УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

4 ДҮГЭЭР САРЫН 06-НЫ ӨДӨР /ПҮРЭВ ГАРАГ/-ИЙН НЭГДСЭН 

ХУРАЛДААНААР ХЭЛЭЛЦСЭН АСУУДЛЫН ДАРААЛАЛ


1.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн, нэг дэх хэлэлцүүлэг/








-------------

Улсын Их Хурлын 2017 оны хаврын ээлжит чуулганы 

      4 дүгээр сарын 06-ны өдөр /Пүрэв гараг/-ийн нэгдсэн 

хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр 10 цаг 10 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: О.Баасанхүү, Л.Болд, Ц.Даваасүрэн, С.Жавхлан, Д.Мурат, Б.Наранхүү, Н.Оюундарь, Д.Цогтбаатар, Н.Энхболд;


Эмнэлгийн чөлөөтэй: С.Батболд, Ш.Раднаасэд;


Хоцорсон: Ж.Батзандан-35 минут, Х.Болорчулуун-44 минут, Д.Оюунхорол-30 минут, О.Содбилэг-34 минут.

Нэг. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн, нэг дэх хэлэлцүүлэг/

Хэлэлцэж буй асуудалтай холбогдуулан Ерөнхий сайд Ж.Эрдэнэбат, Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, Байгаль орчин, аялал жуулчлалын сайд Д.Оюунхорол, Батлан хамгаалахын сайд Б.Бат-Эрдэнэ, Гадаад харилцааны сайд Ц.Мөнх-Оргил, Сангийн сайд Б.Чойжилсүрэн, Хөдөлмөр, нийгмийн хамгааллын сайд Н.Номтойбаяр, Хууль зүй, дотоод хэргийн сайд С.Бямбацогт, Зам, тээврийн хөгжлийн сайд Д.Ганбат, Боловсрол, соёл, шинжлэх ухаан, спортын сайд Ж.Батсуурь, Уул уурхай, хүнд үйлдвэрийн сайд Ц.Дашдорж, Барилга, хот байгуулалтын сайд Г.Мөнхбаяр, Эрчим хүчний сайд П.Ганхүү, Эрүүл мэндийн сайд А.Цогцэцэг, Боловсрол, соёл, шинжлэх ухаан, спортын дэд сайд Ё.Отгонбаяр, Монгол Улсын Ерөнхий аудитор Д.Хүрэлбаатар, Үндсэн хуулийн цэцийн Тамгын газрын дарга Д.Баянбилэг, Үндэсний статистикийн хорооны дарга А.Ариунзаяа, Төрийн албаны зөвлөлийн дарга Б.Цогоо, Улсын Дээд шүүхийн Тамгын газрын дарга Ж.Наранпүрэв, Монгол Улсын Ерөнхий прокурорын Тамгын газрын дарга Ц.Арвинбуудай, Сангийн яамны Төрийн нарийн бичгийн дарга Б.Нямаа, мөн яамны Төсвийн бодлого, төлөвлөлтийн газрын дарга Ж.Ганбат, Төсвийн хөрөнгө оруулалтын газрын дарга З.Мөнх-Оргил, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Б.Алтанзул, Зарлагын хэлтсийн дарга О.Хуягцогт, Зээл тусламжийн бодлогын хэлтсийн дарга Э.Болор нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Д.Отгонбаатар, референт Ц.Батбаатар нар байлцав.


Хууль санаачлагчийн илтгэлийг Сангийн сайд Б.Чойжилсүрэн танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн С.Эрдэнэ, Д.Сарангэрэл, Г.Занданшатар, С.Чинзориг, Л.Энх-Амгалан, Ө.Энхтүвшин, Х.Баделхан, М.Билэгт, Ж.Бат-Эрдэнэ, Х.Нямбаатар, Д.Тэрбишдагва, Т.Аюурсайхан, Б.Энх-Амгалан, Ж.Энхбаяр, Ч.Хүрэлбаатар, Ч.Улаан нарын тавьсан асуултад Ерөнхий сайд Ж.Эрдэнэбат, Сангийн сайд Б.Чойжилсүрэн,  Эрүүл мэндийн сайд А.Цогцэцэг, Сангийн яамны Төсвийн бодлого, төлөвлөлтийн газрын дарга Ж.Ганбат нар хариулж, тайлбар хийв.

Үдээс өмнөх хуралдаан 2 цаг 50 минут үргэлжилж, ирвэл зохих 76 гишүүнээс 65 гишүүн ирж, 85.5 хувийн ирцтэйгээр 13 цаг 00 минутад завсарлав.

Үдээс хойшхи хуралдаан 15 цаг 16 минутад эхлэв.

Чөлөөтэй: О.Баасанхүү, Л.Болд, Ц.Даваасүрэн, С.Жавхлан, Д.Мурат, Б.Наранхүү, Ц.Нямдорж, Н.Оюундарь, Г.Тэмүүлэн, Д.Цогтбаатар, Н.Энхболд;


Эмнэлгийн чөлөөтэй: С.Батболд, Ш.Раднаасэд;


Тасалсан: Б.Батзориг, Б.Жавхлан, Л.Мөнхбаатар, Ж.Мөнхбат, Н.Номтойбаяр, Я.Санжмятав, Я.Содбаатар, А.Сүхбат, Н.Учрал, Ч.Хүрэлбаатар, Ж.Энхбаяр, Л.Энхболд, Ө.Энхтүвшин, С.Эрдэнэ, Д.Эрдэнэбат;


Хоцорсон: Т.Аюурсайхан-30 минут, Х.Баделхан-1 цаг 37 минут, Ж.Бат-Эрдэнэ-41 минут, Д.Гантулга-1 цаг 39 минут, Ч.Улаан-1 цаг 06 минут, Л.Энх-Амгалан-31 минут.

 Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн нэг дэх хэлэлцүүлгийг үргэлжлүүлэн хэлэлцэв.

Хууль санаачлагчийн илтгэлтэй холбогдуулан Улсын Их Хурлын гишүүн Б.Ундармаа, Б.Пүрэвдорж, М.Оюунчимэг, Ц.Цогзолмаа, З.Нарантуяа, Д.Сумъяабазар, Б.Баттөмөр, Л.Оюун-Эрдэнэ, Ц.Гарамжав, Ж.Ганбаатар, Н.Цэрэнбат, Б.Саранчимэг нарын тавьсан асуултад Ерөнхий сайд Ж.Эрдэнэбат, Сангийн сайд Б.Чойжилсүрэн, Хууль зүй, дотоод хэргийн сайд С.Бямбацогт, Боловсрол, соёл, шинжлэх ухаан, спортын дэд сайд Ё.Отгонбаяр, Сангийн яамны Макро эдийн засгийн бодлогын газрын дарга Г.Батхүрэл нар хариулж, тайлбар хийв.


Улсын Их Хурлын гишүүн Д.Сарангэрэл, Ё.Баатарбилэг, Б.Пүрэвдорж, Т.Аюурсайхан, Ж.Батзандан, Б.Энх-Амгалан, Ж.Бат-Эрдэнэ, Д.Тэрбишдагва, З.Нарантуяа, Ч.Улаан, С.Чинзориг нар санал хэлэв.

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийг хоёр дахь хэлэлцүүлэгт бэлтгүүлэхээр бүх Байнгын хороод, намын бүлэг, Төсвийн зарлагын хяналтын дэд хороонд шилжүүлэв.

Бусад.Улсын Их Хурлын гишүүн Г.Мөнхцэцэгийн урилгаар Дорноговь аймгийн Айраг сумын иргэдийн төлөөлөл, Улсын Их Хурлын гишүүн Л.Оюун-Эрдэнийн урилгаар Хэнтий аймгийн Норовлин сумын иргэдийн төлөөлөл, Улсын Их Хурлын гишүүн С.Бямбацогтын урилгаар Ховд аймгийн “Нийгмийн ардчилал” Монголын залуучуудын холбооны гишүүд, Улсын Их Хурлын гишүүн Д.Тогтохсүрэн, С.Чинзориг, Я.Содбаатар нарын урилгаар Өвөрхангай аймгийн “Нийгмийн ардчилал” Монголын залуучуудын холбооны гишүүд, Улсын Их Хурлын гишүүн Ц.Цогзолмаагийн урилгаар Архангай аймгийн Монголын эмэгтэйчүүдийн холбооны гишүүд, Улсын Их Хурлын гишүүн Н.Номтойбаярын урилгаар Дорнод аймгийн “Нийгмийн ардчилал” Монголын залуучуудын холбооны тэргүүлэгчид Улсын Их Хурлын чуулганы үйл ажиллагаатай танилцав.

Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан, Р.Дэлгэрмаа нар хариуцан ажиллав.

Хуралдаан 5 цаг 09 минут үргэлжилж, ирвэл зохих 76 гишүүнээс 48 гишүүн ирж, 63.2 хувийн ирцтэйгээр 17 цаг 40 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА






Ц.ЦОЛМОН

Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ



Б.БАТГЭРЭЛ

УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

4 ДҮГЭЭР САРЫН 06-НЫ ӨДӨР /ПҮРЭВ ГАРАГ/-ИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ 
М.Энхболд: - Өглөөний амгаланг айлтгая. Гишүүдийн ирц 52.6 хувьд хүрсэн байна. Улсын Их Хурлын 2017 оны Хаврын ээлжит чуулганы 4 дүгээр сарын 6-ны өдрийн нэгдсэн хуралдааны ажиллагаа эхэлснийг мэдэгдье. 
Чуулганы нэгдсэн хуралдаанаар хэлэлцэх асуудлыг танилцуулъя. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийн нэг дэх хэлэлцүүлгийг явуулъя гэж байгаа. Өнөөдөр нэг л асуудал хэлэлцье гэсэн, төлөвлөсөн байгаа. Хэлэлцэх асуудал дээр саналтай гишүүд байна уу? Хэлэлцэх асуудал ингээд батлагдъя. Одоо хэлэлцэх асуудалдаа оръё. 
Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийн нэг дэх хэлэлцүүлэг хийж байгаатай холбогдуулж илтгэл. Өргөн мэдүүлсэн Засгийн газраас илтгэл тавина. Төслийн талаархи илтгэлийг Засгийн газрын гишүүн, Сангийн сайд Б.Чойжилсүрэн тавина. 
Төсөв хэлэлцэхэд Засгийн газар бүрэн бүрэлдэхүүнээрээ байх ёстой. Засгийн газрын гишүүдийг оруулъя. Төсвийн ерөнхийлөн захирагч нарыг оруулъя. За Б.Чойжилсүрэн сайдыг индэрт урьж байна. 
Б.Чойжилсүрэн: - Улсын Их Хурлын дарга, эрхэм гишүүд ээ, 
Улсын Их Хурлын 2016 оны 11 дүгээр сарын 24-ний өдрийн хуралдаанаар батлагдсан Эдийн засгийг сэргээх хөтөлбөр болон Олон Улсын Валютын Сангийн өргөтгөсөн санхүүжилтийн хөтөлбөрийг тус тус үндэслэн төсвийн нэгдмэл тэнцвэртэй байдлыг хангах, сахилга батыг сайжруулах, төсвийн алдагдлыг үе шаттай бууруулах, төсвийн тогтвортой байдлыг хангах зорилгоор Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийг боловсруулан танилцуулж байна. 
Засгийн газар 2016 оны 7 дугаар сарын 30-ны өдөр бүрэн бүрэлдэхүүнээрээ байгуулагдан ажиллаж эхэлснээс хойш 8 сарын хугацаа өнгөрсөн байна. Энэ хугацаанд Монгол Улсын эдийн засагт бодитой дүгнэлт хийх, эдийн засагт үүссэн нөхцөлийг ард иргэдэд үнэн зөвөөр таниулах, эдийн засгаа сэргээх оновчтой шийдлийг олоход гол анхаарлаа хандуулж ажиллалаа. 
Эдийн засаг уналттай гарч ажилгүйдлийн түвшин хоёр оронтой тоонд хүрсэн. Төсвийн алдагдлын хэмжээ дотоодын нийт бүтээгдэхүүний 18.0 хувьд хүрч, уг алдагдлыг зээлээр санхүүжүүлэх шаардлага болсон. Гадаад валютын цэвэр нөөц үгүй болж олон улсын зах зээлд гаргасан бондуудыг хуваарийн дагуу төлөх чадваргүй болсон. Чанаргүй зээлийн хэмжээ 1.2 их наяд төгрөг давсан. Санхүүгийн зах зээл дээр зээлийн олголт тасалдалд хүрсэн. Улмаар дунд хугацаанд өрийн тогтвортой байдал алдагдах эрсдэл тулгарсан зэрэг хүнд нөхцөл байсныг та бид санаж байгаа. 
Ийм нөхцөлд нэгдүгээрт эдийн засгаа эрчимжүүлэх төлөвлөгөө яаралтай хэрэгжүүлж, уналтыг зогсоох. Хоёрдугаарт, олон улсын байгууллагуудын тусламж, дэмжлэгийг авч эдийн засгийн суурь бүтцээ засахаас өөр сонголт бидэнд байгаагүй. 
Өмнөх 2012-2016 оны Засгийн газрууд Олон Улсын Валютын Сангийн хөтөлбөрийг авч хэрэгжүүлэх гэж удаа дараа оролдоод амжилтгүй болж байсныг та бид мэдэж байгаа. Харин манай Засгийн газар бүрэн эрхээ хэрэгжүүлж эхэлсэн 8 сарын хугацаанд Олон Улсын Валютын Сангийн өргөтгөсөн санхүүжилтийн хөтөлбөрийг хэрэгжүүлэхээр амжилттай тохиролцож 2016 оны 02 дугаар сарын 16-ны өдөр нэгдсэн байр сууринд хүрснээ олон нийтэд зарлалаа. 
Хэлэлцээр нэлээд амаргүй хүнд нөхцөлд явагдсан. Тухайлбал, төрийн албан хаагчдын тоог 20 хувь цомхотгох, төрийн албан хаагчдын тэтгэвэрт гарахдаа авдаг 36 сарын тэтгэмжийг 12 сар болгон бууруулах, нэмэгдсэн өртгийн албан татварын одоогийн мөрдөгдөж буй 10.0 хувийн хэмжээг 13.0 хувь болгон нэмэгдүүлэх гэх мэт нөхцөлүүд багтаж байсныг энд дурдах нь зүйтэй болов уу. 
Олон Улсын Валютын Сантай хөтөлбөр тохиролцож чадсанаар Дэлхийн банк, Азийн хөгжлийн банк, Европын Сэргээн Босголтын Банк болон бусад олон улсын банк, санхүүгийн байгууллагууд гадаадын хөрөнгө оруулагч нартай цаашид хамтран ажиллах итгэл сэргэж хамтран ажиллах нөхцөлүүд нээлттэй болж байна. 
Манай улс сүүлийн 26 жилийн хугацаанд санхүү, эдийн засгийн хүндрэлд өртөх үе бүрдээ Олон Улсын Валютын Сантай хамтран даван туулж байсныг цохон тэмдэглэх хэрэгтэй. Олон Улсын Валютын Сангийн хөтөлбөрийг хэрэгжүүлэхийн тулд Засгийн газар 3 урьдчилсан бодлогын арга хэмжээг хэрэгжүүлэх үүргийг хүлээсэн. Үүнд, 
Нэг. Төсвийн бодлогын хүрээнд хөтөлбөрийн зорилтуудад нийцсэн 2017 оны төсвийн тодотголыг 2017 оны 4 дүгээр сарын эхний хагаст багтаан Улсын Их Хурлаар батлуулах. 
Хоёр. Банк, санхүүгийн бодлогын хүрээнд Монголбанк, Олон Улсын Валютын Сантай тохиролцсоны дагуу банкны активын үнэлгээг хийх. 
Гурав. Мөнгөний бодлогын хүрээнд ипотекийн зээлийн хүүгийн эргэн төлөлтөөс санхүүжиж буй хэсгийг төсөвт тусгах зэрэг болно. 
Монгол Улсын хөгжлийн банк 2012 оны 3 дугаар сард олон улсын санхүүгийн зах зээлд 580.0 сая ам.долларын Евробондыг 5 жилийн хугацаатай, жилийн 5.75 хувийн хүүтэйгээр анхлан гаргаж байсан. Энэхүү бондын эргэн төлөх хугацаа графикийн дагуу энэ оны 3 дугаар сарын 21-нд дуусах байсан. Уг төлбөрийг шууд хийх нь төсвийн алдагдал ихэссэн. Гадаад валютын нөөц багассан өнөө үед манай эдийн засагт сөрөг нөлөө үзүүлнэ гэж үзсэний үндсэн дээр Олон Улсын Валютын Сан хөрөнгө оруулагчидтай зөвшилцөж шинээр “Хуралдай” бондыг гарган хөрөнгө оруулагчид амжилттай арилжиж, тулгамдсан өрийн төлбөрийн хугацааг сунгаж шийдвэрлэснийг энд онцлон тэмдэглэж хэлмээр байна. 
“Хуралдай” бонд нь 8.75 хувийн хүүтэй, 7 жилийн хугацаатай бөгөөд 476.0 сая ам.долларын хэмжээтэй юм. Харин үлдсэн өнөөгийн үнэ цэнээр илэрхийлсэн 131.5 сая ам.доллартай тэнцэх хэмжээний Засгийн газрын шинэ бонд борлуулахаар олон улсын санхүүгийн зах зээлд зарлахад нийт 3.3 тэрбум ам.долларын буюу 27 дахин их дүнтэй санал ирж 7 жилийн хугацаатай, жилийн бодит хүү нь 7.625 хувийн бодит хүүтэйгээр борлуулж чадлаа. 

Монгол Улс 2016 оны хавар олон улсын санхүүгийн зах зээл дээр 5 жилийн хугацаатай 10.875 хувийн хүүтэй бонд гаргаж байсантай харьцуулахад илүү урт хугацаатай энэхүү бондыг 3.25 нэгжээр бага хүүтэй гаргаж чадсан. Олон Улсын Валютын Сантай өргөтгөсөн санхүүжилтийн хөтөлбөрийг хамтран хэрэгжүүлэхээр урьдчилсан тохиролцоонд хүрсэнтэй холбоотойгоор гадаадын хөрөнгө оруулагчдын итгэл сэргэх хандлагатайг харуулж эхэлсэн бөгөөд энэ арга хэмжээ нь цаашид гадаадын хөрөнгө оруулалтыг бодитой нэмэгдүүлэх, зээлжих зэрэглэлийг ахиулах, хүүгийн зардал буурах суурь нөхцөл бүрдэнэ гэсэн хүлээлттэй байна. 

Олон Улсын Валютын Сангийн өргөтгөсөн санхүүжилтийн хөтөлбөрийн хүрээнд төсвийн орлогын уул уурхайн салбарын үйл ажиллагаанаас хамаарах хамаарлыг бууруулах, төсвийн орлогын тогтвортой эх үүсвэрийг бий болгох, нийгмийн халамжийн зардлыг хүн амын орлого багатай зорилтот бүлэгт чиглүүлэх, хүн ам зүйн бүтэц, хууль тогтоомжийн өөрчлөлтийн улмаас төсөвт төсөлсөн зардлын ачааллыг бууруулах, тэтгэврийн тогтолцоог шинэчлэх, цалин хөлсийг төсвийн боломжтой уялдуулах. Зардлын үр ашгийг нэмэгдүүлэх зарчмыг баримтлан дараахь бодлогын арга хэмжээг хэрэгжүүлэхээр төсвийн тодотголын төсөлд тусгалаа. 

Үүнд, Орлогын талаар: 

Нэг. Одоогийн хүчин төгөлдөр мөрдөгдөж буй Онцгой албан татварын хуулиар шатахууны онцгой албан татварын дээд доод хязгаарыг Улсын Их Хурал баталж, баталсан хязгаарт багтаан Засгийн газар тогтоох хэрэгтэй байдаг. Өнгөрсөн оны сүүлч болон энэ он гарсаар гадаад зах зээл дээр түүхий эдийн засгийн газрын тосны үнэ өсч, гадаад валютын ханш хэт их хэлбэлзэлтэй байснаас шалтгаалан шатахууны үнэ огцом өсөх эрсдэл бий болсон. Үүнийг Засгийн газар тухай бүр зохицуулж шатахууны онцгой албан татварыг 3 удаа бууруулаад байна. 

Энэхүү бууруулсан шатахууны онцгой албан татварын сүүлийн хоёр удаагийн бууралтыг 2017 оны 7 дугаар сарын 01-н болон 10 дугаар сарын 01-ний өдрөөс үе шаттайгаар буцаан ногдуулахаар тооцсон. 

Засгийн газраас шатахууны онцгой татварыг үе шаттай буцаан тавихдаа импортоор орж ирж буй шатахууны хилийн үнэтэй уялдуулан аль болох жижиглэнгийн үнийг нэмэгдүүлэхгүй байх зорилтыг тавьж ажиллана. 

Хоёр. Хувь хүний орлогын түвшнөөс хамааруулж шатлал тогтоон 10, 15, 20, 25 хувиар орлогын албан татвар ногдуулах. Мөн хөдөлмөрийн хөлсний доод хэмжээ шинэчлэгдсэнтэй уялдуулан орлогын албан татварын хөнгөлөлтийн хэмжээг үе шаттайгаар нэмэгдүүлэх арга хэмжээг авч хэрэгжүүлэхээр тооцлоо. 

Монгол Улсын нийт ажиллагсдын дундаж цалин өнөөгийн байдлаар 800 гаруй мянган төгрөг байна. Бидний сонгосон эхний босго бол 1.5 сая төгрөгийн цалин бөгөөд одоогийн дундаж цалингаас хоёр дахин их дүн юм. Иймд 1.5 сая төгрөгөөс доош цалин авч байгаа хөдөлмөр эрхлэгчид болох нийт ажиллагсдын 95.0 хувийг доод шатлалд буюу 10.0 хувьд хэвээр үлдээж байна. 

Хувь хүний орлогын албан татварын тухай хууль 2006 онд шинэчлэгдэх үед хөдөлмөрийн хөлсний доод хэмжээ 84 мянган төгрөг байсан байна. Тэр үеэс хойш нэмэгдсээр өнөөдөр 240 мянган төгрөг болж өссөн байна. Иймээс хөдөлмөрийн хөлсний доод хэмжээгээр хөнгөлөгдөх татварыг 84 мянган төгрөгөөс 240 мянган төгрөг болгох ажлыг үе шаттайгаар хийхээр хуулийн төсөлд тусгасан байгаа. Энэ арга хэмжээнд татвар ногдох орлогыг нэмэгдүүлэх биш эсрэгээр нь бууруулах алхам болно. 

Гурав. Автомашин эзэмшигчдийн жил болгон төлдөг татвар, төлбөрийг нэмэгдүүлэлгүйгээр зөвхөн импортоор орж ирж буй суудлын автомашины нэг удаагийн шинжтэй татвар болох онцгой албан татварыг нэмэгдүүлэхээр хуулийн төслийг боловсруулаад байна. Татварын хувь хэмжээг нэмэгдүүлэхдээ автомашины хөдөлгүүрийн багтаамж, үйлдвэрлэсэн оноос хамааруулан ногдуулах онцгой албан татварыг нэмэгдүүлэхээр тооцлоо. Мөн хос тэжээлт цахилгаан хөдөлгүүрт болон хийгээр ажилладаг автомашины онцгой албан татварыг 50.0 хувиар хөнгөлөхөөр хуулийн төсөлд тусгасан болно. 

Дөрөв. Хувь хүний орлогын албан татварын тухай хуульд хадгаламжийн хүүгийн орлогод 2018 оны 01 дүгээр сарын 01-ний өдрөөс эхлэн татвар ногдуулахаар заасан байдаг бөгөөд энэхүү татварын хэрэгжих хугацааг 8 сараар урагшлуулж энэ оноос хэрэгжүүлж эхлэхээр тооцсон. 

Тав. Импортын тамхинд ногдох гаалийн албан татварын хэмжээг Дэлхийн худалдааны байгууллагатай тохирсон дээд хэмжээнд буюу 30 хүртэл хувьд хүрэхээр тооцлоо. 

Зургаа. Онцгой албан татварын тухай хуульд өөрчлөлт оруулж согтууруулах ундаа, тамхинд ногдох онцгой албан татварын хэмжээг 2018 онд 10.0 хувь, 2019, 2020 онд тус бүр 5 хувиар нэмэгдүүлэхээр тусгалаа. 

Долоо. Тэтгэврийн даатгал төлөх шимтгэлийн хэмжээг нийт 5 пунктээр 3 жилд үе шаттайгаар нэмэгдүүлнэ. Тухайлбал, ажил олгогч болон ажилтан тус бүрт төлөх шимтгэлийн хэмжээг 2018-2020 онд жил бүр 0.5-аас 1 пунктээр нэмэгдүүлэхээр тооцсон. 

Манай улсын тэтгэврийн сан олон жил алдагдалтай явж ирснийг бид бүгд мэднэ. Алдагдлыг нь улсын төсвөөс буюу татвар төлөгчдийн бүрдүүлсэн орлогоос нөхөх замаар өнөөдрийг хүртэл явж ирлээ. Тэтгэврийн сан зардлаа бүрэн санхүүжүүлдэг болохын тулд одоогийн 14.0 хувийн шимтгэлийг 20-иос 22 хувь болгон нэмэгдүүлэх тооцоо гарч байна. Гэвч ингэж нэмэх нь ажил олгогч, даатгуулагчийн хувьд хэтэрхий хүнд ачаа болох тул боломжгүй. Шимтгэлийг огцом биш харин ирэх жилүүдэд аажмаар нэмэгдүүлснээр бизнест учрах дарамт харьцангуй багасах боломжтой гэж үзлээ. 

Нийгмийн даатгалын тогтолцоогоо үндсээр нь засварлах, шинэчлэхгүй бол нийгмийн даатгалын системийн шинжтэй хямрал зайлшгүй нүүрлэхээр байна. Иймд бид хүндрэлийг давах бодитой, олон улсад жишиг болсон саналыг төсвийн тодотголоор оруулж шийдвэрлэх зарчмын бөгөөд зоримог санал гаргаж буйг Та бүхэн зөвөөр ойлгоосой гэж хүсэж байна. 

Зарлагын талаар: 

Нэг. Сүүлийн 10 жилд нийт хүн амын тоо 16.1 хувиар өссөн бол ахмад настны тоо 21.9 хувиар буюу илүү хурдацтай өссөн байна. Иймд дунд урт хугацаанд тэтгэврийн сангийн тогтвортой байдлыг хангах, мөн иргэдийн дундаж наслалт цаашид үргэлжлэн нэмэгдэх хандлагатай уялдуулан тэтгэврийн насыг аажмаар нэмэгдүүлэх, ахмад настай иргэдийн хөдөлмөр эрхлэлтийг урамшуулан дэмжих, мөн шимтгэл төлөх хувь хэмжээг авч буй тэтгэврийн хэмжээтэй уялдуулж шинэчлэн тогтоох зайлшгүй шаардлага тулгарч байна. 

Өнөөгийн тэтгэврийн тогтолцоонд шимтгэлийн хэмжээ, тэтгэврийн хэмжээ ба тэтгэврийн насны зохистой тэнцвэр хангагдаагүй байгааг сайжруулах зорилгоор тэтгэврийн насыг хүн амын насжилттай уялдуулан аажмаар нэмэгдүүлж эрэгтэйчүүдийн тэтгэврийн насыг 2027 онд, эмэгтэйчүүдийн тэтгэврийн насыг 2037 онд 65 насанд хүргэхээр тусгалаа. 

Хоёр. Цалингийн хэмжээг 2017-2018 онуудад одоогийн түвшинд хадгалж 2019 он дуустал эрүүл мэнд, боловсрол, цагдаа, Онцгой байдлын ерөнхий газрын салбарт 2 хүн ажлаас чөлөөлөгдсөн бол 1 хүн зөрүүлээд томилох. Харин бусад салбаруудад зөвхөн нөхөн томилгоо хийхгүй 3 жил тэвчихээр байна. Ажлын ачааллыг нягтруулж, байгууллага дотроо чөлөөлөгдсөн хүний орны асуудлыг дотроо уян хатан зохицуулах эрхийг нь өгөх болно. Харин эдийн засаг сэргэх үед огцом биш бага багаар тухайн жилийн инфляцитай ижил хэмжээгээр жил бүр тасралтгүй нэмэх боломж байна. 

Гурав. Шинээр төсөвт нэмэлт ачаалал үүсгэх хууль тогтоомж батлахгүй байна. Шинээр батлагдсан хууль тогтоомжийг хүчингүй болгох, хэрэгжилтийг хойшлуулах, батлагдсан төсөв орон тоонд багтаан бүтцийн өөрчлөлт дахин хуваарилалт хэлбэрээр санхүүжүүлэхээр тооцлоо. 

Дөрөв. Хүүхдийн мөнгийг зөвхөн зорилтот бүлэгт олгох. Хамрагдах хүрээг аажмаар 40.0 хувьд хүргэн 2019 онд нөхөж олгохгүй байх хүүхдийн мөнгөний хэмнэгдсэн хэсгийг хоолны талон олгох хөтөлбөрт зарцуулах болон зарим хөтөлбөрүүдийг нэгтгэж зорилтот бүлгийн хамрах хүрээг оновчтой болгох арга хэмжээнд зарцуулахаар төлөвлөсөн. 

Тав. Нийгмийн халамжийн төрлийг нэгтгэж зорилтот бүлэгт чиглүүлж үе шаттайгаар зардлыг бууруулах арга хэмжээг хэрэгжүүлнэ. 

Нийгмийн салбарт зарцуулах хөрөнгийг зорилтот бүлэгт чиглүүлэхэд анхаарч хөтөлбөр хэрэгжүүлэх хугацаанд эрүүл мэнд, боловсролын хөтөлбөрийг санхүүжүүлэхэд эн тэргүүнд анхаарна. 

Хөтөлбөрийн хүрээнд одоо олгож байгаа тэтгэвэр, тэтгэмжийн хэмжээг бууруулахгүй насны хишиг хөтөлбөрийг үргэлжлүүлнэ. 

Зургаа. Монгол Улсын 2016 оны төсвийн тухай хуулиар батлагдсан Хөгжлийн банкны төсвөөс эргэн төлөх нөхцөлтэй хөрөнгө оруулалтыг улсын төсөвт шилжүүлэх. 2018 оноос эхлэн Хөгжлийн банкнаас төсвөөс эргэн төлөх нөхцөлтэй зээлийг зогсоохоор тооцсон. 

Долоо. Олон Улсын Валютын Сангийн хөтөлбөрийн хүрээнд улсын төсөв болон орон нутгийн хөрөнгө оруулалтын зохистой харьцааг хангах зорилгоор хөтөлбөр хэрэгжих хугацаанд үндсэн тэнцлийн ашигтай аймгуудаас улсын төсөвт төвлөрүүлэх хувь хэмжээг өөрчлөх түр зуурын арга хэмжээг авна. 

Найм. Сангийн яам, Дэлхийн банк, Швейцарын Хөгжлийн агентлагийн хамтран хэрэгжүүлж буй төслийн хүрээнд сумдын орон нутгийн хөгжлийн сангийн гүйцэтгэлийн үр дүнд үндэслэн нийт 154 суманд 7.1 тэрбум төгрөгийн урамшуулал олгох зэрэг арга хэмжээг тусгалаа. Ингэснээр Монгол Улсын 2017 оны нэгдсэн төсвийн тэнцвэржүүлсэн орлого 6 их наяд 15.7 тэрбум төгрөг буюу дотоодын нийт бүтээгдэхүүний 23.1 хувь, нэгдсэн төсвийн нийт зарлага 8 их наяд 789.8 тэрбум төгрөг буюу дотоодын нийт бүтээгдэхүүний 33.7 хувь, нэгдсэн төсвийн нийт алдагдал 2 их наяд 774.1 тэрбум төгрөг буюу дотоодын нийт бүтээгдэхүүний 10.6 хувьтай тэнцэж байна. 

Манай Засгийн газар байгуулагдсан цагаасаа эдийн засгийн уналтыг зогсооход чиглэсэн арга хэмжээнүүдийг цаг алдалгүй хэрэгжүүлж ирлээ. Үүний үр дүнд эдийн засгийн уналтыг зогсоож чадлаа. Тухайлбал, 2017 оны 2 дугаар сарын байдлаар дотоодын үйлдвэрлэл 50.0 хувиар өсч бүртгэлгүй, ажилгүй иргэдийн тоо 3 хувиар буусан дүн байна. 

Эдийн засаг сэргэх төлөвтэй болж макро эдийн засгийн суурь үзүүлэлтүүд сайжирч байгаа нь түүхий эдийн үнэ өснө гэдгээс илүүтэй эдийн засгийг сэргээх бодлогоо зөв тодорхойлж уул уурхайн гаралтай бүтээгдэхүүн, түүхий эдийн экспортын хэмжээг нэмэгдүүлэхэд чиглэсэн оновчтой арга хэмжээнүүдийг шуурхай авч хэрэгжүүлсний үр дүн гэдгийг статистик тоо баримт харуулж байна. Цаашид 2017 оны 4 дүгээр улирлаас эхлэн эдийн засагт сэргэлт ажиглагдахаар байгаа бөгөөд Монгол Улсын эдийн засаг 2018 онд 1.8 хувь, 2019 онд 8.1 хувиар тус тус өсөхөөр тооцооллоо. 

Өмнөх Засгийн газрын хэрэгжүүлсэн төсөв мөнгөний хэт тэлсэн бодлого нь сульдсан эдийн засгийг аврахаас ч илүүтэй гүн хямрал руу түлхсэн болохыг статистик тоо баримтууд гэрчилж байна. Тухайлбал, дотоодын санхүүгийн зах зээл дээрх эх үүсвэрийг Засгийн газар өндөр хүүтэйгээр татан авснаас 2015 онд зээл олголт 17.8 хувь хүрч, энэ хэмжээгээр хувийн хөрөнгө оруулалтууд саарч хувийн хэвшлийн орон зайг хумьж байсныг Та бүхэн мэднэ. 

Аливаа бизнесийг тогтвортой явуулахад макро эдийн засгийн тогтвортой орчин хамгийн чухал байдгийг бизнес эрхэлж байсан хүн бүхэн сайтар ойлгож байгаа. Иймд манай Засгийн газар төсвийн сахилга батыг сайжруулах, урьдчилан таамаглаж болох эдийн засгийн орчин бүрдүүлэх замаар макро эдийн засгийн тогтвортой байдлыг хангаж, бизнес эрхлэгчдээ дэмжих нь богино хугацааны тэлэх харалган бодлогоос илүү гэж үзэж байна. 

Түүнчлэн төсвийн хариуцлага, сахилга батыг дээшлүүлэхээс гадна эдийн засгийн суурь бүтцийг сайжруулж, дотоодын үйлдвэрлэлийг нэмэгдүүлэх, экспортын бүтээгдэхүүний өрсөлдөх чадварыг сайжруулахад чиглэсэн бодлогыг хэрэгжүүлж эхлээд байна. 

Эдийн засгийн гол тэтгэгч болох хувийн сектор ажил олгогчдоо дэмжих, иргэдээ ажлын байраар хангах зорилтыг хүрээнд төсвийн тодотголд хэд хэдэн арга хэмжээг шинээр тусгалаа. Тухайлбал, жижиг, дунд үйлдвэрлэлийг нэмэгдүүлэх, хөдөө аж ахуйн салбарт мах, сүүний анхдугаар аяныг эхлүүлэх, Атрын III аяныг үргэлжлүүлэх зэрэг арга хэмжээнд зориулан тодорхой зардлыг суулгалаа. 

Төсвийн алдагдал батлагдсан түвшнээс нэмэгдэхэд дараахь хүчин зүйл нөлөөлсөн. 

Нэгдүгээрт, төсвийн орлогод орсон өөрчлөлт нөлөөлсөн. Үүнд,

Нэг. Олон Улсын Валютын Сангийн зүгээс өмч хувьчлалын орлогыг төсвийн орлогод бүртгэхгүй байх шаардлагыг тавьсны дагуу холбогдох хуулийн төслийг боловсруулан өмч хувьчлалын орлогыг төсвийн орлого хэсэгт бус санхүүжилтийн эх үүсвэр талд бүртгэх зохицуулалтыг хийж өмч хувьчлалын орлогыг 177.3 тэрбум төгрөгөөр бууруулахаар төлөвлөсөн. 

Олон Улсын Валютын Сангийн хөтөлбөрийн хүрээнд тохирсон Монгол Улсын Хөгжлийн банкны биеэ даасан байдлыг хангах, хууль эрх зүйн орчныг сайжруулах шаардлага Монгол Улсын Засгийн газар, Монгол Улсын Хөгжлийн банк хооронд улсын төсвөөс эргэн төлөх нөхцөлтэй үүссэн өр авлагын тооцоог 2016 оны 12 дугаар сарын 31-ний өдрөөр тасалбар болгон харилцан суутгах замаар эцэслэн шийдвэрлэж Монгол Улсын Хөгжлийн банкны зохистой харьцааны холбогдох шалгуур үзүүлэлтийг сайжруулах тухай Улсын Их Хурлын тогтоолтой холбоотойгоор Монгол Улсын Хөгжлийн банкны энэ онд төсөвт төвлөрүүлэхээр тооцсон 125.9 тэрбум төгрөгийн хүүгийн орлогыг бууруулан тооцлоо. 

Хоёрт. Төсвийн зардалд орсон өөрчлөлтүүдийг тусгасан. Үүнд, 

Олон Улсын Валютын Сангийн өргөтгөсөн санхүүжилтийн хөтөлбөрийн хүрээнд авч хэрэгжүүлэх хөнгөлөлттэй зээл, тусламжийн шугамаар хэрэгжүүлэх төсөл, хөтөлбөрийн ашиглалтыг 116.7 тэрбум төгрөгөөр нэмэгдүүлж тооцсон. 

Ард иргэдээ хүртээмжтэй хямд орон сууцаар хангах бодлогыг манай Засгийн газар тууштай баримтлах бөгөөд энэхүү арга хэмжээг дэмжин ажиллахаа саяхан бид хэлсэн билээ. Орон сууцны ипотекийн санхүүжилтийн тогтвортой тогтолцоог бүрдүүлэх хөтөлбөрийн зээлийг Олон Улсын Валютын Сангийн хөтөлбөрийн хүрээнд төсөвт тусгахаар тохирсны дагуу 111.0 тэрбум төгрөгийн зардлыг орон сууцны ипотекийн санхүүжилтэд зориулан тусгаад байна. 

Улсын төсвийн хөрөнгө оруулалтаар хэрэгжиж, 2016 онд санхүүжилтээ гүйцэд авч чадаагүй төслүүдийн хөрөнгийг төсөвт тусган шийдвэрлэх, улсын төсвийн хөрөнгө оруулалтаар өмнөх онуудад хийгдсэн төсөл арга хэмжээний их засварын санхүүжилтийг нэмэгдүүлэх, Олон Улсын Валютын Сангийн хөтөлбөрийн шаардлагын дагуу дотоодын хөрөнгийн зардлыг 87.0 тэрбум төгрөгөөр нэмэгдүүлсэн. Мөн Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн төслийг дагалдуулан нийт 8 хуулийн төсөл Улсын Их Хурлын 3 тогтоолын төслийг боловсруулан танилцуулж байна. 

Улсын Их Хурлын дарга, эрхэм гишүүд ээ, 

Монгол Улсын 2017 оны төсвийн тодотголыг шуурхай хэлэлцэн 2017 оны 4 дүгээр сарын эхний хагаст багтаан баталснаар эдийн засгийг сэргээх хөтөлбөрийг хэрэгжүүлэх, Олон Улсын Валютын Сантай хэлэлцэн тохирч байгаа Өргөтгөсөн санхүүжилтийн хөтөлбөрийг Олон Улсын Валютын Сангийн Захирлуудын зөвлөлийн хуралдаанаар хэлэлцүүлэн батлуулах урьдач нөхцөлийг хангах болно. 

Улсын Их Хурлаар хэлэлцэн баталсан Эдийн засгийг сэргээх хөтөлбөр, Монгол Улсын 2017 оны төсвийн тодотгол, Монголбанкны Мөнгөний бодлогын зөвлөлөөс гаргаж бодлогын шийдвэрүүд, Олон Улсын Валютын Сантай хамтран хэрэгжүүлэх өргөтсөн санхүүжилтийн хөтөлбөр, энэ бүхэн нь харилцан уялдаатай цогцоор хэрэгжсэнээр Монгол Улсын эдийн засагт тулгарч байгаа хүндрэлтэй байдлыг даван туулж, эдийн засгийг тогтворжуулах, цаашдын тогтвортой өсөлтийг хангах, өсөлтийг бүрдүүлнэ гэж Монгол Улсын Засгийн газар үзэж байна. 

Энэ удаагийн бидний гаргах шийдвэрийг бизнес эрхлэгчид гадаад дотоодын хөрөнгө оруулагчид төдийгүй Монгол Улстай хамтран ажиллаж байгаа олон улсын банк, санхүүгийн байгууллагууд анхааралтай ажиглаж, гарах үр дүнг хүлээж байгааг Та бүхэн болгооно уу. 

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

М.Энхболд: - Б.Чойжилсүрэн сайдад баярлалаа. Ажлын хэсгийг танилцуулъя. Ерөнхий сайд Ж.Эрдэнэбат, Хэрэг эрхлэх газрын дарга Ж.Мөнхбат, Батлан хамгаалахын сайд Б.Бат-Эрдэнэ, Гадаад харилцааны сайд Ц.Мөнх-Оргил, Сангийн сайд Б.Чойжилсүрэн, Хөдөлмөр, нийгмийн хамгааллын сайд Н.Номтойбаяр, Хууль зүй, дотоод хэргийн сайд С.Бямбацогт, Зам, тээвэр хөгжлийн сайд Д.Ганбат, Боловсрол, соёл, шинжлэх ухаан, спортын сайд Ж.Батсуурь, Уул уурхай, хүнд үйлдвэрийн сайд Ц.Дашдорж, Барилга, хот байгуулалтын сайд Г.Мөнхбаяр, Эрүүл мэндийн сайд А.Цогцэцэг, Монгол Улсын Ерөнхий аудитор Д.Хүрэлбаатар, Үндсэн хуулийн цэцийн Тамгын газрын дарга Д.Баянбилэг, Сонгуулийн ерөнхий хорооны дарга Ч.Содномцэрэн, Үндэсний статистикийн хорооны дарга А.Ариунзаяа, Санхүүгийн зохицуулах хорооны дарга Ц.Даваасүрэн, Төрийн албаны зөвлөлийн дарга Б.Цогоо, Дээд шүүхийн Тамгын газрын дарга н.Наранпүрэв, Ерөнхий прокурорын Тамгын газрын дарга Ц.Арвинбуудай, Сангийн яамны Төсвийн бодлого, төлөвлөлтийн газрын дарга Ж.Ганбат, Макро эдийн засгийн бодлогын газрын дарга Г.Батхүрэл, Орлогын хэлтсийн дарга Б.Алтанзул, Зарлагын хэлтсийн дарга О.Хуягцогт, Зээл тусламжийн бодлогын хэлтсийн дарга Э.Болор нарын ажлын хэсэг хүрэлцэж ирсэн байна. 

Хэлэлцэж байгаа асуудалтай холбогдуулаад асуулттай гишүүд байвал кнопоо даръя. Асуулт эхлээд явна. Дараа нь үг хэлэх нь тусдаа явна. 

За Б.Саранчимэг гишүүнээр таслах уу? Ц.Гарамжав, Н.Цэрэнбат, Б.Саранчимэг гурвыг нэмээд Б.Саранчимэг гишүүнээр тасалъя. С.Эрдэнэ гишүүн асуултаа тавья. 

С.Эрдэнэ: - За баярлалаа. Өнөөдөр Монгол Улсын Засгийн газраас оруулж ирж байгаа төсвийн тодотголын төсөлтэй танилцсан. Энэхүү төслийг Ардчилсан намын бүлэг бас авч хэлэлцээд бид бас энэ дээр санал бодлоо нэгтгэж байгаа. Ингээд энэ төсвийн тодотголын хэлэлцүүлгийн хоёр дахь шатан дээр бүлгийн байр суурийг илэрхийлэх байх. 

Миний хувьд бол өнөөдөр энэ орж ирж байгаа төсвийн тодотголыг бүхэлд нь эсэргүүцэж байгаа. Өнөөдөр Олон Улсын Валютын Сангийн хөтөлбөрийг хэрэгжүүлэх нэрийн доор өнөөдөр гаднаас асар их хэмжээний зээл босгох, зээлээ чухам юунд ямар зориулалтаар зарцуулах гэж байгаа нь өнөөдөр тодорхой бус ийм байдалтай явж байна. 

Хоёрдугаарт гэвэл аж ахуйн нэгж, байгууллага, иргэдийн нуруун дээр үүрүүлэх татварын ачааллыг маш их хэмжээгээр нэмж оруулж ирж байгаа. Тэгэхээр энэ маань өөрөө яг бодит байдалтай нийцэж байгаа юм уу? Өнөөдөр төсвийн тодотголыг оруулж ирэхдээ бид юу гэж харж байсан гэхээр төр өөрөөсөө эхлээд хэмнэлтийн горимд шилжих энэ тансаг зардлуудаа танах, илүү хэрэглээ, илүү орон тоонуудаа цомхотгох замаар энэ асуудлыг шийдэх байх гэж ингэж харж байсан. Харамсалтай нь төр маань, Засгийн газар маань өөрөө ямар ч хэмнэлтийн горимд шилжсэн алхам хийсэнгүй. Өнөөдөр маш олон сул орон тоонууд, дэд сайдууд, агентлагийн орлогч нараас өгсүүлээд маш олон сул орон тоонууд өнөөдөр хэвээрээ хадгалагдаад үлдлээ. Тэнд зарцуулж байгаа асар их хэмжээний хөрөнгө санхүүгийн эх үүсвэр тэр хэвээрээ үлдэж байгаад харамсаж байна. Тэгсэн мөртлөө өнөөдөр зөвхөн өнөө маргаашаа чадан ядан аргацааж байгаа аж ахуйн нэгж, байгууллага, иргэдийн нуруун дээр үүрүүлэх татварын ачааллыг эрс нэмэгдүүлэх, тэрийгээ гоё сайхан үгээр халхавчилж оруулж ирж байгаад үнэхээр харамсаж байна. 

Тэгэхээр бид өнөөдөр аж ахуйн нэгж, байгууллага, иргэд рүүгээ татварын ачаалал нэмэх замаар биш төр өөрөөсөө хэмнэлтийн горимд шилжих, илүү хэрэглээгээ танах, хасах, зарим хөрөнгө оруулалт, үйл ажиллагааны зардлыг царцаах ийм замаар одоо асуудлыг шийдэх боломж байгаа гэж харж байна. 

Тэгээд өнөөдөр яагаад одоо энэ төр өөрийнхөө байгаа энэ данхайсан бүтэц, орон тоо, хэрэглээгээ танахгүйгээр одоо 6 нэр төрлийн татварыг нэмэгдүүлэх ийм бодлого оруулж ирж байгаа юм бэ? Нэгдүгээрт. 

Хоёрдугаарт, өнөөдөр Монгол Ардын Намын 2016 оны Улсын Их Хурлын болон орон нутгийн сонгуульд дэвшүүлсэн мөрийн хөтөлбөрт тусгаснаар өрийг барагдуулна. Хямралаас гаргана. Татварыг нэмэгдүүлэхгүй. Цалин, тэтгэврийг үе шаттай нэмэгдүүлнэ гэсэн танай намын энэ амлалт хаачив. Энэ амлалт чинь тэгээд худлаа байсан юм уу? 

Би зүгээр бодит юмыг хэлье. Бид ажил авахад эдийн засаг ийм болсон байсан гэдэг гоё үг их ярилаа. Жил хэртэй ярилаа. Яг өнгөрсөн 2012-2016 ондоо Засгийн газрын Сангийн сайдаар танай өнөөдөр Ерөнхий сайд Ж.Эрдэнэбат, танай намын Ч.Улаан гишүүн, танай намын Ц.Даваасүрэн Төсвийн байнгын хороон дарга гээд үндсэндээ төсөв санхүү, эдийн засгийн гол бодлогыг барьж байсан ажлууд дээр байсан шүү. 

Улсын Их Хурлын төсвийн ажлын хэсгийг Б.Чойжилсүрэн ахалж байсан шүү. Миний мэдэхийн лав хоёр гурван жил. Тэгээд ийм бодит мэдээлэл дээр байсан улсууд өнөөдөр ингэж барин тавин худлаа ярихаа болио. Энэ бүхэнд бодитой хариу өгөөчээ гэдгийг би…/минут дуусав/

М.Энхболд: - Б.Чойжилсүрэн сайд хариулъя. Хариулт бол 5 минутад хариулна. Хугацаа сунгахгүй.

Б.Чойжилсүрэн: - С.Эрдэнэ гишүүний асуултад хариулъя. Энэ зээл бол Олон Улсын Валютын Сангийн  package санхүүжилтийн хүрээнд 3.3 тэрбум доллар нь бол cash-ээр. 2 тэрбум орчим доллар нь бол Бүгд Найрамдах Хятад Ард Улсын Ардын банктай байгуулсан свопыг хойшлуулах ийм зориулалтууд байгаа. 

Эдгээрээс Олон Улсын Валютын Сангийн өөрөөс нь олгож байгаа 400 орчим сая долларыг бол Монголбанкны нөөцийг нэмэгдүүлэх дээр авч ашиглана. Үлдэж байгаа Азийн хөгжлийн банкнаас 900, Дэлхийн банкнаас 600, Япон, Солонгос гэх мэт улс орнуудаас авч байгаа 2 гаруй тэрбум долларыг бол төсвийн алдагдлыг 2017, 2018, 2019 онд төсвийн алдагдлыг санхүүжүүлэхэд зориулна. 

С.Эрдэнэ дарга аа. Хэн хэзээ яагаад ийм болгосон тухай одоо бид нар өнгөрсөн жил гаруйн хугацаанд маргалаа. Энийг ярих юм бол та бид нар өнөөдөржингөө, магадгүй шөнөжингөө маргах юм шиг байна. Энэ талаар одоо улс төржилгүйгээр энэ мөчөөс яаж урагшаа эдийн засгаа аврах вэ гэдэг тал дээр хамтарч ажиллавал яасан юм бэ гэсэн ийм саналыг тавьж байна. 

Татвар нэмэхээс ондоо аргагүй ийм нөхцөл байдал үүссэн. Эдийн засаг маань өөрөө биднийг Засгийн газар бүрэн эрхээ хэрэгжүүлэх үед танай Засгийн газрын үед төсөвт суулгалгүйгээр хийсэн, зарцуулсан байсан 2.3 их наяд төгрөгийн зардлыг нэмж тусгахаар төсвийн алдагдал 18 хувьтай байсныг та санаж байгаа байх. Энэ алдагдлыг бас огцом бууруулахгүйгээр бид нар энэ ондоо нэг 10.2 хувиар буулгаад оруулж ирэхээр ийм асуудлыг хэлсэн. 

Төр зардлаа хэмнэхгүй яасан юм бэ гэсэн ийм саналыг та тавьж байна. Тантай би санал нэг байна. 2012 онд төрийн албан хаагчдын тоо 2012 оны эхэнд 142 мянга орчим байсныг бидний Засгийн газар бүрэн эрхээ хэрэгжүүлэх хугацаанд 180 мянга давсан байсан. Бид нар энэ эдийн засгийн хүндрэлтэй нөхцөл байдалд төрийн албан хаагчдыг олноор нь гэнэт ажилгүй болгохгүйн үүднээс бас тодорхой хэмжээний буултыг Олон Улсын Валютын Сантай тохирсон байгаа. Тэтгэвэрт гарсан төрийн албан хаагчдын оронд нөхөн томилгоо хийхгүй. Зөвхөн эрүүл мэнд, боловсрол, онцгой байдал, цагдаагийн албанд хоёр хүн тэтгэвэрт гарах юм бол нэг хүнийг нөхөн томилно гэсэн ийм зөөлрүүлсэн хувилбарыг сонгосон гэдгийг хэлье. 

Төрийг яагаад анх болсон бүтцээ тэлэхгүй байна гээд ингэж байна. Таны Засгийн газрын үед байгуулагдсан энэ данхайсан бүтцийг одоо бид нар цуг хамтраад агшаах хумих бодлого хамтраад хэрэгжүүлнэ гэдэг дээр. Энэ дээр та бүхэн, танай нам, та дэмжинэ гэдэгт би бас баярлаж байна. 

Танай намын амлалт хаачив гээд ингэж байна. Нөхцөл байдал ингэж хүндэрсэн учраас өнгөрсөн оны 11 дүгээр сарын 24-ний өдөр эдийн засгийг сэргээх хөтөлбөр баталсан. Энэ хөтөлбөрийн хүрээнд эхний 18 сарыг бол эдийн засгийн уналтыг зогсоо, тогтворжуул. Эдийн засгийн өсөлтийн суурийг бий болго гэж та бүхэн Улсын Их Хурлаас ийм чиглэл өгсний дагуу Олон Улсын Валютын Сантай хөтөлбөр тохироод явж байна. Олон Улсын Валютын Сантай хөтөлбөр тохирох хүрээнд эдгээр 7 төрлийн татварыг нэмэх шаардлага, болзол тулгасан учраас аргагүйн эрхэнд нэмж байгаа гэдгийг танд хэлье. 

М.Энхболд: - Д.Сарангэрэл гишүүн асуултаа асууя. За Ерөнхий сайд нэмж хариулъя гэнэ. 

Ж.Эрдэнэбат: - Гишүүдийнхээ энэ өглөөний амгаланг айлтгая. Тэгэхээр өнгөрсөн хугацаанууд бол бас манай Засгийн газрын хувьд бол эдийн засгийнхаа нөхцөл байдлыг яаж сайжруулах вэ, ямар бололцоо боломж байна гэдэг чиглэл дээр бол олон улсын банк, санхүүгийн байгууллагууд, бусад байгууллагуудтай ярилцах, тэдний санал зөвлөмжийг тусгах гэх мэтчилэн олон ажил, арга хэмжээнүүдийг хэрэгжүүлсэн. 

Та нар санаж байгаа бол Засгийн газар жаахан удаан байна гэдэг шүүмжлэлийг манай зарим Их Хурлын гишүүд ч хэлж байсан. Мөн одоо ард иргэд ч гэсэн бас тийм шүүмжлэл ярьж байсан. Яагаад удаад байсан бэ гэдгийг нь үндсэндээ Валютын Сангийн дүгнэлт дээр тодорхой болж байгаа байх гэж би ингэж бодож байгаа. Өнөөдрийн энэ үүссэн нөхцөл байдал чинь гаргах шийдвэрээ олж тогтооход хүндхэн байсан учраас удаад байсан байхгүй юу. Түүнээс биш анх Засгийн газар байгуулагдсаныхаа дараахан Олон Улсын Валютын Санд Монгол Улсын эдийн засгийн нөхцөл байдалд үнэлэлт дүгнэлт өгөөчээ гэдэг ийм саналыг явуулсан байгаа юм. 

Бидний санал явуулсны дараахан Олон Улсын Валютын Сангийн ажлын хэсэг ирсэн. Үнэхээр энэ нөхцөл байдал чинь болохоо больсон байна. Бид ямар арга хэмжээ явуулах вэ гэдгийгээ эргэлзэж тээнэгэлзсэн улсууд хэд дахин Монгол Улсад ирж байж 2017 оны 2 сард за ийм байдлаар танай улсын эдийн засгийг сэргээх боломж байна гэдэг ийм дүгнэлтийг гаргасан байхгүй юу. Ийм л нөхцөл байдал үүссэн байсан юм. 

Тийм учраас яг бодитой дүгнэлтээ гаргаж ирээгүй байхад тодорхой бодлогоо тодорхойлж болохгүй байсан учраас бид жаахан удаан байсан. Үүнийгээ хүлээж байна. Үнэн. 

Миний бие Сангийн сайд байсан нь үнэн. Үнэн. Тэгэхдээ яагаад та нар Монгол Ардын Намыг хамтарсан Засгийн газарт орж ажиллаачээ гэчихээд 8 сарын дараа болиочээ гэсэн юм бэ. Төрийг хариуцлагажуулъя. Төсвийг сахилгажуулъя. Энэ олон энд тэнд яваад байгаа төсвүүдийг чинь нэгтгээд нэг төсөв болгочихъё. Зардал дээрээ хяналт тавъя. Энэ хасах үлдэгдэлтэй болсон байгаа төсвийн үлдэгдлийг чинь нэмэх болгочихъё. Ийм байдлаар Сангийн яамыг ажиллуулж эхэлсэн. Энэ үндэслэлээр та нар Монгол Ардын Намыг Засгийн газраасаа гараа гэдэг ийм л шийдвэрийг та нар өөрсдөө л гаргасан шүү дээ.

Магадгүй тэр үед тэгж хамтарч яваад төсвийн сахилга сайжраад, төсвийн, төрийн албан хаагчийн хариуцлага дээшилсэн байсан бол өнөөдрийн ийм нөхцөл байдалд хүрэхгүй байсан байх гэж би бодож байгаа юм. Тэр үед Олон Улсын Валютын Сангийн асуудал ч гэсэн яригддаг байсан. Авна авахгүй дээрээ тулаад хэрэлддэг, муудалцдаг байсан. Өнөөдрийг хүртэл явсан асуудал чинь энэ л байхгүй юу. 

Тэгээд одоо энэнээс бас гаргаад эдийн засгийнхаа нөхцөл байдлыг сайжруулчихъя гэхээр яагаад ийм зүйл яриад байгааг би бас ойлгохгүй л байгаа юм л даа. Нэгдүгээрт. 

Хоёрдугаарт, одоо жишээ нь энэ нэг 7 төрлийн татвар байгаа. 7 төрлийн татвар. Энд аж ахуйн нэгжтэй хамааралтай ганцхан зүйл байгаа. Ганцхан зүйл. Энэ нь юу вэ гэхээр тэтгэврийн даатгалын шимтгэлийг нэмэгдүүлэх л асуудал байгаа. Бусад нь бол архины онцгой татвар, тамхины онцгой татвар. Энэ бол бас хэрэглээний хувьд бол иргэдийн эрүүл мэндийг бодсон ийм асуудал. 7 төрлийн татвар байгаа. Б.Пүрэвдорж гишүүнээ та энийг хараарай за юу. Тэгээд энэ дээр бол импортын татвар. За авто бензин, дизелийн түлшний онцгой албан татварыг бид нар бууруулсан байсныг энийг нэмэгдүүл гэж байгаа юм. Энэ нөлөөлөхийн хувьд бол нөлөөлнө. Тэгэхдээ энийг чинь зохицуулдаг зохицуулалт нь валютын ханшаараа зохицуулдаг зохицуулалт байдаг юм, Б.Пүрэвдорж гишүүн ээ. Тэрүүгээр зохицуулах боломж байгаа гэж бодож байгаа. 

Одоо та яриад байгаа. 5.5 тэрбум долларын энэ их хэмжээний өрөнд оруулах гээд. Юу хийх гээд байгаа юм бэ гэж. Энэ 5.5 тэрбум долларын чинь 50.0 хувь нь таны тавьсан өрийг хугацааг нь сунгаж байгаа байхгүй юу. Таны тавьсан өрийн хугацааг сунгаж байгаа юм. Монголбанкны своп хэлцлийн хүрээнд авсан тэр зээлийн чинь хугацааг сунгахгүй бол Олон Улсын Валютын Сангийн хөтөлбөр хэрэгжүүлэх бололцоогүй гэдэг ийм шаардлага тавьсан учраас энэ хугацааг нь сунгаж байгаа байхгүй юу. Энэ бол үндсэндээ та бүгдийн байхдаа тавьсан өр. Би тавиагүй. Би Монголбанкны Ерөнхийлөгч биш. Би Монголбанкны шийдвэр гаргадаг хүн биш. Тийм учраас би энэ өрийг тавиагүй. Ийм л байдалтай юм байгаа юм. 

Тэгээд өнөөдөр бас аж ахуйн нэгжүүд татвар төлөхгүй байхыг уриалж байна гэх мэтчилэн ийм зүйлүүдийг яриад байгаа. Би үнэхээр энд харамсаж байгаа. Өнөөдөр таны хариуцаж байсан нийгмийн хамгааллын энэ чиглэлийн нийгмийн даатгалын сан чинь дампуурсан байгаа. Энийг та бол мэдэхийн дээдээр мэдэж байгаа. Та дампууруулсан юм. За яах вэ. Та бид хоёр хэрэлдээ яах вэ. Та дампууруулсан хүн бол. Би одоо хариуцаагүй байж яахаараа би дампууруулдаг юм. Би уг нь таныг үг хэлж, худлаа юм ярьж байхад би таны үгийг таслаагүй л дээ. Та тэгээд намайг үнэн үг ярьж байхад миний үгийг таслаад байх юм. Би таны худлаа ярьж байгааг таслаагүй байхад, та миний үнэн ярьж байгааг тасалж болохгүй л дээ. Уг нь бол. Тийм учраас яах вэ гэхээр энэ нийгмийн даатгалын сан чинь цаашдаа яг энэ байдлаараа явах юм бол иргэддээ…/минут дуусав/

М.Энхболд: - Д.Сарангэрэл гишүүн асуултаа асууя. 

Д.Сарангэрэл: - За та бүхэнд энэ өдрийн мэнд хүргэе. Тэгэхээр өнгөрсөн намрын чуулганы хугацаанд бас олны талархлыг хүлээсэн зарим нэг үйл явдлууд болсныг бас гишүүн хүнийхээ хувьд талархан хүлээж авсан. Тухайлбал, Монгол Улсын Засгийн газар “Чалко”-гийн өрийг төлж дууслаа. Энэ бол бас ард түмэндээ хүргэж байгаа би сайн мэдээ гэж бодож байгаа. 

За нөгөө талаас бол Засаг дарга С.Батболд энэ Туул голыг бохирдуулж байсан, усны түвшинд нь нөлөөлөөд байгаа карьеруудын үйл ажиллагааг зогсоолоо. Энэ мэтчилэн Монголын нийгмийн өмнө тулгамдаж байгаа томоохон ажлуудын ард бас Засгийн газар, нийслэл, төрийн байгууллагад гарч байгаад би бас талархаж байгаагаа илэрхийлье гэж бодож байна. 

За Монгол Улсын Засгийн газраас оруулж ирж байгаа төсвийн тодотголын тухайд мэдээж хэрэг гишүүд өөр өөрийн гэсэн байр суурьтай байгаа. Нөхцөл байдал хүнд байгаа. Засгийн газар болон Сангийн сайд чардайж байгааг бид нар бас ойлгож байгаа. Тэгэхдээ бидний гаргах гэж байгаа энэ шийдвэрийн ард биднээс илүү бас чардайж зовж байгаа ард иргэд маань байгаа гэдгийг бид бас бодох ёстой. Энэ талаасаа би энэ хүүхдийн мөнгөний талаар заавал асуухыг хүсч байна. 

Улсын Их Хурал дахь эмэгтэй гишүүдийн хамгийн санаа зовж байгаа асуудал бол энэ хүүхдийн мөнгө. Өнгөрсөн хугацаанд бид нийт хүүхдийнхээ 60.0 хувьд нь хүүхдийн мөнгө олгож байсан бол одоо 40.0 хувьд нь олгохоор боллоо. Тэгэхээр амьдралын түвшин доогуур байгаа айлын хүүхдүүдэд бид нар 20 мянган төгрөг олгож байгаа. Үлдсэн энэ 20 хувьдаа засаг маань эдийн засгийн энэ хүнд нөхцөл байдалд яаж хандахаар төлөвлөж байгаа юм бэ. Энэ мэдээллээ өгөөчээ гэж хүсч байна. 

Тэтгэврийн насны тухай асуудал их маргаан дагуулж байна. Өнөөдрийн үйлчилж байгаа хуулиар бол эрэгтэй хүн өөрөө хүсвэл 65 настай тэтгэвэрт гарч байгаа шүү дээ. Угаасаа энэ бол одоо мөрдөгдөж байгаа хууль. Эмэгтэй хүн 55 настай тэтгэвэрт гарч байгаа. Өнөөдөр бид нар тэтгэврийн насыг нэмэгдүүлнэ гээд байдаг. Яг амьдрал дээрээ болохоор зэрэг эмэгтэй хүнийг 55 хүрэв үү үгүй юу, эрэгтэй хүнийг 60 хүрэв үү үгүй юу уйлуулан байж, гомдоон байж тэтгэвэрт гаргаад байгаа шүү дээ. Эхлээд энэ хуулиа засаж залруулбал яасан юм бэ. Үндсэндээ энэ тэтгэврийн насыг нэмж байгаа асуудал бол бараг өнөөдөр үйлчилж байгаа хууль байхгүй юу. Харамсалтай нь үүнийг буруу тайлбарлаад. Одоо өнөө маргааш ерөөсөө тэтгэвэрт гарах гэж байгаа улсуудыг 65 нас хүрэхээр нь гаргах гэж байгаа юм шиг ийм ойлголт нийгэмд өгөөд төрүүлээд байна. Үнэн хэрэгтээ бол тийм биш. 2037 онд эмэгтэй хүн 65 нас хүрч байж тэтгэвэрт гарна. 2027 онд эрэгтэй хүн бүрэн 65 хүрч байж тэтгэвэрт гарахаар байгаа. 

Нөгөө талаас Хөдөлмөр, нийгмийн хамгааллын яам судалгаа хийсэн байна лээ шүү дээ. Тэтгэвэр гарсан хүмүүсийн 67.5 хувь нь миний бие эрүүл, ухаан саруул байна. Улсдаа хөдөлмөрлөх чадвар байна. Яагаа ч үгүй бид нарыг тэтгэвэрт гаргаад байна гэдэг гомдол дийлэнхдээ байгаа. Тэгэхээр энэ тэтгэврийн настай холбоотой энэ асуудлыг бол би нийгэмдээ зөв ойлгуулах нь одоо манай Засгийн газрын үүрэг юм байна гэж ингэж ойлгож байгаа юм. 

Тийм болохоор зэрэг би эхний ээлжинд миний тавих гээд байгаа асуудал бол энэ үйлчлээд байгаа хуулиа эхлээд хэрэгжүүл. Захиргааны аргаар хүмүүсийг хүчээр 55, 60-тай байхад нь тэтгэвэрт гаргаад байгаа шүү дээ. Эхлээд үүнийгээ засч залруулах чиглэлд та нарт бас бодож төлөвлөсөн зүйл байна уу гэсэн ийм хоёр асуулт байна. 

М.Энхболд: - Б.Чойжилсүрэн сайд хариулъя. 

Б.Чойжилсүрэн: - Д.Сарангэрэл гишүүний асуултад хариулъя. Дийлэнх нь санал гэж ойлголоо. Д.Сарангэрэл гишүүн танд төсвийн тодотголыг дэмжиж байгаад бас талархаж байна. Тэтгэврийн насны тухайд бол зайлшгүй л хийх шаардлага. Насыг нэмэгдүүлэх, шимтгэлийг нэмэгдүүлэх хоёр арга хэмжээг зайлшгүй авах шаардлага гарсан. 

Би та бүхэнд нэг статистик хэлье. Тэтгэврийн сан маань 2014 онд 297.0 тэрбум төгрөгийн дотаци авсан. 2015 онд 472.9 тэрбум төгрөгийн дотаци авсан. 2016 онд 478.1 тэрбум төгрөгийн дотацийг улсын төсвөөс авсан. Бид нар бодлогын өөрчлөлт хийхгүй. Энэ 2017 ондоо бол 578.3 тэрбум төгрөгийн дотаци авах юм байна. Бодлогын өөрчлөлт хэрвээ хийхгүй бол энэ тоо 2018 онд 677.7 тэрбум төгрөг. 2019 онд 738.9 тэрбум төгрөг. 2020 оноос 807.7 тэрбум төгрөгийг зөвхөн улсын төсвөөс тэтгэврийн санд дотаци болгож олгох шаардлага гарсан. Тэтгэврийн сан маань өөрөө ийм асар өндөр алдагдалтай болсон учраас одоо ийм арга хэмжээг авч хэрэгжүүлэхээс ондоо аргагүй болж байгааг бас зөв ойлгоосой гэж би бас танаас хүсч байна. 

Одоо зөвхөн энэ сүүлийн 2018, 2019, 2020 онд өгөх дотацийн хэмжээ 2.3 их наяд төгрөгтэй тэнцэж байгаа байхгүй юу. Тэгэхээр бид нар энэ зөвхөн тэтгэврийн сангийн дотацийг өгөөд яваад л бусад хөгжлийн тухай ярих асуудал, төрийн албан хаагчдын цалин, тэтгэвэр нэмэх асуудал хүндрэлтэй байгаа учраас энэ аргагүй эрхэнд авч хэрэгжүүлсэн арга хэмжээ. Урьдын Засгийн газрууд маань жаахан эрт мэдрээд зориг гаргаад үүнийгээ хийчихсэн бол одоо бас ингэж энэ ажлыг эхлүүлэхгүйгээр ерөнхийдөө тэтгэврийн сан маань жаахан жигдрэх хандлагатай явах байсан болов уу гэсэн ийм харамсал төрж байгааг бас энд дурдъя. 

М.Энхболд: - Хүүхдийн мөнгө гээд байсан. 40 болгох зорилт тавина гэснээс яг 40 болгоно гэж хэлээгүй шүү дээ. Тэрийгээ хариулаач. 

Б.Чойжилсүрэн: - Хүүхдийн мөнгөний тухайд бол Олон Улсын Валютын Сантай тохиролцсон тохироо, тэдний талаас тавьж байгаа болзол шаардлагуудын хүрээнд бол хүүхдийн мөнгийг зөвхөн зорилтот бүлэгтээ олго. Одоо олгож байгаа 60 хувийнхаа, эмзэг бүлгийн 60 хувьд олгож байгаагаа 40 болго. Хэмнэгдэж байгаа энэ 20 хувийн хэмнэлтийг одоо тэр зорилтот бүлэгт нь олгогдож байгаа 40 хувийн хүүхдүүд дээр нэмээд хоолны хүнсний нэмэлт талон болгож өг гэдэг ийм шаардлага тавьсан. Энэ бодлогыг төсвийн тодотголд суулгаж оруулж ирсэн байгаа. 

Тэгэхээр зорилтот бүлгийн хүүхдүүд бол хүүхдийн мөнгөө ч авна. Дээр нь нэмээд хүнсний талон нэмж авах ийм л зохицуулалт байгаа. Энэ хэмнэгдэж байгаа мөнгийг бол ондоо зүйлд зарцуулахгүй. 

М.Энхболд: - Д.Сарангэрэл гишүүн 1 минут. 

Д.Сарангэрэл: - Энэ тэтгэврийн насан дээр би нэг ойлгомжтой санал хэлээд байгаа юм л даа. Эхлээд өнөөдөр үйлчилж байгаа хуулиа бүрэн утгаар нь хэрэгжүүлэх шаардлагатай байгаад байгаа юм. Өнөөдөр бид тэтгэврийн насыг нэмье гээд ингээд ярихаар зэрэг нийгэмд бодит байдлаа мэдэхгүй байгаа учраас буруу ойлголт яваад байгаа байхгүй юу. Өнөөдөр 55 нас хүрсэн эмэгтэй хүн, 60 нас хүрсэн эрэгтэй хүн тэтгэвэрт гарах эрх нь үүсэж байгаа хуулиараа. Хэрвээ эмэгтэй хүн хүсвэл 60 нас хүртлээ ажиллаж болно. Эрэгтэй хүн хүсвэл 65 нас хүртлээ ажиллаж болно. Амьдрал дээр өнөөдөр 55 нас хүрэв үү, үгүй юу, 60 нас хүрэв үү, үгүй хөөгөөд гомдоогоод тэтгэвэрт гаргаад байгаа юм. Тийм учраас эхний ээлжинд энэ хуулиа засаж залруулах шаардлагатай гэж би хэлээд байгаа байхгүй юу. 

М.Энхболд: - За санал хэлж байна. Г.Занданшатар гишүүн асуултаа асууя. 

Г.Занданшатар: - За баярлалаа. Гишүүдийнхээ өнөөдрийн амгаланг айлтгая. Ер нь энэ өмнөх Засгийн газрын үед, Ардчилсан намын Засгийн газрын үед асар их хэмжээний зээл аваад үр ашиггүй зарцуулснаас, өрийн удирдлага алдагдсанаас, төсвийн экстенсивный буюу одоо хэт өргөжүүлсэн бодлого баримталснаас өнөөдөр бид ийм Олон Улсын Валютын Сангийн хөтөлбөрт, Өргөтгөсөн санхүүжилтийн хөтөлбөрт хамрагдах, татвар нэмэгдүүлэх, зарим зардлуудыг бууруулахаас өөр аргагүй байдалд хүрч байна. Ер нь бол энэ өмнө нь тавьсан их өр, энэ хариуцлага, сахилгын асуудал бол мэдээж яригдаж таараа. Тэр үед ер нь яагаад Олон Улсын Валютын Санд 2015, 2016 онд орсон байсан бол тэр үед 10.0 хувийн, 11.0 хувийн хүүтэй зээл авахын оронд Олон Улсын Валютын Сангийн энэ Өргөтгөсөн санхүүжилтийн хөтөлбөр бусад хэлбэрээр энэ нэн хөнгөлөлттэй зээл буюу 35-аас дээш хувийн хөнгөлөлттэй, 1 орчим хувийн хүүтэй ийм зээлүүдийг авахгүй ийм 10 гаруй хувийн хүүтэй зээл аваад байсан энэ улсын санхүүг дордуулсан энэ хариуцлагыг ер нь илт ийм 10 дахин өндөр хүүтэй зээл аваад сонгуулийн зорилгоор зарцуулаад байсан энэ үр ашиггүй зардлын асуудлыг өнөөдөр бас тооцож ярих нь зүйтэй байх гэж бодож байна. 

Асуулт бол энэ “Хуралдай” бондыг 8.75 хувийн хүүтэй буюу тэр эдийн засаг сайн байх үед 11.0 хувийн хүүтэй авч байсан зээлээс хямд хүүтэй авсан нь бол эцсийн дүндээ Олон Улсын Валютын Сангийн нэр хүнд, Олон Улсын Валютын Сангийн энэ хөтөлбөрт хамрагдсаны, хамрагдах гэж байна гэсэн ярианы үр дүн байсан. Тэгээд олон улсын хөрөнгө оруулагчид, нэн ялангуяа Америкийн хөрөнгө оруулагч нар, за ингээд Япон, Солонгос, олон энэ хандивлагч орнуудын итгэлийг ээлжит бус чуулган хуралдуулаад тэгээд шуурхай шийдсэн бол энэ Захирлуудын зөвлөлөөр батлагдах энэ дараа дараагийн хөрөнгө оруулалт босгоход их чухал үр дүнтэй байсан юм биш үү. Энийг ер нь яагаад ээлжит бус чуулганаар шийдэж болоогүй юм бэ гэдгийг Ерөнхий сайдаас асуумаар байна. Зовлонгийн түргэн, жаргалын хурд нь гэдэг. Ингээд хурдан шийдээд явсан бол болох байсан юм биш үү. 

Хоёрдугаарт нь, энэ төсвийн хязгаарлах бодлого бол заавал мөнгө зээлийн бодлоготойгоо уялдаж байж үр дүнд бизнесийн орчныг сайжруулдаг, үр дүнд хүрдэг. Онолын хувьд. Тэгэхээр энэ restrict буюу төсвийн хязгаарлах бодлогыг мөнгө, зээлийн бодлоготойгоо уялдуулах уу? 

Энэ дотроо бид нар ер нь энэ оффшортой тэмцэнэ гээд Улсын Их Хурлын дарга маань зарласан. Өнөөдрийн энэ өр санхүүгийн байдлын цаад эх үүсвэрийг ард түмэн бол энэ гадагшаа оффшор болоод мөнгө гарсан гэж ойлгож байгаа. Ийм ч учраас өнгөрсөн 4 жил их мөнгө гарсан. Энэ оффшор гэдэг юм хийгдсэн учраас манай улс саарал жагсаалтад орсон байгаа. Дэлхийн Файнейшнл экшн таск форс[Financial Action Task Force] гэдэг энэ байгууллагын санхүүгийн гэмт хэрэгтэй тэмцэх албанаас гаргадаг жагсаалтад саарал жагсаалтад орсон байгаа. 

Тэгэхээр энэ мөнгө угаах гэмт хэрэг буюу одоо оффшор гэдэг бол үнэн хэрэг дээрээ мөнгө угаах гэмт хэрэгтэй тэмцэх асуудал. Энэ талаар ер нь оффшортой тэмцэх талаар ер нь энэ Олон Улсын Валютын Сангийн хөтөлбөрт оруулах санал тавьсан. Энийг бол хэрэгжүүлэх бололцоотой юу? 

Гуравдугаарт нь, энэ төрийн өмчийн компаниудын үр ашгийг нэмэгдүүлэх, үр ашиггүй өртэй компаниудыг хувьчлах ажлыг ер нь яагаад удаашраад байна. Ер нь энэ Эрдэнэтийн асуудлыг Үндсэн хуулийн дагуу шийдэж чадсан уу? Энийг ер нь гадаад дотоодын хөрөнгө оруулагч нар, одоо ингээд бүх орчныг харж байхад одоо бас энэ чинь зөвшилцөж учраас олоод ингээд шийдэж байгаа хэлбэр үү, аль эсвэл одоо энэ чинь ингээд шууд хувийн өмчид халдаж байгаа хэлбэр үү? Энэ бол бас мэдээж зөв зүйтэй ажлыг зөв зүйтэй хийхгүй бол дараа нь ингээд шүүх дээр, цэц дээр, олон улсын арбитр дээр очоод энэ бүх ажил маань будаа болох ажил болох юм бол хариуцлагыг нь хэн хүлээх вэ? Энэ чинь ер нь бас юу болоод байгаа юм. Энэ талаар бүр бус мэдээлэлтэй байгаа учраас энэ талаар тодруулж өгөхийг хүсч байна. 

М.Энхболд: - Ерөнхий сайд хариулъя. 

Ж.Эрдэнэбат: - Мэдээж энэ Олон Улсын Валютын Сангийн өргөтгөсөн санхүүжилтийн хөтөлбөрт хамрагдах энэ асуудал бол аль ч улс орны хувьд бол бас эдийн засгаа сэргээх гол зорилго агуулсан байж байдаг. Тэгэхдээ тавигдаж байгаа шаардлагын хувьд бол аж ахуйн нэгж, байгууллага, ард иргэдийн хувьд бол бас таалагдахгүй байх ийм нөхцөлүүд бол аль ч улс оронд тийм юм тохиолддог ийм л зүйл л дээ. 

Тэгэхээр яагаад ээлжит бус чуулган зарлаагүй вэ гэдэг энэ асуудал бол бид бол яах вэ та өөрөө бас мэдэж байгаа. Олон Улсын Валютын Санд хамрагдана гэдгээ бол хэлсэн. Мөн одоо Олон Улсын Валютын Сангийн тавигдаж байгаа шаардлагын хүрээнд тодорхой хэмжээнд бас ард иргэдийнхээ аж ахуйн нэгж, байгууллагуудынхаа нуруун дээрх ачааллыг бага ч гэсэн бууруулах тодорхой тохиролцоонуудыг бас хийсээр л байсан юм. Тийм учраас энийг заавал ээлжит бус зарлахгүйгээр ээлжит чуулганаараа хэлэлцэх бололцоо байсан учраас ээлжит чуулганд оруулж байгаа гэдгийг бас хэлье. 

Хувьчлал яагаад удаад байна вэ гэж. Хувьчлалыг удаах шалтгаан байна. Яагаад удаад байна вэ гэхээр өнөөдөр бас эдийн засаг ийм хүндрэлтэй байгаа энэ цаг үеүдэд бид хувьчлал нэрийн доор төрийнхөө өмчийг бас хямд борлуулчихмааргүй байгаа юм. Цаашдаа эдийн засаг бас гайгүй сайжраад эхэлсэн тохиолдолд бодит үнэ ханшаар нь борлуулах бололцоо боломж бидэнд бүрдэж магадгүй гэж тооцсон учраас хувьчлалыг бид бас жаахан хойшлуулж байгаа гэдгийг хэлье. 

Эрдэнэт үйлдвэрийн 49.0 хувийн асуудлыг бол бид Улсын Их Хурлаас гаргасан тогтоолын хүрээнд Засгийн газар асуудлыг шийдсэн байгаа гэдгийг бас танд хэлье. 

М.Энхболд: - С.Чинзориг гишүүн асуулт асууя. 

С.Чинзориг: - За баярлалаа. Тэгэхээр би хоёр гуравхан тодорхой зүйл асууя. Нэгдүгээрт, Б.Чойжилсүрэн сайд аа. Валютын сантай хэлэлцээр хийсэн гээд ингээд юм болгоны өмнө яриад байгаа юм л даа. Тэгэхээр энэ Валютын сантай хийсэн хэлэлцээр чинь гишүүд бид нар нэг цаасаар аваад өөрсдийнхөө гараар өөрсдийнхөө нүдээр нэг бүр нэг уншаад үзмээр байгаа юм. Яг одоо юу гэж бичсэн юм бэ гэж. Та бол дандаа Валютын сан ингээд байгаа л гээд байх юм. Энэ хэлэлцээрийг одоо хаалттай биш бол, одоо нууц биш бол бид нар гишүүд өөрсдөө авч үзэж болох уу, үгүй юу? Нэг асуудал. Тийм боломжтой бол гишүүдэд цаасаар өгч бид нар өөрсдөө нэг үзмээр байгаа юм. Нэг дэх асуудал. 

Хоёр дахь асуудал. Валютын сангийн хөтөлбөрт орохоор бас болгоомжтой хандах юм байдаг юм. 2000 онд бид нар Валютын санд орж байсан. Би тэр үед дэд сайдаар ажиллаж байсан. Манай Сангийн яамныхан Валютын сангийн хөтөлбөрт орохгүй бол болохгүй. Нийгмийн хамгааллын асуудал одоо бас зардал ихтэй байна. Тэтгэвэр, тэтгэмжийг хөдөлмөрийн хөлсний доод хэмжээтэй тэр үед уялдуулж нэмэгдүүлдэг байсан юм. Энийг л одоо авахгүй бол төсөв дээр дарамт болж байна гэж байгаад, тэгсээр байж байгаад тэтгэвэр, тэтгэмжийг хөдөлмөрийн хөлсний доод хэмжээтэй уялдуулан нэмдэг байсан хууль эрх зүйн орчинг тэр үед нь авчихсан юм. Валютын сан ингэж байгаа гэсээр байж байгаад. 

Тэгээд дараагаар нь яасан гэхээр хамгийн орлого багатай ядарсан хэсэг нь хохироод хоцорсон. Одоо Сангийн яам тэтгэвэр, тэтгэмжийг хөдөлмөрийн хөлсний доод хэмжээтэй уялдуулан нэмдэг хууль байхгүй учраас ерөөсөө тэтгэвэр, тэтгэмжийг нэмэх асуудлыг хөдөлгөхөө байсан. Одоо халамжийн тэтгэвэр, тэтгэмж гэхэд дандаа л одоо амьжиргааны түвшин, хөдөлмөрийн хөлсний доод хэмжээнээс дандаа доогуур түвшинд орчихсон. Ингээд ядарсан хэсэг нь ингээд хоцордог хохироод байгаа ийм асуудлууд байгаа юм. Тийм учраас би яг тэр хэлэлцээр гэдгийг чинь бас өөрийн нүдээрээ цаасаар нь авч үзмээр байгаа юм. Тийм боломж байна уу гэж. 

Хоёр дахь асуудал нийгмийн хамгаалалтай холбоотой хэд хэдэн асуудлыг хүрсэн түвшингөөс нь одоо ухраах ийм асуудал орж ирж байгаа юм байна. Үүнээс цааш валютын сангийн нэрээр хэлэлцээр хийсэн юмаа гэдэг нэрээр дахиад нийгмийн хамгааллын чиглэлийн хууль тогтоомжуудад өөрчлөлт оруулах, хүрсэн түвшингөөс нь ухраах тийм асуудлууд орж ирэх үү, үгүй юу? Үүгээр одоо ингээд дуусгавар болж байгаа юм уу гэдгийг бүр одоо уг нь хатуу асуумаар байгаа юм. 

Дахиад одоо дараагийн төсвийн тодотгол хийдэг ч юм уу, ирэх оны төсөв ярихаар дахиад нөгөө хадны мангаа гэдэг шиг валютын сан ийм хэлэлцээрт энэ дутуу орсон юм, энийг одоо үйлчлэлийг нь зогсоохгүй бол болохгүй. Энийг одоо хасахгүй бол болохгүй гээд тийм юм ороод ирэхгүй юм байгаа биз дээ, Б.Чойжилсүрэн сайд аа. Тэгэхээр нөгөө муу нуухаар сайн илчил гэж. Тийм асуудал байна уу, байхгүй юу гэдгийг та нэг тодорхой хэлээч. 

Гурав дахь асуудал нь тэтгэврийн настай холбоотой асуудал дээр би бол санал нийлэхгүй байгаа юм. Монголчуудын дундаж наслалт одоо 69 байна. Эрэгтэйчүүд 66. Сая Д.Сарангэрэл гишүүн ч бас хэллээ. Одоогийнхоо хуульдаа бид нар нэг зүйл, заалт оруулчихмаар байгаа юм. Одоогийн хуулиар, нийгмийн даатгалын хуулиар эрэгтэй, эмэгтэй адилхан бүгдээрээ 60 настай тэтгэвэрт гарах эрхтэй. Эмэгтэйчүүд өөрөө хүсвэл 50-тай гарч болно. Олон хүүхэдтэйгээрээ. Өөрөө хүсвэл 55-тай гарч болно гэж. Тэгэхээр одоо манай ажил олгогчид өөрөө хүсвэл гэдгийг нь ерөөсөө анзаарахаа байчихаад заавал захиргааны санаачилгаар 50-тай 55-тай гаргаад байгаа юм. Тэгэхээр өөрөө хүсээгүй нөхцөлд захиргааны санаачилгаар 50-тай 55-тай ээжүүдийг тэр хөнгөлөлттэй нөхцөлөөр тэтгэвэрт гарч байгаа хүмүүсийг тэтгэвэрт гарахыг нь одоо хориглоно гэсэн заалт оруулах юм бол энэ чинь нэг удаагаа эмэгтэйчүүд нь 55-тай, 60-тай гарах эрх нь нээлттэй. Төрийн албаны хуулиар ч гэсэн төрийн алба хаах дээд нас нь 65 байгаа юм. Захиргааны санаачилгаар халахыг нь одоо больчих л доо. Тэгэх юм бол энэ чинь бас нэг алхам гэж. Нэг дэх асуудал. 

Хоёр дахь асуудал нь, та баруун Европын орнуудад 65-тай болгоод байгаа гэж байна. 1992-2015 оны судалгаагаар үзэхээр жилд дунджаар дундаж наслалт 3.7-хон сараар нэмэгдсэн байдаг юм байна лээ. Манайх. Гэтэл одоо бид нар жилд 6 сараар нэмэх гээд байна шүү дээ. Ядаж тэр жилд нэмэгдэж байгаа 3 сараар нь тэтгэврийн насыг нэм л дээ. Ийм алхам одоо хийж болохгүй юм уу гэсэн ийм хоёр гуравхан зүйл асууя. 

М.Энхболд: - Б.Чойжилсүрэн сайд хариулъя. 

Б.Чойжилсүрэн: - С.Чинзориг гишүүний асуултад хариулъя. Энэ Олон Улсын Валютын Сантай хэлэлцээр хийсэн байна. Цаасаар авч үзэж болох уу гээд та ярьж байна. Олон Улсын Валютын Сантай бид нар ажлын хэсгийн түвшинд одоо тохирчихоод байгаа. Ажлын хэсгийн түвшинд тохирсны дараа хөтөлбөр Олон Улсын Валютын Сангийн захирлуудын зөвлөлөөр орж батлагдахаас өмнө Монгол Улсын Засгийн газар, Монголбанк гурван нөхцөл хангах учиртай. Урьдач. Энэ гурван нөхцөлийг одоо хангаад явж байгаа. Нэг нь одоо энэ төсвийн тодотгол та бүхэн бид нар Улсын Их Хурлаар бид хэлэлцүүлээд явж байна. 

Олон нийтэд Захирлуудын зөвлөлөөр орлоо. Батлагдсаны дараа бид ил болгоно. Танд зүгээр цаасаар Их Хурлын гишүүний хувьд бид нар цаасаар төслийг нь одоо хүргэж танилцуулъя. 

Энэ хамгийн орлого багатай хэсэг нь одоо хохироод үлддэг гэж ингэж ярьж байна. Аль болох тэр Валютын сантай тохирохдоо бид нар нийгмийн эмзэг хэсэг, дундаж хэсгийгээ бол орлогыг нь хүрсэн түвшнөөс нь ухраахгүйгээр тэдний амьдралд аль болох бага нөлөөлөхүйц, бараг нөлөөлөхгүй байдлаар энэ татварын арга хэмжээнүүд, бусад энэ эдийн засгийн арга хэмжээнүүдийг тохирсон гэж үзэж байгаа. 

Нийгмийн хамгааллын чиглэлээр хүрсэн түвшнөөсөө ухрах уу гэсэн ийм олон асуултууд байна. Одоохондоо бол дахиж одоо Валютын сангийн нэрийг бариад ийм юм оруулах шаардлага байхгүй. Валютын сантай тохирсон урьдач нөхцөлүүдийг энэ төвийн тодотголоор бүгдийг нь оруулж ирсэн байгаа. Заримыг нь энэ 2017 оны төсвийн жилээс хэрэгжээд явна. Арга хэмжээнүүдийг нь. Заримыг нь 2018, 2019 оноос одоо хэрэгжээд явахаар ингэж оруулж ирсэн байгаа. 

Тэтгэврийн өөрчлөлтийн тухайд бол та бас Нийгмийн хамгаалал, хөдөлмөрийн сайдаар ажиллаж байсан хүн учраас энэ асуудлыг, жаргал зовлонг нь мэдэж байгаа байх. Одоо бид нар тэтгэврийн сантай байх уу, эсвэл үгүй юу, дампууруулах уу гэдэг ийм шахуу. Товчхоноор одоо тоймлоод хэлэх юм бол ийм байна. Энэ жил 578.0 тэрбум төгрөг дотацид өгч байна. Ирэх жил бодлогын өөрчлөлт хийхгүй бол 677.7. 2019 онд 738.9 тэрбум. 2020 оноос бодлогын өөрчлөлт хийхгүй бол 807.7 тэрбум төгрөгийн дотацийг улсын төсвөөс өгөх шаардлага үүсч байгаа учраас энэ аргагүйн эрхэнд оруулж ирж байгаа алхам юм. 

Хоёрдугаарт, дэлхий нийтийн жишгээр бол одоо манайтай адилхан хуучин социалист системээс зах зээлийн нийгэмд шилжсэн бүх улс орнууд тэтгэврийнхээ реформыг хийгээд явж байна. Хамгийн сүүлд манай улс үлдэж байгаа. Одоо энэ тэтгэврийн насыг нэмэгдүүлэх чиглэлээр. Ийм л тооцоо байна. 

1958 онд тэтгэврийн систем анх бий болж байхад Монголчуудын дундаж нас эрэгтэйчүүд нэг 56.7, эмэгтэйчүүд нь 50 настай байсан юм билээ. Тухайн үед бол тэтгэврийн насыг эрэгтэй 60, эмэгтэй 55-аар тогтоож байсан. Одоо энэ 2015 оны тоогоор эрэгтэй монгол эрчүүдийн дундаж нас 64.7 хүрсэн. Эмэгтэйчүүдийн нэг 73.5 нас хүрсэн байгаа. 

Энэ шилжилт дуусах үед буюу 2027 оны үед бол монголчуудын дундаж нас ойролцоогоор нэг 4-өөс 5 насаар бас нэмэгдэх ийм судалгаа байгааг танд хэлье. 

М.Энхболд: - Л.Энх-Амгалан гишүүн асуултаа асууя. 

Л.Энх-Амгалан: - За баярлалаа. Тэгэхээр уг нь энэ Валютын сангийн хөтөлбөрт уг нь аль эрт л орох ёстой байсан юм л даа. Тэгээд бид нар маш их цаг хугацаа алдсан. Маш их боломж алдсан. Тэгээд өнгөрсөн хугацаанд бол бид нар 5 удаа энэ Валютын сангийн хөтөлбөрт их амжилттай энэ эдийн засгийнхаа хямралаас гарч байсан бас ийм туршлага бас бид нарт байгаад байгаа юм. 

Өнгөрсөн 4 жилийн хугацаанд бол энэ Валютын сангийнхан Монгол Улсын Ерөнхий сайдаар ажиллаж байсан энэ Н.Алтанхуяг, Ч.Сайханбилэгтэй хэд хэдэн удаа уулзаж тодорхой нөхцөлүүд тохироод. Эд нар нь бас нөгөө Валютын сантайгаа тохиролцсон тохиролцооноосоо буцаад нэг ийм л үл ойлголцсон байдал үүссэн учраас бид нар маш их цаг хугацаа алдсан юм билээ. 

Валютын сан чинь ганцхан хөтөлбөр хэрэгжүүлэхээс гадна жил бүхэн улсын төсөв батлахад тодорхой зөвлөмжүүд хүргүүлдэг. Жил бүхэн зөвлөмжүүд хүргүүлдэг. Энэ бол цоо шинэ юм биш юм байгаа юм. Тэгэхээр одоо өнгөрсөн, хэдхэн сарын өмнө эрх баригч байсан нөхөд маань өнөөдөр ингээд нэг ийм маш ийм богино ой тойтой, ой санамжтай болсонд л би их гайхаад байгаа байхгүй юу. 

Валютын сангийнхан жил бүхэн уулзаж гуравхан шаардлагууд хэлж байсан юм билээ л дээ. Гуравхан шаардлага байгаа юм. Та нар нэг төсөвтэй бол. Нэгдүгээрт, нэг төсөвтэй бол. Хоёрдугаарт, битгий өндөр хүүтэй зээл тавиад бай. Гуравдугаарт бол та нар төсвөө зөв зохио. Зардлаа хана гэсэн энэ гурван зөвлөмжийг бол жил бүхэн л өгч байсан юм билээ. Харамсалтай нь одоо ингээд нэг ийм дөргүй бух шиг зүтгэсээр байгаад өнөөдөр нэг ийм байдалд орсон байж байгаа. 

Тэгээд энэ Валютын сангийн хөтөлбөрөөс одоо би энэ сөрөг хүчнийхэн маань юунаас болгоомжлоод байгааг би ерөөсөө ойлгохгүй байгаа байхгүй юу. Одоо энэ Валютын сангийн нөхцөлүүд ингээд тохирохоор, орж ирэхээр өнгөрсөн хугацаанд явуулж байсан мөнгөний бодлого, төсвийн бодлого, энэ Засгийн газрын үйл ажиллагаа, концессын гэрээнүүд дээр уг нь аудит хийх юм билээ л дээ. Аудит хийх юм билээ. Энэнээс болгоомжлоод байгаа юм уу? Гэмт хүн гэлбэлзэнэ гэдэг шиг ийм л нөхцөл байдал үүсээд байгаа байхгүй юу? Гэтэл харамсалтай нь өнөөдөр манай Монгол Улсад үүсэж байгаа нөхцөл байдал чинь бүр бид нарын төсөөлж байснаас маш их хүнд нөхцөл бий болчихоод байж байна шүү дээ. 

Өнөөдөр бид нар 6 их наядын орлого олоод тэрнийхээ 1.3 их наядыг зөвхөн зээлийн, авсан зээлийнхээ хүүд төлөөд явж байгаа байхгүй юу. Олж байгаа 6 төгрөгийнхөө 1 төгрөгийг бид нар авч байгаа зээлийнхээ хүүд төлөөд явж байгаа. Төсвийн алдагдал маань өнөөдөр бүс нутгийнхаа хэмжээнд байтугай дэлхийн хэмжээнд өнөөдөр 10 хувиас дээш болчихоод байж байна шүү дээ. 10 хувийн төсвийн алдагдалтай улс орон гэдэг бол дайн байлдаантай улс орнуудын төсвийн алдагдлыг хэлж байна. Маш том хэмжээ. 

Тэгэхээр би өнөөдөр юу гэж хэлэх гээд байна вэ гэхээр өнөөдөр энэ төсвийн тодотгол хийж байгаа энэ асуудал бол нэг удаагийн гал унтраасан арга хэмжээ битгий болоосой л гэж бодож байгаа. Өнөөдөр энэ төсвийн тодотголоос манай ард иргэд маань, аж ахуйн нэгжүүд маань, бизнес эрхлэгчид маань, хөрөнгө оруулагчид маань маш их юм хүсч хүлээж байгаа. Ирэх 3 жил Монгол Улсын Засгийн газар Олон Улсын Валютын Сангийн хөтөлбөртэй хамтарч энэ эдийн засгийнхаа хямралаас яаж гарах гээд байгаа юм бэ? Энэ өнгөрсөн хугацаанд хийсэн энэ мөнгөнийхөө бодлогын алдаа, төсвийнхөө бодлогын алдааг эд нар үнэхээр яг энэ ирэх 3 жилийн хугацаанд арилгаж чадах уу, чадахгүй юу гэдэг ийм л зүйлийг хүсч хүлээж байгаа. 

Ард иргэд маань валютын ханш одоо ингээд дахиад алдаад тавьчих вий дээ. Хамгийн том аймшиг энэ байгаа шүү дээ. Аж ахуйн нэгж дээр. Өнгөрсөн 4 жилийн хугацаанд зөвхөн валютын ханшийн эрсдэлээс болж аж ахуйн нэгжүүд маань хэдэн их наяд төгрөгийн алдагдал хүлээсэн байж байгаа. Бодитой. 


Монгол төгрөгийн худалдан авах ханш маань ирэх 3 жил нэг тогтвортой байгаасай гэж хүсч байгаа юм. Өнөөдөр Монгол Улсын хэмжээнд хүрсэн байгаа тэр ажилгүйдлийн хэмжээ 17.0 хувьд хүрсэн байгаа энэ хэмжээ нэг 10.0 хувь руу ороосой гэж ингэж хүсч байгаа юм. Тийм учраас өнөөдөр энэ төсвийн тодотгол дээр оруулж ирж байгаа энэ төсвийн хүрээний төсөөлөл, эдийн засгийн өсөлтийн асуудал. Энэ төсвийн алдагдлын асуудлуудыг бол бид нар яг ингэж оруулж ирснээр нь бас батлах учир дутагдалтай гэж би ойлгож байгаа. Нийгэмд хэрэв бид нар ингэж батлах юм бол нийгэмд хүлээж байсан энэ хүлээлтийг бид нар давж чадахгүй. 


Маш ойрын дохио байж байгаа шүү дээ. Олон Улсын Валютын Сантай хөтөлбөр тохирсон мөртлөө сая бид нарын зээлжих зэрэглэлийг чинь бас хуучнаар нь үлдээчихсэн байж байгаа шүү дээ. Энэ нь юу гэж хэлж байна вэ гэхээр Монгол Улсын Засгийн газар өнөөдөр 2017 онд баталсан. Бид нар 2017 оныхоо…/минут дуусав/


М.Энхболд: - Л.Энх-Амгалан гишүүнд 1 минут нэмж өгье. 


Л.Энх-Амгалан: - 2017 оныхоо төсвийг батлахдаа эдийн засгийн өсөлтийг 3 хувь байна. Төсвийн алдагдлаа 9.1 хувьд барина гэсэн мөртлөө одоо бид нар оруулж ирж байгаа төсвийн тодотголоор эдийн засгийн өсөлт 1 хувь ч хүрэхгүй төсвийн алдагдал ингээд 10 хувь яасан ийм төсвийн төсөөллийг би баталж болохгүй л гэж бодож байгаа. Тийм учраас энэ дээр Улсын Их Хурал дээр засах залруулах. 


Энэний цаана юу хэлээд байна вэ гэхээр энэний цаана эдийн засгийн өсөлт байж нөгөө ажилгүйдэл багасах юм байна. Энэний цаана одоо тэр төсвийн алдагдлаа бид нар тодорхой хэмжээнд багасгаж чадах юм бол манай Монгол Улсын зээлжих зэрэглэл дээшлэх юм байна гэдэг ийм макро эдийн засгийн үзүүлэлтүүд хоорондоо уялдаатай байгаа учраас зөвхөн Валютын сангийн нөхцөл, тулгаж байгаа нөхцөлөөс гадна өнөөдөр бид нар Улсын Их Хурал дээр энэ Засгийн газрын өргөн барьсан төсвийн тодотголыг би өшөө засч залруулах, өшөө сайжруулах ийм боломж байгаа гэж бодож байгаа. Ингэж чадах юм бол бид нар энэ ард иргэдийн хүсч хүлээж байгаа аж ахуйн нэгжийн хөрөнгө оруулагчдын хүсч хүлээж байгаа энэ нийгмийн хүлээлтэд хүрэх болно. Тийм учраас энд өмч хувьчлалын бодлого, төсвийн бодлого…/минут дуусав/


М.Энхболд: - Л.Энх-Амгалан гишүүн санал хэлчихлээ. За зүйтэй саналууд хэллээ. Ө.Энхтүвшин гишүүн асуултаа асууя. 


Ө.Энхтүвшин: - Нэг ийм их хүнд байдалд улс орон орсон үед өр шир их, өр ширэндээ баригдсан үед, эдийн засаг унасан үед, аж түмний аж байдал доройтсон үед л Монгол Ардын Нам сонгуульдаа ялаад л гарч ирдэг юм л даа. Олон суудал аваад л. Тэгээд л баахан субботник хийж байгаад л өр ширийг дараад л. Тэгэхдээ муу нэртэй. Ингэж явж ирсэн нэг түүх байгаад байгаа юм. 1992 онд тэгж байсан юм. П.Жасрай гуайн Засгийн газар гарч ирсэн. Дараа нь 2000 онд мөн яг ийм байдал давтагдсан. Одоо 2016 онд бас яг ийм. 


Тэгээд энэ хариуцлага гээд өчигдөр Монгол Улсын Ерөнхийлөгч энэ индэр дээрээс цаг орчим ярилаа. Хариуцлага яаж тооцох юм бэ гээд. Тэгээд энийг л одоо үргэлжлүүлээд яримаар байна даа. Их Хурал, Засгийн газар дээрээ л. Яг улс орныг ийм байдалд оруулсан энэ хүмүүстэй яаж хариуцлага тооцох юм бэ? 


Энэ талаар ер нь яг юу хийгдээд байна вэ? Одоо бид нар бас нэлээн их ярьж байгаа шүү дээ. Гэхдээ ярианаас цаашаа хэтрэхгүй байна л даа. Хөгжлийн банкнаас гэхэд л 1.3 их наяд төгрөгийн асуудал гараад л ирсэн. Шалгаад тогтоосон. Баахан концессын юм гээд л одоо бие биедээ мөнгө өгчихсөн. Хийгдээгүй ажил дээрээ вексель бичээд л бас тэрбум тэрбумаар нь өгсөн. Тэгээд энэ улсуудаас. Энэ мөнгө нь бол байгаа л даа. Нэг газар л байгаа. Гудсан доор нь байгаа юу. Валют болоод хувирсан байгаа юу. Тэгээд энэ улсуудаасаа энэ хариуцлага тооцож гаргуулж авах талын юм энэ Засгийн газар ер нь яг өнгөрсөн хугацаанд яг юу хийв ээ. Эсвэл одоо хууль хяналтын байгууллага дээр очоод гацчихаад байгаа юм уу? Хариуцлага ярих гэж байгаа бол яг эндээсээ л эхэлж яримаар байна. Нэгдүгээр асуулт нь тэр байна. 


Хоёр дахь нь, энэ хэвлэл мэдээллийн хэрэгслээр бас энэ сөрөг хүчин нэг өөр мэдээлэл явуулаад байна. 10 хоногийн дотор. Хэмнэх гэж байгаа тэвчих болох зардлаа багасгах гэж байгаа. Ийм учраас төсвийн тодотгол хийх гэж байгаа гэж Засгийн газар маань яриад байдаг. Гэтэл зөрөөд тэс өөр нэг мэдээлэл нь бол бүх сайд нарын төсөв нэмэгдсэн. Бүх сайд нар. Нэг сайдаас бусад нь гэж явж байна лээ. Тэгээд л дээд тал нь 160.0 тэрбум төгрөгөөр нэмэгдсэн гээд л ингээд нэг ийм л юм яваад байх юм. Сайд сайдын нэрийг зоож байгаад л мөнгөний дүнг нь ард нь тавиад л. Энэ аль нь үнэн юм бэ? Энийг нэг одоо учрыг нь олж өгөхгүй бол. Би бас өөрөө хүртэл төөрөлдөх гээд байна шүү. Зардал багасгах гэж байгаа. Үрэлгэн зардлыг багасгах гэж байгаа. Орон тоо бууруулах гэж байгаа. Татвар нэмэх гэж байгаа гээд ингээд байдаг. Тэгтэл одоо яг ийм юм бас сайд нар дээр зардал нэмэгдлээ гэж ингэж нэг ийм л юм яриа. Тэс өөр зөрүүтэй ийм мэдээлэл яваад байна. Энийг одоо нэг сайд нараас би асууж байна. Хоёр дахь юм. 


Энэ дараагаар нь энэ төрийн албыг бууруулах юм байна. Орон тоо багасгах юм байна. Тэтгэвэрт гарсан хүний оронд хүн авахгүй юм байна. Боловсрол зэрэг зарим байгууллага салбар дээр бол хоёр хүн гарахаараа нэг хүн авна гэж байгаа юм байна. Хичнээн хүн яг ингэснээрээ төрийн албанаас чөлөөлөгдөөд хэдэн төгрөгийн хэмнэлт хэдэн онд бий болох гэж байгаа юм бэ? Энэ миний гурав дахь асуудал тэр байна. 


Дөрөв дэх юм нь энэ татварууд. 7 төрлийн татвар нэмэх гэж байна. Энэ юмны үнийн өсөлтөд шууд нөлөөлөх татвар нь яг аль нь вэ? Яг энэ дээр ямар тооцоо хийсэн бэ? 


М.Энхболд: - Б.Чойжилсүрэн сайд хариулт өгье. 


Б.Чойжилсүрэн: - Л.Энх-Амгалан гишүүний асуултад хариулъя. Энэ хариуцлага тооцох талаар. 


М.Энхболд: - Ө.Энхтүвшин гишүүний асуултад. 


Б.Чойжилсүрэн: - Ө.Энхтүвшин гишүүний асуултад. Уучлаарай. Хариуцлага тооцох талаар олон нийтээс болон та бас нэлээн шаардлага тавьж асууж байна. Гарцаагүй ийм шаардлагууд байгаа. Хөгжлийн банк дээр Засгийн газрын ажлын хэсэг байгуулагдаад урьдчилсан шалгалтын дүн гарсан. 1.4 орчим их наяд төгрөгтэй тэнцэх хэмжээний зөрчил гараад. Хууль зүйн дэд сайдаараа ахалсан ажлын хэсэг байгуулсан. Энэ хууль хяналтын байгууллагуудад шилжүүлсэн байгаа. Одоо хууль хяналтын байгууллагууд дээр энэ ажлуудыг шалгах процесс явж байгаа. Бусад энэ концесс, векселийн тухайд бол Валютын сантай тохирохдоо бол бүх концесс, векселийн гэрээнүүд дээр аудитын, хөндлөнгийн аудитын шалгалт оруул гэдэг ийм урьдчилсан тохироо хийсэн. Энэ дагуу бид нар одоо аудитын ерөнхий газар луу бүх концессын төслүүд дээр аудит оруулж өгөөчээ. Алиныг нь хууль хяналтын байгууллага руу шилжүүлэх вэ. Алиныг нь одоо цааш нь үргэлжлүүлэх вэ гэдэг дээр аудитын байгууллагын саналыг одоо авч тооцно. 


За энэ бүх сайд нарын төсөв нэмэгдсэн талаар нэг ийм хэвлэл мэдээллээр гажуудуулсан санаатай юм уу, санамсаргүй юм уу ийм байдлаар зохион байгуулалттай ч юм уу ийм мэдээллүүд түгж эхэлсэн. Харамсаж байгаа. Энэ 2017 оны батлагдсан төсөвтэй харьцуулахад төсвийн зарлага ба цэвэр зээлийн хэмжээ 220.7 тэрбум төгрөгөөр нэмэгдэж орж ирсэн. Үүнээс одоо хамгийн том нөлөөлөлд нь бол хүүгийн орлогоос шинээр нэмж гарах ипотекийн зээлийг төсөвт суулгах шаардлага тавьсан. Валютын сангаас. Энэ дээр 111.0 тэрбум төгрөг суулгасан байгаа. Жижиг, дунд үйлдвэрлэлийн сан, Тариалан эрхлэлтийг дэмжих сангийн шинээр нэмж олгох эх үүсвэрийн хэмжээг 51.8 хувиар нэмэгдүүлсэн. Орлого нь мөн ялгаагүй энэ хэмжээгээр нэмэгдэж байгаа учраас орлого, зарлага талдаа хоёулан дээр нь нэмэгдэж байгаа ийм 51.8 тэрбум төгрөгийн дүн байна. 


Гадаадын зээл тусламжаас санхүүжүүлэх зардлын цэвэр өөрчлөлтийг бол 116.7 тэрбум төгрөгөөр нэмэгдүүлсэн. Энэ бол Монгол Улсад хэрэгжиж байгаа одоо хөрөнгө оруулалтын шинжтэй энэ арга хэмжээнүүдийг 116.7 тэрбум төгрөгөөр гадаадын зээл тусламжийг нэмэгдүүлсэн байгаа. Мах, сүүний анхдугаар аян, Атрын III аяныг үргэлжлүүлэхэд 35.0 тэрбум төгрөг нэмж суулгасан. Энэ Засгийн газрын мөрийн хөтөлбөрийн хувьд. Эдийн засаг хүнд хэцүү байгаа боловч хэрэгжүүлж эхэлье гэдэг ийм зорилтын хүрээнд тавьсан. 


Мөн энэ дээр нэмээд 2016 оны 12 дугаар сард төгсгөлөөр нь Хөгжлийн банк Монгол Улсын Засгийн газар хоорондын өр авлагаа нийлж салгасан. Тэгэхээр 2017 оны төсөвт тусгай хавсралтаар Хөгжлийн банкнаас санхүүжих дүн гээд 172.0 тэрбум төгрөгийн дүнтэй тэмцэх хэмжээний 80 гаруй төсөл арга хэмжээнүүдийг одоо Хөгжлийн банкнаас санхүүжүүлэхгүйгээр Засгийн газар өөр дээрээ авахаар төсвийн ерөнхийлөн захирагч нар дээр нь одоо хувааж тавьсан учраас төсвийн ерөнхийлөн захирагч нарын зарлагын дүн өссөн ийм бодит нөхцөл байдал байгааг танд бас учирлаж тайлбарлая. 


Хичнээн хүн тэтгэвэрт гарах талаар 2017, 2018, 2019 онуудын нөлөөллийг манай ажлын хэсэг нэмээд цэг таслалаар нь одоо хариулаадахъя. 


М.Энхболд: - За 2 дугаар индэр. Б.Нямаа дарга хариулах уу? 


Б.Нямаа: - Гишүүний асуултад хариулъя. 2017 оны байдлаар бол нийтдээ 4558 хүн тэтгэвэрт гарна гэсэн ийм урьдчилсан хүсэлт өссөнөөр төсөв дээр суусан байгаа. Үүнээс сүүлийн хагас жилд 2015 он байгаа. 


Боловсрол, эрүүл мэнд, цагдаа, онцгой байдлын албанд хоёр нэг гэсэн харьцаагаар нөхөн томилгоо хийгээд явах юм бол нийтдээ 1193 орон тоо буурна гэсэн ийм тооцоолол байгаа. 


М.Энхболд: - С.Бямбацогт сайд хариулъя. 


С.Бямбацогт: - Ө.Энхтүвшин дарга хариуцлагын асуудал ярьж байна. Хариуцлага ярилгүй яах вэ. Бас ярих ёстой. Хамгийн том хариуцлагаа бол ард түмэн тавьчихсан байгаа. Улс төрийн сонгуулиар, 2016 оны Улсын Их Хурлын сонгуульд бас өмнөх эрх баригчдын гаргасан алдаа улс орныг ийм дампуу байдалд оруулсан. Дээр нь дүнгээ тавиад хариуцлагаа тооцсон байгаа. Үүнээс цааш одоо юу гэдэг юм албан тушаалтан, эрх мэдэлтэн, ажил хариуцаж байсан нөхдүүдийн ажлын хариуцлагын асуудлыг бас ярих ёстой. Энэ дээр Монгол Улсын Засгийн газраас тодорхой ажил, арга хэмжээг авч ажиллаж байгаа. 


Хөгжлийн банктай холбоотой асуудлаар ажлын хэсэг гарч хийж тодорхой дүнгүүдийг нь танилцуулж, хууль хяналтын байгууллага болон Монголбанк, одоо бусад байгууллагад шилжүүлсэн байгаа. 


За тэр концесс, вексельтэй холбоотой асуудал, Эрдэнэтийн асуудал гэх мэтийн олон асуудлууд дээр тодорхой ажлын хэсгүүд гарч ажиллаж байгаа. Тодорхой үр дүнгүүд нь ч гарч байгаа. Та бүхэн бас мэдэж байгаа байх. Тийм болохоор цааш цаашдаа бол асуудлууд явагдана, яригдана. Энэ дээр одоо манай холбогдох байгууллагууд, мэргэжлийн хяналтын байгууллага, аудитын байгууллага, иргэдийн одоо бас тодорхой санал хүсэлтээр бас тодорхой асуудлууд үүсээд энэ нь хууль хяналтын байгууллагад шилжээд ирсэн тохиолдолд шалгагдана. Тодорхой шалгагдаж байгаа зүйлүүд ч байгаа. 


Өнөөдөр Хөгжлийн банктай холбоотой асуудлаар олон асуудал дээр эрүүгийн хэрэг үүссэн явж байгаа юм байна лээ. Мөн одоо бас тодорхой төсөв зардлыг хэтрүүлсэн асуудлууд тодорхой албан тушаалтнууд дээр Авлигатай тэмцэх газар асуудал үүсгээд хорьж цагдаад, шалгаад, хянаад эхлэхээр шүүхийн байгууллага зогсоочихдог, суллачихдаг иймэрхүү байдлаар бас одоо юу гэдэг юм хариуцлага тооцох асуудлыг бас мохоох, сулруулах иймэрхүү бас үйлдлүүд байгаа. Тийм болохоор энэ бүхэн дээр одоо ерөөсөө тал талдаа л нэг дуутай. Харин хариуцлага ярихаар хэлмэгдүүллээ. Хохироох гэж байна гэдэг асуудал яримааргүй байгаа юм. Хуулийн хүрээнд хүний эрхийг зөрчихгүйгээр хариуцлагын асуудлыг ярьж бид нар бас хариуцлага ярьдаг. Цааш цаашдаа хяналт тавьдаг болох ёстой байгаа юм. Энэ тал дээр бол тодорхой алхмуудыг хийнэ. Хариуцлага яриад, хяналт тавиад өнөөдөр тийм үү өмнөх алдаагаа засч байж, өмнөх алдаан дээрээ хариуцлага тооцож байж дараа дараад нь алдаа давтахгүй, алдаа гарахгүй байх ёстой. Тийм үүднээсээ хариуцлага, хяналт хоёрыг бол хамтад нь бид нар хийж хэрэгжүүлэх ёстой гэж үзэж байгаа. 


М.Энхболд: - Д.Оюунхорол сайд. Аан..? С.Бямбацогт сайдын микрофоныг өгье. 


С.Бямбацогт: - Тэр төсөв нэмэгдсэнтэй холбоотой асуудал ярьж байна. Тэр оффшортой холбоотой түрүүн бас ярьж байсан. Оффшор бүсэд банкны данс эзэмших, мөнгөн хөрөнгө байршуулах тухай, байршуулахыг хориглох тухай хууль одоо Их Хурлаар удахгүй батлагдах гэж байгаа. Энэ хууль батлагдсанаараа үндсэндээ хөрөнгө орлогын мэдүүлэг гаргадаг төрийн албан тушаалтнууд болон түүний гэр бүл оффшор бүсэд данс эзэмших, мөнгө хадгалах асуудал бол хоригдоно. Хоригдоно. Үүнтэй холбоотойгоор бид нар хэрвээ тийм одоо эзэмшиж байсан улсууд байдаг юм бол мөнгөө оруулж ирэх шаардлага тавина. Үүнтэй холбоотойгоор хэрвээ энэ хууль зөрчих юм бол хууль зөрчсөн нөхөд дээр хариуцлагын асуудал ярина. Энэ талаар бас Эрүүгийн хууль болон одоо бусад Зөрчлийн хууль, бусад хуулиуд дээр бас холбогдох зохицуулалтуудыг хийж байгаа. Олон улсын байгууллагуудтай хамтарч мэдээлэл солилцох, энэ мэдээллийг гаргах талаар тодорхой ажлууд бас хийхээр төлөвлөж байгаа гэдгээ хэлье. 


За төсөв нэмэгдсэн асуудал ярьж байна. Хууль зүйн салбарын одоо Хууль зүй, дотоод хэргийн сайдын эрхлэх асуудлын хүрээнд төсөв нэмэгдсэн байгаа. 


М.Энхболд: - Ерөнхий сайд нэгтгэж хариулах уу? Гишүүдэд мэдээлэл өгөхөд өчигдөр орой 20.00 цагт даргын зөвлөлийн хурал хийгээд тэгээд Ашиг сонирхлын тухай хуульд нөгөө оффшортой холбогдсон нэмэлт, өөрчлөлт орох асуудлыг маргааш өглөө 09.00 цагаас Хууль зүйн байнгын хороогоор ярихаар тохирсон байгаа шүү. 


Ерөнхий сайдын микрофоныг өгье. 


Ж.Эрдэнэбат: - Тэгэхээр энэ хэвлэл мэдээллийн хэрэгслээр бас энэ сайд нар өөрсдийнхөө зардлыг нэмээд авчихлаа. Ард иргэдийнхээ хармаа руу орсон мөртлөө өөрсдийнхөө зардлыг нэмээд авчихлаа гэдэг ийм нэг ташаа мэдээллүүд бол яваад байгаа юм. Энэ сайд нар дээр нэмэгдэж байгаа зардлуудын хамгийн гол зардал нь юу вэ гэхээр Хөгжлийн банкнаас төсвөөс эргэн төлөгдөх нөхцөлтэйгөөр санхүүжүүлсэн. Урьд нь одоо нөгөө санхүүжүүлсэн байсан зардлуудыг бүгдийг нь төсөв рүү эргүүлж татаж оруулж ирсэн. Ингэж татаж оруулж ирэхдээ яах вэ гэхээр салбар салбар дээр нь. Одоо жишээ нь Зам тээврийн  сайд дээр гэхэд 99.0 тэрбум, Барилга, хот байгуулалтын сайд гэхэд 56.0 тэрбум, Эрчим хүчний сайд дээр гэхэд 16.0 тэрбум гэх мэтчилэнгээр 172.0 тэрбум төгрөг нь үндсэндээ энэ Хөгжлийн банкнаас урьд нь санхүүжүүлсэн байсан төсвөөс эргэн төлөгдөх нөхцөлтэй ийм зүйлүүд байгаа. 


Зарим нэг зардлуудыг бол жишээ нь нэмсэн байгаа. Жишээ нь гэхэд Боловсрол, соёл, шинжлэх ухааны сайд дээр 7.0 тэрбум, Зам, тээврийн хөгжлийн сайд дээр 10.0, Нийгмийн хамгаалал, хөдөлмөрийн сайд дээр 3.0, Эрчим хүчний сайд дээр 1.0, Эрүүл мэндийн сайд дээр 5.0 гэх мэтчилэн. Энэ нь юутай холбоотой вэ гэхээр энэ одоо нийгмийн хамгааллын, нийгмийн чиглэлийн үйлчилгээ явуулдаг байгууллагуудын дээвэр нь одоо борооны улирал эхлэх гэж байхад шүүрэн шанага шиг болсон, ус гоождог гэх мэтчилэн ерөөсөө л урсгал засварын шинж чанартай ийм хэмжээний нэг 39.0 тэрбум төгрөгийн зардал нэмсэн байгаа юм. 


Бусад юмнууд нь бол одоо Хууль зүй яам, Байгаль орчны яам гэх мэтчилэн ийм яамнууд дээр бол нөгөө гадаадын зээл тусламжийн хөрөнгөөр санхүүжүүлэх хөрөнгийн Монголын хэсгийн санхүүжилтийн асуудлыг тавьж өгсөн байгаа. Ингэж байж бид нар нөгөө хөнгөлөлттэй зээлээ авах ийм бололцоо нь бүрдэнэ. 


Атрын III аян болон Мах, сүүний аяны хэрэгжүүлэх хүрээнд хөрөнгө тавьсан байгаа. Энэ маань Хүнс, хөдөө аж ахуй, хөнгөн үйлдвэрийн сайд дээр тавигдсан. Цаашдаа бид нар бас эдийн засгаа сэргээх чиглэл дээр төсвөөс тодорхой хэмжээний дэмжлэгийг бол байнга үзүүлж байх ёстой. Тэгээд энэ аяны хүрээндээ бол бас иргэдийг чанартай найдвартай ийм хүнсээр хангах зорилгын хүрээнд хэрэгжүүлэх аян. Энэ аянаа бас тодорхой хэмжээнд энэ жилээс эхэлж санхүүжүүлж явж байж бид нар тодорхой хугацааны дараа бол үр дүнгээ үзэх бололцоотой гэж ингэж үзсэн учраас энэ дээр бол нэг 20.0 тэрбум тавьсан. 


Түүнээс биш яах вэ нэг сайд нь одоо огт нэмээгүй, бусад нь нэмсэн байна гэсэн юу алга. Тэр нэмэгдээгүй сайдынх бол Шадар сайдынх л даа. Шадар сайд дээр энэ хамааралтай ийм зардал байхгүй учраас Шадар сайдынх нэмэгдээгүй. Бусад сайдуудынх бол энэ яг өөрсдийнх нь хариуцаж байгаа салбар дээр нь төсвөөс эргэн төлөгдөх нөхцөлтэй ийм зээлүүд байсан учраас бусад сайдуудын зардал нь бол нэмэгдээд явсан. Өөрөөр бол ямар нэгэн байдлаар бензин шатахуун, томилолт гэдэг юм уу, цалин хангамжийн талын одоо огт зардал нэмэгдээгүй гэдгийг бас энд хариуцлагатай хэлье. 


М.Энхболд: - Х.Баделхан гишүүн асуултаа асууя. 


Х.Баделхан: - За баярлалаа. Ер нь эдийн засгаа аврахын тулд Олон Улсын Валютын Сантай хамтрахаас өөр зам байхгүй л дээ. Манай улс оронд хоёр ч удаа Валютын сантай хамтраад Монгол Улсын эдийн засгаа аварч байсан ийм түүхтэй. 2009 онд ч гэсэн Дэлхийн эдийн засгийн хямралын үед Олон Улсын Валютын Сантай хамтраад эдийн засгаа аварч байсан. 


Энд би хоёр гурван асуулт байгаа. Б.Чойжилсүрэн сайдаас. Энэ татварын өөрчлөлт бол болж байна. Тухайлбал, зарим нэг архи, тамхины онцгой татварыг дэмжиж байгаа. Зарим нэг тансаг хэрэглээний машины татвар ч гэсэн нэмж байгааг бол дэмжиж байгаа. Гэхдээ энэ орлого багатай хүмүүс байгаа. Орлого багатай, дунд орлоготой хүмүүст ер нь одоо энэ орлогын татвар ер нь хэр нөлөөлж байна. Энэ талаар ямар нэгэн судалгаа байна уу? 


Мөн аж ахуйн нэгж дээр одоо яаж нөлөөлөх юм бэ? Ер нь одоо манай улсын нийт аж ахуйн нэгжийн 90 гаруй хувь нь бол жижиг аж ахуйн нэгж байгаа. Ялангуяа хөнгөн үйлдвэр, хүнсний үйлдвэрийн чиглэлд бол ашиг багатай, орлого багатай, олон хүн ажилладаг ажлын байртай ийм үйлдвэрүүд дээр бол тэр нийгмийн даатгалын шимтгэл, орлогын татвар ер нь хэр нөлөөлдөг юм бэ? Энэ талаар гарсан тодорхой тооцоо судалгаа байна уу гэсэн нэг асуулт байна. 


Хоёр дахь нь бол тэтгэвэр. Тэтгэвэр дээр бол одоо хүмүүс бол янз бүрээр ойлгож байгаа л даа. 1968 онд анх удаа тогтоож байсан юм байна. 60 нас, 55 нас гэдгийг. Энэ дээр одоо орлого зарлагын тооцоо бол сайн хийсэн юм байна л даа. Гэхдээ дэлхийн хандлагын жишиг ямар түвшинд байна гэсэн ийм хоёр асуулт байна. Баярлалаа. 


М.Энхболд: - За би зочин танилцуулъя. Улсын Их Хурлын гишүүн  Г.Мөнхцэцэгийн урилгаар Дорноговь аймгийн Айраг сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. За хариулъя. Б.Чойжилсүрэн сайд хариулах уу? Татвар, тэтгэврийн нас хоёрын тухай асуусан. 


Б.Чойжилсүрэн: - Х.Баделхан гишүүний асуултад хариулъя. Х.Баделхан гишүүн ээ. Олон Улсын Валютын Сантай хэлэлцээр бол тийм амаргүй явсан. Хүнд нөхцөлд явсан. Нийтдээ анх бол хэлэлцээр эхлэхэд бол нэг 34, 35 орчим шаардлага тавьж байсан. Хэлэлцээрийн дүнд энэ шаардлагуудын нэг тал орчим хувийг нь бол одоо тохиролцож болиулж чадсан. Үлдэж байгаа энэ, Валютын сантай үлдэж байгаа нэг 16 орчим шаардлага нь орж ирж байгаа. Татварын орлого талдаа, юу төсвийн орлого талдаа 7 төрлийн татварыг өөрчлөх, хувь хэмжээг өөрчлөх, зарлага талд нь 8 арга хэмжээ, 1 батлагдсан хуулийг одоо эргэж хойшлуулах, үйлчлэлийг хойшлуулах ийм арга хэмжээ. 


Татварыг тооцохдоо хүн амын дундаж давхарга болон дунджаас доош давхаргад бол огт нөлөөлөхгүй байх энэ зарчмыг баримталсан. Хүн амын орлогын албан татвар жишээлбэл өөрчлөх юм бол нийт хүн амын цалин авч байгаа, нийгмийн даатгалын шимтгэл төлж байгаа нийт хүмүүсийн 96.3 хувь нь бол сая 500 мянган төгрөгөөс доош татвар төлж байгаа. Сая 500 мянган төгрөгөөс дээш цалинтай хүмүүс нь бол нийгмийн 3.4 хувьд л хамааралтай ийм байгаа. 


Бусад татварууд мөн ялгаагүй ийм байгаа. Автомашины онцгой албан татварыг та бүхэн мэдэж байгаа бол 4500 сантиметр куб хүртэл 4.5 литр хүртлээ одоо 3-аас 15-хан хувь нэмэгдэж байгаа. Жишээлбэл, Ланд Круйзер 200 Жи Экс 325 мянган төгрөгөөр шинэ Ланд Жи Экс 2, Ви-6 нь бол 325 мянган төгрөгөөр л нэмэгдэж байгаа. Приус машин, шинэ Приус машины татвар бол 25 мянган төгрөгөөр нэмэгдэх гэх мэт аль болох ард түмний орлого, амьжиргаанд бага нөлөөлөхүйц энэ тооцооллыг хийж оруулж ирсэн ийм бодлого барьсан. 


Тэтгэврийн насны тухайд бол эрэгтэй хүмүүсийн тэтгэврийн насыг 2027 он хүртэл одоо жилд 6 сараар нэмэгдүүлээд явах ийм бодлого барьж байгаа. 2027 онд одоо эрэгтэй хүн 65 настай тэтгэвэрт гарах. Эмэгтэй хүн бол 2037 онд. 20 жилийн дараа одоо 65 настай тэтгэвэрт гарна. Зүгээр энэ 2018 оноос хэрэгжиж эхэлнэ. 2018 оны 2 сард тэтгэвэрт гарах ёстой байсан хүн 2018 оны 8 сард тэтгэвэрт гарна гээд л ингээд ойлгочиход болж байгаа. Эдийн засгийн ийм хүндрэлтэй ийм нөхцөлд ийм арга хэмжээ авч хэрэгжүүлэхээс ондоо аргагүй учраас Засгийн газар одоо оруулж ирсэн гэдгийг танд учирлаж тайлбарлая. 


М.Энхболд: - Тэтгэвэр дээр нэмж хариулах уу? Н.Номтойбаяр сайд. Н.Номтойбаяр сайдын микрофоныг өгье. 


Н.Номтойбаяр: - За Х.Баделхан гишүүний асуултад хариулъя. Тэтгэврийн шинэчлэл олон улсын чиг хандлагын талаар асууж байна. Энэ талаар бас нэлээн судаллаа. Ялангуяа 1990 оноос өмнө төвлөрсөн төлөвлөгөөт эдийн засгийн тогтолцоотой байсан улс орнууд эдийн засгийн бодлогын хувьд тэтгэврийн шинэчлэлийг яаж хийсэн байдлаар саяны чуулганы завсарлагаанаар бас бид нар газар дээр нь очиж нэлээн судалгаа хийж ажлын хэсэг ажилласан. Нийгмийн бодлогын байнгын хорооны гишүүдийн төлөөллөөс бас ороод. 


Ер нь чиг хандлага бол тэтгэврийн насыг бол хаана ч нэмж байна. Шатлалтай нэмж байна. Ер нь жилд бол нэг 3-аас 6 сараар нэмэх байдлаар. Жишээлбэл, Латви Улс бол яг ийм загвараар явж байгаа. Энэний хажуугаар тэтгэврийн насыг хуульчилж тогтоохын хажуугаар тухайн тогтоосон наснаас хойш тэтгэвэрт гарвал тэтгэвэр нь өндрөөр тогтоогддог байх ийм эрх зүйн зохицуулалтыг бас хийж өгч байна. Өөрөөр хэлбэл тухайн одоо тэтгэвэр тогтоолгогчийн санхүү, эдийн засгийн сонирхлыг өдөөж өгөх замаар. Илүү урт удаан хугацаанд эдийн засгийн идэвхтэй байх тэр эрх зүйн орчныг бүрдүүлж өгч. 


Хоёр дахь томоохон шинэчлэл нь юу вэ гэхээр төрөөс зохицуулалттай албан журмын тэтгэврийн тогтолцооноос гадна хувийн тэтгэврийн сангийн эрх зүйн орчныг хийж байна. Энэ тал дээр Хөдөлмөр, нийгмийн хамгааллын яам ажлын хэсэг гаргасан. Энэ амжвал энэ Хаврын чуулганаар. За Хууль тогтоомжийн тухай хуулийн дагуу бас нэлээн хэлэлцүүлгийг зохион байгуулна. Нэмж бас судалгаа хийх шаардлагатай. Тэгээд ер нь энэ тун удахгүй энэ жилдээ багтаад хувийн тэтгэврийн сангийн эрх зүйн орчныг Засгийн газраар хэлэлцээд Улсын Их Хуралд өргөн барихаар төлөвлөөд ажиллаж байгаа. 


М.Энхболд: - М.Билэгт гишүүн асуултаа асууя. 


М.Билэгт: - Олон Улсын Валютын Сангийн хөтөлбөрт хамрагдахаар болж Олон Улсын Валютын Сан энэ Улсын Их Хурал, Засгийн газарт бас итгэл үзүүлж байгаа нь энэ Засгийн газрын бас хүчин чармайлтын үр дүн байна гэж бодож байна. 


Монгол Улсад өнөөдөр бий болсон байгаа эдийн засгийн гүн хямрал бол ер нь бол 2016, 2015 он, бүр цаашлаад 2014 оны сүүлчээс одоо бас эхлэлтэй. Тэгэхээр өмнөх Засгийн газар 2015 оны сүүлч, 2016 оны эхээр мэдээж тэр үеийн Засгийн газрын тэргүүнүүд тухайн үедээ Олон Улсын Валютын Сангийн хөтөлбөрт хамрагдахаар бас мэдээж ажиллаж л байсан байх. Гэхдээ мэдээж одоо Олон Улсын Валютын Сангийн итгэлийг хүлээж авч чадаагүй байна. Ингэснээрээ одоо бас өнөөдөр ингээд бүр гүн хямралтай болж, бүр одоо нэг жилийн зээлийн хүний зардалд гэхэд жилдээ 1.3 их наяд төлөх ийм хэмжээнд ирчихээд байгаа юм. Тэгэхээр энэ Засгийн газар Олон Улсын Валютын Сангийн хөтөлбөрт хамрагдахаар болонгуут донор орнууд манай улсад 10 дахин бага зардалтай зээл олгохоор болж байгаа нь бас энэ Засгийн газрын хүчин чармайлтыг бас үнэлэхээс аргагүй байдалд байна гэдгийг хэлмээр байна. 


Гэтэл өмнөх Засгийн газар бол 2015, 2016 онуудад мөнгө зээл байхдаа одоо мөнгө л олдож байвал хэдэн хувийн хүүтэй ч хамаагүй гэж мөнгө зээлж байсан. Тэгэхээр бүр цаашлаад сүүлдээ 10 гаруй хувийн хүүтэй, ийм өндөр хүүтэй мөнгийг зээлж энэ улс орныг олон улсын түвшинд маш их хүнд байдалд өнөөдөр оруулчихсан юм. 


Тэгэхээр энэ Засгийн газрын Олон Улсын Валютын Сангийн хөтөлбөрт хамрагдахаар болсон болоод оруулж ирж байгаа энэ Монгол Улсын 2017 оны төсвийн тодотголыг бол одоо бас дэмжиж байна гэдгээ илэрхийлье. Энэний хажуугаар бас зарим нэг зүйлүүдийг тодотгож лавламаар байна. Яагаад гэвэл 2017 оны төсвийн хүрээний мэдэгдлийг одоо баталж байхад дотоодын нийт бүтээгдэхүүний өсөлтийг 3 хувь байна гэж тооцож байсан. Гэтэл өнөөдөр Олон Улсын Валютын Сангийн хөтөлбөр хэрэгжүүлж эхлэх гэхээр зэрэг одоо хасах 2 болж байгаа нь одоо тооцооллын алдаа юу, юу вэ гэдгийг бас тодруулмаар байна. 


За мөн одоо бас зарим нэг зүйлийг энэ төсвийн тодотголыг хэлэлцэж байх явцад бас засаж залруулж үзэх болов уу гэж бодож байна. Төрийн өмчит стратегийн шинж чанаргүй аж ахуйн нэгжүүдийг бас хувьчлах, тэндээс бас орлого олох эх үүсвэрүүд бас байж болмоор байх юм. Үүнийгээ эргэж хараачээ. Мөн одоо өндөр цалинтай төрийн албан хаагчдын цалинг хэсэг хугацаанд эдийн засаг сэргэтэл бууруулах, бас ингэж орлого олж ирж болохоор байх юм. 


За мөн ашгийн төлөө л одоо ажиллаж байгаа хувийн их дээд сургууль болон бүх шатны сургуулиуд байгаа. Эмнэлгүүд байгаа. Тэгэхээр эд нарыг бас энэ нийгмийн салбарт үйл ажиллагаа явуулж байгаа энэ татвар авдаггүй байгаа нэг хэсгээс бас татвар авч орлого бүрдүүлэх бас ийм нөхцөл боломжууд байна. Тэгэхээр үүнийгээ энэ төсвийн тодотголыг хэлэлцэж байх явцдаа бас эргэж харах болов уу гэж бодож байна. 


Дээр нь тодруулах юм юу байна вэ гэхээр зэрэг хадгаламжийн хүүгээс татвар авна гэж байгаа. Энэ бол өмнөх хуулиар бол 100 саяас дээш хадгаламжид татвар ногдуулахаар байсан. Энэ дүн ер нь хэвээрээ байгаа юу гэдгийг лавлаж асууя. 


Мөн хүн амын орлогын албан татвар бол, энэ бол одоо яах вэ сая 500 мянгаас дээш орлоготой иргэдэд энэ бол мэдээж оногдож байгаа. Гэхдээ ер нь бол одоо баялаг бүтээгч дээр туслан гүйцэтгэгчээр орж ирж одоо ажилладаг иргэд дээр энэ хүн амын орлогын албан татвар чинь ногддог юм. Тэгэхээр энэ дээрээ бас эргэж харах талаар бас дахин бодож…/минут дуусав/


М.Энхболд: - 1 минутаа авах юм уу? М.Билэгт гишүүнд 1 минут өгье. 


М.Билэгт: - Тэгэхээр орлогыг мөн одоо энэ хүүхдийн мөнгийг зорилтот бүлэгт өгөөд одоо үлдсэнд нь бас өгөхгүй байх талаар байна. Тэгэхдээ энд жилдээ одоо 2018 онд 28 тэрбум төгрөг, 2019 онд 45 тэрбум төгрөг гэж байна л даа. Зүгээр энэ нэг талаараа энэ орж ирж байгаа, нөөцлөгдөж байгаа энэ орлогыг бол зорилтот бүлгийн бас өрхөд олгоно гэж байгаа нь сайн талтай ч гэлээ гэсэн бас энийг бас бодох үзэх талаараа бас эргэж үзээрэй. Бусад орлогуудаас орох талаас бодоочээ. Энэ хүүхдийн мөнгөний талаар дахин бас тодруулж сайдаас лавламаар байна. Зорилтот бүлгийн өрхөд бас энийг ингээд бүтнээр нь олгож байх юм уу? Тэгвэл ч бас болж л байгаа гэж үзэж байна л даа. 


М.Энхболд: - За би зочин танилцуулъя. Улсын Их Хурлын гишүүн Л.Оюун-Эрдэнийн урилгаар Хэнтий аймгийн Норовлин сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 


Б.Чойжилсүрэн сайд хариулъя. 


Б.Чойжилсүрэн: - М.Билэгт гишүүний асуултад хариулъя. 2017 оны батлагдсан төсвөөр дотоодын нийт бүтээгдэхүүний өсөлтийг бид нар 3 хувьтай оруулж ирсэн. Одоо тодотголоор хасах 0.2 гэж оруулж ирж байгаа. 


Хоёр тооцооллын зөрүү бий. 2017 оны төсвийг бид нар боловсруулж байх үедээ Тавантолгой төсөл төмөр замтайг нь, цахилгаан станцтайг нь. Оюу Толгой төслийн хоёрдугаар шатны бүтээн байгуулалт, Гацуурт төслүүдийг явуулна гэж ийм тооцоолол хийсэн. Сая Валютын сантай хамтарсан тооцооллоор бол жаахан болгоомжтой байя. Нөлөөллийг нь бол 2018, 2019 ондоо тооцъё гээд төслүүдээ явуулдаг ажлаа явуулдгаараа явуул. Гэхдээ нөлөөллийг нь 2018, 2019 ондоо тооцъё гэсэн ийм нэгдүгээр тооцооллын зөрүү бий. 


Хоёрдугаарт, эдийн засгийн өсөлтийг одоо нэмэх дүнтэй гаргаад байвал бас Валютын сан маань хөтөлбөр хэрэгжүүлэх тал дээр олон нийтийн шүүмжлэлд бас өртөх магадлалтай учраас хасах 0.2-оор гэж тооцоолж оруулж ирсэн. 


За энэ төрийн өмчийг хувьчлах асуудал дээр бол батлагдсан төсөв дээр бол 6 төрлийн аж ахуйн нэгжийг хувьчлахаар байгаа. Түүнээс одоо Төрийн банкийг энэ 2017 оны тодотголоор бол үлдээе. Яагаад гэвэл банк, санхүүгийн нөхцөл байдал сайжрахаар Төрийн банкны үнэлгээ нэгдүгээр дээшлэх юм байна. Одоогийнхоосоо магадгүй. Ирэх жил борлуулах юм бол 50-иас 100 хувийн илүү ашигтай, төрдөө ашигтай байхаар борлуулах бололцоо ийм судалгаа гарсан учраас хойшлуулсан. 


За энэ татварын бааз суурийг өргөтгөх тал дээр тантай санал нэг байна. Хадгаламжийн хүүгийн тухайд бол яг өргөн барьсан хувилбараар бол босгохгүйгээр бүх хадгаламжаас одоо татвар авъя. 2018 оны 01 сарын 01-нээс авахаар байсныг 2017 оны 5 дугаар сарын 01-нээс авдаг болъё гэсэн ийм тооцооллоор оруулж ирсэн. 


Хүн амын орлогын албан татварын тухайд бол шатлалтай болгоё гэж Засгийн газрын мөрийн хөтөлбөр дээр байгаа. Энэ хөтөлбөрийн хүрээнд жишээлбэл сая 500 мянган төгрөгт тэнцэх хэмжээний цалинтай хүмүүсийн цалингийн татвар бол жаахан буурахаар, 10 хувьтайгаар байгаа. Гэхдээ нөгөө хөнгөлж байгаа хэмжээ нь 84 мянга биш 120 мянга болоод өсөж байгаа учраас татварын ачаалал нь буурахаар байгаа ийм тооцоолол байгаа. 


Хүүхдийн мөнгөний тухайд бол одоо бид нар нийт хүүхдүүдийн 60 хувьд нь олгож байгаа. 40 хувьд нь 2019 оноос нөхөж олгоно гэсэн ийм Улсын Их Хурлын шийдвэртэй явж байсан. Валютын сантай тохиролцсон тохироогоор бол хүүхдийн мөнгийг бол зөвхөн зорилтот бүлэгтээ олгоё. Нийгмийн халамжийг хавтгайруулдгаа болиочээ гэсэн ийм шүүмжлэл, тулгалт, болзол тавьсан учраас нөхөж олгохооргүй болж байгаа. 40 хувьд нь нөхөж олгоно. Гэхдээ хэмнэсэн 20 хувийнхаа мөнгийг бол одоо төсвийн ондоо зардалд зарцуулахгүйгээр ядуу өрхийн гэр бүлийн хүүхдүүд, ядуу өрхөд хүнсний талон болгож одоо нэмж нийгмийн халамжийн яг эмзэг хэсэгтээ нийгмийн халамжийг нэмэгдүүл гэсэн ийм бодлого тавьж оруулж ирсэн. 


М.Энхболд: - Ж.Бат-Эрдэнэ гишүүн асуултаа асууя. 


Ж.Бат-Эрдэнэ: - За баярлалаа. Энэ урьд нь Засгийн газрын хүрээнд ажиллаж байхад төсвийн алдагдал 1 их наяд төгрөг лүү хүрэх. За тэгээд энэ маань бол харанга дэлдэж байна гэдэг нэлээн хүнд хэмжээнд бид нар хүлээж авдаг байсан. Одоо энэ маань 2.7 их наяд болоод орж ирж байна. Энэ бол үндсэндээ Монгол Улсын эдийн засаг тартагтаа тулсан гэсэн үг. 


Сая Ө.Энхтүвшин гишүүн ярьж байна. Энэ хариуцлагын талын асуудлуудыг. Ер нь бол өнгөрсөн 4 жилийн хийсэн энэ лай ланчгийг өнөөдөр бид нар засаж залруулах гэж явж байгаа шүү дээ. Тэгээд энэ хариуцлагын асуудлуудыг зайлшгүй ярих хэрэгтэй. Тэгээд хариуцлага ярихаар хүний мууг үзэх гэж байна гэсэн нэг асуудал яригдаад байдаг бололтой юм шиг байна. Харин ч эсрэгээр ард түмний мууг үзсэн энэ хүмүүстэй хариуцлага тооцох ёстой байхгүй юу даа. Энэ ард түмэн чинь муугаа үзчихээд байна шүү дээ. Ард түмэн чинь доошоогоо тартагтаа тултлаа уначихаад байна шүү дээ. Энэ мөнгийг энэ Валютын сан дотор орж ирж байж асуудлыг шийдэхгүй бол энэ чинь бид нар цаашаа явах ямар ч бололцоогүй болчихоод байна. 


Тийм болохоор энэ ямар ч байсан хариуцлагын асуудлуудыг зайлшгүй ярих хэрэгтэй. Тэгээд цаашдаа энэ Валютын сандаа ороод хамрагдаад ингээд явах нь зүйтэй гэдэг дээр санал нэг байна. 


Энэ хүрээнд ерөнхийдөө Валютын санд орсон тохиолдолд татварууд нэмэгдэж байдаг. Тодорхой хэмжээний төлбөрийн тэнцлүүдийг сайжруулж байдаг. Санхүүгийн сахилга батыг сайжруулж байдаг. Энэ хүрээнд бас эдийн засаг нэг багахан хумигдах тал руугаа орох гээд байдаг ийм тал байдаг. Тэгэхээр эсрэгээр зөрүүлээд бид нар эдийн засгийнхаа аж амьдралыг, ард түмний аж амьдралыг сайжруулах, жижиг дунд үйлдвэрлэлээ хөгжүүлэх, энэ танагдах гээд байдаг аж үйлдвэрлэлийг жаахан дээш нь татах тал дээр тодорхой арга хэмжээнүүд авах ёстой. Энэ хүрээнд бол тэр сая мах, сүүний анхдугаар аян дээр 35.0 тэрбум төгрөг тавьсан гэж гарах шиг боллоо. Жижиг, дунд үйлдвэрлэл дээр 51.0 тэрбум төгрөг гэсэн ийм тоо харагдаж байх шиг байна. Тэгэхээр энэ дээр яг ямар хэмжээний ажлын байрыг бид нар зөрүүлээд өгөх вэ? Ямар хэмжээний дэмжлэгүүдийг өгөх вэ гэдэг дээр ямар тооцоо байна вэ? Энэ дээр нэг тооцоогоо бас хэлж өгөөчээ гэсэн ийм асуулт байна. 


Хоёрдугаарт, энэ хадгаламжийн хүүтэй холбоотой асуудлуудыг сая нэг тайлбар хэлэх шиг боллоо. Ямар ч байсан таны хэлж байгаагаар бол хадгаламж дээр бол босго тавихгүй юм байна. Тэгэхээр энэ дээр босго тавих шаардлагатай. Нийт хадгаламжид 7.3 их наяд төгрөг байдаг юм байна. Энэ долоо аравны их наяд төгрөгийн нийт хадгаламж эзэмшигчдийн нэг хувь нь энэ хадгаламжийн 40 хувийг эзэмшиж байгаа гэж байгаа шүү дээ. Ялгаатай байгаа энэ дээр. 


Тийм болохоор энэ дээр тодорхой хэмжээний босго тавих шаардлагатай. Арай гэж таван төгрөг цуглуулаад 10 сая төгрөг оруулаад, 20 сая төгрөг оруулаад нэг байр авах гээд ингээд сууж байтал дахиад нөгөөдөх нь нэг 5 төгрөгийн ч гэсэн, нэг сарын хүүг нь ч гэсэн нөгөөдөхөөс ингээд татвар аваад явчихвал энэ чинь яг ард түмэн дээр очих дарамт нь энэ дээр харагдана. Тийм болохоор тодорхой хэмжээний босго тавих ёстой байх гэсэн бодолтой байна. Энэ дээр бас ямар саналтай байна вэ гэдэг дээр хариулт өгөөчээ гэж. За баярлалаа. 


М.Энхболд: - Б.Чойжилсүрэн сайд. 


Б.Чойжилсүрэн: - Ж.Бат-Эрдэнэ гишүүнд дийлэнх нь таныг санал гэж ойлгож байна. Хариуцлагыг одоо бид нар ярих ёстой. Яриад ч явж байгааг та бүхэн мэдэж байгаа. Цаашид ч үргэлжлүүлээд ярих ёстой юм шиг байна. Байнга бид нар хариуцлагыг санаж явах учиртай. 


Одоо бид нар нэг хэсэг түрүүчийн хүмүүсээс хариуцлага нэхэж байна. Хэсэг хугацааны дараа бид нараас бас хариуцлага нэхэх учраас аль аль талдаа бид нар хариуцлагатай ажиллая гэдэг дээр санал нэг байна. 


Хадгаламжийн хүүд босго тавья гэсэн ийм таны санал байна. Ажлын хэсэг байгуулагдсан үед нь тусгай судалгаа хийж тантай хамтарч ажиллая. 


М.Энхболд: - Х.Нямбаатар гишүүн асуултаа асууя. За Б.Чойжилсүрэн сайд. 


Б.Чойжилсүрэн: - Ж.Бат-Эрдэнэ гишүүний асуултад гүйцээгээд хариулъя. Энэ ажлын байрыг нэмэгдүүлэх шаардлага үнэхээр байгаа. Биднийг ажил авч байх үед 2016 оны 2 дугаар улирлын байдлаар ажилгүйдлийн түвшин, бүртгэгдсэн ажилгүй хүмүүсийн тоо 11.4 хувьтай байсан. Энэ тоо нэг 3 орчим пунктээр 2016 оны 2 дугаар  хагас, 2017 оны нэгдүгээр улиралтай бууж байгаа. Цаашид энэ ажлын байрыг нэмэгдүүлэх гарцаагүй шаардлага үүсэж байгааг бид ойлгож байгаа. 


Монголчууд дунджаар нэг жилдээ нэг 40-өөс 50 мянгаар нэмэгдэж байгаа хүн амын тоо. Тэгэхээр энэ хэмжээгээр үе үеийн Засгийн газруудад ажлын байрыг шинээр бий болгох ийм шаардлага тулгарч байгаа. Ажлын байрыг бий болгохдоо төр талдаа ажлын байрыг бий болгохгүйгээр хувь талдаа ажлын байр бий болгохын тулд эдийн засгийн алдагдсан байгаа макро тэнцвэрүүдийг эргэж сэргээх гарцаагүй шаардлага тулсан учраас Валютын сангийн хөтөлбөр одоо хэрэгжүүлж эхэлж байгааг та ойлгож байгаа байх. 


2017 оны 4 дүгээр улирал гэхэд эдийн засгийн сэргэлтийн одоо эхний шинж тэмдгүүд илэрч магадгүй. Бодит гүйцэтгэлээрээ бид нар хэдийгээр хасах 0.2 хувьтай төлөвлөж байгаа боловч 2 орчим хувийн бодит өсөлт гарах байх. Эдийн засаг өсөөд эхэлсэн үед бол хувийн сектор талдаа ажлын байр бий болгох боломж олдоно гэж тооцоолж байгаа. 


М.Энхболд: - Х.Нямбаатар гишүүн асуултаа асууя. 


Х.Нямбаатар: - Би эхлээд Сангийн яамнаас асууя. Төсвийн тодотголтой холбогдуулаад Хууль тогтоомжийн хуульд нэмэлт, өөрчлөлт оруулах хуулийн төслийг дагуулж өргөн барьсан байна. Ямар одоо тийм Хууль тогтоомжийн хуулийг ийм төсвийн тодотголтой холбогдуулж хөндөх тийм шаардлага гарсан юм бэ? Б.Нямаа Төрийн нарийн бичгээс асууя. 


Хоёр дахь асуулт. Ж.Батсуурь сайдаас асууя. Энэ эдийн засгийн хөтөлбөрийг бид хэрэгжүүлэхээс өөр ямар ч сонголтыг өмнөх эрх баригчид бидэнд үлдээгээгүй. Тэгэхээр өнөөдөр Засгаас өргөн барьж байгаа энэ төсвийн тодотголтой холбоотой асуудлууд дээр бид сайжруулах талаас л ярина уу гэхээс биш нэмж халамжийг дэлгэх, өргөтгөх ийм асуудал бол огтоос яригдахгүй байх. 


Тэгэхээр өндөр төлбөртэй энэ хувийн ерөнхий боловсролын сургуулиудад хэдий хэмжээний мөнгийг хүүхдийн, нэг хүүхдийн хувьсах зардал болгож өгдөг юм бэ? Энийг ер нь өгөхөө больж энэ төсөв дээр дарамт үүсгэдгийг багасгавал яасан юм  бэ гэсэн нэг санал байгаа. Өөрөөр хэлбэл арван хэдэн сая, хорин хэдэн сая төгрөгийн нэг хүүхдээс сургалтын төлбөр авч байгаа ийм ерөнхий боловсролын сургуулиудад, хувийн сургуулиудад бид хувьсах зардал гэж өгөх шаардлага байгаа юм уу? 


Гурав дахь асуудал бол одоо энэ төсвийн тодотгол дээрх хамгийн хүнд асуудал бол тэтгэврийн насыг нэмэх асуудал байгаа. Тэгэхээр энэ тэтгэврийн насыг нэмэх асуудлын хамгийн гол хохирогчид нь бидний үеийнхэн болоод биднээс дүү ийм залуучууд энэ тэтгэврийн нас нэмэх энэ шийдвэрийн гол золиос хохирогчид. 


2004 оноос хойш Ардчилсан намын дарга С.Эрдэнэ дарга 2016 оныг хүртэлх хугацаанд бараг тасралтгүй Нийгмийн даатгалын санг удирдсан. Арвижуулж өргөтгөх талаар юу хийсэн юм болоо гэж уг нь өөрийг нь байсан бол асуух байсан юм. Өөрөөр хэлбэл 2000. Одоо би 21 жилийн дараа тэтгэвэрт гарна гээд бодож явтал одоо энэ хууль гарснаараа 26, 27 жилийн дараа тэтгэвэрт гарахаар болж байна л даа. Тэгэхээр энэ нийгмийн даатгалын чөлөөт мөнгөн урсгалыг арвижуулах талаар энэ өнгөрсөн 12 жилийн хугацаанд хамгийн үр ашиггүй зүйлүүдийг хийсэн. 


Архангай аймгийн Хайрхан сумын нутагт, Хайрхан суманд 2-хон хүн ажилладаг нийгмийн даатгалын байцаагчид зориулж 2 давхар байшинг Нийгмийн даатгалын сангийн хөрөнгөөр барьсан байх жишээтэй. Өнгөрсөн жил Баянхонгор аймагт Улсын Их Хурлын гишүүн байсан Д.Ганбат гэдэг хүн Нийгмийн даатгалын сангийн Хөдөлмөр эрхлэлтийг дэмжих сангийн хөрөнгөөр тэрбум гаруй төгрөгөөр 40 бетон тараасан. Энэ мэтчилэнгээр ингээд нийгмийн даатгалын санг арвижуулахын эсрэг чиглэсэн олон ийм үйлдлүүдийг хийсэн. Өөрөөр хэлбэл энэ болгоны золиосыг бид, биднээс хойшхи үеийнхэн одоо амсах гэж байна. 


Цаашид Нийгмийн даатгалын санг энэ засгаас оруулж ирж байгаа энэ төслөөр арвижуулах, цаашид энэ нийгмийн даатгалын сан дээр тодорхой хориглолтууд тогтоож мөнгөө, чөлөөт мөнгөн урсгалыг арвижуулах чиглэлээр бас ийм одоо ямар ажлуудыг зохион байгуулах гэж байна вэ гэдгийг би бас Засгийн газар, Сангийн яамнаас бас асуумаар байна. Ийм гурван асуулт асууя. Дараа нь үг хэлье. 


М.Энхболд: - Б.Чойжилсүрэн сайд хариулъя. 


Б.Чойжилсүрэн: - Х.Нямбаатар гишүүний асуултад хариулъя. Голдуу санал байна гэж ойлгож байна. Гэхдээ бид нар ямар ч байсан дунд хугацаандаа Засгийн газар, үе үеийн Засгийн газар, ганц манай Засгийн газар гэхгүйгээр. Манай Засгийн газрын үед бол тэтгэврийн сан, орлого зарлагаа тэнцүүлж арай амжихааргүй юм шиг байна. Тэтгэврийн насыг нэмээд, нийгмийн даатгалын шимтгэлийг нэмээд байхад бид нар 2018 ондоо дахиад 462.4 тэрбум төгрөгийн дотацийг бас улсын төсвөөс олгоно. 2019 ондоо 455.4 тэрбум төгрөгийн дотаци бас нэмж олгоно. 2020 онд 286.6 тэрбум төгрөгийн дотацийг нэмж олгоно. 


Тэгэхээр энэ бидний оруулж ирж байгаа бодлого бол яг тэтгэврийн санг бол одоо баланслах энэ бололцоонд бид нар хүрэхгүй байгаа. Энэнээс огцом нэмэгдүүлэх юм бол ард иргэд, аж ахуйн нэгжүүд дээр хүнд дарамт учрах учраас зөөлхөн бодлого, шилжилтийн дөнгөж эхлэлийг тавиад байж байгаа. 


Нийгмийн даатгалын сангийн чөлөөт мөнгөн үлдэгдлийн талаар одоо Нийгмийн хамгаалал, хөдөлмөрийн сайд танд тодорхой хариулт өгөх байх. Б.Нямаа чи нөгөө хуулийн талаар тайлбар өгчих. 


М.Энхболд: - 2 дугаар индэр. Хууль тогтоомжийн тухай хуульд өөрчлөлт орохыг хариулъя. 


Б.Нямаа: - Гишүүний асуултад хариулъя. Хууль тогтоомжийн тухай хуульд нэмэлт, өөрчлөлт оруулах хуульд заасны дагуу өргөн барьж байгаа болон боловсруулж байгаа энэ хууль эрх зүйн актад тусгайлсан ийм эдийн засаг, төсөвт үзүүлэх ачаалал гээд энэ бүх зүйлийг нь тооцож тусгайлсан ийм бичиг баримт хэлэлцүүлгийг заавал хийх ёстой. Энэ бол маш их бас хугацаа шаарддаг ийм ажил байгаа. 


Гэтэл улсын төсөв, улсын төсвийн тодотгол, дунд хугацааны төсвийн хүрээний мэдэгдэл, улсын хөрөнгө оруулалтын хөтөлбөр, Засгийн газрын өрийн удирдлагын стратеги, төсвийн гүйцэтгэл гэх мэт энэ бичиг баримтууд нь бол өөрөө бүхэлдээ одоо эдийн засгийн тооцоо судалгаа, ийм зүйл дээр үндэслэсэн ийм бичиг баримтууд байдаг учраас энэ Хууль тогтоомжийн тухай хуульд заасны дагуу тусгайлсан тооцоо судалгааг тусад нь хийж урьдчилж бэлтгэлгүйгээр шууд ингэж Улсын Их Хуралд өргөн мэдүүлж хэлэлцүүлэх ийм бололцоотой болгох үүднээс хуулийн төсөлд нэмэлт, өөрчлөлтийг оруулахаар тусгасан байгаа. 


М.Энхболд: - Х.Нямбаатар гишүүнд 1 минут өгье. 


Х.Нямбаатар: - Б.Нямаа дарга та сая гүйцэд уншсан бол наадах чинь 16 тийм зүйлийг хөндөж байгаа л даа. Тэгээд энд бол улсын төсвийн тодотголтой огтоос хамааралгүй асуудлууд давхар өргөн баригдаж байгаа. 


Тэгэхээр Их Хурлын нэр бүхий гишүүд Хууль тогтоомжийн хуульд угаасаа ийм хүндрэл үүсээд байгаа учраас энэнээс гарах гарцыг эрэлхийлээд Хууль тогтоомжийн хуульд нэмэлт, өөрчлөлт оруулах хуулийн төсөл санаачлаад Хууль тогтоомжийн хуулийн дагуу судалгаа тооцоог нь хийлгээд Засгаас санал авахаар бичгээ өргөн барьсан байгаа. 


Тэгэхээр одоо Сангийн яамнаас оруулж ирж байгаа энэ төслөөр бол 16 асуудлыг Хууль тогтоомжийн хуулийн энэ үе шатыг алгасъя гэдэг санал орж ирж байгаа. Бүх яамдын хууль зүйн газрын дарга нарыг цуглуулж бид нар хэлэлцүүлэг хийхэд бол нэг 19, 20 орчим төрлийн асуудлуудыг энэ хууль тогтоомжийн хуулийн хамаарлаас гаргая гэдэг ийм асуудал байгаа байхгүй юу. 


Тийм учраас миний хэлэх гээд байгаа санал бол дутуу ингэж…/минут дуусав/


М.Энхболд: - Санал хэллээ. Д.Тэрбишдагва гишүүн асуултаа асууя. 


Д.Тэрбишдагва: - За баярлалаа. 


М.Энхболд: - Д.Тэрбишдагва гишүүн түр хүлээж байя. Ж.Батсуурь сайд. 80 дугаар микрофоныг өгчих. 


Ж.Батсуурь: - Х.Нямбаатар гишүүний асуултад хариулъя. Энэ ерөнхий боловсролын хувийн сургуулиудад нэг хувьсах зардалд нь 9 орчим тэрбум төгрөгийн ер нь улсын нийт дүнгээр жил бүр дэмжлэг үзүүлж байгаа. Тэгээд энэ ерөнхийдөө Сангийн яам шийдвэр гарах юм бол энэ дэмжлэгийг шууд цуцлах шаардлага байна гэж үзвэл болох байх. Хувийн сургуулиуд бол төлбөр нь бол харилцан адилгүй янз бүр байгаа. Тэгээд тэр бол өөрийнхөө орчин нөхцөл байдалд тохируулсан байдаг байх. Нэг яамны зүгээс бол бид нар төлбөрийг тэрнээс дээш гаргаж болохгүй ч гэдэг юм уу, хязгаар тогтоох, оролцох тийм хууль эрх зүйн үндэслэл байхгүй байдаг юм. 


М.Энхболд: - Д.Тэрбишдагва гишүүн асуултаа асууя. 


Д.Тэрбишдагва: - За баярлалаа. Б.Чойжилсүрэн сайд сайд болсныхоо дараа нэг мэдэгдэл хийсэн. Тэр эрчээрээ уг нь явсан бол энэ хөтөлбөрийг арай эрт хэрэгжүүлчих боломжтой байсан л даа. Тэгэхээр энэ хөтөлбөр бол яах вэ зүгээр дараагийн шатандаа орсонд жаахан харамсаад байгаа юм. Гэхдээ энэ гарцаа байхгүй хийх шаардлагатай. 


Ер нь бол үнэн худлыг зааглаж шударга зарчимтай, ярьсан хэлснийгээ баталгаажуулж хэрэгжүүлэх ёстой л доо. Гүйцэтгэсэн бол энэ жаахан арай эрт хийж болох байсан болов уу гэж нэгдүгээрт үзэж байгаа. 


Энэ арга хэмжээг хэрэгжүүлснээр нэгдсэн төсвийн тэнцвэржүүлэлтийн орлого 6 их наяд гаруй төгрөг байгаа. Дотоодын нийт бүтээгдэхүүний 23 хувь. Нэгдсэн төсвийн нийт зарлага бол 8.8 орчим тэрбум, юу их наяд төгрөг буюу 33 хувьтай тэнцээд байгаа юм. Тэгээд эндээс харж байхад бол дотоодын нийт бүтээгдэхүүний 10.6 хувьтай тэнцэхээр ингээд та бүхэн маань тооцсон байна л даа. Төсвийн алдагдлынх нь өмнөх төслөөр бол дотоодын нийт бүтээгдэхүүний 9.1 хувьтай байсан. Ингээд тооцож байсан бол үүнийгээ 10.6-тай болгож жаахан нэмээд ороод ирсэн. Ер нь бол бид Валютын санг урдаа барих биш та бүгд маань үнэхээрийн энэ эдийн засгийн хүндрэлтэй үед бол хасах боломжтой болгоныгоо хасч энийг өшөө ч сайжруулах ёстой гэж би тийм байр суурьтай байгаа. Үнэхээр амаргүй нөхцөлд ажиллаж байгаа, мэдэж байгаа учраас энэ дээр анхаарч болоогүй юм уу? Энийгээ яагаад энэ юугаа алдагдлаа жаахан нэмсэн юм бэ гэсэн нэгдүгээр асуулт байна. 


Хоёрт нь бол энэ 2017 оны төсвийн тухай хуулиар татвар энэ нэмэгдлээр 2.6 тэрбум төгрөгийн орлого олно гэсэн. Та нарын өнөөдрийн төсвийн орлогоор бол 101.0 тэрбум төгрөгийн орлого. Энэ төсвийн орлого өөрөөр хэлэх юм бол 50 хувиар буурсан байна. Энийг яагаад ингэж бууруулж. Энийг нэмэх боломж. Нөгөө 203-даа барих боломж гарч ирээгүй юм уу гэсэн хоёр дахь асуулт байна. 


За Засгийн газар нийгмийн халамж, хөрөнгө оруулалт, дотаци шилжүүлгээ бууруулах чиглэлд би бол энэ дээр бас зоригтой алхам хийх ёстой юм биш үү гэж бодож байна. Төсвийн хөрөнгө оруулалт гэхэд өмнөх нь бол 948.0 тэрбум төгрөг байсан бол 26.5 тэрбумаар нэмэгдээд 975.0 тэрбум болсон байна. Төсвийн алдагдал зарлагаа дагаад давхар өссөн ингэж харагдаад байгаа юм л даа. Энэ болгоныгоо та нар одоо цаашдаа хэлэлцүүлгийн үед жаахан хасч. Одоо үнэнээ л хэлэх хэрэгтэй шүү дээ. Ингэж байж л одоо бид ажлаа хэрэгжүүлэх ёстой. 


Би бол энэ одоо нэг тэтгэвэрт гарсан хүмүүсийн оронд хүн авахгүй гэдгийг чинь ерөөсөө ойлгохгүй байгаа. 2006 оноос 2016 оны хооронд бол 2006 онд 120 мянга 581 хүн төрийн албан хаагч байсан бол одоо 2016 онд 186 мянга 458 буюу 65 мянгаар нэмэгдсэн байгаа л даа. Тэгээд энд тэндгүй нэг баахан салбарууд, сайд нар одоо салбаруудаа хариуцаад. Тэгээд нэг баахан орон тоо нэмсэн байдаг. Энэ орон тооноосоо хасахгүй бол хөдөө эмч, тухайлах юм бол хоёр эмч зэрэг тэтгэвэртээ гарах юм бол нэг эмч авчихлаа гэхэд тэр яах вэ. Гэх мэтчилэнгээр энэ нэг энэ тэтгэвэрт гарсны хүний оронд хүн авахгүй гэдгийг чинь ерөөсөө сайн ойлгож өгөхгүй. Тэгэхийн оронд энэ одоо төрийн албан хаагчийн орон тооноосоо жаахан хасах тийм боломж байхгүй юм уу? 


Өмнө нь бол алтны роялтийн татварыг 5 хувь болгож нэмэх хуулийн төслийг та бүгд өнгөрсөн онд оруулж ирж байсан. Энэ алтныхаа роялтийн татварын 5 хувиа буцааж 5 хувийн хэмжээнд оруулж болохгүй юм уу? Яагаад энэ алтны татвараа одоо авч чадах хэрэгтэй шүү дээ. Бид бол цаашдаа алт нэмэгдэнэ. Энэ чинь орлогоо нэмэгдүүлье гэдэг нь алтны татвар дээрээ…/минут дуусав/


М.Энхболд: - Б.Чойжилсүрэн сайд хариулъя. 


Б.Чойжилсүрэн: - Д.Тэрбишдагва даргын асуултад хариулъя. Төсвийн тодотголоор батлагдсан төсөвтэй харьцуулахад төсвийн орлого 101.1 тэрбум төгрөгөөр нэмэгдүүлж оруулж ирсэн. Оруулж ирэхдээ ийм ийм өөрчлөлтүүд явсан. Уул уурхайн орлого жишээлбэл 266.2 тэрбум төгрөгөөр нэмэгдэж байгаа. Хувь хүний орлогын албан татвараас, хадгаламжийн хүүгээс бид нар 43.0 тэрбум, импортын тамхинд ногдох гаалийн албан татвараас 18.6, суудлын автомашины онцгой албан татвараас 33.8, бусад нэмэгдэх гээд ингээд 554.4 тэрбум төгрөгөөр нэмэгдэж байгаа  юм. Өнгөрсөн 2017 оны батлагдсан төсөвтэй харьцуулахад. 


Буурсан татварын орлого бас тодорхой хэмжээний шалтгаанууд байна. Энэ бол хүүгийн орлого буюу Хөгжлийн банк дээр байршуулсан байсан төсвөөс байршуулсан Чингис бонд гэх мэтийн авлагын хүүгийн орлого 125.9 тэрбум төгрөгөөр буурсан шалтгаан нь Хөгжлийн банк, Засгийн газар хоёр хоорондоо одоо тооцоо нийлээд тусдаа салсан учраас ийм хэмжээний орлого буусан. 


Хоёрдугаарт, Валютын сангаас шаардлага тавиад өмч хувьчлалын орлогыг бол шугамын доор буюу төсвийн тэнцэлд нөлөөлөхгүй. Эх үүсвэр талдаа бүртгэ гэдэг ийм шаардлага тавьсан учраас 177.3 тэрбум төгрөгөөр буусан. Авто бензин, дизелийн онцгой албан татварыг 2017 оны төсөв батлагдсаны дараа Засгийн газар хоёр удаа буулгасан учраас 118.6 тэрбум төгрөгөөр буусан. Бусад жижиг бууралтууд бол 31.7 тэрбум төгрөг байгаа юм. 


Тэгэхээр орлого маань 554.6-гаар нэмэгдээд саяны миний дээр дурдсан шалтгаануудаар 453.5 тэрбум төгрөгөөр буухаар зөрүү нь 101.1 тэрбум төгрөгөөр нэмэгдүүлж оруулж ирсэн ийм тооцоо байгаа. 


Төсвийн алдагдлыг яагаад 9.1 хувь байсныг 10.6 хувь болгов гэж та шүүмжилж байна. Зарлага тал дээр бол бас тодорхой хэмжээний. Валютын сан. Бид нар гол шаардлага нь бол Монгол Улсыг өрийн тогтвортой байдалд оруулах ийм тооцоолол зорилго нэгд тавьсан. Валютын сан, Монголбанк, Засгийн газар хамтраад өрийн тогтвортой байдлын шинжилгээ хийгээд 5 жилээр нэг удаа хийж үзсэн. 10 жилээр нэг удаа хийж үзсэн. Энэ шинжилгээгээр 2022 он гэхэд манай Засгийн газрын өрийн хэмжээ 80 хувиас доошоо орж ирж өрийн тогтвортой байдалд орох юм байна. 


Тулсан өрийн хэмжээ байхгүй болох ийм шинжилгээ хийсэн учраас энэ өрийн тогтвортой байдлыг үүсгэхийн тулд эдийн засгийн хэд хэдэн хувилбарыг явсан. Огцом төсвийн алдагдлыг бууруулах бололцоо бол байсан. Гэхдээ энэ зүйлийг бол Валютын сангаас зөвлөөгүй. Эсрэг зүйлийг нь зөвлөсөн. Яагаад гэвэл яг ийм эдийн засгийн хямралтай цаг үед төсвийн алдагдлыг 1 хувиар бууруулахаар дотоодын нийт бүтээгдэхүүний өсөлт нь 1 хувиар буудаг ийм практик бол дэлхийн бусад улсуудад, энэ хямралтай улс орнууд дээр байгаа учраас эдийн засгийн өсөлтийг чинь огцом бууруулах юм бол улс төрөө даахгүй, нийгмийн эмзэг бүлэг чинь одоо нэрвэгдэнэ гэдэг ийм шаардлага тавьсан учраас эсрэгээ 9.1-ийг, 10.6 хувь болгож нэмэгдүүлэх шаардлага тавьсан. Гэхдээ энэ зөвшөөрлийг 1.5 пунктээр нэмэгдүүлэхдээ зөрүүлээд хэд хэдэн шаардлагыг тавьсан. Тухайлбал, ипотекийн зээлийг, урьд нь гаргасан байгаа ипотекийн зээлийн хүүгийн эргэн төлөлтийн хүүг нь бол одоо энэ чинь мөнгө хэвлэхдээ адилхан. Хуучин байсан Засгийн газрын, Монголбанкны үед хэрэгжүүлж байсан үйл ажиллагаатай ойролцоо байна. Тийм учраас энэ хүүгийнх нь орлого буюу 111.1 тэрбум төгрөгийг төсвийн зардал дээр суулга гэдэг ийм шаардлага тавьсан. Өмч хувьчлалын орлого 177.3 тэрбум төгрөгийг бас орлого тооцохгүй гээд хоёр талаас нь ингээд 177, 111 гэх мэт ийм шаардлагуудыг тавиад үндсэндээ бол төсвийн хуучин тэнцэлтэй явж байгаа. Шинэ тэнцлээр бол яг цаасан дээр…/минут дуусав/


М.Энхболд: - Зочин танилцуулъя. Улсын Их Хурлын гишүүн С.Бямбацогтын урилгаар Ховд аймгийн Нийгмийн Ардчилал Монголын Залуучуудын Холбооны гишүүд Улсын Их Хурлын үйл ажиллагаа, Төрийн ордонтой танилцаж байна. Залуучуудад ажлын амжилт, сайн сайхныг хүсэн ерөөе. 


Д.Тэрбишдагва гишүүнд 1 минут өгье. 


Д.Тэрбишдагва: - Би ч яах вэ зүгээр. Олон Улсын Валютын Сан бол нэг асуудал. Бид өөрсдөө шавхах юмнууд бас байна гэж би хараад байгаа юм л даа. Тухайлах юм бол Төсвийн тухай хуулиар татварын нэмэгдлээр 203 байж байхад 101 болсон чинь 50 хувь буурсныг. Энэ бид үнэхээрийн нөхцөл байдлаа яаж байгаад ингээд орлогоо нэмэгдүүлэх боломж байхгүй юм уу гэж нэгд асуугаад байгаа юм. Нөгөө нэг ийм нэг асуудал байна. 


Энэ хадгаламжийн хүүгээс 10 хувийн татвар авах хугацааг наашлуулж байгаа шүү дээ. Тийм ээ. Энэ бол банкуудаас хадгаламж татах эрсдэлийг тооцож энэ дээр үзсэн юм болов уу? Ер нь тооцоо судалгаа яг энэ  дээр байна уу? Гэнэтхэн одоо 10.0 хувь энэ тэр гэсэн чинь энд чинь гадагшаа гарахгүй одоо бас урсгал нэмэгдэх тийм хандлага байна уу гэж. Нөгөө нэг нь бол би тэр зүгээр орон тоо, төрийн албан хаагчдын орон тоо ингэж жаран хэдэн мянгаар нэмэгдсэн дээр. Түүнтэйгээ ноцолдохгүй тэтгэвэрт гарсан хүмүүсийн оронд нь хүн авахгүй гэдэг чинь ер нь тэгээд логикийн хувьд ерөөсөө нэг ойлгогдож өгөхгүй байна даа. Би одоо тухайлах юм бол цагдаа…/минут дуусав/


М.Энхболд: - Б.Чойжилсүрэн сайд хариулъя. 


Б.Чойжилсүрэн: - Д.Тэрбишдагва даргын асуултад нэмээд хариулъя. Энэ төрийн албан хаагчдын тоог Валютын сан анх тавихдаа бол 20 хувь буюу. Одоо 20 хувь гэхээр 36 мянган хүнээр бууруулаа гээд таны хэлээд байгаа саналыг тавьсан юм. Гэхдээ Засгийн газар нэг нөхцөл байдлыг тооцсон нь яг ийм эдийн засгийн хямралтай үед, ажлын байрны хомсдолтой үед төрийн албан хаагчдыг олноор ажлаас гаргах юм бол, цомхотгол хийх юм бол ажилгүйдэл, ядуурлын түвшинг бол онц хурдтай түлхэх учраас арай дундын хувилбар сонгож л энэ тэтгэвэрт гарсан хүний оронд хүн томилохгүй байя. 4 салбар дээр бол 2 хүний оронд 1-ийг нөхөж томилъё гэсэн ийм санал тавьсан. 


Зүгээр тэр хөдөөгийн 2 эмчийн 1 нь тэтгэвэрт гарахад 1 нь ажиллахгүй байна гэсэн ийм механикаар ойлгож болохгүй. Төсвийн ерөнхийлөн захирагч өөрийнхөө төсөв дотор багтаагаад шаардлагатай газар нь 2 эмчийг нь ажиллуулаад бусад үйлчилгээний албан дээр нь хэмнэлтийг хийх ийм л зарчим баримтална. 


За энэ орлогоо…/минут дуусав/


М.Энхболд: - Т.Аюурсайхан гишүүн. 


Т.Аюурсайхан: - За баярлалаа. Энэ төсвийн, 2017 оны төсвийн тухай хуульд нэмэлт, өөрчлөлт оруулах тухай энэ хуулийн төсөл чинь Төсвийн тогтвортой байдлын тухай хуультай нийцэхгүй байгаа яваад байна л даа. Тэгээд энэ Төсвийн тогтвортой байдлын тухай хуулийг бид нар бас 2016 оны 9 дүгээр сарын 9-нд тусгай шаардлагыг нь энэ тэнцвэржүүлсэн зарлагын дотоодын нийт бүтээгдэхүүнтэй харьцуулах харьцаа нь 9.9 хувь гээд тогтоосон байгаа. Түүнтэйгээ одоогийн хүчин төгөлдөр үйлчилж байгаа хуультайгаа нийцэх ёстой. Гэтэл энэ чинь нийцэхгүй 10.6 хувийн ийм зардал нь дотоодын нийт бүтээгдэхүүнтэй харьцуулсан харьцаа нь ийм болчихоод байгаа юм. 


Тэгээд ингээд болохгүй болоод зардал нь эхлэхээрээ дураараа нөгөө хуульдаа өөрчлөлт оруулаад Төсвийн тогтвортой байдлын тухай хуульдаа өөрчлөлт оруулаад тэр босгыг нь 10.6 болгочихдог. Тэгээд энэ чинь бид нар хэлэлцэхдээ өргөн барьж байгаа таны төсөв чинь, Засгийн газраас. Ерөнхий сайд аа. Төсвийн тогтвортой байдлын тухай хуулийн тусгай шаардлагатай заавал нийцэх ёстой. Хэрвээ нийцэхгүй юм бол Улсын Их Хурал энийг чинь буцаадаг. Хэрвээ буцаахгүйгээр Улсын Их Хурал батлах юм бол Ерөнхийлөгч хориг тавьдаг ийм хуулийн хариуцлагатай эд шүү дээ. Тэгэхэд та оруулж ирээд дураараа өөрчлөлт оруулаад. Дуртай үедээ 9.9 хувь болоод л. Дуртай үедээ 10.6 болгоод л. Тэгээд энэ зардлаа ханаж танаж одоо хүчин төгөлдөр үйлчилж байгаа хуульдаа нийцүүлэх боломж байна уу? 


Хоёрдугаарт, энэ Төсвийн тогтвортой байдлын тухай хуульд заасан энэ Засгийн газрын өр байгаа. Энийгээ бид бас л 2017 онд 85.0 хувь гээд л энийгээ нэмсэн. Энэ хэтэрхий их нэмэгдэж байгаа. 40.0 хувь байсныг нь 2015 онд 58.0 хувь болгосон. Ерөнхий сайд мэдэж байгаа. Одоо оруулж ирээд л 85.0 хувь болгосон. Тэгээд 2017 оны гүйцэтгэлээрээ энэ нь 23.6 тэрбумтай гарах ийм тооцоотой явж байгаа. Тэгээд энэ Валютын сангийн хөтөлбөрт ороод энэ их өр нэмэгдсэнээр энэ тааз чинь 85.0 хувиасаа энэ чинь давчихна. Тэгэхээрээ яах юм. Дахиад энийгээ нэмэх юм уу? Энэ өрийг бол нэммээргүй байна. Өрнөөсөө аль болохоор төлмөөр байгаа байхгүй юу. 


Тэгээд энэ саяын Евро бондын өрийг чинь төлсөн асуудал. Төлсөн гэж яриад байгаа нь үнэнд үл нийцэж байгаа байхгүй юу. Үнэнийг нь хэлж байх ёстой. Энэ чинь төсвийг нь 85.0 хувийг нь одоо 3 хувиар илүү хүүтэйгээр сунгасан байгаа. 88.0 хувийг нь. 12.0 хувийг нь болохоор одоо энэ “Хуралдай” бондынхоо 7.625 хувийн хүүгээр бас сольсон байгаа асуудал байгаа байхгүй юу. /10:10-12:10, Ц.Алтан-Од/

Тэгэхээр өр яаж төлөх юм бэ. Өрөө төлмөөр байна. Төлж байж өрийн дарамтаа буруулмаар байна. Тэгж байж дараагийн өрийнхөө асуудлыг ярихгүй бол энэ чинь хүнд байдалд орлоо. ДНБ-ний өсөлтөө саяхан л төсвөө баталж байхдаа бид нар оны сүүлээр 2017 онд 3.1, 2018 онд 5.1, 2019 онд 7 хувь гэж байгаа байхгүй юу. Тэгээд би асууж байсан юм. Энийг тооцох аргачлал байдаг юм. Экнометрикийн загвараар хийдэг юм. Ямар ч тооцоо судалгаанд хамт байхгүй байна. Яаж тооцсон бэ гэхээр тооцоо байхгүй гэсэн. Цаашдаа анхааръя гэсэн. Одоо энэ бас л байхгүй. Тэгсэн мөртөө ДНБ-ний өсөлт чинь түрүүхэн хэдхэн сарын өмнө ярьж байснаасаа шал өөр болоод 2017 онд -0.2, 2018 онд 1.8, 2019 онд 8.1 гээд өөрчлөгдсөн байгаа байхгүй юу. Тэгэхээр энэ чинь судалгаа тооцоогүй бодлогогүй яваад байгаагийн нэг жишээ нь. Үүний судалгаа тооцоог нь яаж гаргасан юм бэ. ДНБ-ний өрсөлдөөн, ДНБ-нийг тооцох чинь хамгийн чухал. Яагаад вэ гэвэл энэ дээр суурилаад энэ зардал чинь хэдэн хувийг нь эзэлж байна. Засгийн газрын өр нь хэдэн хувь болж байна. Энэ хууль тогтоомжтой нийцэж байна уу гэдгийг нь тооцно. 
Тийм учраас Ерөнхий сайд та энэ ДНБ-ний энэ өсөлтөө ямар аргачлалаар яаж тооцсон бэ? Судалгаа тооцоо нь хаана байна вэ. Тэгээд энэ бодлогын нэгдлээ яагаад хангахгүй байна аа. Энэ хоёр сарын өмнө гэхэд л бид нар яваад татвар нэгийг ч нэмэхгүй гээд хүүхдүүдээ алагчлахгүй бүх мөнгийг өгнө гээд л амлаад ингээд явсан. Тэгээд одоо болохоор сая тойрог дээр очоод ажиллахаар дахиад эргээд за яах вэ тэр хавтгайрч байгаа халамж байх ёсгүй гэдэг дээр санал нэг байгаа. Тэгээд тэрийг анхнаасаа яагаад тэгж болоогүй юм бэ. Онцгой албан татварыг хоёр удаа бууруулж бууруулчхаад одоо нэмнэ гээд. Тэгвэл анх нэмэх байсан бол яагаад бууруулсан юм бэ. 
М.Энхболд: -Аюурсайхан гишүүнд 1 минут өгье. 
Т.Аюурсайхан: -Тэтгэврийн нас гэхэд малчдын тэтгэврийн насыг нь 5 насаар бууруулаад хүнд нөхцөлд за ойлгож байна. Бид нарыг хүнсээр хангаж байгаа. Гэтэл өөр хүнд нөхцөл дээр ажиллаж байгаа зөндөө л иргэд байгаа шүү. Тэд нарыг тэгвэл таван насаар нэмж байдаг. Нэг хэсгийг нь хасаад л нэг хэсгийг нь нэмээд л. Тэр дөрвөн салбар дээр тэр 1 хувь татвар болгох цаг нь болоогүй байсан байхгүй юу. 2018, 2019 оноос болгоё хэн ч тэрийг шаардаагүй байхад нэг хэсэг татвараа 90 хувиар хөнгөлдөг. Нэг хэсгийг нь болохоор нэмнэ гээд л байж байдаг. Тэгээд энэ төсвийн зардлаа бууруулах боломжтой байна. Энэ 2003 тэрбумыг 2017 онд 7 төрлийн татвараар нэмнэ гэж байгаа юм. Энийг нь зөвхөн энэ зардлаа ерөнхийлөг захирагч нарын зардлыг 1.2 хувиар бууруулахад л болж байгаа байхгүй юу. Ийм мэт арга хэлбэрээ яагаад хийж болохгүй байна. 
М.Энхболд: -Чойжилсүрэн сайд хариулъя. 
Б.Чойжилсүрэн: -Аюурсайхан гишүүний асуултад хариулъя. Үнэхээр төсвийн тогтвортой байдлын тухай хуульд өөрчлөлт оруулахаар оруулж ирсэн. Тэгэхгүй бол энэ хуульд өөрчлөлт оруулахгүй бол таны ярьж байгаагаар төсвийн тодотголыг буцаах тийм магадлалтай байгаа учраас бид нар дагалдуулж өргөн барьсан. Төсвийн хүрээний мэдэгдлийг дагуулаад. Зарим нэг хүмүүс шүүмжилж байгаа нь үнэн. Төсвийн тогтвортой байдлын тухай хууль биш төсвийн тогтворгүй байдлын тухай хууль гэж ийм шүүмжлэл нийгэм дунд байгаа нь үнэн. Харамсалтай нь 2010 оны 6 сарын 24-ний өдөр энэ хууль батлагдсанаас хойш түрүүчийн Засгийн газрууд маань энэ хуулийн хязгааруудад байсан бүх нөхцөлүүдийг зөрчөөд таван төсөвтэй болоод энэ санхүүгийн сахилга бат алдагдсанаас болоод яг өнөөдөр бол 2016, 2017 оны тухайд бол урьдчилан таамаглахад хэцүү ийм нөхцөл байдал үүссэн учраас одоо энэ хуульд өөрчлөлт оруулж байгаа. Та үүнийг асууж байх шиг байна, 2017 оны төсөв батлуулахдаа алдагдлыг 9.1 хувьтай оруулж ирсэн одоо 10.6 хувьтай болоод нэмэгдүүллээ гэдэг нь. Сая би Тэрбишдагва гишүүний асуултад хариулахдаа бас энийг хэлсэн. Яагаад вэ гэвэл валютын сангаас бол өрийн тогтвортой байдлыг үүсгэх нь гол зорилго байсан учраас хоёрдугаарт бид нар эдийн засгийнхаа өсөлтийг аль болох агшаахгүйгээр өсөлтийг нэмэгдүүлэх шаардлага байсан энэ эдийн засгийн тооцоолол аргачлалын хүрээнд 9.1 байсныг 10.6 хувь болгож валютын сантай зөвшилцөж оруулж ирж байгаа юм. Өрийн тухайд бол тэр төсвийн тогтвортой байдлын тухай хуулиудын хязгаарыг давахгүйгээр явж байгаа. Сая бол 3 сарын 21-нд төлөх ёстой байсан Хөгжлийн банкны евро бондыг бид нар Засгийн газрын бондоор сольж өгсөн. 476 сая доллартай тэнцэх хэмжээг нь бол хуучин бондуудад нь үлдэж байгаа тэр 104 орчим сая долларыг нь шинэ бонд гаргаад сольж өгсөн ийм арга хэмжээ болсон. 
Эдийн засгийн өсөлтийг тооцох тал дээр бол бид нар валютын сантай нэлээд удаан хугацаанд бас зөвшилцөж явсан. 2017 оны эдийн засгийн өсөлт төсөв дээр бол эдийн засгийн өсөлтийг 3.1 хувиар тооцож оруулж ирсэн. Гэхдээ сая тодотгол дээр бол эргээд болгоомжтой байя аль аль талдаа Тавантолгой төсөл, төмөр зам,  цахилгаан станцтай гэнэ энийг бол төсвийн нөлөөллийг 2017 онд эхлүүлсэн ч гэсэн ажил нь гүйцэд эзэмшиж чадахгүй бол нөлөөллийг нь 2018, 2019 онуудаар тооцож оруулж ирсэн учраас эдийн засгийн өсөлтийг бууруулж тооцож оруулж ирсэн. 
М.Энхболд: -Улсын Их Хурлын гишүүн Тогтохсүрэн, Чинзориг, Содбаатар нарын урилгаар Өвөрхангай аймгийн залуучуудын холбооны гишүүд Улсын Их Хурлын үйл ажиллагаа, Төрийн ордонтой танилцаж байна. Залуучуудад ажлын амжилт сайн сайхныг хүсэн ерөөе. 
Б.Энх-Амгалан гишүүн асуултаа асууя. 
Б.Энх-Амгалан: -Засгийн газар бас хүнд нөхцөлд чамлахааргүй бас амжилт гаргалаа. Чалкогийн өрийг төлөөд дууслаа. Баруун цанхаа ашиглалтад оруулчихлаа. Бас нүүрсний үнэ хорин хэдээс дээшээ өсөөд 71.5 долларт хүрчихлээ. Хатан туулаа аврах маш том зоригтой шийдэл гаргачихлаа. Энэ Эрдэнэт мал сүргээ эрүүлжүүлэх аймгуудад мал эмнэлгийн цэг төвүүд байгуулах энэ ажлуудыг бас нэлээд эрчимжүүлчихлээ. Та бүхэнд бас энэ хэсэг дээр чинь бол бас сайн ажлууд хийсэн байна гэж баяр хүргэмээр байна. Тэгээд нэг 7 төрлийн төсвийн орлого нэмэгдүүлэх ийм татварын асуудал орж ирж байгаа юм байна. Энэ импортын тамхины гаалийн татварыг нэмэгдүүлэх асуудал болж байна. Согтууруулах ундаа тамхины онцгой албан татварыг нэмэгдүүлэх суудлын авто  машины онцгой албан татварыг нэмэгдүүлэх энэ бол болж байна. 
Авто бензиний онцгой албан татварыг буулгах шийдвэрийг үе шаттай нэмэгдүүлэх буцаах тухай энэ асуудлыг та бүхэн судалж үзсэн үү. Энэ нөгөө өргөн хэрэглээний барааны үнэ өсөх ийм нөхцөл уруу түлхчихгүй юу. Валютын ханш нэмэгдэх, төгрөгийн ханш сулрах инфляцыг хөөрөгдөх ийм юм уруу орчихгүй юу. Энэ дээр ямар судалгаа хийсэн бэ. Энийг нэг хариулж өгөөч. Уг хүний хадгаламжийн хүүг 10 хувиар нэмэгдүүлэх тухай асуудал яригдаж байна. Хугацааг нь наашлуулах тухай асуудал яригдаж байна. Энэ нийт хадгаламжийн 71.5 хувь нь хүн амын нэг хувьд байна гэдэг асуудал яриад байх юм. Тэгэхээр энэ чинь эргүүлээд хадгаламжид хатах асуудал яригдвал яана. Мөнгөө татаж аваад эргээд үл хөдлөх хөрөнгө болгоод нөгөө төсөвлөж байсан орлого тасрах хэмжээнд хүрвэл яана. Энийг тооцсон юм байна уу. Нэг хариулж өгөөч. 
Тэтгэврийн насны өөрчлөлтийн тухай ярьж байна. Гэтэл судалгаагаар сая Сангийн сайд хэллээ. Монгол эр хүний дундаж наслалт 64.7 байна гээд байдаг. Дундаж наслалт 64.7 байхад бид нар 65 болгоно гэдэг логикийн хувьд зөв үү. Энэ маань заавал ингэж нэмэгдүүлэх шаардлага хэрэгцээ байв уу. Энийг өөр аргаар нөхөх бололцоо байгаагүй юм уу. Төсвийг хэмнэх орон тоог цомхотгох төрийн албан хаагчдыг чадавхжуулах ингэснээр хэчнээн төгрөг хэмнэгдэх вэ? Нэг тоо хэлж өгөөч. 6 дугаарт хариуцлага сахилга батыг яаж сайжруулах вэ. Өмнө нь би гурав дахь удаагаа хэлж байсан. Одоо дахиад хэлж байна. Алдагдсан мөнгөө эргүүлж авах талаар юу хийх вэ. Концессоос, векселиэс, бондоос, Хөгжлийн банкнаас, Монгобанкнаас бөөн мөнгө гараад явсан. Яах вэ аудит орж байгаа юм байна. Тэгэхдээ энэ аудит дотоод аудит орж байна уу, эсвэл олон улсын валютын сангийн аудит орох юм уу. Хэрвээ эндээс гарч ирсэн хүмүүсийг тодорхой хэмжээгээр хуулийн хариуцлага татах гэхээр шүүх дээр очоод буцах эсвэл суллах ийм асуудал гарч байна гэж Хууль зүйн сайд сая хэлж байна. 
Тэгэхээр хэрвээ ийм асуудал гараад байвал шүүхийн тухай хуульд өөрчлөлт оруулах тухай хуулийн төслийг Засгийн газар Улсын Их Хуралд өргөн мэдүүлэх үү. Ийм асуудлыг асууя. Оффшорчдыг Засгийн газар эрэн сурвалжлах уу. Жишээлбэл одоо оффшор бүсэд Монгол Улсад хэчнээн иргэн данстай байна вэ. Энийг ирэн сурвалжлах уу. Эргүүлж авах талаар ямар арга хэмжээ авах вэ. Хэрвээ эх үүсвэрээ тодорхойлж чадахгүй бол энэ мөнгийг буцааж татан авах бололцоо манай улсад байгаа юу. 
Валютын орлогоо нэмэгдүүлэх гадаад худалдааны эргэлтийг нэмэх, үндэсний үйлдвэрлэлээ дэмжих талаар ямар бодитой арга хэмжээнүүд авах вэ. Татвараа нэмсний нөгөө талаар. Энэ талаар тодорхой мэдээллүүд өгөөч. 
Данс нь улайсан энэ төрийн сан хөмрөгөө нэмэгдүүлэх хуримтлалын сан бий болгох тал дээр бодитой ямар ажлууд зохиох вэ. Энэ ирээдүйн сан хөрөнгө тогтворжуулалтын сан энэ зүйлүүдээ яаж нэмье гэсэн ийм бодолтой байна вэ. Энэ талаараа хариулт өгнө үү. Баярлалаа. 
М.Энхболд: -Чойжилсүрэн сайд хариулъя. 
Б.Чойжилсүрэн: -Энх-Амгалан гишүүний асуултад хариулъя. Бидний хийсэн ажлыг үнэлж байгаад талархаж байна эхний ээлжинд. Авто бензиний татварыг Засгийн газар байгуулагдсанаас хойш гурван удаа буулгасан байгаа. Тэрний сүүлийн хоёр бууруулсан бууралтыг эргээд сэргээ. Эхнийх нь 7 сарын 1-нээс, дараагийнх нь 10 сарын 1-нээс буцааж сэргээе гэсэн ийм шаардлага тавьж байгаа. Зүгээр энэ шаардлагыг тавихдаа нэг зүйлийг үндэслэж байна лээ. Танай улсад 1 л шатахууны үнэ 65 цент байна. Америк доллараар үнэлээд явахаар. Хойд ОХУ чинь 67 цент байна. БНХАУ-д 1 доллар байна. АНУ-д энэ тоо 71 цент байна. Тэгэхээр та нар бол ийм эдийн засгийн хямралтай байж ийм татаас өгч байгаа чинь хир зөв юм бэ гэсэн ийм логик болзлыг тавьсан. Энэ хүрээнд явах байх. Гэхдээ хилийн үнэ онцгой албан татварыг буцаана, нэмэгдүүлнэ гэдэг нь шатахууны үнэ шууд нэмэгдэнэ гэсэн үг биш. Хилийн үнэ бол жишээлбэл сүүлийн саруудад бол 15, 20 доллараар буусан учраас жижиглэнгийн үнэд нөлөө үзүүлэхгүй байх болов уу гэсэн найдвар горьдлого байна. 
Хадгаламжийг татвал яах вэ гэсэн ийм эрсдэл байна. Иймэрхүү эрсдэл гарахыг үгүйсгэхгүй. Гэхдээ ерөнхийдөө Монголбанк манай яамнаас санхүүгийн хүмүүс сууж судалгаа хийсэн гайгүй болов уу, 10 хувийн татвар бол төлөх ийм сэтгэлзүй ухамсар байх ёстой гэж бодож байгаа. Одоо яг бодит салбарт байгаа бизнес эрхлэгчид бол жилийн 15 хувийн ашиг олж чадахгүй байгаа нь үнэн шүү дээ. Тэгэхээр энэ мөнгийг зөвхөн банкинд хадгалуулаад 15 хувийн хүүгийн ашиг олоод татвар төлөхгүй яваад байх юм уу. Жилдээ нэг 15 хувийн бизнес хийгээд ашиг олно. Энэ хоёр бол тэс ондоо зөрөөтэй юман дээр бид нар энэ бодлогыг халахгүй бол бодит салбар банкнаас мөнгөө татах юм бол бодит салбар уруу хөрөнгө оруулах байх гэсэн ийм гаргалгаа бас судлаачид танилцуулж байна лээ. Энэ тэтгэврийн насны тухайд бол янз бүрийн юм ярьж байгаад бүх дэлхий нийтийг хамарсан ийм хандлага явж байгаа. Нийт манайх шиг ийм хөгжиж байгаа улс орнууд бол бүгдээрээ энэ шилжилтийг хийгээд эхэлсэн явж байна. Ойролцоогоор бүгдээрээ 65 настай тэтгэвэрт гарна гэсэн юу байна. Энэ 65 насанд тэтгэвэртээ гарах болох энэ 2027 онд жишээлбэл эрэгтэй хүний дундаж наслалт бол ойролцоогоор 70 нас даваад явчих юм билээ. 
Зүгээр сонирхуулаад хэлэхэд анх 1958 онд тэтгэврийн систем анх бий болж байсан тэр цаг үед Монголчуудын дундаж наслалт эрэгтэйчүүдийн хувьд 46.7, эмэгтэйчүүд нь 50.2 настай байсан. Гэтэл тэтгэврийг бол эрэгтэй нь 60 настай, эмэгтэй нь 55 настай тогтоож байсан юм билээ. Энэ хариуцлагыг яаж сэргээх вэ гэж байна. Энэ дээр бол олон цогц арга хэмжээ авах байх. 
Миний танд хариулах хугацаа бага байгаа учраас түрүүчийн гишүүдийн асуулттай давхацлаа гэж үзээд би тантай энэ асуултыг чинь алгасаад явахад та уучлаарай. 
Оффшорчдыг Засгийн газар эрэн сурвалжлах уу гэдэг тал дээр Хууль зйн сайд тодорхой хариулт өгөх байх. Би Хууль зүйн сайдад энэ асуултад бичгээр хариулт өгөөч гэж дамжуулъя. 
Валютын орлогыг нэмэгдүүлэхийн тулд л энэ алдагдсан макро тэнцвэрүүдийг эргэж сэргээхийн тулд хөтөлбөрт орох шаардлагатай болсон гэдгийг та ойлгож байгаа учраас бид та бүхэнд цуг хамтраад энэ асуудлыг хэлэлцээд сууж байна. Тогтворжуулалтын санг бол валютын сантай тохирохдоо төсвийн алдагдал чинь ДНБ-ний 2 хувь буюу түүнээс бага болсон тохиолдолд тогтворжуулалтын санд мөнгө хуримтлуулж эхэлье гээд энийг бол 2023 оноос жишээлбэл дараа жилээс нь төсвийн алдагдал -2 хувиас доошоо орсон нь энэ нөхцөлд бол түүний дараа жилээс төсөв тогтворжуулалтын санд мөнгө хуримтлуулж эхэлье гэсэн ийм шинэ шийдвэр гарсан учраас 2023 оноос эхлээд тогтворжуулалтын санд мөнгө хуримтлуулах ийм хуулийн төслийн өөрчлөлт оруулж ирсэн байгаа. 
М.Энхболд: -Зочин танилцуулъя. Улсын Их Хурлын гишүүн Цогзолмаагийн урилгаар Архангай аймгийн Нийгмийн ардчилал Монголын эмэгтэйчүүдийн холбооны гишүүд Улсын Их Хурлын үйл ажиллагаа төрийн ордонтой танилцаж байгаа юм байна. Эмэгтэйчүүдэд ажлын амжилт сайн сайхныг хүсэн ерөөе. 
Ж.Энхбаяр гишүүн асуултаа асууя. 
Ж.Энхбаяр: -Сангийн сайдаас хэдэн асуулт байна. Засгийн газрын дотоод үнэт цаасны бондын өрийн хэмжээ хэд байна вэ. Он гараад 700 гаруй тэрбумаар нэмчих шиг боллоо. Одоо хэд хүрчхэв. Дөрвөн их наяд нэлээд л хол давж байх шиг санагдах юм. Энэ нь ДНБ-ний хэдэн хувийг эзэлж байна. 2017 оны төсвийн тодотголд дотоодын энэ бондтой холбоотой өрийн үйлчлэлд ер нь гадаад өртэй холбоотойгоор нийт төсвийн орлогын хэдэн хувийг бид Монгол Улс өрөнд төлөх вэ тэр тоо хэрэгтэй байна. 
Сая Засгийн газар шийд гаргаад Эрдэнэтийн 49 хувийг төрийн мэдэлд авсан гээд ТУЗ-ийг нь өөрчлөөд удирдлагыг нь сольж байх шиг байна. Үүнтэй холбоотой 400, 500 сая долларын асуудал байгаа. Энэ төсвийн хаана туссан бэ. Хайгаад олсонгүй. Энийг ямар арга замаар шийдвэрлэх гэж байна вэ. Нэгэнт хүний юм авсан бол мөнгийг нь өгч таарна. Тэр төсвийн ямар зүйл заалтууд орж яваа вэ гэдгийг асууя. Тэгээд эдийн засгийн уналт зогслоо гэж байна. Сангийн сайд маань мэдэгдэж байна. Гэтэл төсвийн хүрээний энэ бичиг цаасан дотор ДНБ-ний бодит өсөлтийн хэмжээ -0.2 гэж орж ирж байна. Эдийн засаг өсөхгүй гэсэн үг. Уналт зогсоогүй байна. Хасах байна үзүүлэлтийг ханга гэсэн тоо өгсөн байна. Бид батлахдаа 3.6 билүү, 3.3 хувийн эдийн засгийн өсөлтөөр баталсан байсан төсөв -0.2 болж эдийн засаг унасан тооцоог оруулж ирэх юм. Энэ уналт өсөлт хоёрын юмыг нэг тайлбарлаад өгөөч. Хэрвээ эдийн засаг тогтвортой болсон уналт зогссон бол татвар нэмэх шаардлага байхгүй. Ялангуяа бид нар зүүний баримжаатай улс төрийн хүчний хувьд Засгийн эрх барихдаа нэгэнт хүрсэн нийгмийн халамж баталгааг бууруулсан аливаа хууль тогтоомж гаргах нь өөрөө дотооддоо ч тэр гадна ч тэр сөрөг мессежүүдийг бий болгодог. Энэ хэдэн зүйлийн тайлбарыг авъя. 
Дараа нь 1 минутаа авъя. 
М.Энхболд: -Чойжилсүрэн сайд хариулъя. 
Б.Чойжилсүрэн: -Энхбаяр гишүүний асуултад хариулъя. Засгийн газрын өрийн үлдэгдлийн талаар тооцооллыг хийж та бүхэнд төсвийн тодотголын материал дээр тараасан байгаа. Засгийн газрын дотоод өрийг 2017 оны тодотголоор нь 12 сарын 31-ний байдлаар 5 их наяд 187.2 тэрбум төгрөгтэй тэнцэхүйц ийм хэмжээнд хүрсэн байхаар тооцоолсон. Үүнээс дотоодын үнэт цаасны хэмжээ 4 их наяд 396.9 тэрбум төгрөг байхаар концесс бол 790.3 тэрбум төгрөг бүртгэгдэхээр ийм тооцоо гарсан. Засгийн газрын гадаад өрийн хэмжээ бол өнөөгийн үнэ цэнээр 16 их наяд, 554.6 тэрбум төгрөгтэй тэнцэхүйц байхаар үүнээс үнэт цаас нь 6 их наяд 957.3 тэрбум, зээл нь 9 их наяд, 597.3 тэрбум төгрөгтэй байхаар тооцож оруулж ирсэн. Шинээр гаргах үнэт цаасыг тооцсон. Жишээлбэл 2018 оны 1 сарын 5-нд Чингис бондын эхний 500 сая доллар 2018 оны 5 дугаар сарын дундуур …..бондын 1 тэрбум юанийн төлбөр төлнө. Энийг 2017 оны төгсгөлөөр бид нар Улсын санхүүгийн зах зээл дээр шинэ бонд гаргах байдлаар оруулсан учраас энэ орон зайг тооцож төсвийн тодотголд суулгасан. 
Эрдэнэтийн 49 хувийг ямар эх үүсвэрээр худалдаж авах вэ гэсэн ийм асуулт байна. Төсөв дээр бол энэ 49 хувийг худалдаж авах эх үүсвэр тодотголоор суулгаагүй юм. Та зөв харсан юм байна. Төсвийн тодотгол дээр байхгүй суухгүй байгаа. Хэлэлцээр явж байгаа. 49 хувийг эзэмшигчидтэй хэлэлцээр явж байгаа. Уналт өсөлт хоёрын тухайд бол урд нь гишүүдийн асуултад хариулсан. Дахиад нэмээд хариулъя. 2017 оны батлагдсан төсвөөр бол эдийн засгийн өсөлтийг бид нар 3.1 хувьд хүргэнэ гэж ийм тооцоолол оруулж ирсэн. Улсын Их Хурал баталж өгсөн. Таван толгойн ордыг төмөр замтай хийнэ, цахилгаан станцтайг нь явуулна. Оюу толгойн хоёрдугаар ээлжийн хөтөлбөрийг эрчимжүүлнэ гэсэн ийм тооцооллууд явсан. Сая валютын сантай тооцож тодотголыг боловсруулахдаа бол нэлээд тийм болгоомжтой байя. 2017 онд том төслүүдийг эхлүүлэх боловч төсөвт үзүүлэх нөлөөллийг нь 2018, 2019 он уруу шилжүүлж тооцсон учраас эдийн засгийн өсөлт -0.2 хувьтай гаргаж ирсэн гэдгийг хэлье. Гэхдээ бид нар нэгэнт болгоомжтой тооцоолсон учраас 2018 оны, 2, 3 дугаар улирал бол эдийн засгийн уналтыг зогсоогоод авсан. Одоо тогтворжилтын цаг үе зарцуулагдах байх. 
2017 оны 4 дүгээр улирлаас бол эдийн засгийн сэргэлт, өсөлтүүд гарах байх. Бодит гүйцэтгэлээр ойролцоогоор 2 орчим хувьтай гарчих болов уу гэсэн найдлага хүлээлт бий. 
Энэ татвар нэмэх шаардлага байхгүй гэсэн ийм шаардлага байна. Бид Засгийн газар бас татварыг нэмье гэсэн тийм бодлого нэгдүгээрт бариагүй. Олон улсын валютын сангаас хөтөлбөр хэрэгжүүлэхэд тавьсан шаардлага болзлууд нь 34, 35 орчим төгрөгийн болзол тавьсан. Үүн дотор оруулж ирсэн татваруудыг бид нар оруулж ирж байгаа. 
М.Энхболд: -Энхбаяр гишүүнд 1 минут өгье. 
Ж.Энхбаяр: -Энэ Засгийн газрын үнэт цаасны иргэдээс татан төвлөрүүлж байгаа арилжааны банкуудаас татан төвлөрүүлж байгаа мөнгөний хэмжээ үндсэндээ 4.3 их наяд. Бид нар Монгол Улсын эрхэлж байгаа мөнгөний бараг 1/3-ийг засаг аваад хэрэглэж байгаа буюу төсвийн алдагдлаа төсвийн санхүүжилтээ зарцуулаад байгаа юм. Тэгээд энэ 16 хувийн хүүтэй Засгийн газрын өндөр үнэтэй бонд өөрөө Монголын эдийн засагт сөрөг нөлөө үзүүлж байна гэж боддог хүн байгаа юм л даа. Арилжааны банкууд үүнээс илүүгээр мөнгө татан төвлөрүүлээд аж ахуй бизнес эрхэлж байгаа улсуудад үүнээс илүү хүүтэйгээр мөнгө өгөх болоод байгаа. Энэ чинь өөрөө эдийн засгийн өсөлт -0.2 гэдэг тоотой үед Монголд 2017 онд эдийн засаг бизнес явахгүй л гэсэн үг. Тэгээд яаж нүүрснээс бусад салбарыг яаж хөдөлгөх вэ гэдэг бодлого чинь энэ дээр гацаад байгаа юм. Бизнест мөнгө байхгүй. Бүх мөнгийг засаг 16 хувийн хүүтэй …/минут дуусав/.
М.Энхболд: -Чойжилсүрэн сайд. 
Б.Чойжилсүрэн: -Энхбаяр даргатай би санал нэг байгаа юм. Одоо бид нар ингээд 15-17 хувийн хүүтэй дотоод үнэт цаас авч төсөв санхүүжилт явахаар бодит салбар уруу ордог эх үүсвэрийг бид нар татаж байгаа нь үнэн. Ийм учраас бид нар одоо хөтөлбөрт тохироод явна. Хөтөлбөрт тохирсон тохиолдолд бид нар магадгүй цаг хугацааны баримжаагаар 4 дүгээр сарын эхний хагаст тодотголыг батлуулах юм бол 4 дүгээр сарын сүүлээр олон улсын валютын сангийн захирлуудын зөвлөл хуралдах юм байна. 5 сарын дундуур эхний техникийн баг бид нарт шинжилгээ хийнэ. Тэгэхээр валютын сан болон бусад донор орнуудаас авах төсвийн дэмжлэг бол 6 дугаар сар гарч орж ирэх гээд байгаа юм. 
Ингээд валютын сангаас авчих юм бол бид нар 2 хүрэхгүй хувьтай янз бүрийн олон төрлийн томьёогоор бодогдож байгаа энэ валютын сангийн бакейж санхүүжилтийн хүрээнд авсан мөнгөөр санхүүжүүлээд эхлэхээр бид нар тэр цагаас хойш дотоодод бонд гаргахаа болино.
М.Энхболд: -Хүрэлбаатар гишүүн асуултаа асууя. 
Ч.Хүрэлбаатар: -Олон улсын валютын сантай хөтөлбөр байгуулъя гээд орж ирж байгаа Засгийн газарт бол талархал илэрхийлмээр байна. Гэхдээ оруулж ирсэн энэ төсөв хэлэлцээр бол туйлын муу болжээ. Бид нар өнгөрсөн оны 8 сараас хойшоо валютын сантай хөтөлбөр байгуулаач гэдгийг бол зөндөө хэлж шахсан. Тэгээд 580 сая бондын төлбөр төлөхтэй тулгаад олигтой тохироогүй хөтөлбөр оруулж ирж байгаад харамсалтай байна. Уг нь 8 сараас нөхцөл байдал өөр байх үед энд ороод хэлэлцээд явсан бол арай өөр хөтөлбөр хэрэгжүүлж орж ирэх босго боломжтой байсан болов уу гэж үзэж байгаа. Гэхдээ энэ дээрээс ойлгомжгүй зүйлүүд байна. Яагаад эдийн засаг 2017 онд унана гэж тооцож байгаа юм. Эдийн засаг унана, уналт үргэлжилнэ гэж яаж та нар тооцож оруулж ирж байгаа юм бэ. Бид нарын баталж өгсөн төсөв дээр чинь эдийн засгийг 3.6 хувиар өсгөнө гэж оруулж ирсэн шүү дээ. Тэгээд том төслүүд явахгүй юм уу. Эдийн засаг уруу гарах гол гарах тэр гарц уруугаа зах зээл уруу гардаг тэр төмөр зам яагаад явахгүй байгаа юм бэ. 
Яахаараа ганцхан тэр бэлэн байгаа Гачуурт гэдэг ордноос өөр юм байхгүй байгаа юм бэ. Яагаад өмч хувьчлалуудыг зогсооно гэж ярьж байгаа юм бэ. Тэгээд юу ч хийхгүй зээл авна, концесс авна гэдэг ийм төсөв оруулж ирэх юм бол энэ улс чинь эдийн засгийн өсөлт чинь -0.5 биш. Түүнээс доошоо. Татвар нэмнэ, том төслүүд хөдлөхгүй. Төслүүдийг хөдөлгөхгүй гэж та нар валютын сантай тохирсон юм уу. Төмөр зам барихгүй гэж тохирсон юм уу. 
2017 онд бид нарын баталсан төсөв бол эдийн засгийн өсөлтийг 3.6 орлого нь өндөр, зардал нь одоогийн та нарын оруулж ирснээс бага. Ийм төсөв баталж өгөхөд эдийн засгийн өсөлтийг нь багасгаад орлогыг нь хасаад зардлыг нь нэмээд ороод ирсэн байгаа. Яагаад вэ. 
Хоёрдугаарт энэ Хөгжлийн банкны хэлэлцээрийг хийснийг би мэдэж л байна л даа. Туйлын хариуцлагагүй хийгээд Улсын Их Хурал 12 цагийн дотор 13 өөрчлөлтийг оруулж байсан. Их Хурлын санаачилгаар шүү. Засгийн газрын санаачилгаар биш. Тиймэрхүү маягаар хэлэлцээр хийсэн бол болохгүй шүү дээ. Тиймэрхүү юм зөндөө л байгаа. 
Дараагийн асуудал. Баахан хөрөнгө оруулалт нэмсэн байна. Үзэхээр 2016 онд Засгийн газар гаргаад санхүүжүүлэх ажлуудаа хийгээгүй он дамжуулж оруулж ирж байгаа. Өөрөөр хэлбэл 2016 оны төсвийг бид нар тодотгоод батлаад хэлэлцээд баталж өгсөн тэр хөрөнгө оруулалтын ажлуудыг тухайн онд нь хийж дуусгах хуультай. Гэтэл тэрийгээ тэр онд нь хийлгүйгээр он давуулаад оруулж ирж байгаа.
Тэр ондоо хийх ёстой биз дээ. Тэр дүнг яагаад тэр онд нь хийхгүйгээр оруулж ирж байгаа юм бэ. Тэр дүнгий нь хэлээд тайлбарыг нь хэл. Дандаа бүх дүн нь тайлбартайгаа жагсаалттайгаа байж л байгаа юм л даа. Гэхдээ та бүгд яагаад хуулийн дагуу 2016 хийсэн. 2016 онд багтахааргүй байсан бол та нар оруулж ирэхгүй л байсан шүү дээ. 
М.Энхболд: -Чойжилсүрэн сайд хариулъя. 
Б.Чойжилсүрэн: -Хүрэлбаатар даргын асуултад хариулъя. Одоо хэлэлцээр муу хийж гэж та дүгнэж байна. Магадгүй таны дүгнэлт таныхаар байх. Бид бас шүүмжилж байгаа шүүмжлэлийг хүлээж авч байна. Гэхдээ таныг Засгийн газрын Хэрэг эрхлэхийн дарга байсан 2011, 2012 онд хэрэгжүүлсэн Stand by хөтөлбөрийн нийт санхүүжилт 280 сая доллар байсан юм билээ. Тэр үед өрийн тогтвортой байдал үүсгэх шаардлага гараагүй байсан юм билээ. Энэ хөтөлбөр бол 5.6 тэрбум долларыг 6 эх үүсвэрээс бүрдүүлээд хооронд нь санхүүжилтийг босгоход тодорхой хэмжээний цаг орсныг та Хүрэлбаатар гишүүн бас харгалзаж үзээч гэж танд учирлаж байна. 2010-2011 оны Stand by хөтөлбөр 280 сая долларын санхүүжилттэй энэ хөтөлбөр 5.5-5.6 тэрбум доллар болох энэ хугацаанд бас харьцангуй богино хугацаанд ийм хэмжээний олон талт эх үүсвэрүүдийг босгоход цаг орсон гэдгийг та бас зөв ойлгооч. 
Хоёрдугаарт түрүүчийн Засгийн газар маань валютын сантай хөтөлбөр тохирч яваад эцсийн мөчид буцсан учраас валютын сан маань Монголчуудыг худлаа хэлдэг гээд бид нар уруу ирж өгөхгүй Монголчуудад итгэхгүй бас тухайлбал эхний 2 сарыг өнгөрүүлсэн гэдгийг та бас мэдэж байгаа байх. Энэ эдийн засгийн өсөлтийг оруулж ирэхдээ батлагдсан төсөв дээр 3.1, одоо оруулж ирэхдээ бол -0.2 оруулж ирсэн. Шалтгаан нь бол валютын сан бол төсвийн тодотголыг хийхдээ та бүхэнд болгоомжтой нөөцтэй тооцоолчих. Хасах хувьтай байхгүй бол бид нар захирлуудын зөвлөлөөр эдийн засгийн өсөлт нь нэмэхтэй байх үед Захирлуудын зөвлөлөөр батлуулахад бас хэцүү гэдгийг ажлын хэсгийнхэн ярьсан учраас -0.2 гэж явсан. Бодит хүлээлтээр 2 орчим хувийн эдийн засгийн өсөлт гарах болов уу гэсэн таамаглал байгаа. Аль аль талдаа л болгоомжтой тооцсон, нөөцтэй эдийн засгийн өсөлтийн. 
Яагаад өмч хувьчлал явахгүй юм бэ гэсэн өмч хувьчлалуудыг явна. Гэхдээ валютын сангийн аргачлалаар бол төсвийн орлого талд чинь тавихгүй шугамын доор буюу эх үүсвэрийн чинь нэмэгдүүлэхэд тавья гэдэг шаардлага тавьсан учраас доод талд нь бичиж оруулж ирсэн. 6 аж ахуйн нэгжийг одоо мөрдөгдөж байгаа Төсвийн тухай хуулиар хувьчлахаар байгаа юу. Төрийн банкийг бол энэ 2017 онд тодотголоор хувьчлахаа больё гэж оруулж ирсэн. Яагаад гэвэл бид нар хувьчлалын бэлтгэл  ажил хийгээд явахаар 2017 онд хувьчилснаас 2018 онд хувьчлах юм бол Улсын төсөвт орох орлогын хэмжээ үнэлгээ бас магадгүй 50 хувиас дээш гарах боломж байна гэсэн ийм судалгаа гарсан учраас төрийн банкийг 2017 онд хувьчлах объектын жагсаалтаас хасаж оруулж ирнэ. Том төслүүдээ бол бүгдийг нь хөдөлгөнө. Эсрэгээр валютын сан бол бүгдийг нь эрчимжүүлж хөдөлгө гэж байгаа. Хөдөлгөхдөө эдийн засагт эдийн үзүүлэх нөлөөлөл, төсөвт үзүүлэх нөлөөллийг нь бол 2018, 2019 он уруу тооцъё. 2017 бол одоо гурван сар явчихлаа. Бэлтгэл ажил чинь дутуу байна. Эдийн засагт нөлөөлөх нөлөөлөл нь бага учраас ингэж тооцсон. Хөгжлийн банкны хуулийн тухайд бол валютын сантай тохироод оруулж ирсэн ийм өөрчлөлтүүд байгаа. Их Хурал дээр холбогдох өөрчлөлтүүдийг хийгээд одоо бол Хөгжлийн банкны батлагдсан хууль бол валютын сантай хэлэлцээр явуулахад ямар нэгэн зөрчил үүсэхгүй байгаа гэдгийг та нарт хэлье. 
2016 онд санхүүжүүлж чадаагүй 25.2 тэрбум төгрөгийн ажил үлдсэн. Энийг 2017 онд шилжүүлж оруулж ирж байгаа. Төсвийн зардлыг бол анх удаа сүүлийн 5 жилийн хугацаанд 98.2 хувьтай санхүүжүүлсэн. Орлого бол 9.4 хувиар нэмж 500 тэрбум төгрөгөөр нэмсэн. Гэхдээ энэ түрүүчийн Засгийн газрын үед эхэлж байсан энэ ажлуудыг яг 2017 онд дуусгана гэж салбар, салбарын яамдуудтай ярьсан боловч бодит гүйцэтгэл нь эдийн засгийн хүндрэлээс шалтгаалаад 20 гаруй тэрбум төгрөгийн ажил одоо 2016 онд санхүүжих дүнг нэмж оруулж ирсэн ийм л учир шалтгаан байна Хүрэлбаатар дарга аа. 
М.Энхболд: -Хүрэлбаатар гишүүнд 1 минут өгье. 
Ч.Хүрэлбаатар: -Би нэг юм ерөөсөө ойлгосонгүй. Валютын сан тэгээд худлаа төсөв баталчих, өсөлтөө хасах болгочих гэж хэлсэн юм байна шүү дээ. Би л лав тийм худлаа төсөв батлуулж чадахгүй. Эдийн засгийн эерэг өсөлт гаргахаар байгаа бол хасах болгочих. Тэгэх юм бил бид нар захирлын зөвлөлөөр оруулаад гаргаад мөнгө өгье гэж хэлсэн юм уу. Тэгж тал талдаа бие биеэ хуураад яах вэ. Үнэн юм үнэнээрээ яваг. Байгаа юмаа бодитойгоор нь хэлээд явах шиг сайхан юм бол байхгүй. Тэгэхээр зүгээр хүн хуурах гэж энэ өсөлтийг нь -0.2 болгож байгаа бол үүнтэй санал нэг биш байна. 
Хоёрдугаарт тэр он шилжүүлж байгаа хөрөнгө оруулалтын хэмжээнүүд чинь хорин хэдэн тэрбум биш шүү. Тэрийгээ дор хаяж хоёроор үржих ёстой шүү. Тэр тооцоогоо сайн харах хэрэгтэй. Гишүүдэд бас үнэн бодит мэдээлэл өгөх ёстой шүү. 
М.Энхболд: -Чойжилсүрэн сайд. 
Б.Чойжилсүрэн: -Хүрэлбаатар дарга жаахан хэтрүүлээд дүгнэх шиг боллоо. Худлаа төсөв батална гэж хэлээгүй валютын сан. Болгоомжтой нөөцтэй эрсдэлийг тооцож ...ер нь бол ингэсэн. Энэ санхүүжилтийн дүн өндөр байна. Захирлуудын зөвлөлөөр оруулахад эдийн засгийн өсөлт нь нэмэх байгаа үед бол бас тодорхой хэмжээний хүмүүсийн санал шүүмжлэл гарна. Захирлуудын зөвлөл олон хүний олон талт байгууллага учраас гэдэг зөвлөгөөг өгч байсан. Нөөцтэй тооц, болгоомжтой тооц, эрсдэлийг тооц гэсэн зөвлөгөөг өгсөн нь үнэн. Тэгэхээр хэтрүүлэн ингэж дүгнэж бас хэрэггүй байх гэж бодож байгаа. Сая манай Хөрөнгө оруулалтын Мөнх-Оргил дарга яг 2016 оны шилжиж байгаа хөрөнгө оруулалтын шалтгаан  дүнг дахиад тайлбарлаад өгөөч. 
М.Энхболд: -Улаан сайд асууя. 
Ч.Улаан: -Баярлалаа. Эдийн засаг санхүүгийн хямралыг давах зөв бодлоготой болъё. Зөв бодлогоо хэрэгжүүлэх сахилгатай болъё. Олон улсын хамтын нийгэмлэгт бас нэг итгэл төрүүлье гэдэг үүднээс валютын сангийн хөтөлбөрт орж байгааг бол дэмжиж байна. Энэ үүднээс төсвийн тодотголын саналыг сайжруулан баталж өгөх нь зүйтэй юм гэсэн саналтай байна. Төсвийн тодотголыг нэг бүрчлэн үзсэн. Зардлын статио ангилал нэг бүрээр нь судалж өөрийн хэмжээнд бас дүгнэлт гаргасан. 
Тийм учраас би хэдхэн асуултад хариулт авмаар байна. Нэгдүгээрт нь Ерөнхий сайдаас би асуултад хариулт авмаар байна. Төсвийн тодотголыг батлахдаа төсвийн үр ашгийн үзүүлэлт төсвийн тэнцлийг сайжруулах зарчмаар ажиллавал хүлээж авах уу. Төсвийн тодотголыг боловсруулсан зарчим дөрвөн зүйлээр тодорхойлсон л байгаа л даа. Нэгдмэл төсөвтэй болъё. Төсвийн сахилгаа сайжруулъя. Орлогын байнгын нөөц эх үүсвэртэй болъё, зарлагын үр ашгийг сайжруулъя гэсэн зорилт дэвшүүлсэн. Би зөвшөөрч байна. Дэмжиж байна. Гэхдээ энэ дотор төсвийн үр ашгийг сайжруулна гэдэг үзүүлэлт байхгүй байгаа юм. Тийм учраас төсвийн үр ашгийн үзүүлэлтийг сайжруулах чиглэлээр ажиллавал болох уу, болохгүй юу? Эсвэл олон улсын валютын сан нь зөвшөөрч байгаа юм чинь оруулж ирсэн төслөөр нь батлаад өгчихье гэж асуудалд хандах уу. Алийг нь ч би одоо хүлээж авахад бэлэн байна. Ингэвэл бид  нарын ажиллах чиглэл их тодорхой болно гэж үзэж байгаа юм. Нэгдүгээр асуулт энэ. 
Хоёрдугаар асуулт. Сангийн сайдаас би бүр биечлэн асууж байна. Энийг бол нэлээд хэлэлцүүлгийн явцад бол салахгүй асууна гэж бодож байгаа асуулт бол төсвийн тодотгол дотор байгаа олон улсын байгууллагуудын төсөл хөтөлбөрөөс орон нутгийн хөгжлийн санд өгөх дэмжлэг буюу төсвийн төслийн 5 дугаар хавсралт дотор Сүхбаатар аймагт 36.7 сая төгрөгийн дэмжлэг үзүүлнэ гэж ээ. Энэ нь аймгуудын дундаж үзүүлэлтээс 10 дахин бага. Өмнөговь аймгийн хуваарилагдсан хөрөнгөөс 300 дахин бага үзүүлэлт байна. Энийг дахин хянаж үзэж аймгуудын дундаж түвшинд хүргэх арга хэмжээг авч үзнэ үү. Тэгэхгүй бол энэ бодлогыг би ойлгохгүй нь. 
Гуравдугаар асуулт. Цогцэцэг сайдаас би жишээ болгож асууж байгаа юм. Улсын төсвийн хөрөнгө оруулалт 260 тэрбум төгрөгөөр нэмэгдсэн байна. Гарцаагүй шаардлага байхыг би үгүйсгэхгүй. Гэхдээ энэ дотор нарийвчилж авч үзэх хэрэгтэй. Асуудал байх шиг байна. Төсвийн төсөл дотор бичсэн байна. Өмнөх онд хийсэн ажлынхаа санхүүжилтийг аваагүй энэ хөрөнгийг төсөвт тусгалаа гэж. Тэгэхээр Цогцэцэг сайдын салбарт байгаа түлэнхий төвийн барилга дээр 28 тэрбум төгрөгийн хөрөнгө оруулалттай объектод 500 сая төгрөгийг төсөвлөхөөр тавьжээ. Энэ нь нөгөө төсвийн бодлого дотор байж байгаа өмнөх онд хийгээд санхүүжилтээ авч чадаагүй байгаа гүйцэтгэгч нарын саналыг барагдуулах хэмжээний хөрөнгө туссан уу. Би зөвхөн нэг объектоор жишээ авч байна шүү. Надад байгаа мэдээллээр түлэнхийн төвийн барилга дээр бараг 3 орчим тэрбум төгрөгийн дутуу санхүүжилт ажлаа хийсэн авч чадаагүй. Цааш нь ажлаа явуулж чадахгүй байгаа ийм жишээ байна. Энийг би нэг жишээгээр хэлж байгаа. Энийг хэлэлцүүлгийн явцад бол дахиж нарийвчилж авч үзнэ. 
4 дүгээр асуулт. Сангийн сайдаас асууя. 
М.Энхболд: -Улаан гишүүнд 1 минут өгье. 
Ч.Улаан: -Баярлалаа. Мах сүү атрын аянд урсгал зардалд 15 тэрбум төгрөг, хөрөнгө оруулалтад 20 тэрбум төгрөг төлөвлөжээ. Энэ зүйтэй байх. Үүний үр дүн яаж гарахыг нарийвчилж тооцоог нь үзнэ гэж бодож байгаа. Гэтэл урд нь атрын гуравдугаар аяны хэрэгжүүлэх явцад тариалан эрхлэлтийг дэмжих сангаас 30 тэрбум төгрөгийн дэмжлэг үзүүлж зарлага гаргаад эргээд үр дүнг нь тоцоогүй өр шир үүссэн ийм дүгнэлтийг Үндэсний аудитын газар жил дараалан гаргаж байгаа. Тэгэхээр энэ мэтчилэн үр дүнгүй ашиглагдах вэ. Урд нь үр дүнгүй ашигласан энэ хөрөнгөө олж авах тал дээр ямар бодлого явуулах гэж байна вэ. 
5 дугаар асуулт би Ерөнхий сайдаас бас тодруулмаар байна л даа. Төсвийн нэгдмэл байдлыг би дэмжиж байгаа. Энэ байдлыг хангах хүрээнд хийж байгаа ажлыг дэмжинэ. Одоо концессынхоо асуудлыг энэ хүрээнд авч үзээд Сангийн яамандаа энэ асуудлыг …/минут дуусав/.
М.Энхболд: -Би зочин танилцуулъя. Улсын Их Хурлын гишүүн Номтойбаярын урилгаар Дорнод аймгийн нийгмийн ардчилал Монголын залуучуудын холбооны тэргүүлэгчид Улсын Их Хурлын үйл ажиллагаа, Төрийн ордонтой танилцаж байгаа юм байна. Залуучуудад ажлын амжилт сайн сайхныг хүсэн ерөөе. Эхлээд Чойжилсүрэн сайд дараа нь Цогцэцэг сайд төгсгөлд нь Ерөнхий сайд ингээд хариулъя. 
Б.Чойжилсүрэн: -Улаан сайдын асуултад хариулъя. Сүхбаатар аймагт өгөх татаасын тухайд Дэлхийн банкнаас судалгаа хийсэн байна. Өнгөрсөн 2016 онд. Энэ судалгааны үр дүнг тооцож суулгасан байгаа. Яг яагаад ийм судалгаа гаргасан талаар манай ажлын хэсэг та нараас нарийвчилж тодруулга өгье. 
Мах сүүний анхдугаар аян атрын гуравдугаар аяныг үргэлжлүүлэхэд 35 тэрбум төгрөг суулгасны та мэдэж байгаа. Дэмжиж байгаад баярлаж байна. Урьд нь ийм асуудлууд явж байгаад бас тодорхой хэмжээний бэрхшээл гарсан. 30 орчим тэрбум төгрөгийн өр үүссэнийг тариалан эрхлэлтийг дэмжих сан дээр бол энэ өрөө багасгах авлагаа нэмэгдүүл гэдэг ийм шаардлага тавьсан. Сая энэ хүрээнд жижиг дунд үйлдвэрлэлийг дэмжих сан, тариалан эрхлэлтийг дэмжих санг хоёуланг нь одоо орлого, зарлагыг нь 50 орчим тэрбум төгрөгөөр нэмэгдүүлж оруулж ирж төсвийн тодотголд суулгасан. Манай төсвийн бодлого төлөвлөлтийн газрынхан танд энэ Сүхбаатар аймгийн татаасын талаар яагаад ийм бага суусан талаар нэмэлт тайлбарыг өгье. 
М.Энхболд: -Хоёр дугаар индрийн микрофоныг өгье. 
Ж.Ганбат: Улаан гишүүний асуултад хуриулъя. Энэ дэлхийн банкны төслөөр Тогтвортой амьжиргаа -3 гэж төсөл хэрэгжээд эхэлж байгаа. Энэ өнгөрсөн онд энэ төслөөс дэлхийн банкнаас хөндлөнгийн бие даасан ингээд хоёр зөвлөх компани ингээд сонгон шалгаруулаад нийт сумдад ингээд үнэлгээ хийх ийм байдлаар бол ажилласан. Энэ нь бол орон нутгийн хөгжлийн сангийн гол зарцуулалт энэ хэрэгжилт дээр нийт сумдыг гурван багцад хуваагаад 330 суманд очиж 1-2 сарын хугацаатай үнэлгээг 2016 онд бол ингэж хийсэн байгаа. Яг энэ шалгууруудаа бол яг Дэлхийн бакнаас гаргасан яг энэ шалгуур үзүүлэлтийн дагуу энэ үнэлгээг хийгээд бүх сумдуудыг үнэлэхэд яг энэ үнэлгээгээр гаргасан бие даасан энэ зөвлөхүүдийн гаргасан үнэлгээгээр Сүхбаатар аймаг дээр ийм бага гараад байгаа юм. Бид нар бас яг тэр зөвлөх компаниудыг нь сонгон шалгаруулсан үнэлгээнүүдийг нь дахиж нягталж үзсэн. Яг газар дээр нь ажиллаад өнгөрсөн 2016, 2015, 2014 онуудад яг орон нутгийн хөгжлийн сан дээр хэрэгжүүлж байсан юмыг хууль дүрэм, журмын дагуу хэрэгжүүлж байсан иргэдийн оролцоог хангаж байсан гээд энэ нийт шалгуур үзүүлэлтийн байдлаар нь үнэлэхдээ Сүхбаатар аймаг дээр ийм байдалтай гараад байгаа юм. Ингээд нэгэнт дэлхийн банкнаас зарласан яг энэ төслийн хараат бус энэ зөвлөхүүдийн шалгаруулсан энэ үнэлгээг бол одоо буцааж бид нар засаж залруулах боломжгүй. Одоо энэ Тогтвортой амьжиргаа -3 энэ хавсралт дээр заасан энэ нийт 7 гаран тэрбум төгрөгийг энэ онд ингээд тодотгол баталсны дараа ингээд сумдуудад бол хуваарилна. Энэ оны сүүлээр энэ төслөөс дэлхийн банкнаас дахиад бүх сумдууд дээр үнэлгээ хийгддэг. Энэ бүх үнэлгээнүүд хийгдээд дахиад ирэх онд хуваарилагдах мөнгөнүүдийг дахиад хуваарилах ийм байдлаар ингэж ажиллах юм. Тэгэхээр жил бүр дэлхийн бакнаас энэ өгч байгаа мөнгөн дээрээ зарцуулалт болон хэрэгжүүлэлтээр нь хяналт тавьж үнэлгээ өгч ажиллах ийм байдалтай байгаа учраас жил бүр энэ аймгуудын хамаарах сумдын тоо яг сумдад өгөх мөнгөний тоонууд яг тэр хараат бус байдлаар ингэж үнэлэгдээд ингэж явагдах юм. 
М.Энхболд: -82 дугаар микрофон. 
А.Цогцэцэг: -Сайн байцгаана уу. Та бүгдийнхээ өдрийн амгаланг ирье. Улаан гишүүний асуултад хариулъя. Ер нь бол бид төсөл хөтөлбөрийг зогсоогүйн тулд олон талын арга хэмээг авч байгаа. Тэр утгаараа 500 сая төгрөг бол тавигдаж өгсөн байгаа. Гэхдээ бид нарт хамгийн сайшаалтай юм нь юу вэ гэхээр зэрэг Кувейтийн сангийн 8 сая доллар сая хамгийн сүүлд Кувейтээс зөвшөөрөгдөөд түлэнхийн төв дээр тавигдаад хүрээд ирсэн байгаа. Тэгэхээр зэрэг энэ төсөл хөтөлбөр маань нэлээд сайн эрчимтэй явагдаад энэ 2017 онд бид нар 2017 оны эцсээр гэхэд энэ түлэнхийн төвийнхөө барилгыг ашиглалтад өгнө гэж байгаа юм. Нийт төсөвт өртөг нь бол 26 тэрбум байгаа. Түүнээс бид 4.7 тэрбумыг бол төлсөн байгаа. Тийм учраас энэ төсөвт өртөгтэй ажлуудыг бол бид бүрэн санхүүжүүлэх боломж бол байгаа. Гагцхүү бид бас хариуцлагатай ажиллах ёстой. Өнөөдрийн гүйцэтгэл нь ямар түвшинд явж байгаа юм бэ гэдэг дээр барилгын хөгжлийн төв эрүүл мэндийн яам ажлын хэсэг гарсан гүйцэтгэлийнх нь биелэлтийг шалгаж байгаа үүний үр дүнд бид нар тодорхой хэмжээний санхүүжилт ирэхэд энэ 8 сая долларын санхүүжилтээсээ өгөөд ингээд явах боломжтой байгаа гэдгийг хэлэхийг хүсэж байна баярлалаа. 
М.Энхболд: -Ерөнхий сайд хариулъя. 
Ж.Эрдэнэбат: -Төсвийн үр ашгийг дээшлүүлэх чиглэлээр өөрчлөлт хийх бололцоотой юу гэж. Мэдээж энэ боломжтой байлгүй яах вэ. Тэгэхдээ төсвийн үр ашгийг дээшлүүлж байна гээд үндэслэлгүйгээр орлого нэмэгдүүлээд үр ашиг дээшлүүлэх асуудал юм уу. Аль эсвэл би бас түрүүн үгэндээ хэлж байсан. Одоо  энэ өмч хувьчлалын орлого гээд төрийн өмчийг худалдах асуудлыг ойрын хэдэн жилдээ хийхгүй байвал яасан юм бэ гэсэн ийм саналыг гишүүддээ тавиад. Яагаад гэхээр эдийн засаг ийм хүндхэн байгаа тохиолдолд бид өмч хувьчлалын асуудлыг шийднэ гэдэг маань хийнэ гэдэг маань төрийн өмчийг бас бодит биш өртгөөр нь худалдах ийм нөхцөл байдал үүсэх магадлалтай. Тийм учраас цаашдаа бол аль болох төрийнхөө өмчийг байлгаж байгаад харин түүнийхээ үр ашгийг нь дээшлүүлээд ингээд явах бололцоо боломжийг бол бүрдүүлэх нь зүйтэй юм гэж ингэж үзэж байгаа. Төсвийн нэгдмэл байдлыг хангахад концессыг Сангийн яаманд хариуцуулах асуудал гээд сая хэсэг хугацаанд концесстой холбоотой асуудлуудыг бид шалгаж ч үзлээ. Бас зарим нэг зүйл дээр хэрэгжүүлж ч үзлээ. Тэгэхээр яаж байна вэ гэхээр одоо бол Засгийн газрын баримталж байгаа бодлого юу вэ гэхээр тухайн салбар дээр ямар салбар дээр концесс зарлах гэж байгаа юм. Тэр яам нь эхлээд тэр концесс зарлах объект ажлыг эхлээд тодорхойлно. Дараа нь Сангийн яамнаас зөвшөөрөл авна. Тэгээд Хөгжлийн бодлогын газар дээр ирээд Хөгжлийн бодлогын газар Засгийн газрын хуралдаанд танилцуулж шийдвэрээ гаргуулж байгаа юм. Одоогийн орж ирсэн хуулиар бол яах вэ гэхээр манай бас яамны сайд нараас гаргасан санал нь Мэргэжлийн яам өөрийнхөө салбар дээр хийх гэж байгаа ажлын талаарх одоо ажлынхаа техник эдийн засгийн үндэслэлийг боловсруулж концессоо зарлахгүй бол өөр газар дээр энэ асуудал явагдахаар жаахан төвөгтэй байна гэдэг ийм асуудлыг яриад байсан учраас одоо энэ хуулинд бол салбар бүрийн яамдууд өөрсдөө концессынхоо бодлогын баримтуудыг боловсруулж оруулж ирэхээр орсон байгаа. 
Нэгдмэл байдлаа хангана гэдгээр Сангийн яаман дээр очно гэдэг маань дахиад л нөгөө зөрчил үүсэх магадлалтай. Төсвийн хувьд бол ирээдүйн төлөвлөлт болоод төсөв санхүүжилтийн хувьд бол ерөөсөө Сангийн яамны зөвшөөрөлгүйгээр ямар ч концессын төсөл бол шийдэгдэхгүй гэдэг ийм байр суурьтай бол Засгийн газар явж байгаа гэдгийг бас танд хэлье. 

М.Энхболд: -13 цаг болж байна. Үдийн завсарлага. 15 цагаас чуулган үргэлжилнэ. 
ЗАВСАРЛАГА


Б.Ундармаа: -Боломжгүй ийм байна. Ажлын байр ч гэсэн өнөөдөр байхгүй болоод байгааг иргэд маань уулзалт болгон дээр хэлж сануулж байсан. Энэ юунаас үүдэлтэй юм бэ,  хэзээ ингээд бий болов оо? Энэ юуны үр дагавар вэ гэдгийг бид дахин эргэж харах ёстой. Энэ бол өнгөрсөн 4 жилийн үйл ажиллагаа. Бид нар үнэн юмыг үнэнээр нь хэлж чаддаг байх хэрэгтэй байна. Энэ шавар шавхайнаас салгах гээд Засгийн газар, Сангийн яам маань ажиллаад байна. Бид өнөөдрийн эдийн засгаа сайжруулах гээд цагаа бараад хэлэлцээд сууж байна. Богино хугацаа буюу 8 сарыг хугацаанд чамгүй ажилласан байна. Гэхдээ бид ажиллаж байгааг нь дахин дахин тооцооллоо хийгээч гэж Сангийн яамыг шаардаж байгаа. Эндээс би нэг л асуултыг Сангийн сайдаас асууя. Үүнээс өөр бид нарын бүтэн өдөржин хэлэлцээд шүүмжлээд байгаа мөн боломжгүй гээд зарим зүйл дээр гишүүд маань хэлээд байна. Тэгвэл өөр ондоо сайжруулсан сайн гарц байгаа юм уу Сангийн сайдаа? Нэгдүгээр асуулт.


Хоёрдугаар асуулт гэвэл иргэд маань өнөөдрийнхөө эдийн засгийн хүндрэлтэй үеийг ч гэсэн жаахан ч гэсэн хуримтлал бий болгоод даван туулаад ирсэн байна. Орон сууцны ипотекийн зээлийг үргэлжлүүлж байгаад нь талархаад энэ зээлд хамрагдах гээд байна. Гэтэл хадгаламжийн хүүгийн орлогоос ногдуулж байгаа татварыг дахин тооцоолж болдоггүй юм уу, үүнийг ялгаж салгаж болдоггүй юм уу гэсэн хоёр дахь асуулт байна.


Гуравдугаарт, Боловсрол, соёл, шинжлэх ухааны яамнаас Отгонбаяр сайд байгаа юм байна тийм ээ? Отгонбаяр сайдаас асууя. Бид нар аль дээр үед хүүхдийн Үдийн цай хөтөлбөрийг яриад ирсэн. Үүнийг төсөвт нэмэгдүүлэхээс гадна нэмэгдүүлж байгаа юм биш, Үдийн цай хөтөлбөрийг чанаржуулж тухайн өдөр орон нутгийн болон сургуулиудын удирдлагууд нь шимт тэжээлтэй байхыг шаардмаар байна. Үүнийг маш олон эцэг эхчүүд хэлж байна. Юмыг төсөв мөнгө нэмэхээс гадна чанаржуулах сайжруулах тийм зүйл байж болохгүй юу. Ялангуяа эмэгтэй гишүүд маань мэргэжлийн байгууллагуудтай уулзаж байгаа үүн дээр шинээр хоол үйлдвэрлэл үйлчилгээний хуулийг санаачлахгүй бол чанаргүй бүтээгдэхүүнээс болоод эрүүл мэнд дээр ч гэсэн хүүхэд зөвхөн хүүхэд биш иргэдийн эрүүл мэндийн асуудал дээр хүндрэл байгаа юм. Чанартай бүтээгдэхүүн хэрэглэснээр эрүүл мэндийн салбар дээрээ аягүй томоохон хэмнэлтүүдийг бий болгож гаргаад байна. Үүн дээр өөр боломжууд бий юу гэсэн ийм асуулт байна. 


М.Энхболд:
 -Чойжилсүрэн сайд хариулъя, дараа нь Отгонбаяр сайд хариулна.


Б.Чойжилсүрэн: -Ундармаа гишүүний асуултад хариулъя. Засгийн газраас оруулж ирсэн төсвийн тодотголыг дэмжиж байгаад танд талархъя. Өөр гарц байна уу гэж та асуух шиг боллоо. Өөр гарцын тухайд хүнд байна. Үнэнээ хэлэхэд Засгийн газарт ондоо гарц олж харж чадахгүй байна. Өнгөрсөн 8 сарын  хугацаанд эдийн засгийн уналтыг зогсоох энэ тал дээр Засгийн газар чармайж ажилласан. Энэ хооронд сая Валютын сантай хөтөлбөр тохирох хүртэл хэмжээнд нийт эдийн засгийн уналт маань биднээс үл хамаарсан дандаа гадаад нөхцөл байдлаас уналт явж байсан энэ уналтыг сая Валютын сантай урьдчилсан байдлаар хөтөлбөрийн нөхцөл тохирсноор бид нар зогсоож чадсан гэдгийг хэлье. 


Хадгаламжийн хүүгийн татварыг эргэж харж болох уу гэсэн ийм асуулт байна. Магадгүй Засгийн газраас оруулж ирэхдээ босгогүйгээр бүх хадгаламжаас татвар авахаар оруулж ирсэн. Төсвийн байнгын хороон дээр ажлын хэсэг байгуулагдах байх. Энэ үед босго тогтоогоод босгоноос дээш хэсгийг нь татварыг нь нэмэгдүүлээд доодох хэсгийнх нь татварыг чөлөөлөх ийм хувилбарыг судалж үзэх бололцоо байгаа. 


М.Энхболд:
 -Отгонбаяр сайд хариулъя наян хэд гэж байна вэ? 84 дүгээр микрофоныг өгье. 


Ё.Отгонбаяр: -Баярлалаа. Ундармаа гишүүний асуусан асуултад хариулъя. Үдийн цай хөтөлбөрийн санхүүжилтийг бол сүүлийн жилүүдэд нэмэгдүүлээгүй. Өнгөрсөн 4 жилд нэмэгдүүлээгүй тийм учраас одоогоор хуваарилагдаж байгаа энэ хөрөнгөөр хүүхдэд шаардлагатай калорийн 60 хувийг хангахаар ийм хөрөнгө хуваарилагдаж байгаа. Өмнөх Засгийн газрын үед нэгдсэн хангалт хийх шийдвэр гаргасан байсныг бид нар болиулж байгаа. Яагаад вэ гэхээр орон нутгийн сургуулиуд өөрсдийнхөө төсвийн бололцоог ашиглаад орон нутгаасаа хямд төсөр чанартай бүтээгдэхүүн нийлүүлэх боломжийг нь хангах, бололцоог нь хангах ёстой гэж үзсэн. Тийм болохоор цаашдаа төсөв мөнгөний бололцоо гарвал санхүүжилтийг нь нэмэгдүүлэх ийм арга хэмжээ авахгүй бол яг одоогийн байгаа санхүүжилтээр чанар шаардлага хүндрэлтэй байгаа. Тийм учраас хөнгөрүүлсэн меню гэдгээр явж байгаа. Өөрөөр хэлбэл халуун хоол орон нутгийн сургуулиуд бололцоо ашиглаж өгч байгаа, төвлөрсөн хот суурин газрын сургуулиуд халуун хоол өгч чадахгүй байгаа. 

М.Энхболд:
 -Пүрэвдорж гишүүн асууя, тодруулах юм уу? Ундармаа гишүүнд нэг минут өгье.


Б.Ундармаа: -Төсөв мөнгийг нэмэгдүүлэхгүйгээр одоо байгаа төсөвт нь боломжийн шим тэжээлтэй хоол хүнс өгч болохыг эрдэмтэн судлаачид гаргасан байна. Үүн дээр Боловсролын яам маань анхаарч ажиллаач. Та үүнийг анхааралдаа авна уу.


М.Энхболд:
 -Санал байна. Пүрэвдорж гишүүн асуултаа асууя.


Б.Пүрэвдорж: -Энэ жилийн ард түмний амьдрал ахуйтай холбоотой төсвийн асуудал ярьж байна. Их Хурлын гишүүд энэ байгаа ирц шигээ адилхан намрын чуулганы завсарлагаар иргэдтэй уулзахдаа ийм оромдсон юм биш биз дээ арай. Ард түмэн арай өөр юм яриад байх юм. Арай Эрдэнэбат сайдын Ховдод хийсэн уулзалт шиг Ховд аймгийн Засаг даргын орлогч сумын Засаг дарга нарыг зогсоож байгаад асуулт өөрөөсөө асуулгасан шиг тийм уулзалт баярын хурал шиг юм хийгээгүй биз дээ. Ард түмэн шал ондоо юм хүсээд яриад байх юм. Та нарын өнөөдрийн оруулж ирж байгаа улсын төсвийн тодотголоос чинь ондоо эсрэг байр суурьтай байгаад байх юм. 7 төрлийн татвар төлөхийг өөрөөр хэлбэл бид нарын халааснаас шууд нөлөөлж амьдрал ахуй хэцүү байж байхад бидний мөнгө төгрөг гараад явах нь гэдгийг хүмүүс бас шүүмжилж байна шүү дээ. Ерөнхий сайд компанид ганцхан холбоотой гэх юм бусад нь ард түмэнд шууд холбоотой 7 төрлийн татвар чинь бүгд ард түмэнд нөлөөлж байгаа шүү дээ. Архи уудаг тамхи татдаг нь эрүүл мэндэд хортой. Тэрийг чинь хэрэглэдэг хүн нь ард түмэн байгаа гэдгийг бас бодох хэрэгтэй шүү дээ. 


Шатахууны татвар бүх өргөн хэрэглээний барааны үнэ нэмэгдэхэд шууд нөлөөлнө. Үүнийг хүмүүс эсэргүүцээд байна. Гэтэл энэ татварыг нэмснээр 200-аад тэрбум төгрөг олно, буцаагаад төсвийн тодотголоо муутгаад 200 тэрбум төгрөгийн ерөнхийлөн захирагч  нарын зардлыг нэмээд оруулах ирэх жишээтэй. Хүмүүс үүнийг чинь эсэргүүцээд байна төрийн данхар бүтцийг багасга гээд байна. Өнөөдөр дэлхийд дунджаар нэг төрийн албан хаагч 100 хүнд үйлчилдэг. Бидний жишээ авдаг ОХУ-д 150  хүнд нэг төрийн албан хаагч үйлчилж байгаа. Гэтэл Монголд хэд байна вэ гээч 1 төрийн албан хаагч 18 хүнд үйлчилж байна шүү дээ. Үүнийг 20 болгоход 200-аад тэрбум төгрөгийн орлогыг төсөвт авах боломжтой шүү дээ.


Өнгөрсөн жил 2017 оны төсөв батлахдаа төсвийн зардлыг 1 хувиар багасгасан. Гэтэл 2 хувиар өсгөөд ороод ирж байна. Төсвийн зардлаа 5 хувиар багасгах юм бол дахиад 450 тэрбум хэмнэх боломжтой. Асар их боломжууд улс эх оронд байна. Үүнийг хэрэгжүүлэхгүйгээр Валютын сангийн нэр доор төсвийн тодотгол, төсвөө улам муутгаад оруулаад ирж байна гэдэг бол ард түмний хувьд маш их шүүмжлэлтэй байна. Тийм учраас бизнес эрхэлж байгаа хүмүүс аж ахуй нэгжүүд үүн дээр нэлээн асуудал болгож ярьж байгаа гэсэн.


Хоёрдугаарт, иргэдийн шүүмжлээд байгаа нэг бол тэтгэврийн насыг уртасгах тухай асуудал. Хятад хүмүүс, Япон хүмүүс жаахан урт насалдаг байх л даа Эрдэнэбат сайдаа. Монголчууд дундаж наслалт 71 настай. 65 тэтгэвэрт гараад зарим нь 1 сар тэтгэвэр авалгүй өнгөрч байгаа хүмүүс зөндөө их байна. 40 жил гаруй тэтгэврийн даатгалын шимтгэл төлөөд дөрөв таван жил дунджаар хэрэглээд өнгөрч байгаа ийм асуудал байна шүү дээ. Тэгэхээр өнөөдрийн нөхцөл байдалд энэ чинь таарч байгаа юм уу? Өөр аргаар эдийн засгийг сайжруулах асар их боломжууд байна үүн дээрээ анхаар. Хүмүүсийн халаас, амьдрал руу өнөөдрийн амьдралаа аргацааж явж байгаа тэр хүмүүсийн эдийн засаг руу дайрах, тэр хүмүүсийн халаасыг нь хоослох тэр төсвийн тодотголоосоо Засгийн газар татгалзаач. Өөр илүү сайн боломжууд байгаа шүү. 

М.Энхболд:
 -Чойжилсүрэн сайд.


Б.Чойжилсүрэн: -Пүрэвдорж гишүүний асуултад хариулъя. Пүрэвдорж гишүүнээ өнгөрсөн ер нь энэ зөв буруугаа бид нар нэг нэгэн рүүгээ шүүмжлээд байвал өнөөдөр дуусахгүй байх. Хэн хэзээ яагаад ийм болгосон талаар олон нийт тэртээ тэргүй мэдэж байгаа шүү дээ. Бид одоо Ардчилсан нам ийм болгосон юм дахиад яриад байхгүйгээр энэ мөчөөс цаашаа яах вэ гэдэг асуултын өмнө тулж ирээд байгаа юм. Өнгөрсөн жилүүдэд зөвхөн Монголбанк 8 их наяд төгрөг хэвлэж зах зээлд  нийлүүлсэн. Түүнийхээ үр дүнд 4 тэрбум гаруй байсан валютын нөөцөө шавхаад тэг болгосон байгаа гэх мэтээр янз бүрийн юм яриад эхэлбэл бид нар маргаж дуусахгүй байх. Энэ удаа аль алинаа ойлгоод бид та бүхнийг ийм болгочихлоо гээд буруутгаад байх нь хаашаа юм бэ. Тэртээ тэргүй олон түмэн мэдэж байгаа. Үүн дээр хамтарч ажиллаж байхад энэ улс орныг дампууруулах уу аль эсвэл цаашаа аваад хөгжүүлээд уналтыг зогсоогоод тогтворжуулаад өсөлтийн суурийг бий болгох уу гэдэг ийм асуултын өмнө тулж ирээд аргагүйн эрхэд энэ тодотголыг оруулж ирж байгаа юм. Тодотгол оруулахдаа 7 төрлийн татварыг нэмэгдүүлэх шаардлага Валютын сангаас тавьсан. Үүнийг бид нар хүлээж авахаас өөр аргагүй байдалд ороод оруулж ирсэн гэдгийг та зөв ойлгооч. 


Би тантай нэг зүйл дээр санал нэг байгаа юм. 2012 онд байсан төрийн албан хаагчдын тоо 140000 байж байгаад биднийг ажил авахад 180000 болсон. 40000 гаруй мянган хүнээр нэмэгдсэн. Гэхдээ Валютын сантай бид нар хөтөлбөр тохирохдоо 20 хувиар цомхотговол яасан юм бэ гэсэн болзол тавьсан. Гэхдээ эдийн засгийн хүнд нөхцөлд ажлын байрны хомсдолтой байгаа нөхцөлд төрийн албан хаагчдыг олноор ажилгүй болговол ард иргэдийн амьдрал улам доройтох учраас аргагүйн эрхэд дундын хувилбар бодоод тэтгэвэрт гарсан хүний оронд нэмж төрийн албан хаагчийг томилохгүй байя, зөвхөн 4 салбар дээр 2 хүний оронд нэгийг томилъё гэсэн ийм л дундын хувилбар сонгоод орж ирсэн гэдгийг хүлээж авч наанатай цаанатай ойлгооч гэж хүсэж байна. Төсвөө муутгалаа гэдэг шүүмжлэл тавьж байна. Өнгөрсөн жилүүдэд Хөгжлийн банкны санхүүжилтээр явж байсан юмыг тусад нь хавсралтаар баталдаг байсан. 172 тэрбум төгрөгийн төсөл арга хэмжээнүүдийг оны өмнө Хөгжлийн банк, Засгийн газар хоорондоо тооцоо нийлээд дахиж Хөгжлийн банкаар төсвөөс эргэн төлөгдөх төсөл хөтөлбөрүүдийг санхүүжүүлэхгүй гэдэг ийм тохироо бодлого шийдвэр гаргаад энэ 172 тэрбум төгрөгийг төсвийн ерөнхий захирагч нар сайд нар төсвийн багц дээр хуваагаад тавихаар төсвийн зардал нь батлагдсан төсөвтэй харьцуулахад өссөн мэт  харагдаж байгааг наанатай цаанатай зөв ойлгооч  гэж хүсэж байна.


Хоёрдугаарт, Засгийн газар мөрийн хөтөлбөрөө эдийн засаг хүнд байгаа хэдий боловч жаахан ч гэсэн хэрэгжүүлж эхэлье гээд Мах сүүний анхдугаар аян, Атарын III аян дээр 35 тэрбум төгрөг тавьсан. 15 тэрбум төгрөг нь урсгал зардал дээр 20 тэрбум төгрөг нь хөрөнгө оруулалтын зардал дээр тавьсан иймэрхүү зүйлүүдийг мушгиж тайлбарлахгүйгээр маргаад яах вэ. Маргасан газар дандаа доройтол явж байна, үүнээс цааш зөв ойлголцоод эдийн засгаа жаахан эрүүлжүүлээд авбал яасан юм бэ гэсэн саналыг танд тавьж байна. 


Тэтгэврийн насны тухайд өнөөдөр хэд хэдэн гишүүн асуулаа. Тоть шиг олон давталтай биш. Ер нь дэлхий нийтээр явж байгаа энэ хандлагыг бид нар дийлэхгүй байна. Одоо бодлогын өөрчлөлт хийхгүй бол зөвхөн 2017, 2018, 2019 онд 2.2 их наяд төгрөгийн татаасыг төсвөөс олгохоор татвар төлөгчдийн орлогоор олсон мөнгийг тэтгэврийн санд зориулаад бусад ажил дээр эдийн засгийг сэргээх бололцоо, эдийн засгийн эх үүсвэр үлдэхгүй байгаа учраас энэ ажлыг хийх шаардлагатай болсон гэдгийг танд учирлаж тайлбарлая. 


М.Энхболд:
 -Нэмж хариулах уу? Ерөнхий сайд нэмж  хариулъя гэж байна.


Ж.Эрдэнэбат: -Пүрэвдорж гишүүний асуултад хариулъя. Тэгэхээр Ховдод орон нутагт ажилласан үйл ажиллагаа бол бид нар манай Засгийн газрын барьж байгаа зарчим юу вэ гэхээр тухайн аймаг орон нутагтаа очиж тэнд ажиллаж амьдарч байгаа ард иргэдтэйгээ уулзаж тухайн аймаг орон нутагт юуг хийж  хэрэгжүүлж болох вэ гэдэг дээр санал бодол солилцож явсан юм. Энэ бол Засгийн газрын үйл ажиллагаа. Уг нь танд хэлсэн байх ёстой Ерөнхий сайд явж байна Засгийн газар явж байна гээд та өөрөө очоогүй болохоор тэнд ямар хүмүүс очиж суусныг мэдэхгүйгээр хэдэн орлогч, төрийн албан хаагч гээд яриад байх шиг байна л даа. Тэндээс танд аягүй бол тийм мэдээлэл өгсөн юм байлгүй. Тэнд ард иргэдтэйгээ уулзсан санал бодлыг нь сонссон. 4 аймагт ажилласан олон тулгамдсан асуудлыг шийдвэрлэсэнд ард иргэд маань талархлаа илэрхийлж байсан юм. 


Орлогын албан татварын асуудал бол 7 төрлийн татвар нэмж байгаа энэ асуудал шатахууны татвар гэхэд энэ өмнө нь байсан татвар юм. Манай Засгийн газар байгуулагдсанаасаа хойш 2 удаа буулгасан байхгүй юу шатахууны татварыг тэгсэн Валютын сан үүнийг буулгаж болохгүй, энэ буулгаснаа буцааж нэм гэсэн. Түүнээс хуучин байсан дээр нь нэмсэн ойлголт ерөөсөө байхгүй шатахуун дээр. Тэтгэврийн нас тэтгэврийн шинэчлэлийг хийхгүй бол тэтгэврийн даатгалын сан үндсэндээ зөвхөн улсын төсвөөс санхүүждэг байдлаар явах ийм нөхцөл 2-3 жилийн дараа үүсэх гээд байгаа юм. Тийм учраас үүнийг өөрчлөлт шинэчлэл зайлшгүй хийхгүй бол болохгүй гэдэг асуудал ярьж байгаа. Цаашдаа бид нар тэтгэврийн даатгал төлөгч иргэдийнхээ төлсөн даатгалаар ахмадууддаа тэтгэвэр олгодог эв санааны нэгдлийн зарчим дээр явдаг даатгалын тогтолцоотой шүү дээ. 


Тэгэхээр энэ төлж байгаа даатгал маань өөрөө тэтгэвэр олголтдоо хүрэхгүй байгаа учраас энэ шинэчлэлийг зайлшгүй хийе гэдэг байдлаар асуудлыг нэгдүгээрт оруулж ирж байгаа юм. Хувь хүний орлогын албан татварыг ярьж байгаа. Энэ бол өнөөдөр төрийн албан хаагчид буюу жишээ нь, Их Хурлын гишүүн, Засгийн газрын гишүүн, багш, эмч, онцгой байдлын албан хаагч, цагдаа гэх мэт ямар ч албан хаагчдад хамааралгүй татвар. Энэ бол зөвхөн өндөр орлоготой иргэдээсээ авах гэж байгаа татвар байхгүй юу. Жишээ нь, сарын 1500000 төгрөгөөс дээш цалинтай энэ нь нийгмийн даатгалынхаа хэмжээг хассан хэмжээ шүү дээ. Үүнээс дээшхи цалинтай иргэдээс 5 хувийн нэмэгдэл авах гэж байгаа юм. 15 биш шүү дээ, одоогийн байгаа татвар маань 10 хувь. Тэгэхээр үүн дээр 5 хувь нэмээд сар болгон 1500000 төгрөгөөс дээшхи орлогоос нь 5 хувийн татвар авах гэж байгаа  ийм зүйл байгаа. 


Архи тамхинаас онцгой татвар авах гэж байгаа энэ үнэн. Эрүүл мэндэд хортой гэж хүн болгон эмч нар маань ярьдаг, хүн болгон тэгж үздэг. Тэгэхээр энэ өөрөө эрүүл мэндэд чинь хортой бүтээгдэхүүнийг хэрэглэж байна гэдэг чинь илүүдэл хэрэглээ байхгүй юу. Тэгвэл хүн илүүдэл хэрэглээнээсээ татвар төлдөг байх хэрэгтэй. Аргаа ядсан өнөөдрийнхөө талх хоолны мөнгийг олж чадахгүй байгаа иргэн архи уугаад тамхи татаад явна гэж байхгүй. Тэгэхээр энэ илүүдэл хэрэглээнээс нь татвар авъя гэж байгаа юм ийм л татваруудыг оруулж ирсэн 7 төрлийн татвар. Аж ахуй нэгж байгууллагуудын гол бухимдаж байгаа зүйл юу вэ гэхээр нийгмийн даатгалын шимтгэл нэмэгдсэнтэй холбоотой ийм л асуудал байгаа. Нийгмийн даатгалын шимтгэлийг нэмэгдүүлэхгүйгээр хувь хэмжээг нэмэгдүүлэхгүйгээр цаашдаа явъя гэвэл бид нар тэтгэврийн бодлогын шинэчлэлийг хийх  хэрэгтэй. Ерөөсөө бусад улс орон шиг зөвхөн өөрийнхөө төлсөн хэмжээний тэр даатгалыг ирээдүйдээ зориулж даатгасан даатгалаар тэтгэврээ тогтоолгодог. Энэ бололцоог нь бүрдүүлж өгөх хэрэгтэй. Ингэж байж бид нар цаашаа явахгүй бол өнөөдрийнх шиг эв санааны нэгдлийн зарчим дээр суурилсан тэтгэврийн тогтолцоотой байгаа тохиолдолд таны хэлээд байгаа шиг сайн сайхан зүйлийг үндсэндээ хийх бололцоо байхгүй байна гэж ингэж үзэж байгаа.


Эдийн засгаа сэргээх чиглэлээр Засгийн газраас бүхий л төрлийн арга хэмжээнүүдийг боломжийн хэрээр бүгдийг нь авч хэрэгжүүлж байгаа. Хэрэгжүүлж байгаа учраас өнөөдөр эдийн засагт нааштай үр дүнгүүд гарч эхэлсэн. Төсвийн орлого давж эхэлсэн, манай Монголын валютын нөөц сүүлийн 2-3 жилд огт өсөхгүй байсан нь өсөж эхэлсэн. Энэ чинь өөрөө эдийн засагт гарч байгаа нааштай үр дүн байхгүй юу. Түүнээс бүгдийг нь муугаар  хараар хараад байвал байж болно. Бас нэг ямар үр дүн гарч байна вэ гэдгийг харж байж шүүмжлээсэй гэж би танаас хүсэх байна. Баярлалаа.


М.Энхболд:
 -Оюунчимэг гишүүн, Пүрэвдорж гишүүнд нэмж өгье.


Б.Пүрэвдорж: -Чойжилсүрэн гишүүнд бас нэг зүйлийг хэлэх нь зүйтэй байх. Ер нь 2010 оноос хойш бий болсон эдийн засгийн өсөлт асар их бүтээн байгуулалтыг Монголд авчирсан юм. Хэдэн зуугаар цэцэрлэг сургууль баригдсан юм. Түүнд чинь нийтдээ 40-50 хүн нэг сургуульд ажилладаг гэхээр тэр сургуульд ажилласан өөрөөр хэлбэл, ард түмний анхан шатанд хүрч үйлчлэх төрийн албан хаагчид нэмэгдсэн юм. Миний хас гээд байгаа зүйл бол дэд сайд нар яам, Тамгын газарт компьютер оролдоод сууж байдаг тэр хүмүүсийг хас гээд байгаа юм. Бусдаар анхан шат дээр хүрч үйлчилж байгаа хүмүүсийг хасах тухай асуудал ерөөсөө ярихгүй байгаа. Хоёрдугаарт, өнгөрсөн 4 жил яриад байх юм. Түүгээр чинь ард түмэн дүн тавиад Их Хурлын сонгууль, орон нутгийн сонгуулиар хариуцлагаа тооцсон. Одоо өнгөрсөн нэг жилээ ярь хөөе. Нэг жилээ ярь. Нэг жилд чи юу хийсэн юм бэ тэрийгээ ярь за. 


М.Энхболд:
 -Санал Оюунчимэг гишүүн.


М.Оюунчимэг: -Юуны өмнө Ерөнхий сайдыг төсвийн тодотгол хэлэлцэж байгаа үед бүх сайд нарыг танхимд суулгаасай гэж хүсэх байна. Яагаад вэ гэхээр бидэнд асуух асуултууд байна. Ер нь харж байхад өнөөдөр төсөв, эдийн засаг, бизнесийн орчин үнэхээр хэцүү байгаа болохоор энд сууж байгаа ямар ч улс төрч улс төрийн тоглоом ашиг хонжоо харахгүй байгаасай гэж хүсэж байна. Чойжилсүрэн сайдын хэлсэн үг байна лээ л дээ, Ерөнхийлөгчийн сонгууль юм уу, намын эрх ашгаа бодвол бид хөтөлбөрт хамрагдахгүй нүдээ аниад яваад байя эдийн засгаа элгээр нь хэвтүүлчих боломж байна гээд тэрийг бид үнэхээр хүсээгүй гэж байна. Яах вэ, энэ талаасаа Олон улсын валютын санд хамрагдахдаа харсан. Ямар ч байсан богино хугацаанд хөтөлбөрт хамрагдахаар болж байгаа энэ асуудлыг хэлэлцэж байгаад талархаж байгаа юм. Яагаад вэ гэхээр би хэллээ, эдийн засгаар улс төр хийж болохгүй гэдэг. Бид нар Олон улсын валютын санд эрт хамрагдах боломж байсан. Өмнө нь баахан үр дүнгүй захиа илгээсэн. Түрүүн ч гишүүд дурдаж байна өмнөх Засгийн газар энд  хариуцлагагүй хандсанаас болоод Олон улсын валютын сандаа хэл амаа олж чадахгүй энэ нь эргээд өнөөдөр цалингаараа орлого олдог хүмүүс, хөдөлмөр эрхэлж байгаа хүмүүс татвар нэмж тэд нарын ачааллаар бид энэ шархыг нөхөх гээд сууж байна л даа. Энд би ганцхан жишээ хэлье л дээ. Сонгуулийн өмнөхөн гээд хараад үзэхээр Сайханбилэг Ерөнхий сайд байх үед манайх миний мэдэхээр Сингапураас 500 сая америк доллар, Швейцараас 250 сая америк доллар нийтдээ 750 сая америк долларыг 10 жилийн арилжааны хувийн хүү шүү, тэгээд таван жилийн хугацаатай авсан. Өнөөдөр үүнийг төлөхийн тулд би, миний үр хүүхдүүд, аав ээж татвараа нэмэх гээд бизнес эрхэлж байгаа хүмүүс татвараа нэмэх гээд сууж байна шүү дээ. 


Гэтэл бид Олон улсын валютын санд эрт хамрагдсан бол сая Их Хурлын даргын Японд хийсэн айлчлалаар 8 тэрбум америк долларыг жишээлбэл 1-1.5 хувийн хүүтэй 30-аад жилийн хугацаатай авах боломж эрт байсан байгаа юм. Тэгвэл өнөөдөр бид нар татвар нэмэх гэж байна ард түмнээ та нар ойлгохгүй байна гээд сууж байхгүй л байгаа л даа. Тийм учраас бид наанатай цаанатай  хандаж юманд ухаалаг хандах хэрэгтэй байна. Энд улс төржих эрх одоо бидэнд байхгүй шүү дээ. Хүмүүс хөдөлмөр эрхэлмээр байна, хавар болохоор бүх бизнес эхэлдэг. Гэтэл бид нар өнөөдөр тодотгол хийгээд сууж байгаа энэ хариуцлагыг харин хэнд хүлээлгэх юм бэ гэж ард түмэн асууж байна. Би сая тойргоороо сонгогчидтой уулзлаа. Сургуулиудаар явлаа. Ганц ярьж байгаа юм нь хамгийн эхэнд хариуцлага гэж байна шүү. Би тэгээд яагаад сайд нараа байлга гээд Бямбацогт сайд сая орж ирж байна. Одоо тэгээд энэ хариуцлагыг хэнд хүлээлгэх юм бэ гэдэг асуудлыг давхар хөндмөөр байгаа байхгүй юу. Яагаад вэ гэхээр Хөгжлийн банкны 172 сая америк долларыг одоо ингээд 172 тэрбум төгрөгийг сайд нарын багц руу оруулаад төсөв рүү буцаагаад энэ өөрөө тодотголоор хүндрэл учруулаад явж байна шүү дээ. Гэтэл энэ салах ёстой мөнгө. Энэ мөнгө хаашаа оров, хэн авав, тэр мөнгийг буцаагаад төвлөрүүлбэл энэ татвар нэмэхгүйгээр, нийгмийн даатгалын шимтгэлийг нэмэхгүйгээр, тэтгэврийн хугацааг уртасгахгүйгээр асуудлыг шийдэх боломж энэ тодотголоор байгаа. Тийм учраас би Бямбацогт сайдаас энэ хариуцлага хаана явж байгаа юм бэ, хэнийг шалгаад байгаа юм бэ, өмнө нь шалгаж байгаа хүмүүс буцаад гарчихсан сураг байсан. Яаж байгаа юм бэ, тэр хүмүүсийн юун дээр энэ асуудал гацаад байгаа юм бэ, үүн дээр таныг эхний ээлжид хариулт өгөөч гэж би хүсэх байна. Энэ шалгах ёстой мөнгийг заавал тодотголоор оруулж ирэх хэрэг байгаа юм уу? 2018 оных дээр оруулчих бололцоо бас байгаа. Энэ мэтчилэн харах зүйл байгаа учраас хариуцлагын асуудлыг нэгд ярья гэж бодож байна. 


Нөгөө талаасаа сая би хэлж байгаа нь Улсын Их Хуралдаа тайлагнадаггүй байсан учраас өмнөх 750 сая америк долларын тэр асуудал өнөөдөр эзэнгүй, эргээд ард түмний нуруунд хүнд юм үүрүүлэхэд хүргэж байна. Тийм учраас одоо орж ирж байгаа хоёр гурван тэрбум төгрөгийн асуудал яриад байна шүү дээ, долларын асуудал, хөнгөлөлттэй зээлийн нөхцөлөөр үүнийг харин Их Хурлын гишүүд бид маш сайн хянаж шалгах ёстой. Засгийн газар Их Хуралдаа байнга тайлагнах ёстой. Үүнийг бид нар шахаж ажиллана шүү гэж Ерөнхий сайдад хэлмээр байна. Тэгвэл бид өмнөх алдааг давтахгүй эргээд ийм байдалд хүрэхгүй. Тийм учраас асуудалд ингээд нааштай хандаж шийдэх ёстой байна гэдгийг эхний ээлжид хэлмээр байна. Хоёр дахь.. /минут тасрав/

М.Энхболд:
 -Оюунчимэг гишүүнд 1 минут нэмж өгье. 


М.Оюунчимэг: -Сая Ерөнхий сайд  хөндлөө. Унгар, Латви руу тэтгэврийн даатгалын шинэчлэлийн асуудлаар манай хэсэг гишүүд яваад ирсэн чинь хувийн даатгалын тогтолцоог шинэчлэлийн бодлогын хүрээнд авч хэрэгжүүлсэн нь өнөөдөр тэр улс энэ асуудлаа шийдчихсэн байна. Олон улсын валютын сангийн асуудлыг хийхгүйгээр. Энэ юу юм бэ гээд бодохоор өнөөдөр би жишээ нь, 15 жил нийгмийн даатгалын шимтгэл төлөөд л байна, би хэдийг тэнд төлөөд явж байгаа нь надад хэд хуримтлагдсан гэж би мэдэж чадахгүй байгаа юм. Гэтэл Унгарынх бол тэр нь шилэн, Оюунчимэгийн нэр дээр 72 сая төгрөг байгаа юм байна, чи тэтгэвэрт гарахаараа энэ мөнгийг зарцуулах эрхтэй юм байна гэсэн тэр нь байгаа учраас хүмүүс нь тэрийг хараад тэр нь хувийн даатгалын тогтолцоогоороо яваад байна. Энэ мэт юм руу оруулах хэрэгтэй. Тэгэхээр нийгмийн даатгалын шимтгэлийг нэмэхгүй байх хэрэгтэй гэж би үзэж байгаа. Яагаад вэ гэхээр тэтгэврийн даатгалын санг хоосолсон хүмүүстэй хэн хариуцлага тооцох юм бэ? Хэн хоосолсон юм бэ? Үүн дээр би өнөөдөр хариулт авмаар байна. Энэ хүмүүстэй эхлээд хариуцлага тооцоод дараа нь нийгмийн даатгалын шимтгэлийг нэмэх тухай асуудлыг оруулж ир гэж хэлмээр байна. 

М.Энхболд:
 -Хэн хариулах вэ? Чойжилсүрэн сайд, Бямбацогт сайд хариулах уу? Хариуцлагын тухайд нэлээн асуулаа. 


С.Бямбацогт: -Хариуцлагын тухай асуудал ярьж байна. Хариуцлагыг хаана  хаанаа ярих ёстой байх. Урд өмнө нь яригдаж байсан цаашдаа ч бид нар ярих ёстой байх. Тэгэхээр үүн дээр сая Хөгжлийн банктай холбоотой асуудал ярьж байна. Хөгжлийн банк болон үнэ тогтворжуулах хөтөлбөр, бусад концесс зээл гээд олон асуудал дээр Засгийн газраас ажлын хэсэг байгуулсан, тодорхой шалгалтууд хийгдсэн. Түүний мөрөөр салбар салбарын сайд нар ялангуяа Хөгжлийн банкнаас авсан зээлүүдийг хэр зэрэг үр ашигтай зарцуулсан юм бэ, зориулалтын дагуу зарцуулсан юм уу, үгүй юм уу, төсөвт өртөг барьсан ажлынх нь чанар, үнэ өртөг нь ямар байсан юм бэ үүнийг нь бүгдийг нь шалгах, салбар салбар дээрээ шалгаад үүнийгээ нэгтгээд танилцуулах үүрэг Засгийн газраас салбарын сайд нарт өгсөн. 


Үүнтэй холбоотойгоор би түрүүн бас хэлсэн Мэргэжлийн хяналтын байгууллага, манай Үндэсний аудитын байгууллага бусад байгууллага шаардлагатай бол мэргэжлийн чиглэлээс шаардлагатай арилжааны банкнууд дээр Монголбанк нэмж ороод үүн дээр асуудал байна уу, байхгүй юу. Асуудал байвал ямархуу асуудал байна вэ, албан тушаалдаа хайнга хандсан асуудал байна уу, эсвэл цаашаа эрүүгийн шинжтэй, гэмт хэргийн  шинжтэй үйлдэл байна уу гэдгээр тогтоогдоод тэгээд түүнийх нь дараа хууль  хяналтын байгууллага шалгах ёстой. Авлигатай тэмцэх газар, Цагдаагийн ерөнхий газраас Хөгжлийн банк дээр энэ асуудал дээр хамтарсан ажлын хэсэг гарсан ажиллаж байгаа. Тодорхой зээл авсан, зээлээ үрэн таран хийсэн, зүй зохисгүй зарцуулсан нөхөд дээр эрүү үүсээд явж байгаа юм байна лээ. 


Хууль зүй, дотоодын хэргийн сайдын хувьд энэ хэрэгт бүртгэлт, мөрдөн байцаалтын үйл ажиллагаанд оролцдоггүй, хөндлөнгөөс нөлөөлөх боломжгүй хуулиараа хориотой. Гэхдээ хариуцлагын асуудлыг ярих үүднээсээ тодорхой хэмжээгээр энэ асуудлыг Засгийн газар анхааралдаа авсан байгаа. Ганцхан жишээ хэлэхэд 2012 оноос өмнө 1 км замыг 400-500 орчим сая төгрөгөөр барьдаг байсан. Өнгөрсөн хугацаанд 2012-2016 онд 1 км зам 1 тэрбум, зарим тохиолдолд 3-4 тэрбум төгрөгийн өндөр өртөгтэй болсон байгаа юм. Яагаад ижилхэн газар адилхан стандартын зам баригдахад ийм өндөр өртөгтэй баригддаг юм бэ гэдгээс авхуулаад ярих хэлэх асуудал бий. Тийм болохоор үүн дээр  хууль хяналтын байгууллагууд өөрөөр хэлэх юм бол Авлигатай тэмцэх газар, Цагдаагийн ерөнхий газраас ажлын хэсэг гарсан ажиллаж байна. Тодорхой албан тушаалтнууд болон тодорхой хүмүүс, компаниуд дээр эрүүгийн хэрэг үүсгээд шалгаж байгаа юм байна лээ гэдгийг хэлье. 


Мэдээж үүн дээр түрүүн хэлсэн цаашлаад асуудлууд байвал та ч ялгаа байхгүй гомдлоо гаргаад яг энэ асуудлыг шалгаж өгөөч гээд гаргаж болно. Тэр асуудлууд дээр холбогдох байгууллагууд нь ажиллах бололцоотой байгаа. Тийм болохоор үүн дээр би түрүүн хэлсэн. Шууд хөндлөнгөөс захаас нь шүүрээд аваад байх биш, тодорхой асуудлууд дээр иргэд болон тодорхой байгууллагуудын хандалтаар асуудлууд үүсэх бололцоотой байгаа шүү гэдгийг хэлье. 


М.Энхболд:
-Ерөнхий сайд нийгмийн даатгалын сантай холбоотой асуудлаар. 


Ж.Эрдэнэбат: -Оюунчимэг гишүүний асуултад хариулъя. Тэгэхээр тэтгэврийн даатгалын сан хоосорчихсон гэж энэ хоосорсон юм биш байгаа. Жил жилд өсдөг хэмжээгээрээ өсөөд явж байгаа. Юунаас болоод тэтгэврийн даатгалын сангийн хөрөнгө хүрэлцэхгүй байна вэ гэхээр нэгдүгээрт Монгол хүний дундаж наслалт өсөөд байгаа. Тийм учраас яах вэ гэхээр тэтгэвэр авагчийн тоо тэр хэмжээгээрээ нэмэгдээд байгаа юм жил болгон нэмэгдээд байдаг. Хоёрдугаарт, тэтгэврийн даатгалын шимтгэлийн хураамжийг нэмээгүй гэдгийг та нар өөрсдөө мэдэж байгаа. Хэдэн жил нэмээгүй вэ гэдгийг мэдэж байгаа. Тэгсэн мөртлөө тэтгэвэр нэмээд байдаг. Тэгэхээр яах вэ гэхээр би түрүүн хэлсэн. Монгол Улсын тэтгэврийн тогтолцоо маань өөрөө эв санааны зарчим дээр тулгуурласан ийм тогтолцоо. Та бидний төлсөн тэтгэврийн даатгалын шимтгэлийн мөнгийг ахмадууддаа тэтгэвэр болгоод өгдөг ийм л тогтолцоо байхгүй юу. Тэгэхээр энэ төлж байгаа хураамж хувь хэмжээ нь нэмэгдэхгүй мөртлөө ахмадад очиж байгаа тэтгэврийн хувь хэмжээ нэмэгдээд байхаар нэгдүгээрт тэр санд хуримтлагдаж байгаа хөрөнгийн хүрэлцээ хангамж нь хүрэлцэхгүй болоод эхэлж байгаа юм. Тэгэхээр жил болгон төсвөөс алдагдлыг нь санхүүжүүлдэг байсан хэмжээ нэмэгдсээр байгаад бараг 3 жилийн дараа гэхэд 1 их наяд төгрөг дээр очих ийм нөхцөл байдал үүсээд байгаа юм. Тийм учраас ийм шинэчлэл хийе гэж байгаа юм. Таны ярьж байгаатай Европт явж байхад хийсэн шинэчлэлийн асуудал энэ олон жилийн туршид даатгалын тогтолцоо,  хувийн болон төрийн даатгалын тогтолцоо явсан нэрийн дансны тогтолцоо явсан. Хүн өөрийнхөө төлсөн даатгалын хураамжийг ирээдүйдээ зориулж хадгалдаг ийм тогтолцоо явчихсан улс орнуудад энэ хувийн даатгалын системийг байгуулаад шинэчлэл хийх бололцоо байна уу гэвэл байгаа. Монгол Улсад байна уу гэвэл байж болгоно. 


Яаж байлгах вэ гэхээр  хэрвээ энэ хувийн даатгалын тогтолцоог Монгол руу оруулж ирээд хэн нэг хүн, иргэд маань тэр хувийн даатгалын тогтолцоогоор дамжуулаад ирээдүйдээ зориулсан хуримтлалаа бий болгоод эхэлчихсэн юм бол төр нөгөө талдаа байгаа ахмадууддаа өгөх тэтгэврийнхээ хэмжээний мөнгийг заавал тэтгэврийн даатгалын сан руу байршуулж тодорхой хугацааны дараа 20-30 жилийн дараа магадгүй нөгөө хүн тэтгэвэрт гараад ирэхээр би 43 настай гэхэд 65 настайдаа тэтгэвэрт гарлаа гэхэд 22 жилийн дараа гарна шүү дээ. Тэгвэл миний мөнгө энэ сан руу орохгүй учраас тэр хувийн даатгалаар хэрвээ даатгуулаад явчих юм бол миний төлөх ёстой нийгмийн даатгалын шимтгэлийг даатгалын сандаа төрөөс бүрдүүлж байж энэ тогтолцоог хэрэгжүүлэхээс өөр аргагүй нөхцөл байдал үүсээд байгаа юм. Тийм учраас тэтгэврийн тогтолцоог хамгийн боломжтой хувилбар нь хувь хэмжээгээ багаар нэмэгдүүлье. Өнөөдөр Монгол хүний дундаж наслалт 67 байгаа учраас 10 жилийн дараа магадгүй 2-3 насаар нэмэгдээд 70 хүрнэ дундаж  наслалт. Тэгэхээр энэ үед 65 дээр аваачъя гэсэн ийм байдлаар тэтгэврийн шинэчлэлээ хийе гэсэн ийм бодлогыг боловсруулж оруулж ирсэн юм гэдгийг  хэлье. 


Яах вэ, тэтгэврийн даатгалын сангаас буруу зөрүү зүйлд  зарцуулж байсан зүйл бий юу гэвэл бий байх. Үүнийг хууль хяналтын байгууллагаар шалгуулна гэж бодож байгаа юм. Түүнээс биш тэтгэврийн даатгалын сан бол хоосорсон гэсэн ойлголт биш. 

М.Энхболд:
 -Тодруулчихсан нэг минут авчихсан. Цогзолмаа гишүүн.


Ц.Цогзолмаа: -Төсвийн тодотголтой холбоотой гишүүд өглөөнөөс хойш нэлээн хэд хэдэн асуудлаар нэгдсэн ойлголт авах түвшинд хангалттай хариултуудыг манай Засгийн газар, Сангийн сайд маань өгч байна. Ерөнхий сайд өөрөө оролцоод явж байна л даа. Нэг зүйлийг хэлмээр байна. Монгол Улсад үүсчихсэн байгаа эдийн засгийн хүндрэлтэй байдлыг Монгол Улс дотоодынхоо нөөц бололцоогоор дангаараа шийдчих боломжгүй учраас Олон улсын валютын сангийн дэмжлэгийг авахаас өөр гарц гаргалгаа байхгүй байна гэдэг нь нэгэнтээ ойлгомжтой болчихсон байхад үүнийг тойроод янз бүрийн тайлбарыг улс төржүүлээд хийгээд өмнөх хойдохоо гэдэг ийм байдлаар хандаж байгаа нь үнэхээр хариуцлагагүй санагдаж байна. Тийм учраас энэ нөхцөл байдлаа ойлгоод харин ч ийм хүндрэлтэй байдлыг хүнд хэцүү ажлыг хүнд юм гээд хэн ч орхиж болохгүй шүү дээ. Эмч өвчтөнийхөө оношийг тогтоогоод хавдартай байна гэвэл тэр хавдрыг авахаас нааш хагалгаа мэс засал хийхээс нааш эмчлэгддэггүйтэй нэг адилхан энэ асуудлыг давахаас өөр гарц бид нарт байхгүй. Тийм учраас хүнд юм байна, хэцүү юм байна, олон талаас нь харъя гээд хойш нь тавих боломж байхгүй. Тийм учраас хамтдаа энэ зөвлөмжийг хүлээж аваад яваасай гэж бодож байна. Чойжилсүрэн сайд  хангалттай хэлсэн л дээ. Олон улсын валютын сан 34, 35 асуудлыг тулгаад харилцан ярилцаад ард түмнийхээ бодит байгаа нөхцөл байдалд үнэлгээ дүгнэлт шинжилгээгээ хийгээд одоо ачаалал авах гээд байгаа тэр татвар нэмэгдэх гээд байгаа асуудлууд бол боломжтой хэсгээс нь буюу өнөөдөр тодорхой түвшинд орлоготой боломжтой байгаа хүмүүс дээр л тодорхой хэмжээний цаг хугацааны хувьд магадгүй хэдэн жил байх юм бэ татварын дарамт үүсэх гээд байна. Нөхцөл байдал сайжраад ирвэл үүнийг өөрчлөөд явна гэж ингэж тайлбарлаж байгаад бид нар иргэддээ тайлбарлаад өгчихвөл үүнийг ард иргэд ойлгох байх. Иргэдийн хүлээлт сая ямар байсан бэ гэхээр тойрогтой ажиллахад үндсэндээ хүнд байдлаас гаргахын төлөө та нар ажиллаж байна, Валютын сангийн дэмжлэг авах чинь зөв. Үүнийгээ яг ямар байдлаар байгаа юм бэ гэдгээ маш сайн иргэддээ тайлбарлаад өгөөч гэдэг ийм л зүйлийг тавьж байгаа. Тийм учраас иргэддээ маш сайн ойлгуулаад явах юмсан гэж бодож байна.


Валютын сангийн зөвлөмжөөр хүүхдийн мөнгийг 40 хувийг 60 хувь болгоод ингээд 20 хувийн юм дээр яг орлогогүй байгаа Нийгмийн хамгаалал, хөдөлмөрийн яамнаас явуулж байгаа судалгааны үр дүнд үнэхээр төрөөс дэмжлэг шаардлагатай байна гэж гарч ирж байгаа тэр зорилтот бүлэг тодорхой болоод ирэхээр би хоолны талон ч юм уу ямар нэгэн байдлаар өрхөд дэмжлэг хүрэх ажил явах юм байна гэж ойлгосон. Үүн дээр боломж гарвал тодруулга хийж өгөөч. 


Хоёрдугаарт, тэтгэврийн нас дээр шууд маргаашаас 5 жил автоматаар нэмэгдэхгүй гэдгийг дахин хэлээд байхад үүнийг ойлгохгүй байгаа нь бас үнэхээр харамсалтай байна. Бид нар ямар  нэгэн байдлаар энэ төрийнхөө ажлыг явуулах үүднээс цаг алдахгүй тодотголоо хэлэлцээд явуулах тал дээр гишүүд бүхэлдээ ойлгосон байгаа байх гэж ойлгож байна. Ганцхан зүйлийг төгсгөлд нь нэмээд хэлэхэд бид нар ерөнхий байнга давтагдаад явагддаг Сангийн яамны маань төлөвлөлт өнөөдрийн эдийн засгийн нөхцөл байдал хүндэрсэн байгаа юм дээр мэргэжилтнүүд маань олон жил ажилласан туршлага дээрээ үндэслээд бас гадаад дотоод орнуудын хийж чадаж байгаа эрсдэлийн менежментийн аргыг энд хэрэглээд үзээсэй. Татвар өндөр байж орлого талаа нэмж байж зарлага маань нэмэгдэнэ. Тэгэхээр татварын баазыг өргөтгөх тал дээр заавал дөнгөж саяын долоог ярьснаас өөр ямар боломжууд байгаа юм бэ. Энэ тал дээр анхаараасай гэж бодож байна. Яг үнэнийг хэлэхэд Монгол орон бол татвар багатай орон. Хямралтай байна, ард иргэдийн амьдрал орлого бага байна гэдгээр бид нарын татвар ерөнхийдөө багатай. Бид нар жишээ болгоод аваад байдаг олон гадаад.. /минут дуусав./


М.Энхболд:
 -Цогзолмаа гишүүнд нэг минут нэмж өгье. 


Ц.Цогзолмаа: -Жишээ болгоод аваад байгаа гадаад улс орнууд чинь 30, 40, 50 хүртэлх хувийн татвартай тэгээд татвар нь өндөр орлого нь сайн байгаа учраас түүнээсээ иргэдийнхээ амьжиргаанд өгч байгаа цалин, тэтгэвэр, тэтгэмж нь өндөр байгаа ийм л үнэн байгаа шүү дээ. Тийм учраас бид нар татвараас зайлсхийдэг татварыг огт нэмэхгүй гэдэг тэр хандлагаас бид нар яваандаа багаар салж, иргэдээ сайн цалинтай, сайн тэтгэвэр тэтгэмжийн баталгаатай байлгая гэвэл аажмаар татварынхаа баазыг өргөтгөх тал дээр шинэ боломж эрх зүйн орчныг бүрдүүлж ажиллах ёстой гэдэг энэ саналыг хэлэхийг хүсэж байна. Баярлалаа. 


М.Энхболд:
 -Чойжилсүрэн сайд товчхон хариулчих уу, асуултын чанартай хоёр гурван юм хэллээ.


Б.Чойжилсүрэн: -Цогзолмаа гишүүнд талархаж байна. Засгийн газар аргагүй эрхэд Валютын сантай хөтөлбөр тохирох ийм нөхцөл байдал тулгарсныг ойлгож биднийг ойлгож дэмжиж байгаад талархаж байна. Эрсдэлийн  менежмент хийгээд үзээсэй гэж та ярьж байна. Үүн дээр Сангийн яам яг таны хэлж байгаа зүйлийг бид нар хийж эхэлж байгаа. Тухайлбал, бид нар 04 дүгээр сарын 15-ны дотор Сангийн яамнаас төсвийн хүрээний мэдэгдлийг дараа оны төсвийн хүрээний мэдэгдлийг Засгийн газарт оруулдаг. 05 дугаар сарын 01 гэхэд өргөн барьдаг. Тэгэхээр бид нар төсвийн хүрээний мэдэгдлийг хийхийн тулд бид нар DSA-ын шинжилгээ гээд өрийн тогтвортой байдлын шинжилгээг хийлгэж байна. Энэ өрийн тогтвортой байдлын шинжилгээний яг эрсдэл дээр аль нэг зааг дээр нь аваачаад бид нар эдийн засгийнхаа тооцооллуудыг хийж оруулж ирнэ. Одоо 04 дүгээр сарын 15-нд засагт оруулаад тэгэхээр бид нар төсвийн хүрээний мэдэгдлээ хийж оруулсны дараа нь төсвийн тооцооллууд явдгийг та мэдэж байгаа. Энэ эрсдэлийн менежментийг хийж явах гарцаагүй шаардлага ойрын дөрөв таван жилд үүссэн гэдэгт би тантай санал нэг байна. 


Тань дээр ямар нэгэн илүү судалгаа байгаа бол бидэнд өгч туслаач. Татвар бага байгаа шүү гэж ярьж байна. Та үнэхээр үүнийг ойлгож байгаад талархаж байна. Ер  нь бусад улс орнууд манайтай адилхан хөгжиж  байгаа орнууд, хөгжингүй орнууд дээр онцгой албан татвараар ДНБ-ийхээ 8 хүртэл хувийг цуглуулдаг юм байна төсөвтөө. Монголын хувьд ДНБ-ий 8 хувь гэхээр 2 их наяд орчим төгрөгийн татвар цуглуулах ёстой. Гэтэл манай онцгой албан татварууд маань нийлээд 570 орчим тэрбум төгрөг байна. Ойролцоогоор 2.1 орчим хувьтай байгаа. Тэгэхээр энэ хүмүүстэй маргаад ингэж нэмэх ёстой гэж бодох юм бол бид нарт 2-4 дахин нэмэх ийм орон зай бий. Гэхдээ манай эдийн засгийн нөхцөл байдал хүнд байгаа учраас Засгийн газар татварыг огцом нэмэх бодлого бариагүй гэдгээ танд учирлаж тайлбарлая. 

М.Энхболд:
 -Нарантуяа гишүүн асуултаа асууя.


З.Нарантуяа: -Баярлалаа. Энэ Валютын сангийн хөтөлбөрт хамрагдах шаардлагын хүрээнд 2017 оны төсвийг тодотгох гэж байгаа энэ асуудал дээр Ардчилсан намын бүлэг албан ёсоор байр сууриа илэрхийлээгүй байгаа. Хоёрдугаар хэлэлцүүлгийн үед илэрхийлэх ёстой. Энд үг хэлж байгаа олон гишүүн хөтөлбөрт хамрагдахыг төсвийг тодотгохыг Ардчилсан намын бүлэг эсэргүүцэж байгаа юм шиг үг хэлээд байна л даа. Энэ бол буруу ташаа ойлголт шүү гэдгийг та бүхэнд хэлэхийг хүсэж байна.


Валютын сангийн хөтөлбөрт хамрагдахыг би хувь гишүүнийхээ хувьд дэмждэг. Маш их дэмжиж байгаа. Одоо энэ хөтөлбөрт хамрагдсанаараа 440 сая ам.долларыг авчирч төлбөрийн тэнцлийн алдагдлыг хаах, валютын нөөцийг нэмэгдүүлэх нь маш зөв алхам. Засгийн газрын энэ алхмыг дэмжиж байгаа. Мөн энэ хөтөлбөрийн хүрээнд орж ирэх гэж байгаа 3 тэрбум ам.долларын эх үүсвэрийг төсвийн алдагдлыг нөхөхөд ашиглана гэж байгааг дэмжиж байгаа. Тийм утгаар үүнийг ашигласнаар өнөөдөр дотоодын өндөр үнэтэй Засгийн газрын үнэт цаас зарах хааж байгаа алдагдал маань хямд өртөгтэй эх үүсвэрээр хаагдаад бид нарын төлж байгаа 1.3 тэрбумын их наядын зээлийн хүүгийн төлбөр буураад 1.2 болж орж ирж байгааг дэмжиж байгаа. Тэгэхээр иймэрхүү байдлаар улс төр хийх биш яг бодит тоон дээрээ өнөөдөр төсвөө ярилцъя гэж уриалах байна. Тэгээд хэд хэдэн зүйлүүдийг уншиж байхад тодруулмаар асуудал байгаа учраас хэдэн зүйл тодруулъя.


Нэгдүгээрт, Ерөнхий сайдаас асууя. Хөтөлбөрийг дагаж орж ирэх гэж байгаа 3 тэрбум ам.долларын зарцуулалтын задаргааг хэлж өгөөч. Хэдэн хувь нь төсвийн урсгал зардлыг хаахад зарцуулагдах гэж байна вэ? Үүний үр дүнд бид нарын хүүгийн төлбөрт зардал яаж хэмнэгдэх гэж байна вэ? Хэдэн хувийг нь ажлын байр бий болгох, бүтээн байгуулалтын төслүүдэд зарцуулах гэж байна вэ? Үүнийг хэлж өгөөч.


Хоёрдугаарт, төсвийн тодотгохдоо макро орчноо сайжруулж байж тодотгодог. Сүүлийн гурван удаагийн төсөв дандаа макро орчноо муутгаж баталж байна. 2016 оны төсвийн тодотголоор ч, 2017 оны төсвийн хуулиар ч, одоогийн энэ тодотголоор бид нар макро орчноо дунд хугацааны зорилтоо дандаа муутгаж байгаа. Тэгэхээр энэ Засгийн газрын мөрийн хөтөлбөрийн төсвийн тэнцлийн зорилт чинь юу юм бэ? Их тогтворгүй байна, 2016 оны тодотгол хэлэхдээ улс орны эдийн засгийн өсөлтийг 1.3 хувь байна гэж 9 сард баталсан. Дараа нь 11 сард 3 хувьд хүргэнэ гэсэн. Одоо -0.2 болох гэж байна. Тэгэхээр энэ бүх тооцоо судалгаа чинь улс төрийн нам юм уу, хэн нэгэн хүнд зориулагдаж өөрчлөгдөөд байдаг тоо биш л дээ. Сангийн яамныхан үүн дээр анхаарах хэрэгтэй байх. Яагаад энэ тоонууд огцом ингэж өөрчлөгдөөд байдаг юм бэ? Юун дээр үндэслэж гарахаараа ингэж өөрчлөгддөг юм бэ? 


Жишээлбэл, 3 хувийн өсөлтийг гаргахдаа та нар 5 том төслийг хэрэгжүүлж байж энэ өсөлтөд хүрнэ гэсэн. Өнөөдөр энэ 5 том төсөл чинь ойлгож байгаагаар хэрэгжихгүй болоод 3 хувийн өсөлт чинь хүрэхээ байсан юм байна гэж ойлголоо. Энэ 5 том төслийнхөө явц байдлыг яг одоо бодитойгоор нь хэлж өгөөч. 


Хоёрдугаарт, -0.2 болох гэж байгаа үндсэн шалтгаан хэдийг дурдсан байна лээ. Нэг том шалтгаан нь барилгын салбарын уналт энэ онд 15.8 байсан билүү хувиар буурсантай холбоотой гэж байна. Тэгвэл энэ төсвийн тодотголоор барилгын салбарыг нэмэхийн тулд ямар арга хэмжээ авч байгаа юм бэ, хэдэн хувийг өсөлтийг гарахаар төсвөөс ямар мөнгө энд зарцуулахаар энэ тодотголд хийсэн юм бэ? Ингэж суурь орчноо бид../минут дуусав/

М.Энхболд:
 -Нарантуяа гишүүнд нэг минут өгье.

З.Нарантуяа: -Суурь эдийн засгийнхаа орчин өсөлтөө хэзээ хангах юм бэ? Макро орчныг бид нар байн байн өөрчлөөд байдаг. Төсвийн тогтвортой байдлын хууль маань уг нь тогтвортой байгаад төсвийнх нь хууль нь түүндээ нийцэж байдаг бол одоо тогтвортой байдлын хууль бол тогтворгүй төсөвтэй байхын гол үндэс болчихсон. Тэгэхээр хэзээнээс бид нар тогтвортой байдлын тухай хуулиа яг барьдаг болох вэ? 2024 он хүргэж өнөөдөр хойшлох гэж байна. Энэ бол арай л байна. Сангийн сайдаас асууя. Түрүүн зарим гишүүн хэлж байна. Татвар нэмж байгаа бол өрийг хаахын тулд нэмж байна гэж байна. Оюунчимэг гишүүн маш буруу ойлголттой байна. Та тоонуудаа хараарай. Энэ тоог өнөөдөр 7 төрлийн татвар нэмснээс 237.8 тэрбумын орлого олно гэж төлөвлөсөн. Нөгөө талдаа татварын бөгөөд татварын бус орлого чинь 316 тэрбумаар буурах гээд байгаа учраас энэ татварыг нэмэх гэж байна шүү дээ. Яг өгсөн тоогоор чинь яагаад төсвийнхөө орлого талын суурь баазыг өргөтгөх тал дээр Засгийн газар..


М.Энхболд:
 -Ерөнхий сайд хариулъя. Чойжилсүрэн сайд хариулъя.

Б.Чойжилсүрэн: -Нарантуяа гишүүний асуултад хариулъя. Валютын сангийн санхүүжилтийг танд танилцуулъя. Валютын сан  өөрөө 440 орчим сая долларыг хөнгөлөлттэй зээлээр хугацаатай олгоно. 10 жилээс доошгүй хугацаатай жилийн 2 хувиас дээшгүй хүүтэй. Үүнийг зөвхөн Монголбанкны валютын нөөцийг нэмэгдүүлэх чиглэл дээр тавина. Түүнээс гадна Азийн хөгжлийн банк 900 сая долларын дэмжлэг 3 жилийн хугацаанд зээл олгоно. Үүний 600 сая доллар нь cash-р төсвийн алдагдлыг нөхөхөөр 300 сая доллар нь Азийн хөгжлийн банктай хамтран хэрэгжүүлэх нийгмийн шинж чанартай төсвийн бодлогуудыг хэрэгжүүлэх хөтөлбөрүүдийг хэрэгжүүлэх санхүүжилтэд ашиглана. Дэлхийн банк 600 сая долларын санхүүжилтийг олгож байгаа. Үүний 440 сая долларын нь шууд төсвийн алдагдлыг санхүүжүүлэхэд орж ирнэ. 160 орчим сая доллартай тэмцэх хэмжээ нь хөтөлбөр хэрэгжүүлэх байдлаар оруулж ирж байгаа. Япон улс 850 сая долларын хөнгөлөлттэй зээлийн эх үүсвэрийг cash-р өгнө. Үүнийг 425, 425-аар нь 2017, 2018 онуудад төсвийн алдагдлыг санхүүжүүлэхэд авч ашиглана. Түүнээс гадна БНСУ-аас нэмэлт өмнө нь явж байсан 200 сая доллар дээр нэмээд 500 сая долларын нэмэлт төсвийн зээл олгож байгаа. Үүнийг төсвөөс хийх хөрөнгө оруулалтуудыг бид нар түлхүү ашиглаж гадаад зээлийн ашиглалт гэж бид нар ярьдаг. Энэ зүйлүүд дээр авч 2017, 2018, 2019 онуудад авч ашиглах юм. 

Төсвийн тодотгохдоо макро тэнцвэрүүдээ муутгаад байна гэж байна. 2016 оны төсвийн тодотголыг хийхэд бид нараас үл шалтгаалаад Засгийн газар байгуулагдахаас өмнө 2 их наяд 372 тэрбум төгрөгийн зардал гаргасан байсан учраас 2016 оны төсөвт суулгалгүй гаргачихсан юм байна лээ түрүүчийн Засгийн газар. Үүнийг төсөвт суулгаж албажуулах шаардлага гарсан учраас энэ муудсан. 18 хувьтай төсвийн алдагдалтай төсвийн тодотгол оруулж  ирсэн. 

2017 оны төсвийн тухайд бол сая та хэллээ. Бид нар одоогийн хүчин төгөлдөр мөрдөгдөж байгаа төсвийн хуулийг батлуулахдаа 5 том төслийг явуулна. Эдийн засгийн өсөлтийг 3.1 хувьд хүргэнэ гэж ингэж тооцоолсон. Гэтэл оны дараа Валютын сангийн хэлэлцээр улам төгсгөлийн шатанд орж эрчимжих үед Валютын сангийнхан нэг зөвлөгөө өгсөн. Энэ төсвийн тооцоолол, эдийн засгийн өсөлтийг болгоомжтой тооцооч нэгдүгээрт, хоёрдугаарт нэг өгсөн зөвлөгөө бол бий болсон өсөлтийг магадгүй дараа он руу нь тооцдог байгаач. Та нар би том төсөл хэрэгжүүлнэ гээд өсөлт бий болоогүй байхад төсвийн тооцоололд аваад байна. Би болгоод дараа оныхоо төсвийн тооцоололд авч байвал яасан юм бэ, эрсдэл тооцооч гэсэн ийм зөвлөгөөг өгсөн. Тийм учраас хоёр талдаа харилцан ойлголцоод эдийн засгийн өсөлтийг 2017 он дээр буулгасан байгаа. 5 том төслийн явцын талаар салбарын яамд дээр ажлын хэсэг гараад явж байгаа. Энэ хэлэлцээрүүд явж байгаа Гацуурт төсөл бол жишээ нь хөрөнгө оруулалтын гэрээ байгуулах нэлээн бэлэн болсон байгаа. Түүнээс гадна өмнө нь 5 том төслөөс гадна Багануурын цахилгаан станцын төслийг энэ онд эхлүүлэхээр өмнө нь төсвийн тооцоололд суулгаагүй байсан боловч ингээд хэлэлцээрт хүрлээ. Хятадын China Machinery Engineering Corporation CMEC компанитай учраа Монгол Улсын Засгийн газар ололцсон гэдгийг та бүхэнд хэлье. 

Барилгын салбарын өсөлтийн талаар яг чээжээр би мэдэхгүй байна. Манай яамны Эдийн засгийн бодлогын газрын дарга Батхүрэл барилгын салбарын өсөлтийн талаар мэдээлэл өгөөд байх. Ер нь барилгын салбарыг дэмжихийн тулд ипотекийг цааш нь үргэлжлүүлэх шаардлагатайг бид нар ойлгож байгаа. Өмнө нь гаргасан барилгын санхүүжилт../минут дуусав/

М.Энхболд:
 -2 дугаар индрийг өгье. 

Г.Батхүрэл: -Гишүүний асуултад хариулъя. Тэгэхээр Үндэсний статистикийн хорооноос ДНБ-ий гүйцэтгэлийг гаргадаг байгаа. Энэ оны 02 дугаар сард 2016 оны урьдчилсан гүйцэтгэл гарсан. Энэ гүйцэтгэлээр эдийн засгийн өсөлт 1 орчим хувьтай гэдэг ийм өсөлтийн тоо гаргасан байгаа. Энэ дундаа барилгын салбарын өсөлтийг 15.9 хувиар унасан гэдэг ийм үзүүлэлтийг гаргасан байгаа. 2017 онд тооцож байгаа бид нарын барилгын салбарын өсөлт бол өмнөх 2016 оны өсөлтөөс харьцангуй саарах байдал ажиглагдаж байна. /15:16-16:03, М.Номиндулам/

Энэ нь ялангуяа Оюу толгойн далд уурхайн бүтээн байгуулалтын ажил, Засгийн газраас хэрэгжүүлж байгаа дэд бүтцийн бас томоохон төслүүдийн хэрэгжилттэй уялдаад бол барилгын салбарын 15.9 хувийн бууралт бол 2017 онд буурч, 3 орчим хувиар буурах ийм хандлагатай ийм тооцоо төсөөллийг бол хийсэн. 

М.Энхболд: - Ерөнхий сайд.

Ж.Эрдэнэбат: - З.Нарантуяа гишүүний асуултад хариулъя. Тэгэхээр 5.5 тэрбум долларын энэ Олон улсын валютын сангийн хөтөлбөр хэрэгжүүлэх хүрээнд бол Монгол Улсад 3 жилийн хугацаанд орж ирэх бололцоотой гэж ингэж бас хэлцлүүд бол хийгдсэн. 

Энэ 5.5 тэрбум долларын үндсэндээ 2.4 тэрбум доллар нь бол өмнө нь тавигдсан байсан Монголбанк дээр тавигдсан байсан своп хэлцлийн хүрээнд авсан зээлийн хугацаа сунгах асуудал үүгээрээ шийдэгдэж байгаа. Цаана нь 3.1 тэрбум доллар нь олон улсын банк санхүүгийн байгууллагууд хандивлагчдаас орж ирнэ гэсэн ийм тооцоо бий. Үндсэндээ бол яриа хэлцлүүд хийгдсэн. Сая Их Хурлын дарга ч бас Японд айлчилж байх үеэр бол 850 сая долларын Монгол Улсад үзүүлэх хөнгөлөлттэй зээлийн асуудал бол яригдсан байгаа. 

Энэ 3.1 сая тэрбум долларын 1.6 тэрбумаар нь төсвийнхөө алдагдлыг санхүүжүүлье гэж байгаа 3 жилийн хугацаанд 1.6 тэрбумаар. 1.5 тэрбумаар бол тодорхой төсөл хөтөлбөрийг санхүүжүүлж эдийн засгийнхаа нөхцөл байдлыг сайжруулах, ажлын байр нэмэгдүүлэх ийм төсөл хөтөлбөрүүдэд зориулж энэ зээлийн санхүүжилтийг гаргана гэж байгаа. 

Төсвийг макро орчны одоо тогтворжуулах асуудал бол үнэхээр манай улсын эдийн засаг өөрөө их тогтворгүй эдийн засаг байгаад байна. Ганцхан зүйлээс жишээ нь зөвхөн уул уурхайгаас хамааралтай, уул уурхайн өсөлтөөс шалтгаалсан эдийн засгийн макро өсөлтүүдийг бий болгоод эхлэхээр бусад салбарууд нь бас тэр өсөлтийг хангаж чадахгүйгээр нөхцөл байдлууд бол үүсдэг. 

Тэгэхээр ерөөсөө бүх салбараа жигд өсөлтийг хангах энэ бодлогын бол хэрэгжүүлэх ёстой гэсэн ийм чиглэлээр Засгийн газар үйл ажиллагаагаа явуулж байгаа. Хөдөө аж ахуйн салбар байна, барилгын салбар байна, бусад аж үйлдвэрийн салбарууд байна. Дээр нь уул уурхайн салбар. 

Тэгвэл энэ хөнгөлөлттэй зээлээр бид нар уул уурхайгаас бусад салбарынхаа өсөлтийг хангах энэ бодлогыг бол хэрэгжүүлнэ гэсэн ийм тооцоотой байгаа. Тэгэхээр 3 жилийн дараа бол ямар ч байсан эдийн засгийн өсөлтийг 8-10 хувь дээр аваачих ийм тооцооллыг бол хийсэн байгаа гэдгийг бас танд хэлье.

М.Энхболд: - Д.Сумъяабазар гишүүн асуултаа асууя. 

Д.Сумъяабазар: - Гишүүддээ энэ өдрийн мэндийг хүргэе. Олон улсын валютын сангийн хөтөлбөрт орж байгаа энэ хөтөлбөрийг бол гишүүд үүнийгээ дэмжиж байгаа. Ялангуяа цаг хугацааны хувьд ч тэр, эдийн засгийн нөхцөл байдлын хувьд ч тэр нийгэмд үүсээд байгаа бас бухимдлын хувьд ч тэр ер нь бол бид энэ Олон улсын валютын сангийн хөтөлбөрт  орж цаашдаа энэ эдийн засгийн хүндрэл нийгэм эдийн засгийн хавсарсан хүндрэлээс манай Засгийн газар Монгол Улс бол гарах ёстой гэж бол бодож байгаа. Тэгээд дэмжиж байгаа. 

Асуулт гэхээсээ илүүтэйгээр саналууд юм уу, үг хэлээд явъя гэж зүгээр бодож байгаа. Төсвийн сахилга бат, хариуцлага ерөөсөө алдагдсанаас үүдсэн ийм хямрал руу манай улс бол угаасаа орсон. Өнгөрсөн 4 жилийн хугацаанд өнгөрсөн 4 жилийг ярихгүй байхаас ч өөр арга байхгүй. 

Ялангуяа ийм хүнд нөхцөл байдал дунд тэгээд богинохон 8 сарын хугацаанд Засгийн газар бодлого шийдвэр хэрэгжүүлэх ихээхэн тийм хүч шаардсан ийм нөхцөл байдал дунд бол угаасаа явж байгаа, хүнд нөхцөл байдал дунд явж байгаа. Тэгээд Их Хурлын гишүүд бас дэмжиж энэ Олон улсын валютын сангийн хөтөлбөрт орох нь зүйтэй гэдэг ийм санал хэлж байгаад бол бас их талархаж байна. 

Ер нь бидний Монголчууд бас дотроо эв нэгдэлтэй байж аливаа юм дээр мэдээж санал, шүүмжлэл хэлэх зүйлүүд байлгүй л яах вэ. Гэхдээ ер нь энэ сахилга бат гэдэг бол хариуцлагаас эхэлнэ гээд Ерөнхийлөгчийн хэлсэн үгэнд өчигдөр чуулганы нээлт дээр хэлсэн. Хариуцлага байх ёстой гэж. 

Ялангуяа манай энэ улс төрийн тогтворгүй байдлаас үүдсэн энэ хууль эрх зүйн тогтворгүй байдлаас үүдсэн, гадаадын хөрөнгө оруулагч нарыг бид нар огцом, огцом хууль гаргадаг, огцом, огцом хуулиа хүчингүй болгодог. Эсрэгээрээ бид нар гадаадын хөрөнгө оруулалтыг Монгол Улсдаа түлхүү оруулж ирж ажлын байрыг нэмэгдүүлэх ажилтай, орлоготой Монгол болгох тэр бодлогынхоо эсрэг яваад байсан нь үнэхээр харамсалтай байгаа юм. 

Тийм үр дагавраас үүдсэн нөхцөл байдал бол өнөөдрийн ийм хүндрэлтэй нөхцөл байдлыг бий болгосон гэж бодож явдаг. 

Засгийн газрын зүгээс бол энэ оруулж ирж байгаа хөтөлбөрөө ер нь зоригтойхон шиг хамгаалаад ажлуудаа бол хийгээд явах нь зүйтэй. Мэдээж шүүмжлэл байлгүй яах вэ. Түрүүн энэ Ерөнхий сайдын тэр нийгмийн даатгалын шимтгэл нэмэгдэж байгаа талаар хүн амын орлогын албан татвар нэмэгдэж байгаа тал дээр бол их зөв тайлбаруудыг бас хэлж байна гэж би зүгээр дотроо бодож суулаа.

Жишээ нь 1.5 саяас доош нийт цалин авч байгаа иргэд маань хэд билээ гэхээр нийт татвар төлж байгаа 90000 орчим татвар төлөгчдийн бараг 95 хувь нь байх жишээтэй. Тэгэхээр 5 хувь дээр нь ерөөсөө саяын Ерөнхий сайдын хэлсэн тайлбарууд 5 хувь дээр нь л нэг 5 хувийн татварын асуудал яригдаж байгаа. 

Тэр бол Монгол Улсын хүндрэлээс хүндрэлтэй үед гол чирэгч хүч нь болж байгаа хүч гэж би бодож байгаа. Тэгэхээр үүнд эмзэглэх юм байхгүй. Эх орныхоо төлөө энэ улс эх орныхоо төлөө төр 5 хувь бол бас ингээд хамтдаа зүтгэж байгаа. Энд сууж байгаа хүмүүс бүгдээрээ тэр 5 хувьд орж байгаа гэж би бодож байгаа. 

Зүгээр үүн дээр бол тэр татвар нэмээд тэглээ гээд нэг масст буруу мессеж өгөөд байх нь зохимжгүй. Чирэгч хүч нь болоод улс эх орныхоо энэ хүнд үед бол ачааны хүндийг үүрээд явж байгаад нь бол би бол харин эсрэгээрээ бахархах ёстой гэж бодож байгаа. Хүнд үеэс гараад дараа нь бас ажлаа яриад ингээд сууж байхад түүн шиг сайхан зүйл угаасаа байхгүй ер нь бол. 

Хөгжлийн банктай бас нэг асуудал бас яригдлаа. Энэ сайд нарын багц дээр төсвийн тодотгол оруулж ирэхдээ дүнгээ нэмээд ороод ирлээ гээд. Энэ Хөгжлийн банкаар дамжуулж санхүүжүүлэлт хийж байсан төсвийн хөрөнгө оруулалт, төсвийн мөнгийг л буцаагаад Хөгжлийн банкны тухай хуульд өөрчлөлт ороод буцаагаад Засгийн газрын сайд нарын багц дээр тавьсан нь л дүн байгаа ер нь бол. 

Энэ өмнөх Засгийн үед бас хийсэн. Ийм зүйлийг л ер нь буцааж тийм зөв байдлаар нь бид нар нөгөө нэг төсөвтэй байх ёстой гэдэг байдал энд харагдаж байгаа. Хөгжлийн банк гэж нэг төсөв, улсын төсөв, дээрээс нь Монголбанкны үнэ тогтворжуулах хөтөлбөр, дахиад дээрээс нь энэ концесс гээд бараг 4 төсөвтэй өнгөрсөн үед … /минут дуусав/

М.Энхболд: - Хугацаагаа сунгах уу? 1 минут нэмж өгье. 

Д.Сумъяабазар: - Тэгээд ийм бас нэг жаахан санхүүгийн сахилга бат муутай явснаас үүдээд өнөөдрийн бас ийм бодит нөхцөл байдал нь нүүрлэлээ гэдэгтэй бол бас бүгдээрээ бас эргэлзэхгүй бодол нэг байгаа гэж би бодож байна. 

Засгийн газар ялангуяа Сангийн сайд бол мэдээж бас ярвигтай хүндхэн л одоо ажил дээр суугаа. Тэгээд ер нь бол ажлаа зоригтой хийгээд хамгаалаад энэ Олон улсын валютын сангийн хөтөлбөрт орох тайлбаруудаа зөв хэлээд ингээд яваач гэдгийг бас хэлмээр байна. 

Тэгээд Их Хурал бол ер нь бол Засгийн газар бол бүгд бол дэмжиж ажиллана гэдэгт бол би бол огт эргэлзэхгүй байгаа. Тэгээд бүгдэд нь амжилт хүсье. 

М.Энхболд: - Б.Чойжилсүрэн сайд бараг санал хэллээ гэж үзэж байна уу? Б.Баттөмөр гишүүн. 

Б.Баттөмөр: - Олон улсын валютын сангийн сантай хамтарч ажиллах аргагүй ийм шаардлага бол гарсан байна. Тэгэхээр энэ 7 төрлийн татвар нэмэгдлээ гээд байгаа бол яах вэ Монгол Улсын өнөөдрийн эдийн засаг санхүүгийн тэнцвэртэй байдал алдагдсан. Яг л бодит байдал ийм байгаа. Ийм л татварууд оногдуулах ийм шаардлага бол өнөөдөр тулгарсан байна. 

Тэгэхээр үүнийг хэрэгжүүлэхээс өөр аргагүй. Гэхдээ энэ 7 төрлийн татварыг нэмсний дараагаар эдийн засагт ямар нөхцөл байдал үүсэх вэ гэдэг энэ эрсдэлийг бол тооцох нь зүйтэй. Миний харж байгаагаар бол энд бол бараа бүтээгдэхүүний үнэ нэмэгдэж магадгүй. Нэмэгдэнэ. 

2 дугаарт нь бол ажлын байр цөөрнө. Улсын томоохон үйлдвэр аж ахуйн газруудаас орж ирэх нийгмийн даатгалын шимтгэлийн хэмжээ бол нэмэгдэнэ. Хувийн талдаа бол энэ багасаж магадгүй. Ажилчдын хувийн компаниуд бол ажилчдадаа гэрээт ажилтан гээд 10 хувийн цалинжуулдаг 10 хувийн оногдуулаад цалинждаг тэр хэлбэр рүү явж магадгүй. 

Тэр бид нарын их ярьдаг далд эдийн засаг, сүүдрийн эдийн засаг гэдэг юмыг юм чинь цаашаа цэцэглээд явж магадгүй ийм л үр дагаврууд харагдаж байгаа юм. Тэгэхээр энэ эрсдэлийг одоо их сайн тооцож харах ёстой гэж ингэж бодож байгаа юм. 

Бид нар өнөөдөр 6 их наяд төгрөгийг л хуваах тухай ингэлээ тэглээ сайд нар авлаа гээд байгаа. Уг нь бол бид нар энд нэг 60 их наяд төгрөгийн асуудал яриад сууж байх ийм л хугацаа өнгөрлөө. Монгол Улсын нийгэм, эдийн засаг бол үндсэндээ дампууралд орсон. Мухардалд орсон.

Яагаад ийм болов гэдгийг л өнөөдөр сайн ярих ёстой юм байгаа юм. Энэ замаас энэ мухардлаас яаж гарах вэ гэж. Шавар суусан машиныг холхиулж гаргадаг. Түүнтэй адилхан урагшаа, хойшоо урагшаа нэг гарч болно. Хойшоо ухарч гарч болно. Яаж гарах вэ гэдгээ л сайн ярих ёстой. Монгол Улс неолиберализмын золиос болсон гэдгийг бид хүлээн зөвшөөрөх хэрэгтэй. 

Бүгдийг нь хувьчил гэсэн хувьчилсан. Ашигт малтмалаа бол чөлөөтэй болго гэсэн чөлөөтэй болгосон. Тэгээд эцэст юу вэ гэхээр баялгийн тэгш бус хуваарилалт шударга бус байдал нийгэмд бол газар авсан. Өнөөдөр нийгмийн баялгийн 94, 95 хувь нь хүн амын 7, 8 хувьд оногдож байна. Энэ чиглэлээр бол дэлхийн бараг гиннесийн номд орохоор шахуу ийм байдалд орсон.

Тэгэхээр энэ Монгол Улсад улс төрийн шинэчлэл эдийн засгийн шинэчлэлийг хослуулж энэ хямралаас бид нар энэ хүнд байдлаас гарах ёстой. Цаашдаа тогтвортой хөгжлийн асуудлыг ярихын тулд ийм алхмуудыг хийх ёстой. Энэ маань одоо юу хийгдэж явж байна вэ? Үндсэн хуулийн шинэчлэл гээд бид нар 10 сар ярьсан. 

Шинэчлэх ёстой юу үгүй юу гээд өөрчлөлт оруулах ёстой асуудаг л гээд байдаг. Тэр нь одоо асууж яагаад ч болдоггүй юм ингээд яваад байдаг. Эдийн засгийн эрс шинэчлэлийг хийх ёстой. 6 их наяд төгрөгийн хэмжээнд яриад ингээд байгаа. Цаана нь маш их боломж байгаа. Татвар гэдэг чинь бол эдийн засгийг зохицуулдаг. Татварыг бол нэмэхгүй гэдэг ойлголт байхгүй. Нэмэх үедээ нэмнэ, хасах үедээ хасна. 

Эдийн засгийнхаа энэ загварыг шинэчлэх шаардлагатай. Олон улсын валютын сантай хамтарч 3 жилийн хөтөлбөр хэрэгжүүлэх гэж байгаа бол энэ Олон улсын валютын сантайгаа хамтраад энэ эдийн засгийнхаа загварыг шинэчлэх чиглэлд бас ажиллах шаардлагатай байна. 

БНХАУ Дэлхийн банктай хамтраад эдийн засгийнхаа загварыг шинэчилж байна. Яагаад энэ олон улсын байгууллагатай хамтарч шинэчилдэг вэ гэхээр дэлхийн тэргүүний шилдэг туршлагуудыг авч шинэчилдэг. Тэгэхээр Монгол энэ шинэчлэлийг хийх хэрэгтэй. 

Үүнийг би Сангийн сайдаас асуух гэж байна. Ингээд бид нар 6-хан их наяд төгрөг, 2020 онд 8 их наяд хуваах тухай ингээд яриад байх юм уу? 1 минутаа авъя.

М.Энхболд: - Б.Баттөмөр гишүүнд 1 минут өгье. 

Б.Баттөмөр: - Маш их боломжууд бол байна. Бид нар 60 их наяд төгрөг хуваах орлого олох ийм тийм бүтцийг, ийм загварыг бий болгох хэрэгтэй. Төрийн өмчгүй төр бол хүчгүй байдаг. Өнөөдөр дэлхийд байгаа хүчтэй байгаа энэ эдийн засгийг аваад үзэхээр өмчтэй төр. Төрийн өмчтэй компаниудыг байгуулж түүн дээрээ тэр хувьцааг нь арилжих журмаар олон нийтийн болгож татварын зөв тогтолцоогоо бий болгосон ийм улс хөгжиж байгаа. 

Тэгэхээр би энд Сангийн сайдаас асуух гэж байгаа асуулт бол юу гэхээр энэ загвараа одоо яах юм бэ? Энэ загварыг ингээд цаашдаа ингээд яг энэ загвараараа яваад байх юм уу? Ер нь энэ Монголын өнөөдрийн энэ хөгжлийн энэ загварыг шинэчлэх ёстой юу ийм асуулт байна. 

М.Энхболд: - Б.Чойжилсүрэн сайд хариулъя. 

Б.Чойжилсүрэн: - Б.Баттөмөр гишүүн олон сайхан санал тавьж байна. Бид хүлээж авъя. Энэ улс төрийн шинэчлэл эдийн засгийн шинэчлэл хоёрыг хослуул гэдэгт тантай санал нэг байгаа. Засгийн газраас нэг зүйлийг одоо бид нар яг энэ чиглэл рүү нь явах ёстой. 7 сарын 30-нд Засгийн газар бүрэн эрхээ хэрэгжүүлж эхэлсэн. 8 сар бүтэн өнгөрөөд цаана нь нэг 10 орчим хоног явж байна. 

Валютын сангийн хөтөлбөртэй одоо тохирох гээд явж байгаа. Ингээд та бүхэн дэмжээд төсвийн тодотгол батлах юм бол 4 дүгээр сарын сүүл гэхэд бид нар валютын сантай хөтөлбөр тохирох байх. 

Түүний дараа яах вэ гэдэг юм залгаас нь юу вэ гэдэг ийм асуулт гарч ирж байгаа. Сая бид нар дээр хэлсэн. Валютын сангийн хөтөлбөрийн хүрээнд нийтдээ 5.5 тэрбум доллар орж ирнэ. Түүнээс гадна энэ 5.5 тэрбум долларт ороогүйгээр цаана нь 3 орчим тэрбум долларын хөгжлийн санхүүжилтийг бусад газруудаас авъя гэж байна. 

Тухайлбал БНХАУ-ын Эксим банкнаас 1 тэрбум доллар, Энэтхэгийн тэрбум доллар, Туркийн 3 сая гэх мэт энэ мөнгөнүүдийг бид нар 1 дүгээрт эхний ээлжид маш оновчтой ашиглах ёстой гэдэг дээр тантай санал нэг байна. 

2 дугаарт бидний гол хүндрэл болоод байгаа энэ валютын орлогын тогтвортой бус байдал, валютын орлогын хомсдолыг шийдэхэд бид нар экспортод   чиглэсэн бүтэц рүүгээ бүтцийн эдийн засаг дээр бүтцийн өөрчлөлт хийе гэсэн ийм бодлого барьж байгаа.

Магадгүй энэ 2018, 2019 оны төсвийн хүрээний мэдэгдлийг оруулж ирэхэд бид нар энэ та бүхэн дээр энэ дараагийн бодлогын шинж чанарыг залгамжийг одоо ярья гэсэн ийм бэлтгэл ажлыг Засгийн газар Сангийн яам дээр хийж байгаа гэдгийг хэлье. Үүнийг хүлээхгүйгээр та бас цаг хугацаа хожоод манай яам дээр таныг урьж байна. Энэ талаар бид нартай бас санал бодлоо хамтарч хуралдуулж туслаач гэдэг хүсэлтийг бас давхар тавьж байна. 

М.Энхболд: - Л.Оюун-Эрдэнэ гишүүн асуултаа тавья.

Л.Оюун-Эрдэнэ: - Энэ нэг их яг үнэндээ улс төржөөд байх сэдэв ч юм уу цаг хугацаа ч юм уу биш л дээ. Ганцаараа ингээд коридорт уулзахаар үүнээс өөр гарц байхгүй гээд ингээд нэг хүн бүртэй уулзахаар л ойлгоод байх юм. Тэгээд танхимд ороод ирэхээр одоо тэгээд өөр сонголт байгаа үгүй гээд ингээд бид нар өөрсдөө энд суугаад гарцгүй зүйл рүү орчоод ингээд иргэдийн толгойг ийм байдлаар ингээд эргүүлээд байж болохгүй байх энэ бол хариуцлагагүй алхам болох байх. 

Энэ хөтөлбөрт орох, орохгүй бай тухай ийм ярих зүйл байхгүй. Өөр ямар ч гарц байхгүй юм чинь. Эсхүл тэгээд л дефолт болно. Тэгээд нөгөө нэг айхавтар яриад байдаг юм руугаа л явах байсан. Харин ч бас өрөө шилжүүлээд ч болтугай нэг удаа ингээд тойроод гарч байна. Өөр бас Олон улсын валютын сангийн тавьж байгаа шаардлагыг сонголттой авах тухай ойлголт ерөөсөө байхгүй ш дээ. 

Үүнийг нь аваад үүнийг нь авахгүй гэдэг зүйл тэгээд энэ хөтөлбөр өөрөө бас том агуулгаар нь бид нарын хувьд иргэддээ ойлголт өгөх хэрэгтэй юм шиг байгаа юм.

Ер нь дэлхий дээр өндөр орлоготой нь татвараа их төлж бага орлоготой нь татвараа бага төлж тэгээд нөгөө нэг чинээлэг дундаж давхарга тэгээд хүмүүнлэг иргэний ардчилсан нийгэм гэж бидний олон жил яриад яваад байсан юм чинь ингэж л шийдэгдэж дэлхийн бүх улсад ингэж л шийдэгдэж байгаа. 

Манайх болохоор ингээд нөгөө лоббид автсаар байгаад өнөөдөр энэ эдийн засгийн чинь бүтэц энэ нийгмийн даатгалын шимтгэлээс авхуулаад л бүх зүйл ингээд явсаар байгаад тэгээд яах вэ нөгөө нэг уул уурхайн эдийн засаг жаахан гайгүй байх үед аргалж явсаар байгаад одоо ингээд хямрал болоод бид нар бодит амьдралтайгаа л нүүр тулж байгаа байхгүй юу. Энэ байдлаараа бас бид нар тэгээд яг зөв ойлгуулах хэрэгтэй. 

Татварын шаталсан бодлого дэлхийн бүх улсад л хэрэгжиж байгаа. Дэлхийн бүх улс л ингэж явж байгаа. Ингэж байж бид нар сургууль цэцэрлэгээ барьж, ингэж л байж бид нар бүтээн байгуулалт хийж, ингэж байж л орлого бага байгаа тэр хэсгээ дундаж давхарга руугаа оруулах ийм л зүйлийг хийж байж популизм гэдэг энэ зүйл газар авахгүй. Тэгээд нийгэм нь өөрөө тогтвортой ингэж л явахаас өөр аргагүй. 

Тэгэхээр энэ архи, тамхи тэгээд энэ тансаг хэрэглээн дээр татвар тавина, тавихгүй гээд энэ зөв шүү дээ. Тэгээд тавихаас өөр аргагүй. Тэгэхээр үүнийг бол бид нар нэг тийм нэг агуулгаар ингээд явах ёстой байх. 

Ер нь зүгээр яах вэ цаашдаа энэ ийм олон сонгуулийг бас нэг бодмоор юм шиг байгаа юм. Яг үүнийг хийхийн өмнө тэгээд орон нутгийн сонгууль гэдэг нэг зүйл яригдаад л тэгээд үүнийг больсон. Одоо тэгээд Ерөнхийлөгчийн сонгууль гэдэг нэг зүйл яригдаад үүн дээр тэгээд хэдэн хүн улс төр хийгээд улс орноо өөрсдөө ийм байдалд аваачаад тэгээд одоо нэг их тийм ганган, ганган юм яриад л ингээд байхаа болих хэрэгтэй л дээ.

Тэгэхээр энэ зүйлийг бас бид нарын хувьд бол ингээд шийдэх хэрэгтэй. Яах вэ ер нь бол Олон улсын валютын сангийн энэ хөтөлбөрт орж байгаа өр төлсөн гэж байгаа энэ зүйл бол иргэдийн амьдралд бөгөөд эдийн засагт бол бас бодитоор нөлөөлж байгаа байх гэж бодож байгаа. Сая тойргоор ажиллаж байхад адаглаад л малын түүхий эдийн үнэ өссөн байна.

Нэг их энд одоо макро, микро гээд олон тоо яриад яах вэ. Хүмүүс өдрөөс өдөрт ерөнхийдөө сэргэж байгаа. Сая ингээд олон улсын ч гэсэн түвшний бизнесийн хөрөнгө оруулагчтай уулзаж байхад бол Монгол Улс бол тогтвортой ингээд бас бизнесийн орчин нь арай дээр болоод ингээд явж байна гээд байна. 

Тэгээд яг энэ гараан дээр дөнгөж гарах гэж байхад нь тэгээд Улсын Их Хурал нь авах үгүй тухай яриад ингээд унагаагаад ингэх юм бол аягүй утгагүй байдалд орно. Наадахыг чинь тэгээд бүгд л хэвлэл мэдээллээр хараад байж байгаа Их Хурал нь яаж ярих нь вэ. Ямар байдалтай цаашаа явах нь вэ гээд. 

Тэгэхээр орлого талыг энэ бүрдүүлж байгаа энэ алхам бол хийхээс өөр аргагүй. Олон улсын валютын сангийн энэ шаардлага бид нарт гашуун сонсогдож байна гэдэг бол олон улсын стандартаас манай төр, засгийн төсөв санхүүгийн сахилга бат ямар хол зөрүүтэй болохгүй байж ирсний л тод илрэл байхгүй юу. 

Тэгэхээр энэ зүйл рүүгээ бид нарын хувьд ингээд орох нь бас улс орны хувьд чухал зүйл. Зарлага тал дээр харин 2 санал байна. 

Хүмүүсийн бас маш их ярьж бухимдаад байгаа зүйл юу вэ. 1 … /минут дуусав/

М.Энхболд: - Л.Оюун-Эрдэнэ гишүүнд 1 минут. 

Л.Оюун-Эрдэнэ: - Иргэдийн энэ бас бухимдаж байгаа зүйл бол ингээд татвар нэмээд ийм байдлаар ингээд орлого талыг нэмэх гэж байгаа юм байна. Зарлага тал дээрээ та нар бидний хүсэн хэмжээнд хасалт хийж чадахгүй байна гэдэг дээр л бухимдаад байгаа юм. Биднээс татвар аваад та нар тэгээд зөв зүйлд зарцуулж чадаж байгаа юм уу, үгүй юм уу гэдэг дээр бизнесменүүд ч гэсэн бас дуу хоолойгоо илэрхийлж байгаа.

Тэгэхээр үүн дээр зүгээр бас нэг тийм тодорхой саналуудыг харсангүй л дээ. Жишээлбэл одоо ингээд том оврын машин дээр татвар тавигдаж байгаатай холбогдуулаад хот дотор жишээлбэл төрийн албан хаагчид энэ том машин унадгийг нэг паркт оруулаад зөвхөн жижиг машин хот дотор явдаг, хөдөө зөвхөн том машин явдаг болгоод ингэж болдоггүй юм уу? Одоо олон улсын байгууллагад би ажиллаж байхад ер нь жолоочтой дарга гэж байдаггүй л байсан. Бүгдээрээ л паркаас захиалаад унаад ингээд явдаг. Тэгэх юм бол жишээлбэл хэдэн төгрөгөөр энэ шатахууныг хэмнэх боломжтой байгаа юм бэ гэдэг зүйлийг … /минут дуусав/

М.Энхболд: - Л.Оюун-Эрдэнэ гишүүн үг хэллээ. Ц.Гарамжав гишүүн. 

Ц.Гарамжав: - Ямар ч байсан төсвийн нэмэгдэл, тодотгол хэлэлцэж байгаатай холбогдуулан зарим нэг асуудал байна. Хамгийн гол нь 2016 оны 7 сар, 6 сартай харьцуулахад 2017 оны өнөөдрийн 4 сар гэхэд эдийн засаг маань нэлээн тогтворжиж сэргэж, мөн өнөөдрийн энэ Засгийн газрын мэдээллээс харахад бол 3 хувь, 1 хувь гээд дунджаар 1 хувь орчмын сэргэлттэй эдийн засгийн өсөлт ажиглагдаж байгаа нь бас үнэхээр Засгийн газрын үйл ажиллагааг бас тэр болгон болохгүй байна бүтэхгүй байна гэж талдаа биш харин энэ эерэг талаа бид нар бас харах нь зүйтэй болов уу гэж бодож байна.

Олон улсын валютын санд хамаарагдах энэ юуг бол шийдвэрийг бол бид нар дэмжиж байгаа гишүүд. Яагаад гэвэл Олон улсын валютын сангийн хөтөлбөрт Монгол Улс өмнө нь 5 удаа хамрагдаж байсан юм байна лээ. Тэгээд энэ тутам тодорхой хэмжээний эдийн засагт маань үр өгөөжөө өгөөд эдийн засгийн хямралыг тодорхой хэмжээгээр тогтворжуулж байсан.

Энэ удаа ч гэсэн бид нар энэ Олон валютын санд хамаарагдаж байгаагийн хамгийн гол ач холбогдол бол энэ төсвөө эрүүлжүүлэх, эдийн засгаа эрүүлжүүлэх, төсвийг сахилга баттай байлгах төсвийг улсын төсвийг хяналттай байлгахад Олон улсын валютын санд хамрагдаж байгаа нь маш чухал ач холбогдолтой гэж бид нар үзэж байна.

Олон улсын валютын сангийн 34 нөхцөлийг хэлэлцсээр байгаад 7 болгосон юм байна. Энэ 7 нөхцөл нь одоо өнөөдрийн бид нарын шүүмжлэлтэй хандаад байгаа тэтгэврийн насыг нэмэх, мөн зарим төрлийн татваруудыг нэмэх асуудал байна л даа. 

Тэгэхээр татварууд дээр нэг асуудал байгаа. Татварыг бусад эх үүсвэр орлогоос бүрдүүлэх талаар бодолцох арга бий юу? Жишээлбэл татварыг ингээд дундаас нь тасалж аваад нэмэх биш татварын эрх зүйн орчныг бүрнээр бүтнээр нь шинэчлэх ийм цаг болсон юм биш үү. Гадаад дотоод татварын бодлогууд одоо жишээлбэл гадаадтай хамтран ажиллах татварууд байдаг. Импортын татварууд байна. Мөн жишээлбэл манай улс орон гэхэд л хөдөө аж ахуйн бүтээгдэхүүний импортын татвар, дотоодод үйлдвэрлэж байгаа бүтээгдэхүүний импортын татварууд дээр тодорхой бодлогууд гарч ирж болох уу цаашдаа ер нь.

Энэ чинь бас татвар нөлөөлж бас тодорхой хэмжээний орлого нэмэгдүүлэх байх гэж бодож байна. Жишээлбэл одоо цагаан будаа тариалдаг улс болгон цагаан будаа дээрээ өндөр импортын татвартай байдаг. Автомашин үйлдвэрлэдэг улс орон автомашин дээрээ өндөр импортын татвартай байдаг.

Тэгвэл манай улс оронд ч бас өөрийн бүтээгдэхүүнүүд байна. Үүн дээр бас татварын бодлогоо шинэчилбэл яасан юм бэ цогцоор нь гэсэн ийм санал байгаа юм. Мөн бусад олон улстай давхар татварын гэрээнүүдийг шинэчилж харвал энэ хөрөнгө оруулалтын орчин сэргэх юм биш үү гэсэн ийм бодлого байна, бодол байна. 

Жишээлбэл одоо хөгжингүй дэлхийн хөгжингүй улс орнуудтай хөрөнгө оруулалтын орчноо сайжруулах давхар татварын гэрээгээ сайжруулах юм бол давхар ач холбогдол нь ирэх нь бол мөн тодорхой байна. Үүн дээр бас ямар хөрөнгө оруулалтын орчныг сайжруулах бодол Засгийн газарт байна вэ? 

Дараа нь нийгмийн даатгалтай холбоотой олон асуудлууд байгаа. Үүнээс нэг ийм асуудал байгаа. Ажил олгогчоос төлөх нийгмийн даатгалын шимтгэлийн дээд хэмжээг цалингийн дундаж хэмжээтэй уялдуулж хязгаарлахаар хуулийн өөрчлөлт хийгдсэн байгаа.

Тэгэхээр үүнтэй холбоотой Засгийн газрын холбогдох тушаал шийдвэрүүд нь одоо болтол гараагүй байгаа юм. Тэгэхээр ажил олгогчтой холбоотой энэ нийгмийн даатгалын шимтгэлийн яаж цааш нь зохицуулж явах гэж байна вэ энэ нэг асуудал.

Мөн нэг асуулт байна. Энэ тэтгэврийн насыг 60, 65 болгоно гэж байгаа. 65 тэгэхээр ер нь хүн 20, 25 жил ажиллаад хэдэн төгрөг төлдөг юм бол ойролцоогоор дунджаар тийм ээ? Тэгээд тэтгэвэрт гараад нөгөө хүн маань тэр хэдэн жил тэр тушаасан мөнгөө буцааж авдаг юм бол? 

Шилэн дансны тэтгэврийн хууль тогтоомжийн орчныг сайжруулъя гээд ярьж байна. Энэ бас зүйтэй л байх. Тэгэхээр иргэд маань бас энэ талын ойлголттой байх ёстой болов уу. Бид нарын тооцоо судалгаагаар бол сүүлд авсан мэдээгээр бол нэг хүн заримдаа 1 жилдээ аваад дуусгадаг гэж байна. Зарим нь 4-5 жил аваад дуусдаг. Максимум нь ер нь 4, 5 жилд л өгсөн татвараа буцаагаад авдаг юм байна. 

Тэгэхээр энэ талын судалгааг маань Засгийн газар хэр хэмжээнд … /минут дуусав/

М.Энхболд: - Б.Чойжилсүрэн сайд хариулъя. 

Б.Чойжилсүрэн: - Ц.Гарамжав гишүүний асуултад хариулъя. Ц.Гарамжав гишүүн дийлэнх нь санал хэллээ гэж бодож байна. Таны саналыг бид нар бас тооцож дараа дараагийн арга хэмжээнүүд дээр ажил хэрэг болгохын төлөө ажиллая. Импортын албан татварыг таны хэлж байгаа саналыг дэмжиж байгаа. Дотооддоо үйлдвэрлэдэг бүтээгдэхүүнийг импортын татвараар хамгаалдаг ийм олон улсын туршлага байгаа. 

Үүн дээр судалгаа хийж байгаа. Намрын чуулганд хаврын чуулганд өргөе гэсэн ийм бодолтой байсан боловч бид цаг хугацааны хувьд бас судалгаа дутуу байж магадгүй. Намрын чуулган руу шилжих магадлалтай болж байна. Татварын багц хуулиуд дээр шинэчлэл хийх шаардлагатай. 

Улсын Их Хурлын гишүүдийг энэ татварын багц хуулийн шинэчлэл дээр бидэнтэй хамтарч ажиллахад бас хамтарч ажиллаач гэж би та бүхнээс хүсэж байна. Та бүхний санаа бодлыг авах, хуулийн төслийг боловсруулах шатанд нь хамт тусгаад явах юм бол судалгаа аль, аль талдаа бас хэрэгтэй болов уу гэсэн ийм бодлогууд байж байгаа. 

Давхар татварын бодлогыг эргэж харья гэдэг дээр мөн ялгаагүй ийм асуудлыг ярьж байгаа. Хөрөнгө оруулалтыг бол дэмжих ямар бодлого гарч байна гээд ярьж байна. Цогц бодлого шаардлагатай юм байна лээ. Эхний ээлжид Монгол Улсын эдийн засгийн макро тэнцвэр макро орчныг бол урьдчилан таамаглаж болохуйц байдалтай 1 дүгээрт баймаар байна. Хамгийн доод шатны шаардлага.

Түүний дараа Монгол Улсаас нэн ялангуяа хөрш орнууд руу экспортлох бараа бүтээгдэхүүний квот үнийг бас ойролцоо гаргаад гадаад талдаа бид нар засаг нөгөө хөрш орнуудын засгийн газруудтай очиж тохирох ийм ажлуудыг эхлүүлээд явж байна. 

Манай эдийн засаг өөрөө жижигхэн. 10 гаруйхан тэрбум долларын өртөгтэй байгаа учраас том хөрөнгө оруулалтыг оруулж ирье гэвэл бид нар хүссэн ч эс хүссэн ч энэ эхний ээлжид 2 хөрштэйгөө зах зээлээ нээгээч гэдэг ийм хүсэлтийг тавиад явж байгаа. Эхний хүсэлтүүдийг хүлээж аваад бас манай экспортын гол бүтээгдэхүүний үнэ хэмжээ нь ч өссөн, үнэ ч жаахан өссөнийг та бүхэн мэдэж байгаа. 

Тэтгэврийн сангийн талаар судалгааг бол Нийгмийн хамгаалал, хөдөлмөрийн яам дээр суурь судалгаанууд нь явж байгаа. Яг энэ судалгааны талаар Нийгмийн хамгааллын сайд танд бичгээр тайлбар өгье гэж би дамжуулахаас. 

М.Энхболд: - Ж.Ганбаатар гишүүн асуултаа асууя.

Ж.Ганбаатар: - Баярлалаа. Юуны түрүүн энэ тодотголыг хугацаанд батлах ёстой гэдэг дээр 100 хувь дэмжиж байгаагаа илэрхийлье. Энэ тавигдаж байгаа долоон төрлийн татвараас зүгээр Сангийн сайдын түрүүний хариултуудаас зүгээр олон гишүүд асуулаа. Зүгээр тодруулаад дахиад нэг хариулаач гэсэн байдлаар асуухад бол энэ хадгаламжийн хүүгийн орлогын албан татвар, нийгмийн даатгалын шимтгэл, авто бензин гэдэг юм уу энэ цахилгаан автомашины тавигдсан 50 хувийн татварыг зүгээр бууруулах тал дээр нь хөнгөлөх тал дээр нь дахин хэлэлцэх боломж бид нарт байгаа гэж ойлгож байгаа бий. Энэ ойлголт зөв байна уу гэдгийг тодруулж хэлээч.

Зүгээр хадгаламжийн хүүгийн хувьд бол өмнө нь байсан тэр 50 сая юм уу 100 саяын тэр босгыг бол хэвээр нь үлдээх ёстой. Үүнийгээ бол хэвээр нь үлдээж өгөөч гэж хичээнгүйлэн хүсье. Мэдээж нийгмийн даатгалын шимтгэлийн хувь хэмжээн дээр бас эргэн харах Олон улсын валютын сантай хэлэлцээрээ сайжруулах хэрэв боломж байвал энэ тал дээрээ ажиллаж өгөөч. 

Түрүүн бас олон гишүүд хэлж байна. 5 хувьд нь тавьж байгаа татвар. Өнөөдөр бид нар 5 хувийнхаа хүчээр энэ хямралаас гарах гэж байх шиг байна. Тэгэхээр бид энэ цаашдаа энэ 5 хувиа 10 хувь, 20 хувь, 50 хувь болгохын төлөө л ажиллах ёстой. Төрийн бодлого ингэж явах ёстой.

Мэдээлэлд ойрхон байгаа 5-хан хувь нь баяжих биш 50 хувь нь өндөр орлоготой иргэд болгохын төлөө төрийн бодлого засгийн бодлого явдаг байгаасай гэж би хүсэж байгаа. Тийм учраас жижиг дунд бизнес эрхлэгч нар маань дунд орлоготой, өндөр орлоготой бизнес болоосой. Энэ улс оронд төлж байгаа татвар нь түрүүн Л.Оюун-Эрдэнэ гишүүний хэлж байгаа шиг шатлал нь юу гэдэг юм маш олон хэмжээнд дунд орлоготой дундаж орлоготой иргэдийн их хурдан хугацаанд олон болоосой гэж би хүсэж байгаа. 

Би үүнийг байнга илэрхийлэхийг хүсэж байгаа. Татвар юу Засгийн газар үе үеийн Засгийн газар бизнес эрхлэгчдийг харж үзнэ. Үүнийг хамгийн түрүүнд хөхүүлэн дэмжинэ гэдэг боловч сүүлийн 25 жил лав энэ байдал яг хэлж байгаа зүйл нь явуулж байгаа бодлоготойгоо эрс зөрж байгаа. Бодлого гэж юуг хэлж байгаа вэ гэхээр хууль ярьж байгаа. 

Сүүлийн үед орж ирж байгаа хуулиар бол бизнес эрхлэгчдийг бүгдийг барьж хорино, цагдана эрүүгийн хариуцлага хүлээлгэнэ гэж байгаа. Энэ нь өөрөө бусад улсуудад байхгүй гэдгийг та бүхэн мэдэж байгаа. Мэдэж байгаа байж дуугүй суугаад байгаа шүү. 5 хувийг 50 хувь болгохын төлөө бид ажиллах ёстой. 5 хувиа 3 хувь болгох юм бол хэн улс орныг аврах вэ?

Жижиг дунд бизнес эрхлэгчдийн нуруун дээр энэ улс орны хувь заяа байна гэдгийг Олон улсын валютын сан зааж өгсөн байгаа. Та нар энэ уул уурхайгаа шүтэх юм бол үргэлж мөнх ийм байдалд хүрнэ гэдгийг Олон улсын валютын сан харсан. Тийм учраас энэ одоо татварынхаа бодлогыг өөр болго. Бизнес эрхлэгчдээ дэмж гэсэн бодлого, бизнес эрхлэгчдээ шүт гэсэн бодлого. Түүнээс биш тэгээд нэг худлаа битгий амлаад бай. 

Онол бага ярь гэсэн бодлого гэж би харж байгаа. 25 жил онол ярьж ширээний араас онол ярилаа. Үүнийгээ бодитой ажил болгож хуульд суулгаж өгөөч. Үүнийг бизнес эрхлэгчид хүсэж байна. Ингэж байж бид 50 хувийн татвар төлдөг, өндөр татвар төлдөг хүмүүс болмоор байна. Бүгд 100 саяас дээш орлоготой хадгаламжтай болмоор байна. Ингэж байж бид хүүгээсээ өндөр хэмжээний татвар төлдөг баймаар байна. 

М.Энхболд: - Ж.Ганбаатар гишүүнд 1 минут нэмж өгье. 

Ж.Ганбаатар: - Зарлага тал дээр мэдээж хариуцлагын асуудал байгаа. Гэхдээ ер нь бол би зүгээр бас хэлж байсан. Аливаа өрх бай, жижиг бизнес эрхлэгчид нар бай ер нь зарлагаа хянаж чадахгүй хувь хүн ч байсан тэр хүнд бол хөгжил гэж бол байхгүй. Өөрийнхөө олж байгаа орлогоо зарлагатай уялдуулж чадахгүй байгаа өрх, аж ахуй, хувийн бизнес удаан үргэлжлэхгүй. Үүнтэй адилхан Засгийн газар өөрийнхөө зарлага дээр ухаалаг бодлого, зоригтой арга хэмжээ авах ёстой. 

Болохгүй бол яам тамгын газраа нийлүүлэх ёстой. Энэ бол яам тамгын газруудынхаа төсөвтэйгөө уялдуулаад багасгахад юу нь болохгүй байгаа юм. Энэ бол бид нарын хувьд бол маш ирээдүйгээ харсан зөв зоригтой бодлогууд байх болно гэж харж байгаа. Тэгэхээр зарлага тал дээрээ Засгийн газар сайн анхаарна биз дээ.

Энэ хуулийг цаг хугацаанд нь батлахыг би эхэнд нь хэлсэн. 100 хувь дэмжиж байгаагаа илэрхийлье. Энэ бол цаг үеэ олсон … /минут дуусав/

 М.Энхболд: - Б.Чойжилсүрэн гишүүн. 

Б.Чойжилсүрэн: - Ж.Ганбаатар гишүүний асуултад хариулъя. Төсвийн тодотголыг валютын сангийн хөтөлбөрийг дэмжиж байгаад талархаж байна. 

Оруулж ирсэн 7 төрлийн татвар нэмэхээр оруулж ирсэн. Валютын сан авах бол нэлээн тийм хатуухан нөхцөл тулгаж байсан 30 гаруй, 34 орчим тийм шаардлага тавьсныг 16 нь үлдээгээд 10 нь хэлэлцээрийн явцад 15, 16 нь бол бас зөөлрүүлж чадсан. Энэ удаа бол хадгаламжийн хүүгээс авах татварын орлогыг бол 2017 оны төсөв дээр жишээлбэл 43 тэрбум төгрөг тавьсан. 

Зүгээр босгохдоо бид нар тодотголын төсөлд оруулж ирэхдээ босгогүйгээр оруулж ирсэн. Босго тавиад явах юм бол босгосноос дээших хэмжээ нь бол магадгүй 10 хувь биш, 13, 14 юм уу 15 хувь болохыг үгүйсгэхгүй. Ямар босго тавих вэ гэдгийг эргэж ажлын хэсэг байгуулагдахаар эргэж тантай хамт судалъя. Бусад 6 татварын тухайд бол валютын сантай хөтөлбөр дахиад хэлэлцээр хийхэд хүнд болсон. 

Хадгаламжийн хүү дээр босго тавих тухайд бол бололцоо бий. Бусад дээр нь бол одоо хүнд. Бусад нь бол санал гэж ойлголоо. 

М.Энхболд: - Н.Цэрэнбат гишүүн. 

Н.Цэрэнбат: - Энэ төсвийн тодотголтой холбоотойгоор 1 дүгээрт нэг асуулт байна. Хуулийн төслийн үзэл баримтлал дээр зарлагын үр ашгийг сайжруулах замаар энэ хямралд бас бага ч гэсэн багасгана гэсэн байгаа. Энэ яг ямар, ямар зарлагууд дээр ямар, ямар үйл ажиллагаа хэрэгжүүлж байгаа гэдэг 1 дүгээр асуулт байна. 

Дараагийнх нь санал байна. Бид ер нь хэтэрхий юмыг хасна танана гэж ярьсаар байгаад ерөөсөө нийгэмдээ нэг буруу ойлголт өгөөд байна. Гэтэл дэлхий нийтээрээ юмны чинь зохистой харьцаа гэдэг рүү очиж байгаа. Зайлшгүй шаардлагатай юмыг бид нэммээр байна. Нэн ялангуяа би өнөөдөр бид өнөөдөр дотоодоосоо мөнгө олж чадахгүй байгаа нөхцөлд гаднаас мөнгө олох урт хугацаатай бага хүүтэй мөнгө олох боломж бид нарт байна. 

Тэр 3.3 тэрбум долларын санал тэр бонд дээр ирсэн байна. Нийтдээ гэтэл үүнтэй  холбоотой энэ Гадаад харилцааны яамны гадаадад суугаа донор орнуудад суугаа ялангуяа элчин сайдуудын төсвийг нэммээр байна. Аль болгон танах юм бэ? Хүнээс юм гуйх болохоор очоод арга хэмжээ зохион байгуулъя гэхээр долларын ханшаас болоод өсдөг. Төсөв байхгүй. Дөнгөж одоо 3 сар дуусаж байхад зарим элчин сайдын чинь тэр улс орноо сурталчлах төсвүүд нь дууссан л гэж байна. Ийм байдлаар бид явмааргүй байна. 

Мөнгөтэй байх болохоороо бүгд гадна, дотноос юм гуйхгүй яваад мөнгө нь муудаад ирэхээр гуйх ажил зохион байгуулдаг тэр форм эдийн засгийн хөрөнгө оруулалтын форм зохион байгуулалт Монголын сурталчлах дээр энэ дээр хэдүүлээ мөнгө тавья. 

Дараагийн нэг салбар нь бид нар хамгийн бага зардлаар богино хугацаанд ажлын байр бий болгох мөнгө олох энэ аялал жуулчлалын салбар юм. Байгаль орчин, аялал жуулчлалын сайдын багц дээр би Монголыг гадаадад сурталчлах дээр томоохон хэмжээний мөнгө тавимаар байна.

Бид нар нэг жилийн төсвийн хугацаанд нь хөрөнгө оруулалт хийгээд тэндээс их өндөр үр ашиг олдог юм ярьсаар байтал бид ханалаа. Одоо больё. Байгаль орчны сайдад 1 тэрбум уу, 2 тэрбумыг нь тавьж өгөөд Монголыг сурталчил. Хэдэн зүйл чинь ирсэн юм бэ яг. Тэр тоон дээрээ бүр тодорхой болгомоор юм уу юм хийе гэхээр ялангуяа валютын ханшийн өсөлтөөс болоод энэ төсвийн чинь гадаадад зохион байгуулах арга хэмжээний зардал чинь хүрэхгүй болоод байгаа юм. 

Үүн дээр ийм зоригтой ийм шийдлийг нь Гадаад харилцааны яам, Байгаль орчин, аялал жуулчлалын сайдын багц нэмж өгөөч гэдгийг албан ёсоор хэлье. 

Дараа нь ард иргэд бухимдаад байгаа юм. Татвар нэмэгдэнэ гээд. Гэхдээ эд нарт бид нар бизнес эрхлэгчдээ энэ ажлын байрыг чинь хадгалж үлдэхэд ямар боломж болгох ёстой гэдгийг ярих хэрэгтэй. Сая ерөнхий сайд энэ гишүүдийн асуусан асуултад байна. 

1.5 тэрбум долларыг макро орчныг тогтворжуулахад зарцуулна. Үүний 1 тэрбум орчмыг нь төсөл хөтөлбөрүүд гэж. Ийм мөнгө орж ирэх юм байна тэгвэл. Тэгвэл Их Хурал маань хэлэлцээд энэ банкны зээлийн хүү хугацааг нь сунгаж өгье. Нийгмийн даатгалын чинь шимтгэлийг 2 функтээр нэмж байгаа юм бол Монгол Улсын хэмжээнд зээлийн хүүг бид 4 функтээр нь буулгая л даа.

Гарц мөн үү мөн. Шийдэл мөн үү мөн. Хамтарч ажиллаж байна уу ажиллаж байна гэдэг дээр байна. Дээрээс нь татвар нэмэгдээд энэ төрийн албан хаагчдын маань төрийн үйлчилгээ маань хүнд суртал нь их байгаад бухимдаад байгаа юм. 

Ерөнхий сайд эд нар 2, 3 уулзалт дээр хэлсэн. Төрийн албан хаагчдын хариуцлагыг дээшлүүлнэ гэж хариуцлага тооцно гэж байгаа энэ зөв. Хэдэн төгрөг зарцуулаад хэдий хэмжээний үйлчилгээг ард иргэд бид хүргэж байгаа юм бэ гэдгээ жилийн дараа бид ингэж сайжирлаа гэдгээ ярих юм бол ард иргэд маань татвар нэмэгдсэний одоо үр дүнд бид ийм үйлчилгээг нэмж авч байна гэдгээ ойлгоно. 

Өнөөдөр бүгд ярьж байгаа. Боловсролын төсөв багасгасан. Эрүүл мэндийн яам бас багасгасан. Юунаас болсон юм бид нар мөнгө байхгүй байгаа. Гэхдээ манай ард иргэд одоо энэ үйлчилгээг сайжруулахын тулд бид нарт мөнгө өгөхийн тулд татвар нэмж байгаа. Харин ингэснээрээ боловсрол, эрүүл мэндийн үйлчилгээний чанар сайжраад ирэх юм бол ард иргэд маань өгч байгаа мөнгөндөө сэтгэл хангалуун болно … /минут дуусав/

М.Энхболд: - Н.Цэрэнбат гишүүнд 1 минут нэмж өгье. 

Н.Цэрэнбат: - Ийм учраас бид энэ зохистой харьцаа гэдэг дэлхий нийтийн шинэ чиг хандлага руу нийлж явмаар байна. Санхүүгийн зах зээлийн бүтцийн өөрчлөлт гэж бүгд яриад байгаа. Үнэхээр ирэх он гэхэд бид яг юуг өөрчилж чадах юм бэ, ямар реформ хийж чадах бид 3 сая хүндээ юм зарах, 3 сая хүндээ бизнес хийхийг хоорондоо яриад хоорондоо бизнесээ төрийг ашиглаж булаацалдаад бүгд мухардалд орлоо.

Хятад, Орос хоёрынхоо зах зээл дээр орохын тулд бид яг юу хийж чадах юм бэ? Нэг хууль батлахаар дагаж далд эдийн засаг бий болно гээд байдаг. Гааль татвар нь ажлаа хийх ёстой. Хариуцлагатай байх ёстой. Мэргэжлийн хяналт стандарт хэмжил зүйн стандартаа сайжруулах ёстой. Яагаад байгаа юмаараа бид нар шинэ дэвшил шинэ технологид хүрэх юм ярихгүй. Зарцуулж байгаа хэдэн төгрөгийг бүх улс орноороо нийлж ярьдаг боллоо.

Хэзээ бид хөгжилд хүрэх юм бэ? Хэзээ бид энэ ахмадуудынхаа тэтгэврийн насыг бид нэмсэн боловч авах мөнгө чинь их байх юм … /минут дуусав/

М.Энхболд: - Н.Цэрэнбат гишүүн үг хэллээ. Б.Саранчимэг асуултаа тавья. 

Б.Саранчимэг: - Баярлалаа. Тэгэхээр бас асуух гэж байсан асуултууд маань нэлээн асуугдсан байгаа учраас нэг тодруулах зүйл байна. Тэгэхээр өнөөдөр улс орны эдийн засаг, төсөв санхүүгийн байдал үнэхээр хүнд байдалд байгаа. Тэгэхээр энэ хүнд байдлаас гарах гарц маань яах аргагүй өнөөдөр Олон улсын валютын сангийн хөтөлбөрт хамрагдах байгаа. 

Тэгэхээр Олон улсын валютын сангийн хөтөлбөрт хамрагдсанаараа өнөөдөр 3 жилийн дараа, жилийн дараа, 2 жилийн дараа ямар өөрчлөлт орох вэ гэдгийг энэ танилцуулга дээр маш тодорхой гаргаад ирсэн байна. 

Тэгэхээр бид нар бол яах аргагүй энэ валютын сангийн хөтөлбөрт орж энэ үр дүнгээ гаргахын тулд харин хурдан орж эрч хүчтэй ажиллах хэрэгтэй байна. Ер нь олон улсын туршлагаар харахад маш олон улсуудын интербалтикийн орон байна Унгар, Грек гээд. Үнэхээр эдийн засгийн хямралын тэр шат дээр ирээд энэ олон улсын валютын сангийн хөтөлбөрт хамрагдаж л энэ эдийн засаг нь сайжирсан маш олон түүхүүд байна. 

Тэр үедээ яг үнэхээр ард иргэдийн энэ татварын нэмэгдэлд тэр санхүүгийн шаардлагыг болоод нэлээн эсэргүүцэлтэй тулгарч байсан боловч өнөөдөр эдийн засгаа сайжирсан түүнийхээ дараа валютын сангийн хөтөлбөрөөсөө гараад өөрсдийнхөөрөө бас яаж өөрчилж болох вэ гэдгээ бас яриад явж байна.

Тэгэхээр бид нар бол яах аргагүй өнөөдөр ингээд Олон улсын валютын санг дэмжиж байгаад хөтөлбөрийг дэмжиж байгаад бас талархаж байна. Тэгээд үүн дээр бас иргэдтэй уулзаад явж байхад нэлээн хэдэн тодруулах зүйлүүд байгаагийн нэг гол зүйл бол тэтгэврийн насыг нэмэх байсан. 

Ялангуяа эмэгтэйчүүд өнөөдөр тэтгэврийн насыг нь 65 болгож байгаа нь яаж байгаа юм бэ гэсэн ийм зүйлүүдийг асууж байгаа. Тэгэхээр өнөөдөр бид нар яагаад энэ валютын санд орж байгаа вэ, яагаад энэ хөтөлбөрт хамрагдах гэж байгаа вэ гэдгээ Засгийн газар бас ард иргэддээ илүү сайн ойлгуулах тал дээр нэлээн сайн ажиллах хэрэгтэй байна.

Өнөөдөр тэтгэврийн нас өнөөдөр хуулиараа эмэгтэй хүн гэхэд 55-аас дээд хязгаар нь 60 нас байгаа. Тэгэхээр бид нар 65 нас гэж дээд хязгаарыг тавьж өгөөд 55 насаар тэтгэвэр гарах энэ боломжийг нээлттэй орхиж болохгүй гэсэн нэг асуулт байна. Нөгөөтээгүүр энэ нийгмийн даатгалын татвар үүн дээр тэтгэврийн насыг бол өнөөдөр хүмүүс ингээд би 60-тай байж байгаад ерөөсөө 65 хүрч байж гарах нь гээд ойлгоод байгаа. 

Түрүүн Д.Сарангэрэл гишүүн бас хэлээд тодорхой хэлээд байсан. Тэгэхээр үүн дээр илүү их тодруулаад бас хэлэх хэрэгтэй юм болов уу гэж ойлгоод байна. Жил болгон 2018 оноос одоо жилийн 6 сараар нэмэгдэх 2035 онд яах вэ гэдгээ энэ тал дээр бас иргэддээ илүү их ойлголт өгөх хэрэгтэй юм байна гэдгийг бас иргэдтэй уулзаж байхад харагдаж байгаа.

Нөгөөтээгүүр энэ нийгмийн даатгалын татвар дээр бас нэг илүү тодруулаад иргэдэд ойлголт өгөх талаас нь нэг хэлээд товчхон хэлэхийг хүсэж байна. 

Сая бол тэр нөгөө хадгаламжийн хүүгээс татвар авах гэж байгаа. Тэгэхээр бид нар 100 гэж орж ирж байгаа үүн дээр тэгэхээр энэ 100 сая чинь бид нарт босго тавих боломжтой байгаа юу жишээ нь. 100-аас дээш хадгаламжтай хүмүүсийн хүүд нь татвар тавих, эсхүл 50-иас дээш ч юм уу үүн дээр боломж байгаа юу гэсэн ийм асуултууд байна. Баярлалаа.

М.Энхболд: - Б.Чойжилсүрэн сайд хариулъя. 

Б.Чойжилсүрэн: - Б.Саранчимэг гишүүний асуултад хариулъя. Тэтгэврийн насны босгыг дээшээ нээлттэй болох уу гэсэн ийм таны асуулт байна. Валютын сантай тохирохдоо бол нээлттэй үлдээхгүйгээр эрчүүдийг 2027 он, эмэгтэй хүмүүсийг 2037 он хүртэл тэтгэврийн шинэчлэлийг хийе гэж ийм л тохиролцоо байгаа. Эргэж харахад бас жаахан хүнд байна. 

Хадгаламжийн хүүгийн орлогын тухайд бол босгогүйгээр оруулж ирсэн. Одоо Төсвийн байнгын хороон дээр ажлын хэсэг гарах байх. Тэнд босго тавих юм бол босгоноос дээших хадгаламжийн хүүгийн орлогод бол татвар нь одоо оруулж ирсэн 10 хувиасаа нэмэгдэх тооцоолол гарах байх. Ямар хэмжээний босго тавих гэдэг тооцооллыг ажлын хэсэг дээр судлах байх. Бид Сангийн яам энэ тооцоолол дээр хамтарч ажиллая гэсэн ийм бодолтой байгаа.

М.Энхболд: - Гишүүд асуулт асууж, хариулт авч дууслаа. Нэлээн үгээ ч бараг хэлсэндээ тийм ээ? Үг хэлэх гишүүд байвал, хангалттай л асууж, хангалттай л хэллээ нэрсээ өгье. З.Нарантуяа, Ч.Улаан гишүүнээр тасаллаа. Д.Сарангэрэл гишүүн үгээ хэлье. 

Д.Сарангэрэл: - Олон улсын валютын сангийн хөтөлбөрт 3, 4 жил хөөцөлдөөд орж чаддаггүй юм байна лээ. Манай Засгийн газар 8 сарын хугацаанд орж чадаж байна. Энэ нь бол бас олон улсын байгууллага Монголын Засгийн газарт итгэж байгаагийн нэг илрэл юм.

Ер нь энэ Олон улсын валютын сангийн хөтөлбөр орж байгааг бид нар гаднын эрхшээлд орлоо гэдэг юм уу, үгүй бол Олон улсын валютын санг хадны мангаа мэтээр ард иргэддээ ойлгуулах нь буруу юм байгаа юм. 

Бид нар Олон улсын валютын сангийн хөтөлбөрт орсноор төсвөө нэгдмэл болгох нь. Төсвөө сахилга баттай болгох нь. Дээр нь хамгийн гол нь дэлхий нийт Монгол Улс руу шилээрээ биш нүүрээрээ хардаг итгэдэг ийм нөхцөл байдлыг үүсгэх нь өөрөө Монгол Улсын эдийн засгийг тогтвортой болгох, улмаар өсөж дэвжих ийм боломжийг нээж байгаа учраас би энэ Олон улсын валютын сангийн хөтөлбөрт оруулж чадаж байгааг Засгийн газартаа юуны өмнө талархал илэрхийлж байна. 

Гэхдээ энэ олон улсын валютын сангийн хөтөлбөрт хамрагдахдаа зайлшгүй анхаарах бас хэд хэдэн зүйл байгааг манай Засгийн газар Сангийн сайдыг би анхааралдаа аваасай гэж бодож байгаа. Манай гишүүд хэллээ Улсын Их Хурлын дарга ч бүлгийн хурал дээр хэлсэндээ. Энэ хадгаламжийн хүүгээс татвар авахдаа тодорхой босго тавья. Би М.Энхболд даргын саналыг бүлэг дээр хэлснийг сайн санаж байна. Босгыг нь 100 саяар тавивал ямар вэ гэж. Дэмжиж байгаа.

Яагаад гэвэл 1, 2 өрөө байр авах гээд хүүхдээ тусад нь гаргах гээд гэр бараа бэлдэх гээд хуруу хумсаа хугаслан байж хэрэглээнээсээ хагаслан байж хураасан тэр хэдэн төгрөгөөс нь татвар авмааргүй байгаа юм. 

100 саяас дээш төгрөгийн хадгаламжтай иргэдээсээ бол хадгаламжийн хүүгээс нь бол татвар авч болох юм. Тийм болохоор үүнийг их тодорхой болгож ард иргэддээ зарлаж мэдээлэх юм бол хүмүүс бол энэ ойлголтоо жигдлээд тайвшрах юм байгаа юм. Нэг ийм санал.

2 дахь саналын тухайд энэ тэтгэврийн насыг нэмэх бол тийм айхавтар асуудал биш юм байгаа юм. С.Чинзориг гишүүн маань ч хэлээд байгаа. Сая Б.Саранчимэг гишүүн хэллээ. Угаасаа одоо хууль байгаа. Тэгэхээр энэ Нийгмийн даатгалын сангаас олгох тэтгэвэр тэтгэмжийн тухай хууль болон Төрийн албаны тухай хуульдаа л өөрчлөлт оруулчих. 

Тэгэхээр зэрэг эрэгтэйчүүд угаасаа 65 наснаас тэтгэвэрт гарч байгаа. Гарч болох ийм хууль маань үйлчилнэ. Үүнийгээ тэр өөрийнхөө хүслээр гэдгийг нь хасах юм бол угаасаа Олон улсын валютын сангийн тэр шаардлагад нийцээд байгаа байхгүй юу. Эмэгтэйчүүд 60 наснаас гардаг бас угаасаа хууль нь байж байгаа. Тэр эмэгтэйчүүдийнхээ 65 болгохыг шат дараатай хийгээд явна гэдэг ийм ойлголтоо өгөх юм бол бас асуудал байхгүй болоод байгаа. 

3-т бол зайлшгүй шаардлагатай биш зардлуудаа царцаах, хойшлуулах ийм шаардлага байна, байгаа. Би бас энэ төсвийн тодотголыг үзлээ. Заавал айхавтар нэр зааж зарлаад яах вэ. Тэгж чадах юм бол бид нар өнгөө хүүхдийн мөнгийг 20 хувьдаа өгч чадахгүй болох, тэр хүнсний талон өгөх гээд байгаа тэр хэсэг дээрээ тэр тэвчиж болох зардлаасаа нэмж эмзэг бүлгээ халамждаа авах тэр боломж нь үүсэх юм байгаа юм. 

Энэ чиглэл дээр би анхаараасай гэж бодож байна. Өөрөөр хэлэх юм бол төсвийн тодотгол дээрээ дахиж шүүлтүүр хийгээсэй гэж ингэж хүсэж байна.

Бизнес эрхлэгчдийн тухайд энэ нийгмийн даатгалын шимтгэл дээр эмзэглээд байгаа. 5 хувь гэдэг ойлголт явж байгаа. Энэ 5 хувь биш. Ажил олгогч 2.5, ажил эрхлэгч 2.5 байгаа. Гэхдээ яагаад эмзэглээд байна вэ гэх юм бол өнөөдөр ажил эрхлэгчийн авдаг цалин нь амьдралд нь хүрэхгүй байна. Ажил олгогч маань орлогогүй болоод байгаа байхгүй юу.

Тийм болохоор эхний жилд нь нийгмийн даатгалын шимтгэлийг 1 хувиар, дараагийн жил нь 0.5 хувиар, 3 дахь жилд нь … /минут дуусав/ /16:03-16:50, Д.Уянга/

М.Энхболд: Болорчулуун гишүүн үг хэлье.

Х.Болорчулуун: Баярлалаа. Бид нар Монгол Улс маань Олон улсын валютын сангийн хөтөлбөрт хамрагдаад, тэдний заавар зөвлөмжөөр 6-7 төрлийн татвар нэмэхээр болж байна. Ер нь Олон улсын валютын сангийн хөтөлбөрт хамрагдана гэдэг бол тийм айхтар хүсээд байхаар эд биш юм шиг байгаа юм. Хоёр жилийн өмнө Аргентин улсад Бат-Эрдэнэ гишүүн бид нар очиж байсан. Аргентины Гадаад хэргийн дэд сайд Олон улсын валютын сан Дэлхийн банкны тэр заавар зөвлөмжийн цаана дандаа ашиг сонирхлын агуулга явж байдаг юм шүү, ялангуяа байгалийн баялагтай  жижиг  орны хувьд гэж бүр анхааруулан хэлж байсан юм. Ер нь улс орон өөрөө өөрсдийгөө л тухайн улс орны иргэд удирдах ёстой гэж анхааруулан хэлж байсан юм. Гэхдээ нөхцөл байдал бол дахиж зээл авч, өрөө төлөхөөс өөр аргагүй ийм нөхцөл байдал тулгарлаа. Энэ нэмэгдэж байгаа татвараар бол дандаа энэ хэрэглээний татварууд байна, яах вэ тансаг хэрэглээнээс авахуулаад шатахуун, тэтгэврийн татвар, үүнээс гадна бидэнд бас нөөц боломж байгаа юм.


Ялангуяа байгалийн баялгийн татварыг олон улсын жишгийн хэмжээнд бас аваасай гэж би хүсэж байна. Үүнийг бид нар судалж, үзэж оруулмаар байна. Яагаад  1.5-2 саяын цалинтай хүн 15 хувиар татвар төлж байхад, шударга хөдөлмөрөөр хөдөлмөрлөсөн хүмүүс шүү дээ. Уул, ус, газар орчин бохирдуулаад тэр алт ухсан хүмүүс 10 хувийн роялт төлдөггүй юм бэ? 2.5 хувь л байгаа шүү дээ. Энэ бол хаана ч байхгүй ийм бага хувь. Энэ лоббигоор багасгасан юмаа, өнгөрсөн З жилийн өмнө, лоббигоор багасгасан юм, 2 -хон хүний саналаар ялсан юм. Үүнийг нэмэгдүүлмээр байна. Ингэхэд бид нар өнгөрсөн жилийн алт олборлосон байдлаар үзэхэд  200 тэрбум улсын төсөвт орж ирнэ.  2 ихнаядын алт олборлосон, 200 тэрбум  орж ирнэ. Түүнээс гадна Дачин Тамсагийн  19 дүгээр талбайгаас хуулийн дагуу роялт авах ёстой, зайлшгүй. Тэгэхэд  50-60 тэрбум орж ирнэ. Ялангуяа бүтээгдэхүүн хуваах гэрээ манайх  24 хувь хүрч байгаа шүү дээ, 100 торх тосны 24-ийг хүртэж байгаа. Дэлхийн бүх орон 50 хувиас дээш байгаа.  

Түрүүн Гарамжав гишүүний хэлдэг импортын татвар дээр ч гэсэн зарим зүйл дээр тавимаар байна. Тэгж байж бид нар  үндэсний үйлдвэрлэл ярихаас биш, ажилгүйдэл, ядуурал, ажлын байр нэхсэн хүмүүс Монголоор дүүрэн байна шүү дээ. Монголд ажлын байр байхгүйн улмаас хүмүүс  улс орноосоо дайжиж байна. Солонгост  явах хүмүүсийн бүртгэл гэхэд тэнд бүр оочерлож байна. Энэ энэ татварууд дээр анхаарах хэрэгтэй байна. Үүнийг зайлшгүй энэ төсвийн тодотгол хэлэлцэхдээ судалж, ажлын хэсэг үзээсэй гэж хүсэж байна. Анхаарна гэдэгт найдаж байна. Баярлалаа.

М.Энхболд: Баатарбилэг гишүүн үг хэлье.


Ё.Баатарбилэг: Төсвийн тодотголыг үндсэнд нь дэмжиж байгаа. Энэ төсвийн тодотгол оруулж байгаа энэ ажлын хэсгийн гишүүд, сайдууд сая яагаад гараад явчхаж байгаа юм. Энд маш олон гишүүд санал хэлэх гэж байна шүү дээ. Тэгээд энэ саналуудыг бараг зарим ажлын хэсгийнхэн ч гараад явчих юм. Бид нар энд бие биендээ яриад суух юм уу? Ерөнхий сайд, Сангийн сайд хоёрт л хэлээд болчих юм уу? Тодорхой саналууд хэлнэ гэж ойлгож байгаа шүү дээ. 

Ерөнхийдөө иргэдийн итгэл бас наашилж байна. Засгийн газрын сүүлийн хэдэн сар явуулсан үйл ажиллагааны үр дүнд бас тодорхой ахицууд, эдийн засгийн бас нааштай үзүүлэлтүүд гарч байгаа талаар иргэд, олон түмний дунд бас нэлээн нааштай итгэл төрөөд эхэлчихлээ. Аж ахуйн нэгж, байгууллагууд бас жижигхэн горьдлого тээж байна, гадна, дотнын хөрөнгө оруулалтууд нэмэгдэх гэж байна гэж. Яг ийм эгзэгтэй нөхцөлд төсвийн тодотгол орж ирж байна. Тэгэхээр төсвийн тодотгол дээр энэ олон улсын хөтөлбөрт хамрагдахын давуу тал, ач холбогдлыг олон гишүүн ярьсан учраас энэ дээр хэлэх үг алга. Энэ олон улсын хөтөлбөрт хамрагдах болтол энэ улс орныг ийм байдалд оруулсан талаар нэлээд ярилаа. Оруулсан нөхдүүд маань өөрснөө  иргэд олон түмэн угаасаа мэдэж байгаа энэ асуудал дээр тэгж эргэж булзах газаргүй болсон ийм нөхцөлд бас өөрсдийгөө өмөөрч олон юм ярих хэрэггүй байхаа. Одоо энэ дээр нэгдсэн байр суурьтай энэ төсвийн тодотголоо хийгээд ард нь гарсан нь зөв байх гэж бодож байна.

Энэ дээр 2-3 асуудлыг ажлын хэсэг, Сангийн сайд анхааралдаа авах, бас харж үзэх боломж байдаг юм болов уу? Үгүй юм болов уу? Аливаа хууль нийгмийн хэрэгцээ, шаардлагад нийцэж гарах ёстой. Тэгэхээр өнөөдрийн байдлаар хөдөө орон нутагт ч гэсэн, нийслэлд ч гэсэн энэ ипотекийн зээлийн асуудал маш хүндэрчихсэн. Одоо энэ төсвийн тодотголоор  110 тэрбум төгрөг тавигдаж байгаа юм билээ. Маш олон айл ипотекийн зээлтэй, бас хүлээгдэж байгаа, ипотекийн зээл авна гэдэг байдлаар маш олон айл өрхүүд орон сууцанд орчихсон, ингээд зээлээ авч чадаагүй, зээлүүд нь зогсчихсон, ийм байдалтай маш олон айл өрхийн ахуй амьдрал хүндэрчихсэн ийм нөхцөл байгаа. 

Салбарынхны ярьж байгаагаар бол 1 ихнаяд орчим төгрөг эргэлдэж байж, энэ ипотекийн зээл хэвийн хэмжээнд эргэлдээд явах боломж байна гэж. Тэгэхээр үүнийгээ нэмэгдүүлэх боломжийг бусад эх үүсвэрээсээ зардал танах юм уу? Эсхүл бусад эх үүсвэрээс гаргаж ирэх боломж байдаг юм болов уу? Үүнийгээ бас та бүхэн ажлын хэсэг дээрээ харж үзээч ээ гэдэг нэг асуудал байгаа.

Нөгөө дэх нь тэр татварын шаталсан тогтолцоог манай маш олон гишүүд ярьж байна. Хадгаламжийн хүүгийн орлогоос татвар авахыг шаталсан маягаар татварыг ногдуулах тал дээр ажлын хэсэг ажиллана байх гэж бодож байгаа, тэр нийгмийн даатгалын шимтгэл хоёрыг. Тэгээд энэ саналуудыг ажлын хэсэг дээрээ та бүхэн маань эргэж харж үзээч ээ. Ерөнхийд нь бүхэлд нь энэ төсвийн тодотголоо явуулаад, нэгдсэн байр суурьтайгаар энэ төсвийн тодотголоо хийгээд явахыг дэмжиж байна. Баярлалаа.

М.Энхболд: Пүрэвдорж гишүүн үгээ хэлье.


Б.Пүрэвдорж: Ер нь бол төсвийн тодотгол илүү сайжраад батлагддаг л даа. Ер нь муутгаж батлагдаж байгаа хамгийн анхны тохиолдол энэ байх гэж би бодож байна. Тэгэхээр 2016 оны сонгуулийн мөрийн хөтөлбөрт Ардын нам айхтар илбэ үзүүлээд, ард түмний тархи угаагаад санал авсан. Өнөөдрийн энэ төсвийн тодотголоос харахад бүгдийг нь эсрэгээр нь хийж байгаа юм. Татвар нэмэхгүй гэсэн, нэг ч төгрөгийн татвар нэмэхгүй гэсэн, 7 төрлийн татвар нэмээд оруулаад ирлээ. Тэр нь ард түмний хармаанаас шууд халаасыг нь хоосолсон татварууд болж байна.  Ард түмний амьдралд шууд нөлөөлөх татварууд болж байна. 

Төрийн зардлыг бууруулна гэсэн. Гэтэл төсвийн тодотголоороо 200 тэрбумаар төсвийн ерөнхийлөн зарцуулагч нарын зардлыг нэмээд оруулаад ирж байх жишээтэй. Хүүхдийн мөнгийг үргэлжлүүлэн 100 хувь олгоно гэсэн.  2017 оны төсвийг хэлэлцэхдээ  40 хувиар бууруулсан, сая 20 хувиар дахиад бууруулж байх жишээтэй. Гэхдээ энэ дээр би Чойжилсүрэнг нэг зүйл дээр хардаад байгаа юм. Энэ хүүхдийн мөнгө бол ямарваа нэгэн арын хаалгагүйгээр тэр хүүхдүүддээ очдог хамгийн сайн хөрөнгө оруулалт байгаа юм. Гэтэл 20 хувийг нь тэр бага орлоготой иргэдэд талон болгож тараана гэдэг бол Чойжилсүрэнгийн л санаа байх. Олон улсын валютын сангийн санаа ерөөсөө биш. Яагаад гэвэл өнөөдөр МАН бүх аймаг, ихэнх сумууд дээр ялалт байгуулсан. Түүгээрээ дамжуулаад өөрсдийнхөө намын гишүүд, дэмжигчиддээ энэ талоноо тарааж өгнө гэсэн үг, арын хаалгаар очно л гэсэн үг.  Хүүхдийн мөнгийг ийм байдлаар  буруу зүйлд зарцуулж байна гэсэн үг. Зээл авахгүй гэсэн, нэг ч төгрөгийн зээл авч иргэдээ дарамтанд оруулахгүй гэсэн. Одоо энэ хоёр дарга ингээд очсон газар болгондоо зээл очоод гуйгаад яваад байна. Ийм байдлаар энэ сонгуулийнхаа мөрийн хөтөлбөрийн 100 хувь эсрэг ийм төсвийн тодотголыг оруулж ирж байгаа нь  маш харамсалтай байна. Ард түмэн үүнд чинь маш их эгдүүцэж байгааг хэлье. Та нар хэдэн намын гишүүдтэйгээ уулзаад, түүнийхээ үгийг сонссоноо ард түмний үг гэж бодоод байгаа бол эндүүрэл шүү гэдгийг хэлье.

Хоёрдугаарт нь, төсөв бол ерөнхийдөө Ерөнхийлөгчийн сонгуульд зориулсан төсөв болж хувирлаа. Одоо хотын захиргааны нөхдүүд, ундуй, сундуй  нар 60 тэрбум төгрөгөө Ерөнхийлөгчийн сонгуульд зориулж олж өгч байгаа байх. Яам, Тамгын газрын дарга нар хэдэн тэрбумыг олж өгч байгааг би ерөөсөө мэдэхгүй, таашгүй. Тэгсэн бүр одоо  уяачдын холбооныхон яамандаа  67 тэрбум төгрөг төсөвлөөд оруулаад ирж байх жишээтэй. Энэ бол тэр чигээрээ Ерөнхийлөгчийн сонгуульд зарцуулагдана гэсэн үг. Тэр дэмжсэн хүмүүст зарцуулагдана гэсэн үг. Ийм байдлаар төсөв явж болохгүй ээ, ийм байдлаар ард түмний саналыг бас худалдаж авах зориулалтаар төсвийг тодотгож болохгүй. 

Тийм учраас Ардчилсан намын бүлэг, ардчилсан намын гишүүд энэ тодотголыг дэмжихгүй байгаагаа илэрхийлж байна.

М.Энхболд: Аюурсайхан гишүүн үгээ хэлье.

Т.Аюурсайхан: Төсвийн тодотголыг Олон улсын валютын сангийн хөтөлбөрт хамрагдахын тулд хийж байгаа гэж ойлгож байгаа, ингэж тайлбарлаж байгаа учраас. Олон улсын валютын сангийн хөтөлбөрт яагаад хамрагдах гээд байна? Үүний үр дүн юу болох юм бэ гэдгийг бас тайлбарлаж бичсэн байна л даа, Засгийн газар. Энэ Олон улсын валютын сангийн хөтөлбөрт хамрагдсанаар төсвийн нэгдмэл байдлыг хангах, сахилга батыг чангатгах, төсвийн орлогын эх үүсвэрийг бий болгох, зарлагын үр ашгийг сайжруулах, төсвийн алдагдлыг үе шаттайгаар бууруулах ийм боломжтой болно гэж байгаа юм. Энэ зэргийн юмыг яагаад дотоод нөөц боломжиндоо тулгуурлаад, өөрсдөө хийж чадахгүй, заавал гадаадын хүнд нөхцөлтэй төсөл, хөтөлбөрт хамрагдах ёстой юм бэ, нэгдүгээрт.

Хоёрдугаарт, Олон улсын валютын сангийн хөтөлбөрт хамрагдсанаар энэ их хэмжээний зээлийн асуудал яригдаад байна. Энэ чинь эргээд Засгийн газрын өр болно. Одоогийн байдлаар Төсвийн тогтвортой байдлын тухай хуулийн тусгай шаардлагын нөхцөл байдал чинь үнэхээр хүндэрчихсэн байна. Өмнө нь энэ өрийн таазыг нэмэх гээд байна? 58 хувь болох гэж байна гээд бид нар дуу нэгтэйгээр жагсаад, ингээд эсэргүүцсэн биз дээ. Бонд авч болохгүй ээ, энэ  1.5  тэрбум долларын бонд авах гээд байна гээд эсэргүүцсэн биз дээ. Тэгээд дараа нь та Сангийн сайд байхдаа  58 хувь болгоод, өсгөөд, тэр Ерөнхий сайд өрийнхөө таазыг нь, тэгээд л зээл аваад, тэгээд эргээд харахад энэ Хөгжлийн банкнаасаа энэ өрөө яаж төлсөн юм? Бондынхоо өрийг яаж төлсөн юм бэ? Эхлээд өрөө төлмөөр байна шүү дээ. Тэр Хөгжлийн банкин дээр  14 хувь нь найдваргүй зээл гээд, яагаад найдваргүй болчихдог юм бэ? Энэ хүмүүстэйгээ хариуцлага тооцох хэрэгтэй шүү дээ.  70 хувь нь хугацаа  хэтэрсэн байна. Түүнийгээ хүний, өөрийн гэж ялгалгүйгээр бүгдийг нь төлүүлэх хэрэгтэй шүү дээ. Тэгж байж дараагийн дотоод нөөц боломжоо ашиглаж чадаж байж, дараагийнхаа энэ зээл авах асуудлаа ярихгүй бол энэ улс чинь өрөө ч төлж чаддаггүй, зээл нь нэмэгдээд байдаг. Тэгээд өмнө нь Валютын сангийн хөтөлбөр хэрэгжүүлсэн улс орнуудыг хараад байхад сайжирсан юм байхгүй, эдийн засгийн хараат байдлаа алдчихсан. Тэгээд энэ Олон улсын валютын сантай хэлэлцээр хийж болно. Тэгээд хэлэлцээр хийж байгаа юм яаж хэлэлцээр хийнэ гэхээрээ ийм бодлогогүй юм хийж байдаг юм бэ? Боломжтой одоо энэ төсвийн ерөнхийлөн захирагч нарын зардлыг  1.3 хувиар таначихад тэгээд л энэ хүсээд байгаа  203 тэрбумаа 2017 ондоо оллоо шүү дээ. ДНБ-ний ерөөсөө зөв тооцож чадахгүй. Өнгөрсөн хэдхэн сарын өмнө 3.1 хувь гээд би тооцоо судалгааг нь асуугаад байсан байхгүй, одоо хүртэл оруулж ирэхгүй, -0.2 хувь гээд оруулаад ирсэн. Энэ чинь ямар нэгэн зохион бичлэг бичиж байгаа юм шиг тийм үг, өгүүлбэрээр тайлбарлачихдаг юм байхгүй. Энэ чинь загвар дээр тулгуурладаг, түүнийг нь хүсэлтийн функцээрээ тулгуурладаг, хүчин зүйлсээ оруулдаг, тэгээд энэ чинь хөдөлгөөнгүй гарах ёстой.  Тэгэхгүй жилийн эцсээр дахиад төсвийн тодотгол ороод ирнэ, -0.2 хувь чинь дахиад л өөрчлөгдчихсөн байна. Энэ чинь хамгийн суурь тоо болоод байгаа юм. Энэ дээрээ анхаармаар байна.

Тэр нийгмийн даатгалын шимтгэл бас иргэдээ ингэж болохгүй шүү дээ. Насаар нь мөнгийг нь шимтгэл гэж төлүүлж, төлүүлчхээд, тэтгэвэр авна гэж бодоод, амьдарч байгаа. Гэтэл тэр насыг нь сунгачихна. Тэгээд тэтгэврээ ч авч чадахгүй. Хамтын тэтгэврийн хуулийг нь хүчингүй болгочихсон, гэр бүл нь авч чадахгүй, ар гэр, үр хүүхэд нь авч чадахгүй, өөрөө ойчоод өгдөг. Тэгээд улс тэр хүнийг шулж байгаа юм. Тэгвэл нийгмийн даатгалын шимтгэл төлөхгүйгээр тэр хүн банкинд данс нээлгээд, хадгаламж хэлбэрээр хадгалж байгаад тэтгэвэрт гарахаараа тэр үр хүүхэд нь авна уу? Хань ижил нь авна уу, тэгээд л явдаг болох хэрэгтэй шүү дээ. Тэгээд энэ Онцгой албан татварын тухай хууль дээрээ архи, тамхи, тэр юмнуудаа нэмээд, дээр нь тэр алтныхыг нэммээр байна шүү дээ. Яагаад тэр алтны татвараа 2.5 хувь, ямар хүчтэй лоббитой гэхээрээ түүнийг 10 болгох гэхээр  дахин дахин эсэргүүцэж унагаагаад, бусад иргэдийн нийгмийн даатгалын шимтгэл, бусад тэр хүүгийн татвар, орлогын татвар гээд нэмээд байдаг юм бэ? Энэ дээрээ анхаармаар байна. Тэгэхгүй бол энэ чинь үнэхээр буруу замаар явж байна шүү гэдгийг хэлэхийг хүсэж байна.

М.Энхболд: Батзандан гишүүн үгээ хэлье.

Ж.Батзандан: Баярлалаа. Эрх баригч намын Засгийн газрын олон улсын валютын сангийн даалгавраар хэрэгжүүлэх гэж байгаа төсөл, хөтөлбөрийн тухай бүхэл бүтэн өдөржингөө сонслоо. Хэдхэн жилийн өмнө орос ах нар ингэ, тэг гэж хэлсэн учраас энэ хуулийг гаргах гэж байна гэж ярьдаг байсан бол одоо Валютын сангийн ах тэг гэж зөвлөсөн учраас бид татвар нэмэх гэж байна гээд Сангийн сайд сууж байна. Ах нар чинь  нэр нь өөрчлөгдсөн юм шиг байна, дүр нь өөрчлөгдсөн юм шиг байна. Зарим нөхдүүд Валютын сан бол хамгийн сайн, валютын сангийн хөтөлбөрт орох гэж улс орнууд гүйгээд бардаггүй юм, чаддаггүй юм гэж худлаа яриад сууж байна. Валютын сангийн хөтөлбөрөөс болж дампуурсан олон улс орон бий. Валютын санг эх орноосоо хөөсөн олон улс орон бас бий. Тэр Валютын санг хамгийн эцсийн  шанс, эцсийн боломж мэт харж байгаа нь манай эрх баригч намын бодлогогүй шинж. Бодлого муутай байгаагийн шинж.  

Дээрээс нь манай эрх баригч намын хуучин өвчин сэдэрсэн байна гэж би хэлмээр байна. Дандаа худлаа ярьдаг байсан. Хэдхэн сарын өмнө татвар нэмэхгүй л гэж ярьж байсан. Одоо татвар нэмнээ л гэж ярьж байна. Хэдхэн сарын өмнө зээл авахгүй, өр нэмэхгүй л гэсэн. Одоо зээлээ нэмнэ, өрөө нэмнэ гээд явж байна. Тэгээд хаана байна? Хэдхэн сарын өмнө эдийн засаг хүнд байсныг бүгд мэдэж байсан, хоёр нам хоёулаа мэдэж байсан. Энэ хоёр нам хамтраад Засгийн газар байгуулаад явж байсныг бид бүгдээрээ  мэднэ.  Ардчилсан нам энэ улсыг сүйтгэчихсэн гэж яриад байх юм. Одоо байгаа энэ Ерөнхий сайд маань Сангийн сайд хийж байсан шүү дээ, хэдхэн сарын өмнө. Тэгвэл сүйтгэсэн бол хамтдаа сүйтгэсэн гэсэн үг. Бүх алдаагаа Ардчилсан нам уруу тохоод, алт шиг Ардын нам байгаа мэтээр худлаа дүр эсгэж яриад, улс орныг эдийн засгийн хямралаас гаргана гэж ярьж байгаа бол худлаа, боломжгүй ээ. 

Авлигатайгаа тэмц, ядарсан хөгшчүүлийн, ядарсан хүүхдүүдийн мөнгийг булааж авах тухай бодохоосоо өмнө авлигатайгаа тэмц, төрийн зардлаа бууруул, захиргааны зардлаа бууруул. Аюурсайханы хэлж байгаа үнэн шүү дээ. З-хан хувиар буулгах гэж та нарын хүсээд байгаа мөнгө чинь гараад ирнээ гэж. Эрдэнэбат сайд аа, Чойжилсүрэн сайд аа, үүнийг бод оо. Төсвийн зардлаа та нар тодотгол нэртэй  нэмээд оруулаад ирсэн байна.  200 гаруй тэрбумаар нэмээд оруулаад ирсэн байна. Зарлагаа танаагүй байна. Өнөөдөр уул уурхайн үнэ, бараа бүтээгдэхүүний үнэ дэлхийн зах зээл дээр нэмэгдчихлээ. Жилийн өмнө нүүрсний үнэ  25 байсан, одоо бараг 200 уруу дөхөж байна. Зэсийн үнэ  3000 уруу орж байсан, одоо 5000 гараад явчихлаа. Төрийн өмчит аж ахуйн нэгжүүдээ эргэлтэд оруулж, хувьцааг нь хөрөнгийн биржээр зар, мөнгө босгох бүрэн бололцоо боломж байгаа. 

Эрдэнэтийн 49 хувь чинь хөрөнгийн бирж дээр гарахад 1.5 тэрбум доллар болно. Энэ улс орныг хямралаас гаргах бүрэн бололцоо боломжийг өгнө. Ийм бололцоо боломжуудаа энэ Засгийн газар харж ажиллах нь зүйтэй байхаа. Цорын ганц бололцоо, боломж бол татвар нэмэх ээ гээд бодоод сууж байгаа нь  арай л бас нэг эмгэнэлтэй байна.

Ер нь Валютын сан 400 сая доллар өгнө, Азийн хөгжлийн банк 300-г өгнө, Дэлхийн банк 600-г өгнө, Япон  800-г өгнө.  Одоо манай Ерөнхий сайд, Сангийн сайд хоёрын ярьдаг ганцхан бодлого байна. Зээлийг зээлээр дарна, өрийг өрөөр хаана. Ийм л юм та хоёрын толгойноос, та хоёрын амнаас өдөржингөө сонслоо. Гишүүдийн яриад байгаа үнэн. Том хөтөлбөрүүд чинь хаана байна вэ? Хөдөлсөн юм байна уу? Нэг ч алга. 

М.Энхболд: Б.Энх-Амгалан гишүүн үгээ хэлье.


Б.Энх-Амгалан: Намрын чуулган хаасны дараа гишүүд тойрог дээрээ ажилласан, иргэд олон түмэнтэйгээ уулзсан. Нөхцөл байдал ямар байгааг, ямар болчихсныг бид  нар сайн мэдэж байгаа гэж иргэд, олон түмэн хэлж байгаа. Тийм ч учраас та бүхэнд итгэл өгч, та бүхэн олонх болсон юмаа. Наад увайгүй улс төрчид чинь, наад авлигач ноёд чинь, энэ гадна дотнын гар хөл болсон энэ луйврын бүлэглэл чинь цагаандаа гарлаа шүү. Эдний бол элэг нь эмтрэхгүй юм байна, эхлээд эд нар улс орны эдийн засгийг, дараа нь эд баялгийг нь, одоо сүүлд нь үр хүүхдийн маань хувь заяагаар тоглох юм байна. Тийм учраас энэ үнэтэй бүхнээр тоглуулахаасаа өмнө та нарт бид нар итгэж байгаа, найдаж байгаа. Ард түмнээ битгий хуураарай. Хуулийг нь гууль болгосон, худлыг нь үнэн болгочихсон, хувийнхаа эрх ашгийг, улс орны эрх ашгаас дээгүүр тавьсан ийм хулгайч нартай хариуцлага тооцоорой гэж ингэж захисан.


Та нар 65-уулаа байгаа. Тийм учраас бид нар чадахгүй байна, эд нарыг дийлэхгүй байна гэдэг тийм эрх байхгүй шүү. Эгзэгтэй цаг  мөчид улс орны хувь заяаг та нарын гарт өглөө. Хэрвээ алдах юм бол бид нарт боломж байхгүй, Монголчууд бүгдээрээ алдана. Энд нэг шударга, үнэнийг тогтоогоорой, үүнээс цаашаа дураараа авирлагчид зогсдог юм байна, хуулийн дээгүүр гишгэж болдоггүй юм байна, ингэж явж болдоггүй юм байна гэдгийг мэдрүүлээч гэж хүссэн юм. Тийм учраас би үүнийг чуулганы танхимд хэлэх ёстой байхаа гэж бодож байна. 

Дээр нь 7 санал байна. Энэ концесс, вексель, бонд, Хөгжлийн банк, Монголбанкнаас гарсан тэр их мөнгийг үргүй зарсан, авлигатай шинжтэй, ашиглангийн шинжтэй, хулгайн сэдэлттэй ийм ашигласан зөрчил, дутагдал байвал үүнийг дотоод аудитаар биш, хөндлөнгийн аудитаар шалгуулаарай. Олон улсын валютын сангийн аудитаар шалгуулаарай. Тэгээд дээр нь энэ хуулийн байгууллагад өгөхөөр хэрэгсэхгүй болгочихдог, шүүхээс нь суллаад явуулчихдаг ийм асуудал гарч байгаа бол Улсын Их Хуралд хуулийн байгууллагын шинэчлэлийн асуудлыг, шүүхийн шинэчлэлийн асуудлын тухай хуулийг өргөн бариарай гэж хэлмээр байна. 

Хоёрдугаарт, энэ оффшорчдыг эргэн сурвалжлах асуудлуудыг түргэвчлэх хэрэгтэй. Тэдэнд орогнох газар байх ёсгүй л дээ. Хэрэв тэд нар оффшор бүсэд олон сая доллар нуучхаад, түүнийхээ эх үүсвэрийг баталж чадахгүй байгаа бол улсын төсөвт татаж авах асуудлыг өнөөдөр зохион байгуулах ёстой. Оффшорчид онц хөдөлгөөн, ард түмнийг уриалан дуудсан ийм юмыг ичих ч үгүй зохион байгуулаад явж байхыг, ийм алиа юмыг одоо цааш нь үргэлжлүүлэх ийм цаг хугацаа бидэнд байхгүй гэж бодож байна.

Автобензиний онцгой албан татварыг буцаах асуудлыг эргэж нэг сайн харах хэрэгтэй байна. Энэ бол өөрөө бензиний үнэ бол өргөн хэрэглээний барааны үнийн өсөлттэй шууд холбоотой учраас үүнийгээ эргэж харах хэрэгтэй. Цаашдаа бид нар авто бензинийг дотооддоо үйлдвэрлэх асуудлыг маш түргэн шуурхай хийхгүй бол алийн болгон амьтан хүнээс гуйж явах вэ? Авдраа ухах хэрэгтэй гэж хэлмээр байгаа юм.

Дөрөвдүгээрт, Ер нь бол  хувь хүний хадгаламжаас 10 хувийг авна гэдэг асуудал бол нийт хадгаламж эзэмшигчдийн 40 орчим хувь нь  хүн амын 1 хувьтай тэнцэж байгаа учраас энэ хүмүүс мөнгөө буцаагаад татчих вий дээ.Энэ дээр нэлээн онцгой анхаарахгүй бол бас болохгүй байх аа.

Валютын эх үүсвэрийг нэмэгдүүлэх дотоод боломжууд бий. Зөвхөн Бугатын төмөрлөгийн үйлдвэр гэхэд жилд  5 сая тонн коксжих нүүрс, 10 сая тонн төмрийн хүдэр хэрэглэдэг ийм хүчин чадалтай. Нүүрсний үнийг бид нар  71.5 доллараас 100 доллар  хүргэхэд бид нар 600 сая доллар жилд олно. Төмрийн хүдрийг 44 доллараас 90 болгоход бид нар 900 сая доллар олно. Энэ мэтчилэн эдийн засгийн коридорыг идэвхжүүлэх асуудлыг бас сайн явуулах юм бол Орос, Хятадын хооронд 100 сая тонн ачаа эргэлдэнэ.

М.Энхболд: Ж.Бат-Эрдэнэ гишүүн үгээ хэлье.

Ж.Бат-Эрдэнэ: Энэ улс орны нөхцөл байдлыг хүнд байгааг бас мэдсээр байж тэгээд янз янзын популизм хийдгээ болимоор байна л даа. Нөхцөл байдал хүнд байгаа шүү дээ. Эдийн засаг маань тартагтаа тулчхаад байна. Саяхан хэдхэн сарын өмнө, оны өмнө тэтгэврийнхээ мөнгийг хүртэл бид нар чинь олгож чадахгүй л байсан шүү дээ. Тэгээд тийм хэмжээнд энэ авдар, сав чинь хоосорчихоод, тийм хэмжээнд энэ эдийн засаг чинь зогсонги байдалд орчхоод байгаа шүү дээ. Тийм болохоор энэ Валютын санд орж байж бас эдийн засгаа тодорхой хэмжээнд хөдөлгөх ийм шаардлага зайлшгүй байгаа. Тийм болохоор энд ороод явах нь зүйтэй байхаа.

Тэгэхдээ хэд хэдэн асуудал дээр Сангийн яамныхан бодолцож, буцаж нэг тооцоогоо эргэж хараач ээ гэж. Нэгдүгээрт, хадгаламжийн хүүн дээрээс татвар авах асуудал дээр тодорхой хэмжээний босго гаргасан нь дээр байх аа.  Мэдээж дөнгөн данган түрүүн ч бас гишүүд хэллээ, дөнгөн данган 5 төгрөг хадгаламжиндаа хийчхээд, нөгөөдөхөө үржүүлээд нэг байр авах гээд ингээд ядан чадан байж байгаа хэдийнхээ нуруун дээр бас ийм бага ч гэсэн дарамтыг үзүүлмээргүй байна. Тийм болохоор энэ дээр нэг босго тавиад, тэр 100 гэж гишүүд яриад байна, миний хувьд 50 саяас дээшид нь авъя гэдэг нэг ийм санал байх юм. Үүнийг бодолцож, тооцооллоо гаргаж үзээрэй гэж хэлье.

Хоёрдугаарт, татварын хэмжээ нэмэгдээд ирэхээр эдийн засаг багахан шиг жаахан хумигдах тийшээ хандах байх. Тэгэхээр буцаад эргээд ажлын байрыг бий болгох тал дээр анхаарал хандуулах зайлшгүй шаардлагатай. Түрүүн Сангийн сайд болохоор нэлээн том эдийн засаг эргэлтэд орох үеийн ажлын байрыг нэмэгдүүлэх тал дээр яриад байх шиг байна. Өнөө  маргаашгүй хийх ёстой ажлын байр дээрээ хэдүүлээ яръя л даа. Мах, сүүний анхдугаар аян гэж бид нар чинь бий болгосон шүү дээ. Энэ мах, сүүний аян, дээрээс нь жижиг, дунд үйлдвэр дээр хэд хэдэн төгрөг тавьсан байгаа. Үүнийгээ өнөө маргаашгүй, ажлын байр бий болгохоор өгье. Жижиг, дунд үйлдвэр дээр тавьсан хэдэн зээлээ хэн арын хаалгатай, хэн нь мэдээлэлтэй байгаа хэсэг нь дээрээс нь түүгээд, түүгээд авчихдаг биш, үүнийг бүсчилсэн нутгаар нь харж байгаад, хаа хаана, аль нутаг орон дээр ажлын байр бий болох ёстой вэ гэдгийг тодруулж гаргаад, Сангийн яам өөрсдөө энэ дээр суугаад, тэгээд энэ тодруулаад энэ жижиг, дунд үйлдвэрлэл, энэ мах, сүүн дээр гаргасан энэ зээлийнхээ асуудлыг тэр бүсчилсэн байдлаар нь эдийн засгийг хөдөлгөх тус дэм болох дээр нь хуваарилаач ээ гэж хэлмээр байна.

Гуравдугаарт, тэтгэврийн насан дээр, энэ судалгаа гаргасан судалгаанаас харж байхад ОХУ чинь эрэгтэй нь  65, эмэгтэй нь  63 уруу явж байгаа юм байна. Казак улс болохоор 63, 63 уруу явж байгаа юм байна. Энэ дээр бас багахан шиг хөнгөлөлт хийгээд үзээч. Эрэгтэй нь 65, эмэгтэй нь 63 ядаж гэсэн байдлаар энэ дээр тооцоолол хийгээд  үзвэл яасан юм бэ гэсэн ийм саналыг хэлж байна.

Түрүүн бас урьд нь ч саналуудаа хэлж байсан, энэ алтнаас татвар аваач ээ. 1 сая 500 төгрөгтэй орлого бүхий иргэнээс авч байгаа татвар нийт  15 хувь гэдэг мань сард 200 хэдэн мянган төгрөгийг энэ цалингаас нь аваад явчхаж байна. Энэ чинь бас тодорхой хэмжээний мөнгө шүү дээ. Тэгвэл тэр их орлого олж байгаа, бололцоотой хэмжээнд ажиллаж байгаа энэ алтнаас орж ирж байгаа, байгалийн баялгийг ашиглаж байгаа үүнийхээ төлөө тодорхой хэмжээний татварыг зайлшгүй авах ёстой. Тийм болохоор үүнийгээ бас тооцооллоор Сангийн яам сайд маань бас оруулж ирээч ээ гэж.

Тэгээд зардал дээрээ буцаж эргэж харъя. Зардлаа бид нар нэмээд оруулаад ирсэн байгаа. Яамдынхаа зардлуудыг эргэж харъя. Өөр хэмнэлт хийх зүйлүүд маань юу байна? Төрийн албаны байгууллага, түрүүн би машины асуудал дээр санал тавьж байсан. Урьд нь тодорхой хэмжээний машинуудыг том шатахуун их зарцуулдаг машинуудыг жаахан хямгадъя гэсэн саналууд орж  ирж байсан.Тэгээд ийм байдлаар зардлаа багасгах тал дээр хөрөнгө . . . /Хугацаа дуусав/.

М.Энхболд: Тэрбишдагва гишүүн үгээ хэлье.

Д.Тэрбишдагва: Баярлалаа.  Энэ хөтөлбөрийг даруй хэрэгжүүлэхээс гадна жаахан сайжруулах шаардлага байна даа.  Заавал ч үгүй Олон улсын валютын сангийн нэрийг дурдаад, тэндээс шахсан, шаардсан юм шиг ярих утгагүй юм байгаа. Чойжилсүрэн сайд маань дахин дахин түүнийг хэлээд байгаа юм. Уг нь Засгийн газар байгуулагдангуутаа их зоригтой шийдвэр гаргаж, яг л энэ яриад байгаа юмнуудаа эхэлж оруулж ирсэн шүү дээ. Тэр үед нь хамгаалж чадаагүй, тэр  үед нь тэгээд энэ оруулж ирсэн юмыг унагаагаад л тавьчихсан л даа. Түүнээс болоод одоо ингээд цаг хугацаа алдаад байгаа юм. Харамсалтай байна, цаг хугацаа алдаж байгаад. Гэхдээ одоо үүнийг дахиад сайжруулах шаардлагын талаар би өглөө бас хэлж байсан. Төсвийн тухай хуулиар, татварын нэмэгдлээр 203 тэрбум төгрөгийн орлого олно гэсэн төсөөлөл нь даруй 50 хувь буурсан, үүнийгээ засах хэрэгтэй шүү дээ, 101 болгосныг яаваал 203 болгох вэ гээд. Энэ шахаж шаардаж, авах ёстой юмнуудаа авах ёстой юм бишүү? 

Төсвийн алдагдал өмнөх төслөөс 9.1 байснаас 10.6 болсон, үүнийгээ буцаад ядаж  9.1 уруугаа оруулж ирээд, ер нь үнэхээр төсвөө эрүүлжүүлье гэсэн энэ бодлого орж ирж байгаад, нөгөө сахилга хариуцлага чинь энэ төсвөөс эхэлж байгаа. Тийм учраас төсвийн сахилга хариуцлагыг сайжруулах чиглэлээр ингэж оруулж ирж байгааг би дэмжих ёстой. Тэр ч байтугай  үүнийг дахиад сайжруулах ёстой. Яг ийм л үед сахилга хариуцлагыг сайжруулна л даа. Өчигдөр Их Хурлын дарга, Ерөнхийлөгчийн хэлсэн үгэн дотор сахилга, хариуцлагын асуудлыг маш тодорхой ярьсан учраас төсвийн сахилга хариуцлагыг сайжруулах, зөвхөн Валютын сангийн хэлэлцээр хийгээд, валютын санг аргалсан юм шиг яриад байх биш, валютын сангаас давж зарим юмнуудыг бид шахаж, шаардаж, сахилгажуулж, хариуцлагажуулах ёстой. Энэ улсын үйлдвэрийн газруудын сахилга, хариуцлагыг яаж сайжруулах ёстой юм. Бүх хүмүүс ярьж байна л даа. Тэтгэвэр, тэтгэмжийн асуудал ороод ирчихсэн, машин унааны асуудал орж ирж байхад, алтныхаа асуудлыг яагаад ярихгүй байгаад байгаа юм бэ? Засгийн газраас намар оруулж ирэхдээ алтны татварыг нэмнэ гэж хэлсэн. Одоо ерөөсөө түүнийг яагаад ч ярихгүй байна.  Нийт авч байгаа алтныхаа 50 хувиас л татвар авч байгаа. 50 хувийг нь алдчихсан. Тэгээд 50 хувийг бүр  100 хувь татвар аваад, дээрээс нь татварыг нэмэгдүүлэхэд энэ чинь хангалттай орлого олоод ирэх боломжууд байгаа юм биш үү. Байгаль дотор байгаа зүгээр байгалийн бүтээчихсэн баялгийг ухаж гаргаж аваад, түүгээр бизнес хийгээд, тэр бизнесээс нь татвар авч чаддаггүй юм бэ? Сахилга, хариуцлага чинь эндээс эхлэх ёстой юм бишүү? Тийм учраас ийм ийм сайжруулах чиглэлийн юмнууд байгаа юм биш үү? 

Хямрал  бол цаашид тогтвортой хөгжих боломж л доо. Хямралаар гуниж гутраад байхаасаа илүү энэ сайжруулах гэж байгаа, хариуцлагын асуудал ярьж байгаа энэ үедээ боломжтой юм болгоныгоо орлогоо нэмэгдүүлж, зарлагаа багасгах ёстой. Төсвийн хөрөнгө оруулалтын хэмжээ  948 байсныг 975 болсон, үүнийгээ жаахан царцааж багасгаж болдоггүй юм уу? Тийм учраас би үүнийг яг энэ үедээ төсвийнхөө сахилга хариуцлагыг сайжруулаад, энэ орж ирж байгаа гадна, дотнын мөнгө чинь бол ер нь ихэвчлэн төсвийнхөө алдагдлыг нөхөхөд зориулагдаад байгаа учраас аль болохоор алдагдлаа багасгах чиглэлээр үүнийгээ дахиад сайжруулж, дахиад шахаж шаардаж ажилламаар байна.

Тэгэхгүй зөвхөн Олон улсын валютын сан тэгж, ингэж хэлэх биш, бид өөрснөө санаачилга гаргаж болно шүү дээ. Ард түмэн адуу малаа өгөхөд хүртэл бэлэн гэж ярьж байхад, яагаад энэ төсвийнхөө юун дээр сайжруулах чиглэлээр хандаж болохгүй гэж.

М.Энхболд: Ганболд гишүүн үг хэлье. 

Д.Ганболд: Баярлалаа. Тэгэхээр бас манай Их Хурлын гишүүд төсвийн тодотголтой холбогдуулаад ярьж байна. Валютын сангийн хөтөлбөрт орох нь буруу биш л дээ, орохыг бүгд л энэ цаг үе нь аргагүй нөхцөл байдал нь тулаад орж байгаа юм. Тэгэхдээ бид орж байна аа гээд өнөөдөр цоорхой шанаган шүүр шиг байгаа эдийн засгийнхаа тогтолцоог цэгцэлж чадаагүйгээр хичнээн мянга юм аваад, орлоо эргээд  шанаган шүүрээр гоожоод явчих вий гэдэг болгоомжлолыг илүү түлхүү анхаарах ёстой юмаа. 

Бид нар өмнө нь Засгийн газар байгуулагдсанаас хойш  миний мэдэх 10 гаруй сар болж байна. Бид нар өмнө нь ярьсан юм шүү дээ. Сахилга хариуцлага, сахилга хариуцлага гэдгийн цаана бид хэн нэгнийг яллаад, шүүгээд, шорон оронд оруулах гээд байгаадаа биш, өмнөх концессын болон тэр бондууд болон зээлийн талаар авсан юмнаас эргээд буцаагаад хэрэгжээгүйг татаад аваад, эдийн засгийнхаа энэ алдааг засахад хэрэгжүүлэх талаар бид олон улсын валютын сангаар заалгамгүйгээр өөрсдөө дотооддоо авч үзээд, цэгцэлж болох нэг том ажил шүү дээ. Одоо тэр талаар яригдаж байгаа юм бараг байхгүйтэй адилхан байна.

Хоёрдугаарт, Сангийн сайдын ярьж байгаагаар бол олон улсын валютын сангийн зөвлөснөөр гэвэл, тэгвэл олон улсын валютын сан Монгол улсыг бүхэлд нь  хариуцаад, удирдаад  явчих л даа. Тохиролцсоноор гэдэг юм уу? Бодит байдлаа авч үзээд, бид ийм нөхцөл байдалд авъя гэдэг юмаа би ярьсан байх л гэж ойлгож байна. Тэгэхээр энэ чинь түмэн олон ойлгохоор, тэнд нэг нөхөр зөвлөөд, түрүүний зарим нөхдийн хэлдгээр хуучин ЗХУ гэж байсан бол одоо олон улсын валютын сан гэсэн нөмөр нөөлгөн дор өөрсдийнхөө алдааг гэдэг юм уу? Эсхүл завхралаа засуулах гээд заалгаад байгаа юм уу? Зааварлуулаад байгаа юм уу? 

Бид нар өмнө нь боломж зөндөө л байсан шүү дээ. Саяны хариуцлага гэдэг дотор нэг ингээд татаад авах, хоёрдугаар гол юм бол ерөөсөө хэмнэлтийн горим гэдэг юмыг бид нар барьж ажиллахгүй л байна шүү дээ. Тодорхой зоригтой ийм ийм юман дээр хэмнэлт гаргая, ийм ийм нөхцөлийг сайжруулахад эдийн засаг маань дээшлэх юмаа гэдэг юм гараагүй байж, бид хичнээн мянга сайхан хөрөнгө оруулаад энэ явах уу? 

Дараагийнх нь бүтэц, зохион байгуулалт. Бүтэц, зохион байгуулалтаа дагаад түүнээсээ бид болгоомжлоод, тэтгэврийн насыг нэмэх гэдэг юм уу? Нийгмийн даатгалын шимтгэлийг нэмэгдүүлэх гэдэг юм уу? Эсхүл хадгаламжийн хүүнээс нэмэгдүүлж юм авна гэдэг нь эхний урьтал биш, наад зах нь татварын баазыг нэмэгдүүлэхээр ямар ажил бид зохион байгуулбал, аль болохоор татвар төлөгчдийг нэмэгдүүлэх, түүнийгээ дагаад тогтвортой ажлын байр, тогтвортой цалин пүнлүүгээр ажилтан, ажил олгогч маань олгож чадах вэ гэдгийг гаргаж чадах юм бол энэ  нь өөрөө эдийн засгийн хүндрэлээс гарах хамгийн том боломжийн нэг шүү дээ.  Тэгээд олон улсын валютын сан хичнээн зөвлөлөө гэж хэлсэн ч гэсэн бид нар авах юмаа аваад, авахгүйгээ дотооддоо эмх цэгцээ сайжруулах юм их байх ёстой гэж ойлгож байгаа. Энэ дээр манай гишүүд анхаарна биз. Түүнээс хэн нэгийгээ популист улс төр хийлээ гэдэг юм уу? Дотроо бодоод иргэдтэйгээ уулзахдаа гарсан зовлон, жаргалаа л энд ярьж байгаа болохоос хэн нэгнээсээ илүү гарах гэсэндээ яриагүй байх гэж би ойлгож байгаа. 

Тэгээд одоо Төсвийн байнгын хороон дээр ажлын хэсэг гараад ажиллах учраас тэнд саяны гишүүдийн ярьдгаар сайжруулах тал дээрээ хэдүүлээ эрчимтэй ажиллаад, ингээд энэ төсвийнхөө тодотголыг батлаад Засгийн газраа цаашдаа ажлаа хэрэгжүүлээд явахад дэм өгч, ажиллая гэсэн ийм байр суурьтай байна.

М.Энхболд: Л. Энх-Амгалан гишүүн алга байна. Нарантуяа гишүүн үгээ хэлье.

З.Нарантуяа: Баярлалаа. Төсвийн  17 оны төсвийн тухай хуульд оруулах энэ тодотголыг батлахдаа  Төсвийн хүрээний мэдэгдэл, дунд хугацааны баримт бичгээ хөндөхгүйгээр баталмаар байна гэдэг саналтай байна. Яагаад ингэж хэлж байгаа вэ гэхээр түрүүн Сангийн сайд хэлсэн. Бид нарын валютын сангийн хөтөлбөрт хамрагдсанаар орж ирэх гэж байгаа З тэрбум ам долларын зарцуулалтыг харахад 1.6 нь урсгал зардал гээд, үлдсэн  1.5 нь төсөл, хөтөлбөрүүд уруу зарцуулагдана гэж байгаа. Тэгэхээр энэ  1.5 тэрбум гэдэг чинь бид нарын яриад байгаа нөгөө Чингис бондын хэмжээний мөнгө шүү дээ. Энэ хэмжээний мөнгийг бид нар төслүүд уруу оруулах гэж байгаа. Энэ хэмжээний мөнгийг шингээх бэлэн төслүүд байгаа юу? Энэ хэмжээгээр өр нэмэгдэх гэж байгаа. Тэгэхээр бид нар үүнийг дэмжээд байх юм уу? Төсвийн тогтвортой байдлын тухай хуулиа өөрчилмөөргүй байна. Төсвийн хүрээний мэдэгдэлдээ өөрчлөлт оруулмааргүй байна. Тэгээд аль болохоор алдагдлыг бууруулах, өсөлтийг нэмэгдүүлсэн ийм дунд хугацааны баримт бичгийн хүрээн дотор энэ төсвөө тодотгоё. 

Энэ төсвийг бол зарим нэгэн зүйлээр тодотгох шаардлага байгааг ойлгож байгаа. Гэхдээ хасаж, танаж болох бүх зардлаа дахиж авч үзэх хэрэгтэй. Нэмж болох бүх орлогоо бас дахиж авч үзэх шаардлага байгаа юм. Ийм саналыг хэлээд, хэрвээ энэ саналыг дэмжиж байвал, төсвийн тодотголыг батлахыг дэмжихээр байна гэдэг саналаа хэлье.

М.Энхболд: Улаан гишүүн үгээ хэлье.

Ч.Улаан: Баярлалаа. Тэгэхээр төсвийн тодотголыг дэмжиж, сайжруулж батлах нь зүйтэй гэсэн саналаа би түрүүн хэлсэн. Төсвийн тэнцлийг сайжруулах саналыг нухацтай ярилцах юм байна гэж би ойлголоо. Ерөнхий сайд маань ажил хэрэгч саналыг авч үзэлгүй яах вэ гэж хэллээ.  Тийм учраас ажил хэрэгч санал гаргаж, хэлэлцэх нь Төсвийн байнгын хороо, гишүүд бидний үүрэг гэж би ойлгож байна. Үүнээсээ үндэслээд олон улсын валютын сангийн шаардлагад л хариу өгөхийн тулд тодотгол хийлээ гэдэг ойлголтоор хэдүүлээ асуудалд хандмааргүй байна. 

Харин эдийн засаг, санхүүгээ эрүүлжүүлэх бодлогыг, суурийг тавьж өгч байна гэдэг байдлаар хандах юм байна гэж ингэж ойлгож байна. Ийм учраас төсвийнхөө тэнцлийг сайжруулах, үр ашгаа дээшлүүлэх асуудлыг хэдүүлээ нухацтай яръя. Орж ирсэн төслөөс авч үзэхэд орлого нэмэгдэх боломж бол нэлээд байна. Түүхий эдийн үнэ нэмэгдсэнээс  250 гаруй тэрбум төгрөгийн орлого орж ирэх нь. Орлого нэмэгдүүлэх боломжийн бодлогын арга хэмжээг хэрэгжүүлснээс  200 гаруй тэрбум төгрөгийн орлого орох юм байна. Урсгал зардал хэмнэхэд  80 орчим тэрбум төгрөгийн хэмнэлт гарахаар байна. Зарим хуулийг буцааж хэрэглэх хугацааг нь хянаж үзсэнээс 50 орчим тэрбум төгрөгийн хэмнэлт гарахаар байна. Тэвчиж болох зардлаас  мөн  52 тэрбум төгрөгийн хэмнэлт гарах юм байна. Энэ бүхэн бол Засгийн газрын өргөн барьсан тодотголд байгаа санал. Энэ бүхэн дээрээ үндэслээд ер нь төсвийнхөө тэнцлийн үзүүлэлтийг сайжруулах бололцоотой юм байна. Хэдүүлээ нухацтай ярилцъя. Нарийвчлан авч үзье. Тооцоогоо магадлая гэж бодож байна.

Хоёрдугаар асуудал бол Дэлхийн банк судалгаа хийгээд орон нутгийн хөгжлийн санд дэмжлэг үзүүлж байгааг би дэмжиж байна. Гэхдээ одоо буруу, зөв хийсэн гэж шүүмээргүй байна. Олон улсын байгууллага дэмжлэг өгсөн юм бол төсвөөс өгөх дэмжлэгээрээ энэ аймгуудын хоорондын тэгш, шударга хуваарилалтыг хангах ёстой. Тэгэхээр төсвөөс Сүхбаатар аймгийн сумдуудад илүүтэй дэмжлэг үзүүлэх юм байна гэж би ойлголоо. Энэ тооцоон дээр хамтарч ажиллана. Энэ асуудал дээр би харин нэлээд нэхэл хатуутай хандана гэдгийг бас энэ дээрээ хэлье гэж бодож байна.

Гуравдугаарт нь, концессыг улсын төсвийн салшгүй бүрэлдэхүүн хэсэг мөн гэдгийг хуульчилья гэдэг санал гаргая гэж бодож байна. Ер нь ингэж байж төсвийн маань нэгдмэл байдал хангагдана. Ерөнхий сайд маань ч ийм санаа хэлж байгаад би талархаж байна. Тийм учраас энэ тал дээр би ажил хэрэгч санал  гаргаж хууль санаачилна. Олон улсын валютын сангаас 34 шаардлага тавьсан юмаа. Бид зовлонгоо ярьж, учирласаар байгаад л 7-8-ыг нь зөвшөөрлөө гэж хэлж байна. Энэ сайн уу, муу юу гэдгийг бид ул суурьтай бодох ёстой. Үнэхээр эдийн засгаа эрүүлжүүлье, үр дүнг нь хүртье гэвэл тэр арга хэмжээнүүдийг зайлшгүй авч хэрэгжүүлэх ёстой байсан юм биш биз дээ. Бид зовлонгоо тоочиж, учирласаар байгаад авах ёстой арга хэмжээг нь хагас дутуу, талыг нь авч байгаа юм биш биз дээ? Үүнээс болоод бидний хүсэн хүлээсэн үр дүн маань саармагжиж, хэмжээ нь багасаж, хугацаа нь хойшлох юм биш биз дээ. Энэ асуудлыг бас ул суурьтай нарийвчлан дахиж тооцох ёстой юм байна гэж би ойлголоо.

Хөрөнгө оруулалтын асуудалтай холбоотой Цогцэцэг сайдын хэлсэн саналаас бол одоо энэ салбарт хийгдэж байгаа ялангуяа Түлэнхийн төвийн барилгын дутуу санхүүжилтийг Кувейтийн сангийн 8 сая долларын дэмжлэгээс өгөх юм байна. Ингээд гүйцэтгэгчдийн ажлыг эрчимжүүлэх юм байна. Энэ  ондоо ашиглалтад оруулахаар ажиллах юм байна гэж ойлголоо. Үүнийг би дэмжиж байна. Ер нь аливаа ажлын эрч хүчийг сулруулдаг, дутуу санхүүжүүлдэг, гүйцэтгэгчийг нь байн байн сольж, хольдог, үүнээс болж хугацаа алддаг явдлыг арилгая гэж байгаа бодлогыг дэмжиж байна. Энэ талаар би  Эрүүл мэндийн яамны  бодлогыг бас анхаарч, дэмжиж, хянаж ажиллана гэж бодож байна.

М.Энхболд: Чинзориг гишүүн үгээ хэлье.

С.Чинзориг: Ерөнхийд нь төсвийн тодотгол хийхийг дэмжээд байгаа юм. Тэгээд нийгмийн хамгаалалтай холбоотой асуудал дээр би өөрийнхөө саналыг хэлсэн. Тэгээд үүнийг дахиад тодотгоод 2-3 зүйл хэлмээр байгаа юм. Цаашдаа төсвийн анхны хэлэлцүүлэг, эхний хэлэлцүүлгийн шатанд бас авч үзэх боломж байна уу гэж. Би хувилбар хэлээд байгаа юм, Чойжоо сайд аа. Тэтгэвэрт гарна гэдэг чинь бас нөгөө талаасаа ажлын байр чөлөөлж байгаа нэг хэлбэр шүү дээ, бас. Жилд дунджаар 30 орчим мянган хүн  шинээр тэтгэвэрт  гардаг юм. Тэгэхээр тэтгэврийн насыг жилд 6 сараар нэмчихээр, 2018 онд ажлын байр чөлөөлөгдөх нь  15 мянган ажлын байр чөлөөлөгдөхгүй гэсэн үг,  19 онд 30 мянган ажлын байр чөлөөлөгдөхгүй гэсэн үг. Тэгэхээр энэ тэтгэврийн нас нэмэх асуудлаа та нийгмийн даатгалын сангийн алдагдлыг бууруулах гэж байгаа бодлого гэж харахаасаа урьд нь хөдөлмөр эрхлэлтийг нэмэгдүүлэх, ажлын байр бий болгох, ажилгүйдэлтэй тэмцэх энэ бодлоготойгоо давхар уялдуулж үзмээр байгаа юм. 

Манайд залуучууд үндсэндээ нийт бүртгэлтэй байгаа ажилгүйчүүдийн чинь дийлэнх нь дандаа залуучууд байгаа. Тэгэхээр энэ ажилгүй байгаа залуучууд чинь ажлын байр чөлөөлөгдөхгүй асуудал үүснэ, ажилгүйдэл улам нэмэгдэнэ. Тэгэхээр энэ төсвийн тодотголыг харахаар энэ тэтгэврийн насыг нэмж байгаа бодлоготойгоо уялдаад, ажлын байраа яаж нэмэгдүүлэх гэж байгаа юм. Ялангуяа залуучуудыг ажлын байраар хэрхэн яаж хангах вэ гэдэг бодлого чинь ерөөсөө харагдахгүй байгаа юм. Тэгэхээр та энэ тэтгэврийн нас нэмэх асуудлаар Нийгмийн даатгалын сангийн алдагдлыг нэмэх гэж байгаа гэж  харахаасаа гадна хөдөлмөр эрхлэлтийнхээ бодлоготой яаж уялдуулах вэ? Залуучууддаа ажлын байр яаж бий болгох вэ гэдгийг давхар авч үзээч ээ гэж.

Хоёр дахь асуудал, тэтгэврийн асуудлыг нэмэхдээ би бас жаахан болгоомжтой хандмаар байгаа юм. Манайхны туршлага судалсан Европын орнуудад 65, 63 болгож байна гээд байгаа юм билээ. Тэр Болгар, Чех, Унгар, Румын зэрэг орнууд чинь тэтгэврийн насыг нэмэхдээ жилдээ 2-3 сараар нэмж байгаа юм билээ. Зарим орнууд нь бүр 2-3 сараар 5 жил нэмчхээд, тэгээд энэ шинэчлэлийнхээ үр дүн гарсны дараагаар 10 жилийн завсарлага аваад тэгээд  10 жилийн дараа үр дүнг нь тооцож байгаад дахиад нэмэх үү? Үгүй юу гэдгийг шийдэж байгаа ийм практик туршлагууд байгаа юм билээ. Үүнийг бас харгалзан авч үзээч ээ. Би өдөр хэлсэн. 92 оноос 2015 онд жилд дундаж наслалт 3.7 сараар л нэмэгдсэн юм билээ. Тэгэхээр бид нар жилд  6 сараар нэмнэ гэдэг чинь энэ жилийнхээ дундаж наслалтыг нэмэгдэж байгаа өсөлтөөсөө илүү өндөр хувиар нэмэх гээд байгаа юм. Ядаж 6 биш, З сараар нэмэх боломж байхгүй юм уу гэж.

Нөгөө талаасаа манай гишүүдийн яриад байгаа, би ч яриад байгаа. Эмэгтэйчүүд өөрөө хүсвэл 50,  55 настайдаа гарна гэж. Гэтэл одоо манай ажил олгогчид захиргааны санаачилгаар хүчээр  50, 55-тай гэж гаргаад байгаа юм. Тэгэхээр үүнийг нэмнэ гэхээсээ илүүтэйгээр тэр Нийгмийн даатгалын хууль, Төрийн албаны тухай хуулиндаа өөрчлөлт оруулаад, өөрөө хүсээгүй, захиргааны санаачилгаар тэтгэвэрт гаргахыг нь хатуу хориглоно гэсэн заалт оруулчих юм бол тэр эмэгтэйчүүд 55 биш,  60-тайдаа гарах эрх нь нээлттэй байна шүү дээ. Ийм боломж байхыг харж үзээч ээ гэж.

Гурав дахь асуудал, нийгмийн даатгалын шимтгэлийг нэмнэ гэхээсээ урьдаар та бас нийгмийн даатгалынхаа хамрагдалтыг яаж нэмэгдүүлэх вэ гэдгийг бас бодмоор байгаа юм. Улсын хэмжээгээр байгаа  1.1 сая ажиллагсдын маань дөнгөж  50 хувь нь нийгмийн даатгалын шимтгэл төлж байгаа,  50 хувь нь нийгмийн даатгалын шимтгэлийн гадна байгаа юм. Тэгэхээр шимтгэл, хувь хэмжээ нэмнэ гэхийнхээ зэрэгцээгээр хамрагдалтыг нь хэрхэн яаж нэмэгдүүлэх вэ гэдгийг энэ төсвийн тодотголын үеэр дахин нэлээн сайн анхаарч авч үзээч ээ гэсэн ийм З санал байна.

М.Энхболд: Ундармаа гишүүн алга байна. Гишүүд үг хэлж дууслаа.

Монгол Улсын  2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийг хоёр дахь хэлэлцүүлэгт бэлтгүүлэхээр бүх Байнгын хороо, намын бүлэг, Төсвийн зарлагын хяналтын дэд хороодод шилжүүллээ.

Өнөөдрийн чуулганы хуралдаанаар хэлэлцэх асуудал дууссан тул чуулганы хуралдаан үүгээр өндөрлөж байна.

Маргааш өглөө  9 цагаас Төсөв, Төрийн байгуулалт, Хууль зүйн байнгын хороод хуралдана. Тэгээд Төсвийн байнгын хороо хуралдсаны дараа чуулганы нэгдсэн хуралдаан үдээс хойш хуралдана. /16:50-17:37, Д.Цэндсүрэн/

Дууны бичлэгээс буулгасан:

